
Ushbu darslikda “Kasbiy ma’naviyat” fanining mazmun-mohiyati, asosiy tamoyillari, 

maqsad va vazifalari, jamiyat hayotidagi o‘rni va ahamiyati, keng ilmiy jamoatchilikning inson 

ma’naviyatining shakllanishi borasidagi nazariy qarashlari o‘rin olgan. Shuningdek, Qadimgi 

Sharqda din va  ma’naviy dunyoqarash,  Uyg‘onish davri Sharq va G‘arb xalqlari ma’naviy  

dunyosi, dunyo xalqlarining milliy mentaliteti, millatlararo munosabatlardagi  sotsiomadaniy 

muammolar,  globallashuv va axborotlashuv sharoitida  namoyn bo‘layotgan ma’naviy tahdidlar, 

ularga qarshi kurashda  mutaxassis ma’naviyatining o‘rni, kasbiy etikaga oid masalalar ilmiy-

nazariy  va falsafiy jihatdan teran tahlil etilgan.  

Darslikni tayyorlashda O‘zbekiston Respublikasi qonunlari, O‘zbekiston Respublikasi 

Prezidentining sohaga oid qaror, farmon va farmoyishlari, ommaviy axborot vositalari materiallari, 

antik va Uyg‘onish davri Sharq va G‘arb mutafakkirlari, bugungi kundagi mahalliy va xorijiy 

olimlar, tadqiqotchilar, tahlilchi ekspertlarning fikr va mulohazalaridan foydalanildi.    

 Darslik  professor-o‘qituvchilar, tadqiqotchilar, magistr va talabalar, ilmiy va amaliyot 

xodimlari hamda keng kitobxonlar ommasiga mo‘ljallangan.

KIRISH 

“Biz ta’lim va tarbiya tizimining barcha 

bo‘g‘inlari faoliyatini bugungi zamon talablari 

asosida takomillashtirishni o‘zimizning birinchi 

darajali vazifamiz deb bilamiz”. 

 Shavkat  Mirziyoyev 

O‘zbekiston Respublikasi Prezidenti 

Bugun tobora globallashib borayotgan dunyoda oliy ta’lim tizimida 

“taraqqiyot drayveri” bo‘lgan yoshlarning  jahon andozalariga mos tarzda 

zamonaviy bilim olishlari, jismoniy va ma’naviy jihatdan yetuk insonlar 

bо‘lib voyaga yetishlarini ta’minlash, ularning qobiliyat va iste’dodi, 

intellektual salohiyatini rо‘yobga chiqarish bilan birga talaba yoshlar 

kasbiy ma’naviyatini rivojlantirish eng muhim, kechiktirib bo‘lmaydigan 

dolzarb vazifaga aylanmoqda.  

Insoniyat tarixiga nazar tashlaydigan bo‘lsak, azal-azaldan inson 

kamoloti ko‘p qirraligi deya e’tirof etilib, uning buyukligi ma’naviy 

kamolot darajasi bilan belgilanib kelgan. Bu bejiz emas. Chunki, yuksak 

ma’naviyatli inson, hayotiy muammolarni aql-zakovat va ilmga tayanib 

yyechishga harakat qiladi. U atrof-muhit  ta’sirida kamolotga erishar ekan, 

hech qachon jamiyatdan chetda turolmaydi. Insonlarga xos bilim, tafakkur 

va dunyoqarashi shunga mos tarzda  o‘zgarib boradi. Ta’lim-tarbiya, 

ijtimoiy munosabatlarning shakllanishi va rivojlanishi insonlarning xatti-

harakatlarini, ular o‘rtasidagi munosabatlarni ma’naviyat bilan 

bog‘lanmagan tabiiy ehtiyojlar va imkoniyatlar chegarasidan tobora 

uzoqlashtirib boradi1.  

Hech shak-shubha yo‘qki,  ezgu insoniy fazilatlarga ega bo‘lgan 

shaxslarni voyaga yetkazishda,  ma’nan yetuk pedagog-murabbiy, ilm-

1 Тилаб Маҳмуд. Комиллик асрорлари. Ҳаётий ҳикматлар. – Т.: Адолат, 2006. 

ma’rifat ahlini kamol toptirishda milliy ma’naviyatimizning poydevori 

bo‘lgan ko‘hna Sharq va G‘arb mutafakkirlari ilmiy-ma’naviy merosining 

o‘rni benihoya katta. Mazkur darslikda mualliflar ushbu masalaga alohida 

to‘xtalib o‘tganlar.  

 Donishmandlar, ilm-ma’rifatni qadriga yеtish uchun ilmsizlik, 

jaholatning nima ekanligini teran anglamoq zarurligini ta’kidlaydilar.  

Chuninchi, jaholat – ilm-ma’rifatdan mahrumlik, qoloqlik, 

madaniyatsizlik, nodonlik va zulmat kabi ma’nolarni anglatadi2.   

Insonga bilimning zarurligini uqtirish, unga ko‘rishning ahamiyatini 

uqtirish bilan baravar bo‘lib, inson uzluksiz ravishda ilm o‘rganish va o‘z-

o‘zini takomillashtirib borish orqali ma’naviy yuksala boradi. Jaholatning, 

shu jumladan, kishidan hech bir mehnat talab qilmaydigan bekorchilikning 

uch turi mavjud: umuman hech nima bilmaslik, hamma narsalarni juda 

yomon bilish, lozim bo‘lmagan narsalarni bilish, o‘rganish. Bilmaslikdan  

jaholat, jaholatdan  esa mutaassiblik kelib chiqadi3.  

 Hazrat Navoiy maktab ahli zikrida, ta’lim va tarbiya jarayonining 

og‘ir va murakkabligi, murabbiylik kasbining zahmatli va sharafli ekanligi 

bois o‘quvchilarda muallimning haqqi ko‘pligini alohida ta’kidlaydi. 

Mutafakkir ustoz-murabbiylarni ulug‘lab, ularni tartibsizlikdagi tartib 

o‘rnatuvchi attraktor sifatida namoyon etadi va “ustoz, olim va taqvodor 

bo‘lishi kerak, uning nasihatiga amal qilmagan odam gunohkor bo‘ladi. 

Agar u boshqalarga buyursa-yu, o‘zi amal qilmasa, uning so‘zi hech kimga 

foyda (ta’sir) qilmaydi” 4deb yozadi.  

                                                           
2  Ўзбек тилининг изоҳли луғати. З.М.Маъруфов таҳрири остида. – М.: “Рус тили” нашриёти, 1981. 1 том. 
3   Ғайбуллоҳ ас-Салом. Асарлар. Эй, умри азиз. – Т.: Шарқ, 1996. 
4 Алишер Навоий. Маҳбуб ул-қулуб. Ҳозирги ўзбек тилига табдил.  – Т.: Sano-standart, 2018. 

Ulug‘ shoir bilim-ma’rifat  tarqatish faqatgina komil inson, pir-u 

ustoz va olim-u taqvodorlarga xosligini, ular o‘z bilimlaridan barchaning 

birdek manfaat topishi bilan cheklanmasliklari, balki, berilgan bilimning 

ta’sirini kuchaytirish maqsadida aytganlari va ilmiga hayotda avvalo 

o‘zlari amal qilishlari zarurligini qayd etadi. Shu asnoda o‘z-o‘zini uztoz-

murabbiylarni  tashkillashtirishga undab, tashqi ta’sir ishorasi bilan 

takomillikka yo‘naltiradi. Shuningdek, ilm-ma’rifatning mazmun-

mohiyatini inson kamolotini yuksaltirish, bag‘rikenglik, halollik, 

adolatlilik va saxovatlilik kabi ezgu tamoyillar tashkil etishini uqtiradi va  

insoniyatni ezgu amallar qilishga da’vat qilib, salbiy sifatlardan,  

halokatlardan ogoh etadi.  

Xususan, mutafakkir “Mahbub ul-qulub” asarida ustozning saodati 

uning ilmi, amoli va fe’l-atvoriga  bog‘liqligini, hayotini ezgu amallarga 

bag‘ishlasa, yaxshi sifatlar sohibi bo‘lsa, u albatta baxtiyor bo‘lishini, 

hayoti go‘zal mazmun kasb etishini rad etib bo‘lmas dalillar bilan asoslab 

bergan. Bugungi kunda bo‘lajak mutaxassislarning kasbiy ma’naviyatini 

shakllantirishda, ularni ajdodlarimizning  bu kabi boy ma’naviy-ma’rifiy 

merosidan bahramand qilish muhim ahamiyat kasb etadi.  

Bugun “Milliy tiklanishdan –  milliy yuksalish sari” tamoyili  asosida 

barcha ta’lim bosqichlarida yoshlarning ijodiy iste’dodlarini 

rivojlantirishga katta e’tibor qaratilmoqda. Boshlovchi pedagoglarga 

taqdim etilayotgan bunday imkoniyatlar ertamiz egalari bo‘lgan yosh 

avlodning o‘z salohiyatini to‘la namoyon etishi, o‘zi tanlagan kasb 

bo‘yicha o‘qib-izlanishi,  hayotda ham o‘z o‘rnini topishi hamda jamiyat 

ravnaqiga munosib hissa qo‘shadigan mutaxassislar bo‘lib yеtishishida 

katta yordam beradi. Hozirgi kunda ta’lim sohasini amalga oshirish 

jarayonida yangicha sifat, yangicha yondashuv yuzaga keldi. Chunki, 

hozirda pedagogdan yangicha fikrlash, yangicha munosabatlar talab 

etilayotgan ekan, uning bilimdonligi qay darajada ekanligini tahlil qilish 

o‘ta muhim sanaladi. Bunda albatga pedagogning kasbiy bilimdonligi va 

kompetentligi alohida ahamiyatga ega. Zotan, ilk Sharq Uyg‘onish 

davrining yetuk  mutafakkiri  Abu Nasr Forobiy ham bejizga  “har inson 

kasb-korini mukammal bilmog‘i, yaxshi tarbiya olmog‘i, yaxshi xulq-

atvorga, fazilatlarga ega bo‘lmog‘i kerak”5ligiga alohida urg‘u bermagan.  

Arab hikmatlarining birida yozilishicha: “Uch narsa kishi aqlini 

peshlaydi: biri olimlar va keksalar bilan suhbat, ikkinchisi hayotiy tajriba, 

uchinchisi chidam va sabot bilan intilish”. Aslida ham jamiyatda 

xushmuomala, tarbiyali, aqlli, tashabbuskor, faol insonlarni hamma yaxshi 

ko‘radi. Kasbiy ma’naviyat fani oldiga qo‘yilgan vazifalardan biri ham ana 

shunday inson shaxsini  shakllantirish bilan bog‘liq. Bunga esa ta’lim va 

tarbiya orqali  erishiladi, bu jarayonda bu ikki omilning teng   o‘rni bor, 

birinchisining o‘rnini ikkinchisi bosolmaydi.  Abdulla Avloniy 

yozganidek, “Ta’lim va tarbiya uzviy bog‘liq jarayonlardur, dars ila 

tarbiya orasida biroz farq bor bo‘lsa ham, ikkisi bir-biridan 

ayrilmaydurgan, birining vujudi biriga boylangan jon ila tan kabidur”6.  

“Kasbiy ma’naviyat” fani ijtimoiy fan sifatida yosh avlodni 

tarbiyalashdek mas’uliyatli vazifani bajarishga kirishgan bo‘lajak pedagog, 

bo‘lajak mutaxassisning  shaxsiy fazilati, dunyoqarashi va tafakkur tarzini 

kasbiy faoliyat bilan uyg‘unlashtirishga,  hayoti, faoliyati davomida kasbiy 

tarbiyani birdek olib borishga  yo‘naltirib boradi.  

                                                           
5Абу Наср Форобий. Фозил одамлар шаҳри. –Т.:Янги аср авлоди, 2018, 283-284 бетлар.  
6 Avloniy Abdulla. Turkiy guliston yoxud axloq - Toshkent: Yoshlar nashriyot uyi, 2018, 12-bet. 

Qo‘lingizdagi darslikda ushbu masalalar ilmiy-falsafiy nuqtai 

nazardan tahlil etilib, talabalarga tushunarli bо‘lishi uchun sodda, xalqchil 

usulda bayon etildi. Shu bilan bir qatorda bugungi kunda yangi avlod 

o‘quv adabiyotlariga qo‘yilayotgan talablardan kelib chiqqan holda har bir 

paragrafdan keyin  turli  jadval va dizayn shakllari hamda interfaol 

topshiriqlar berildi.    

I BOB. FANGA KIRISH VA FAN EVOLYUTSIYASI 

1-§.  “KASBIY MA’NAVIYAT” FANINING MAQSADI, VAZIFASI 

VA JAMIYAT HAYOTIDAGI AHAMIYATI  

Tayanch tushuncha va iboralar: 

Kasbiy ma’naviyat, ma’naviyat, ma’rifat, madaniyat, aхloq, оdob, 

shaxs, komil inson, ma’naviy kamolot, qadriyat, jamiyat, ta’lim, tarbiya, 

tarbiyalash, maqsad, insonparvarlik, nazariya, amaliy bilimlar, ilmiy 

tafakkur, pedagogik mahorat. 

1.1. “Ма’naviyat” tushunchasi маzmun va моhiyati. Ma’naviyat 

tushunchasining ma’no-mazmuni, uning inson va jamiyat hayotidagi o‘rni 

va ahamiyati, bu murakkab va serqirra tushunchaning nazariy va amaliy 

tomonlari har tomonlama, keng qamrovli fikr va xulosa yuritish mumkin. 

Jumladan, mustaqillik yillarida yurtimizda milliy o‘zlik, ma’naviyatimizni 

tiklash, uni zamon va makon hodisasiga ko‘ra rivoj-lantirish borasida  

amalga oshirilayotgan hayrli ishlar xususida turlicha qarash va fikrlar 

mavjud. 

Ma’naviyat, ma’naviy hayotning jamiyat hayotida tutadigan o‘rni 

haqida so‘z yuritishdan oldin “ma’naviyat” atamasining mazmunini 

aniqlab olish lozim. “Ma’naviyat”  so‘z, arabcha “ma’ni” so‘zi o‘zagidan 

hosil bo‘lgani to‘g‘risida ilmiy adabiyotlarda keltirib o‘tilgan.7 Bugungi 

murakkab, globallashuv davrida ma’naviyat sohasida vujudga kelayotgan 

dolzarb muammolar, xalqimiz ma’naviyatini asrash va yuksaltirish, 

ayniqsa, yosh avlod qalbi va ongini turli zararli g‘oya hamda turli 

mafkuralar ta’siridan saqlash, himoya qilish masalalariga alohida e’tibor 

qaratilgan.  

Ma’naviy yuksalish tufayli, xalqimiz taqdirini o‘z qo‘liga olib, azaliy 

qadriyatlarimizga suyanib, shu bilan birga, taraqqiy topgan davlatlar 

tajribasini hisobga olgan holda asrlar davomida orziqib kutilgan ozod, 

erkin va farovon hayotni barpo etilmoqda. Bu yo‘lda erishilgan yutuq-

                                                           
7 Умаров  Э., Абдуллаев  М. Маънавият асослари. Ўқув қўлланма. Т.: «Шарк;-2005,  128 б. 

larimizni xalqaro hamjamiyat tan olgani, bunday imkoniyatlarning 

barchasini aynan mustaqillik mevasi ekanligi o‘z ifodasini topgan.  

                                                

 

 

 

 

 

Ma’naviyat tushunchasining mazmun-mohiyati, uning inson va 

jamiyat faoliyatida namoyon bo‘lishi, har bir xalq, millat va shaxsning 

hayoti bilan uyg‘unligi haqida fikr yuritiladi. Ma’naviyatni 

shakllantiradigan asosiy mezon hisoblangan ma’naviy meros, madaniy 

boyliklar, ko‘hna tarixiy yodgorliklarning o‘rni ahamiyatlidir. Inson va 

jamiyat taraqqiyotining muhim omili –ma’naviy va moddiy hayot 

mushtarakligi, aynan ushbu tamoyillar birbirini inkor etmasligi, aksincha, 

bir-birini to‘ldirishi hamda mamlakatda siyosiy, ijtimoiy, iqtisodiy 

barqarorlik va taraqqiyotning mustahkam garovi bo‘lib xizmat qilishi kabi 

masalalarga alohida e’tibor qaratilgan. 

“Ma’naviyat” tushunchasiga “Yuksak ma’naviyat-engilmas kuch” 

asarida quyidagicha ta’rif berilgan: “Ma’naviyat- insonni ruhan poklanish, 

qalban ulg‘ayishga chorlaydigan, odamning ichki dunyosi, irodasini 

baquvvat, iymon-e’tiqodini butun qiladigan, vijdonini uyg‘otadigan 

beqiyos kuch, uning barcha  qarashlarining mezonidir”8.  Ushbu ta’rifda 

insonning botiniy va zohiriy tabiati, asl mohiyatini belgilovchi g‘oyaviy, 

mafkuraviy, ma’rifiy, madaniy, diniy va axloqiy qarashlarning o‘zaro 

mushtarakligi asoslab berilgan.  

Makon va zamon hodisasiga ko‘ra, barcha davrlarda, har qanday 

bosqin va istilolarga qaramasdan, ham ota-bobolarimiz og‘ir va murakkab 

sharoitlarda o‘zligini yo‘qotmasdan, ma’naviy hayot mezonlari, axloq-

                                                           
8  Умаров  Э., Абдуллаев  М. Маънавият асослари. Ўқув қўлланма. Т.: «Шарк;-2005,  128 б. 

“Biz yaratayotgan yangi O‘zbekistonning mafkurasi ezgulik, odamiylik, 

gumanizm g‘oyasi bo‘ladi. Biz mafkura deganda, avvalo, fikr tarbiyasini, 

milliy va umuminsoniy qadriyatlar tarbiyasini tushunamiz. Ular 

xalqimizning necha ming yillik hayotiy tushuncha va qadriyatlariga 

asoslangan” 

 Shavkat Mirziyoyev 

odob qoidalariga amal qilib, komillik sari intilib yashagani va 

muvaffaqiyatga erishganini alohida qayd etadi. Shuningdek, zo‘ravon va 

tajovuzkor kuchlar qaysi bir xalq yoki mamlakatni o‘ziga tobe qilib, 

bo‘ysundirmoqchi, uning boyliklarini egallamoqchi bo‘lsa, avvalambor, 

uni qurolsizlantirishga, ya’ni eng buyuk boyligi bo‘lmish milliy 

qadriyatlari, tarixi va ma’naviyatidan judo qilishga urinishi haqidagi 

tarixiy haqiqatdan xulosa chiqarishga da’vat qiladi.  

Shaxs va ma’naviyat tushunchasining mazmun-mohiyati, uning 

inson va jamiyat faoliyatida  namoyon bo‘lishi, har bir xalq, millat va 

shaxsning hayoti bilan uyg‘unligi haqida fikr yuritiladi. Ma’naviy 

qadriyatimizning asosi, poydevori bo‘lgan ilm-fan, ijod va diniy tamoyillar 

xalqimizning ruhiy yuksaltirish, insonni axloqiy va madaniy kamol 

toptirishda muhim  omil hisoblanadi. Hozirda dunyoda turli  ma’naviy va 

mafkuraviy xurujlar  avj olib,  milliy va diniy tomirlarimizga bolta urish, 

bizni o‘tmishdan butunlay uzib qo‘yishdek yovuz maqsadni ko‘zlashdek, 

ushbu achchiq haqiqatni yurtimizdagi har bir inson, har qaysi ota-ona, eng 

muhimi, har qaysi pedagog anglab olishi zarur. Buning uchun esa ota-

onalar, ustoz-murabbiylar ushbu masalada hushyorlikni yo‘qotmasligi, 

yoshlar tarbiyasida aslo beparvolikka berilish mumkin emas.  

“Ma’naviyat nima?” degan savolni nemis, ingliz, rus yoki polyakka, 

hind yoxud yapon millatiga mansub shaxsga murojaat qilsak, uning 

qanday javob berishi mumkinligini bashorat qila olmaymiz. Umr bo‘yi 

milliy ma’naviyatini, ko‘p asrlar davomida o‘z millati mansub bo‘lgan 

mintaqa madaniyati vakillari ijodini asl manbalardan o‘rganib kelgan 

odam ham milliy ma’naviyatimizni mukammal anglab yetdim, deb da’vo 

qilishga xijolat bo‘ladi. Bu ish aslida ko‘pchilikning ishi. Millat 

ma’naviyati uchun butun millat qayg‘urishi kerak bo‘ladi. Ma’naviyat 

doimo milliy bo‘lib, umuminsoniy  qadriyatlarga zid jihatlar mavjud 

bo‘lmaydi. Chunki, har bir millatning o‘ziga hos ma’naviy dunyosi, milliy 

qiyofasi qiyofasi bir payt-ning o‘zida ichki mohiyatiga, o‘zak tomirlariga 

ko‘ra, o‘zga xalkdar ma’naviyati bilan umumiy jihatlarga, butun 

bashariyatni birlashtirib turuvchi mushtarak unsurlarga ega bo‘ladi. 

Ma’naviyat tushunchasiga nisbatan yuqorida keltirib o‘tilgan ta’rifini 

millat ma’naviyatiga tatbiq etadigan bo‘lsak, uni bemalol millat ruhidagi 

Borliq haqiqati bilan uyg‘unlik, deb atash joizdir. Shunday ekan, ayni 

millatimizni o‘zga millatlardan ajratib turuvchi mohiyatlar emas, balki 

birlashtiruvchi omillar milliy ma’naviyat zamirini tashkil etadi. Faqat buni 

jo‘n tushunish ham, jo‘nlashtirib talqin etish ham - xato.  

Ma’naviyatimizdagi eng umuminsoniy g‘oyalar ham nihoyatda 

milliy bir tarzda o‘zligini namoyon qiladi, ular o‘zga millatlar ma’naviyati 

unsurlaridan nusxa ko‘chirish shaklida namoyon bo‘lmaydi. Ma’naviyat, 

har bir inson, millat va xalq uchun alohida ahamiyatga ega bo‘lib, ularning 

ko‘r-ko‘rona inkor etilishi, tan olinmasligi butun bashariyat uchun 

halokatli bo‘lishi, jahon tarixida ko‘p bora isbotlagan. Albatta, bu kabi 

ma’naiy jihatlar, barcha inson va millatlar azal-ibtidodan anglab yetilgan, 

idrok kilingan deb bo‘lmaydi. Milliy ma’naviyat, qadriyat va madaniyatlar 

har bir millatning ma’naviy mulkiga aylanishi uchun asrlar, balki ming 

yillar kerak bo‘ldi. Xatto, bugun ham barcha inson, elat va xalqlar tugal 

anglab yetgan, deyish qiyin.  

 

Mustaqillik yillarida ta’lim sohasida amalga oshirilayotgan keng 

qamrovli islohotlar sabab xalqimizning ongu tafakkuri, dunyoqarashi 

o‘zgarmoqda. Yurtimizda huquqiy davlat, fuqarolik jamiyatini barpo 

etishda “Milliy tiklanishdan - milliy yuksalish sari” degan hayotbaxsh 

g‘oyaning ahamiyati tobora ortib bormoqda. Qator sohalarda olib 

borilayotgan muhim ishlarga qaramasdan, ijtimoiy, iqtisodiy va siyosiy 

Shu sababli О‘zbekiston Respublikasi Prezidentining “Ma’naviy ma’rifiy 

ishlar tizimini tubdan takomillashtirish chora-tadbirlari tо‘g‘risida” 2021 yil 

26 martdagi PQ-5040-son qaroriga kо‘ra, tegishli oliy ta’lim muassasalarining 

magistratura mutaxassisliklari о‘quv rejasiga “Kasbiy ma’naviyat” fanini 

kiritish belgilandi.  

sohalardagi yangilanishlar jarayonida ma’naviy-ma’rifiy islohotlarning 

samaradorligiga to‘siq bo‘layotgan bir qator muammolar saqlanib 

qolmoqda. 

Mamlakatimizda amalga oshirilayotgan ishlar natijasidan ko‘zlangan 

maqsad, avvalo ma’naviyati yetuk shaxsni tarbiyalashdir.  

1.2. ХХI аsrda global etosferani yaratishning zarurati. Tabiat 

qonuniga ko‘ra olam doimo rivojlanishda, u bir joyda tuhtab qolmaydi. 

Jamiyat qonunlarining ob’ektiv shart-sharoitga to‘g‘ri kelmay o‘z kuchini 

yo‘qotishi, o‘zgarib borishi va o‘z o‘rnini yangisiga bo‘shatib berishi 

birdaniga kechmaydi. Bunda dialektikaning inkorni - inkor qonuni 

namoyon bo‘ladi va asta-sekinlik bilan miqdor o‘zgarishlarining tub sifat 

o‘zgarishlariga o‘tish qonuni orqali amalga oshadi. Eski va yangi qonun 

o‘rtasidagi almashinuvning eng oxiri “qizil chizig‘”i bo‘lgan sakrash, ya’ni 

revolyutsiya sodir bo‘ladi. Sakrash tadrijiy taraqqiyot natijasida, ma’lum 

bir ob’ektiv shart-sharoitlar еtilgandagina ro‘y berishi mumkin. Agar 

sakrash sun’iy tarzda, ob’ektiv shart-sharoit еtilmasdan turib, ayrim 

sub’ektiv omillar natijasida amalga oshirilsa, keskin o‘zgarishlarga olib 

keladi va paranormal (g‘ayritabiiy, ob’ektiv emas) qonunlar asosiga 

qurilgan ijtimoiy nosog‘lom jamiyatni yuzaga keltiradi.  

Har bir shaxs, har bir ijtimoiy guruh yoki toifa, har bir elat, millat va 

mintaqa xalqlarining o‘ziga xos ma’naviy olami mavjud. Ushbu ma’naviy 

olamlar doimo bir xil saqlanmaydi, zamon va makonda o‘zgarib, goh 

kamolot sari yuksalib, goh qashshoqlashib turadi.  

O‘zbekiston Respublikasi mustaqil, suveren va demokratik davlat 

sifatida davlat dindan ajratilgan, biroq din jamiyatdan hech qachon 

ajratilgan emas. Ijtimoiy hayot, urf-odat va tarbiya mezonida dinning o‘z 

o‘rni bor. Chunki tarix va hayot tajribasi dunyoviy va diniy qadriyatlar, 

ilm ma’rifat doimo bir-birini to‘ldirib, boyitib kelganligi shu asosda 

kishilar ma’naviy kamolot cho‘qqilariga erishgan-ligidan dalolat beradi. 

Ma’naviy va ma’rifiy qashshoqlik bilan hech bir millat, u yashayotgan 

mamlakat hech qachon iqtisodiy va ijtimoiy- siyosiy taraqqiyotning 

yuksak cho‘qqilariga erisha olmaydi. 

Yangi O‘zbekiston maktab ostonasidan boshlanadi, har tomonlama 

yetuk komil insonni tarbiyalash vazifasini davlat siyosatida ustuvor 

yo‘nalish qilib belgilandi. O‘zbekistonning yanada rivojlanib, taraqqiy etib 

borishi ko‘p jihatdan kelajak avlodning mustaqil hayotga qanday bilimlar, 

dunyoqarash va ma’naviy qadriyatlar bilan yo‘l olishiga ham bog‘liq. 

Belgilangan keng qamrovli vazifalardan ko‘rinib turibdiki, inson kamoloti 

va jamiyatning yuksak darajaga ko‘tarilishi ma’naviyatning 

rivojlantirishga bog‘liq bo‘ladi. 

Ayniqsa, ma’naviyat haqidagi tasavvur va tushunchalarimizning 

ilmiy-nazariy asoslarini mustahkamlash, bu boradagi qarash va xulosalarni 

yangilash, yanada yuksak bosqichga ko‘tarishi kerak.  

 

 

 

 

 

 

 

Ta’kidlanganidek, ma’naviyatning mohiyatini to‘liq anglab 

yеtmagan, eski mafkurani tasavvur qilib, bunga yuzaki qaraydiganlar ham 

yo‘q emas. Shu bois prezident mamlakat mafkurasining asosiy g‘oyasini 

ta’kidlab o‘tdi. Davlat rahbari bugun dunyoda keskin kurash va raqobat 

muhiti hukm surayotgani, manfaatlar to‘qnashuvi kuchayib borayotganini 

tilga oldi. Globallashuv jarayonlari, insoniyat uchun  beqiyos yangi 

imkoniyatlar bilan birga kutilmagan muammolarni ham keltirib 

chiqarayotgani, milliy o‘zlik va ma’naviy qadriyatlarga qarshi tahdid va 

xatarlar tobora ortayotganini ta’kidlandi. Qayd etilishicha, faqat o‘zini 

o‘ylash, mehnatga, oilaga yеngil qarash, iste’molchilik kayfiyati turli 

“Agar jamiyat hayotining tanasi iqtisodiyot bo‘lsa, uning joni va 

ruhi ma’naviyatdir. Biz yangi O‘zbekistonni barpo etishga qaror qilar 

ekanmiz, ikkita mustahkam ustunga tayanamiz. Birinchisi – bozor 

tamoyililariga asoalangan  kuchli iqtisodiyot. Ikkinchisi –  

ajdodlarimizning boy merosi va milliy qadriyatlarga asoslangan  kuchli 

ma’naviyat”. 

 Shavkat Mirziyoyev 

yo‘llar bilan odamlar, ayniqsa, yoshlar ongiga ustamonlik bilan 

singdirilayapti.  

Shaxsning jamiyat vakili sifatidagi maqomida: mamlakatning 

jahondagi nufuzini oshirishga mas’ullik, sivlizatsiyasi yutuqlarini egallash, 

jahon xalqlari oldida turgan umumbashariy muammolarga befarq 

bo‘lmaslik, milliy va umuminsoniy manfaatlar uyg‘unligini anglash, 

insonning tabiatning bir bo‘lagi ekanligi, uni asrashda mas’ullik va boshqa 

bir qator tushunchalarni kiritish mumkin. 

Insoniyat evolyutsiyasida muhim ahamiyat kasb etgan pedagoglik 

kasbi makon va zamon silsilasidan o‘tgan pedagoglik kasbi zamonlar osha 

sayqallanib, o‘zida zamonaviy jihatlarni kashf etgan holda rivojlanmoqda. 

Ayniqsa, bugun bu sohaga bo‘lgan ehtiyoj  ortishi bilan zamonaviy 

talablar bilan boyidi. Mashg‘ulotlarini tashkil etishda pedagoglar o‘quv 

axborotlarini  talabalar bilim, ko‘nikma, malaka va tajribalariga  mos 

holda,  ularni qiziqtira oladigan, fikrlashga o‘rgatadigan tarzda, ta’limga 

yangicha yondashuv asosida olib borishlari zarur. Bu zamon talabiga  

aylandi. 

Shu jumladan pedagoglik kasbiga talab ortishi bilan birga 

o‘qitishning yangicha metodlari amaliyotga tadbiq etila boshladi.  

Globalizm sharoitida pedagogdan ta’lim va tarbiya jarayonining 

barcha imkoniyatlarini talaba shaxsini rivojlantirish, ijtimoiylashtirish va 

unda mustaqil, tanqidiy, ijodiy fikrlash qobiliyatlarini tarbiyalashga 

yo‘naltirishni talab etilmoqda. O‘zida shu kabi qobiliyat yoki 

imkoniyatlarni namoyon eta olgan shaxsgina  pedagog bo‘la oladi. 

Davlatimiz rahbari Shavkat Mirziyoyev ta’kidlaganidek “Dunyo 

shiddat bilan o‘zgarib, barqarorlik va хalqlarning mustahkam  

rivojlanishiga rahna soladigan turli yangi tahdid va xavflar paydo 

bo‘layotgan bugungi kunda ma’naviyat hamda ma’rifatga, axloqiy tarbiya, 

yoshlarni bilim olish, kamolotga intilishiga e’tibor qaratish har 

qachongidan ham muhimdir”9.  

Globallashuv sharoitida milliy axborot makonini to‘laqonli 

shakllantirish, fuqarolarimizda axborot immuniteti va yot g‘oyalarga 

qarshi mexanizmlar yaratish orqali qarshi fikr uyg‘ota olish nafaqat 

O‘zbekiston, balki jahondagi har qanday davlatning strategik manfaatlari 

bilan hamohang bo‘lgan muhim masalalar sirasiga kiradi. Jumladan, 

“Bosma ommaviy axborot vositalarida janrlar va mahorat masalalari” 

kitobida shunday deyiladi: “Yangilik nafaqat bir davlat va jamiyat 

taraqqiyotiga, balki xalqaro hamjamiyat taraqqiyotiga ham xizmat qiladi. 

Dunyoda globallashuv jarayoni borayotgan paytda yangilik xalqaro 

ahamiyat kasb etadi. Deylik, ilm-fandagi yangiliklardan dunyo 

xalqlarining xabardor bo‘lishlari taraqqiyotni tezlashtiradi, ya’ni insonlar 

kashfiyotu ixtirolar natijasida dunyoni, o‘zlikni anglashga harakat qila 

boshlaydilar. Iqtisodiy-siyosiy yangiliklardan voqif bo‘lish davlatlar 

o‘rtasidagi munosabatlarga ta’sir qiladi, aloqador davlatlarning 

rivojlanishiga olib keladi. Bundan tashqari xalqaro voqealardan xabardor 

bo‘lib turish davlatning, jamiyatning xavfsizligini ham ta’minlashga 

yordam beradi”10. 

1.3. “Ma’naviyat” va kasb  tushunchasining uzviyligi  va o‘ziga 

xosligi. Kasbiy ma’naviyat faniga ehtiyoj.  Ahli bashar ma’naviyatsiz 

bo‘lmaydi, shu sabab, avvalo, tahlilni ma’naviyat tushunchasining 

mazmun-mohiyatini anglashdan boshlash lozim bo‘ladi. Shundan 

insoniyat, evolyutsiya jarayonida, qadimdan olam va borliq, mohiyatini 

anglashga uringan. Bu kabi urinishlar  zamirida  insoniyatning tafakkur 

tarzi va dunyoqarashi vujudga kelgan bo‘lsa neajab. Sabab, “tafakkur” 

so‘zi  “fikr” so‘zi o‘zagidan olingan bo‘lib, biror voqea, hodisa yoki 

                                                           
9 Мирзиёев Ш.М. Миллий тараққиёт йўлимизни қатъият билан давом эттириб, янги босқичга 

кўтарамиз. – Т.: “Ўзбекистон” НМИУ,2017, 27-б. 
10 Босма оммавий ахборот воситаларида жанрлар ва маҳорат масалалари. Нашрга тайёрловчи Н.Тошпўлатова. 
5-ж. –Тошкент: “Ўзбекистон”, 2019. 20-бет. 

voqealar haqida chuqur fikr yuritish ma’nosini anglatadi.  Biz, jahonda 

turli global muammolar, avj olayotgan XXI asrda yashar ekanmiz, 

ma’naviyatni tadqiq etish, oson emas, chunki milliy ma’naviyat va 

madaniyat kabi tushunchalar murakkab hodisaviylikka aylandi. Hozirgi 

kunda aholi o‘rtasida ma’naviy-ma’rifiy dunyoqarash, tafakkurga ijobiy 

ta’sir etuvchi ilmlarni singdirishga bo‘lgan harakat va urinishlar o‘ta 

qiyinchilik bilan samara berayotganida ham sezilmoqda. 

Ma’naviyat – inson ruhiy va aqliy olamini ifodalovchi tushuncha 

bo‘lib, u kishilarning  falsafiy, ijtimoiy, huquqiy, ilmiy, badiiy, axloqiy va 

diniy tasavvurlarini o‘z ichiga oladi. Ma’naviyat atamasi(arabcha-

ma’no)ning asosida “ma’no” so‘zi yotadi. Inson, shaxs o‘z-o‘zini o‘rab 

turgan  tevarak olamda ro‘y berayotgan  hodisa va jarayonlarning  

mohiyatini anglashga bo‘lgan ishtiyoq tufayli ibtidodan, bugungi hayotga 

erishdi. 

Tadqiqotchi A.Erkayevning fikricha “Ma’naviyat – insoning 

ijtimoiy-madaniy mavjudot sifatidagi mohiyatidir,  ya’ni insonning  mehr-

muruvvat, adolat, to‘g‘rilik, sofdillik, vijdon, or-nomus, vatanparvarlik, 

go‘zallikni sevish, zavqlanish, yovuzlikka nafrat, iroda, matonat va shu 

kabi ko‘plab asl insoniy xislat va fazilatlarining uzviy birlik, mushtaraklik 

kasb etgan majmuidir”11.   

Ma’lumki, insonda, tashqi va ichki olam mavjud, tashqi olamida 

uning siyrati, ya’ni qomati, ko‘rinishi,  xatti-harakati va boshqa jihatlari 

aks etadi. Ammo dunyoqarashga ko‘ra, siyrat – nafaqat tashqi ko‘rinishni 

belgilaydi, balki, insonning ichki olami va dunyosi bilan bog‘liq deb 

qaraydi. Insonning ichki olami, dunyosi esa uning yashashdan maqsadi, 

fikr yuritishi, orzu-istaklari, intilishlari va his-tuyg‘ularini qamrab oladi. 

Insonning ana shu ichki olami ma’naviyatdir, u insonga ruhiy oziqа bo‘lib,  

kuch qudrat bag‘ishlaydi. O‘z tadqiqotlarida M.Imomnazarov dastlab 

“Ma’naviyat inson qalbidagi ilohiy nur…”, -deb yozgan bo‘lsa, 

                                                           
11 Эркаев А. Маънавият – миллат нишони. – Т. :Маънавият, 1997. 

keyinchalik “Ma’naviyat – inson qalbida, ko‘ngil ko‘zgusida aks etgan 

haqiqat nuridir, deyilgan ta’rif darhaqiqat, so‘fiyona ramziy ta’rifdir, zotan 

boshqacha ta’rif bu cheksiz mohiyatni cheklab qo‘yadi”-deb yozadi12.  

Insoning ma’naviy dunyosi qanchalik boyib borsa, jamiyat va millat 

shunchalik rivojlanib, ravnaq topadi. Ma’naviyatli inson, yashashdan 

maqsadi nimaligini aniq biladi, shu bois o‘z umrini mazmunli o‘tkazish 

uchun imkoniyat izlab  topadi, bilim va  tafakkurga  ega  inson muomala 

madaniyatini egallagani bois, har bir masalaga insof va adolat nuqtai 

nazaridan yondoshadi. Vijdon nima, yolg‘on va rost so‘zlashning oqibati 

qanday bo‘ladi, or-nomus, halol va harom kabi tushunchalarning nafaqat 

farqlaydi, balki, haromdan xazar qilib, halollikni kasb qiladi. Hayoti 

davomida yomonlikka boshlovchi xatti-harakatlardan voz kechadi, 

yaxshilikka boshlovchi amallarni bajaradi. T. Mahmudov esa 

“…Ma’naviyat – insoning ma’lum darajadagi jismoniy, aqliy, axloqiy va 

ruhiy balog‘ati va dunyoqarashini ifodalovchi tushunchadir”, – degan 

ta’rifni beradi.  

“Ma’rifat” so‘zining lug‘aviy ma’nosi “bilish, tanish va bilim” 

demakdir, inson, shaxs o‘qib o‘rganishdan diniy va dunyoviy bilimlarni 

egallashdan olam sirlarini anglaydi. Tanish so‘zi esa majoziy ma’noda 

bo‘lib, o‘z-o‘zini anglash demakdir. Bilim – kishilarning tabiat va jamiyat 

hodisalari haqida hosil qilgan ma’lumotlari, voqelikning inson tafakkurida 

aks etishi – demakdir.  

Biroq, ma’rifat so‘zining  istiloxiy ma’nosi esa ancha keng. Oriflar 

nazdida bu so‘z xudoni tanish ma’nosini anglatadi. Hayot insonga 

chinakam ma’rifatga, kamolotga erishmoq uchun berilgan imkon. Bunga 

erishishda kitobning o‘rni beqiyos. Ammo ko‘p insonlar bugun kitobga 

e’tiborsiz hayot kechirishmoqda. To‘g‘ri, bugun  deyarli barcha axborotni 

internet saytlari-yu boshqa elektron vositalar orqali olish mumkin. Lekin 

ular kitobning o‘rnini bosolmaydi. Qolaversa, ular orqali yoshlarning 

                                                           
12  Имомназаров М. Маънавиятимизнинг такомил босқичлари. –Т.: Шарқ, 1996. 

ma’naviyatiga putur ham yеtishi mumkin. Har qanday ko‘ngilning murodi  

ilm vositasidagina hosil bo‘ladi. Qaysi xalq, qay bir millat bugun  

taraqqiyotning havas qilarli darajasida ekan, bunga ilm-ma’rifat tufayligina 

erishgan va ma’rifat saodat kalitidir. Konfutsiy (asl ismi Kun-Syu) 

ta’limotida “O‘zingga ravo ko‘rmaganni o‘zgaga ravo ko‘rma” shiori 

mutafakkir g‘oyalarining markazida turadi. Lekin, bu ta’limot, ibodatga 

daxldor emas, u har bir inson o‘z umrini shu tamoyil asosida yashashi 

kerak, deb uqtiradi mutafakkir. Inson o‘zining axloqiy burchini anglamay 

turib o‘zini anglay olmaydi, deydi u. Inson o‘zini o‘zidan topadi, degan 

qoidani taklif etadi. Bu narsa insonni hayvondan farqlaydigan, razolat va 

jaholatga qarshi tura oladigan fazilatdir deya uqtiradi. Yoki, “Oqil odam 

adolat izlaydi, pastkash esa manfaat”, deydi Konfutsiy. Bunda Konfutsiy 

jamiyat birligi, o‘zaro hamjihatlik va hurmat-e’tiborni, xalqona urf-odatga 

qat’iy rioya etilishini, ijtimoiy himoyani nazarda tutgan.13   

Demak, ma’naviyat tushunchasi mazmun-mohiyatiga ko‘ra Islom 

dinida aniq ifoda etilgan biroq, umuminsoniy qadriyatlar tamoyiliga 

aylangan axloq, burch va insoniylik kabi tushunchalar, turli din, e’tiqod va 

tillarda so‘zlashuvchi Sharq xalqlarida  ham qadriyat tamoyili hisoblanadi. 

Odamning bir yoki bir necha e’tiqod shakliga moyil bo‘lishi u shakllangan 

oila sharoiti, ijtimoiy  muhit, jamoatchilik fikri va tarbiya tizimiga bog‘liq 

bo‘ladi. Bu omillarning qaysi biri kuchliroq ta’sirga ega bo‘lsa, shu e’tiqod 

turi yosh avlod ongida shakllana boradi. 

Masalan, ilmiy muhitga ega bo‘lgan oilada tarbiyalangan bola ongida 

borliq va ijtimoiy hodisalar haqida (chuqur bilimga ega bo‘lmasada) ilmiy 

qarashlar kengroq o‘rin egallab, e’tiqodning boshqa turi ta’siriga berilishi 

sezilmaydi. Diniy muhitda tarbiyalangan kishilar ongida aksariyat hollarda 

muayyan diniy e’tiqodga moyillik kuchli bo‘ladi. E’tiqodga  aylangan  

bilim va g‘oyalarni falsafiy tahlil etganda anglashiladiki, ular ijtimoiy 

amaliyot natijasi, insonni bilish borasidagi faoliyatining hosilasidir. 

                                                           
13   Конфуций - Суждения и беседы “Лун Юй” (“Суҳбат ва мулоҳазалар”) –М.:-2012. 

E’tiqod, inson dunyoqarashining asosiy komponenti, jamligini unutmaslik 

darkor. E’tiqod – bilish, baholash, boshqarish kabi funksiyalarni bajaradi. 

Ob’ektiv voqelikdagi turli hodisalar, jarayonlar haqidagi bilimlar 

e’tiqodning bilish funksiyasini  bildirsa, olingan bilimlarga tayanib sodir 

bo‘layotgan o‘zgarishlar, hodisalar mohiyatini tushunib olishi – baholash 

funksiyasini tashkil etadi14.  

Uning boshqarish funksiyasi esa insonni o‘z shaxsiy va ijtimoiy 

faoliyatida xulq-atvori, xatti-harakatiga ko‘rsatadigan ta’siri, muayyan 

maqsad, tomon yo‘naltirish qobiliyatidan iborat. Boshqacha qilib 

aytganda, e’tiqod, bilim va g‘oyalarning o‘zlashtirgan, hayot sinovlaridan 

o‘tkazgan, ularning to‘g‘riligiga ishonch hosil qilgan shaxsni o‘z 

qarashlari, tamoyillari va dunyoqarashiga muvofiq tarzda ish ko‘rishga 

da’vat etadigan tizimdir. 

Madaniyat –  jamiyat, inson ijodiy kuch va qobiliyatlari tarixiy 

taraqqiyotining muayyan darajasi. Kishilar hayoti va faoliyatining turli 

ko‘rinishlarida, shuningdek, ular yaratadigan moddiy va ma’naviy 

boyliklarda ifodalanadi. “Madaniyat” arabcha madina (shahar) so‘zidan 

kelib chiqqan. Arablar, kishilar hayotini ikki turga: birini badaviy yoki 

sahroiy turmush, ikkinchisini madaniy turmush deb ataganlar. Badaviylik 

– ko‘chmanchi holda dashtu sahrolarda yashovchi xalqlarga, madaniylik – 

shaharda o‘troq holda yashab, o‘ziga xos turmush tarziga ega bo‘lgan 

xalqlarga nisbatan ishlatilgan15.  

Ma’rifat va madaniyat, ma’naviyatning poydevori bo‘lib, bu uch 

tushuncha o‘zaro bog‘liq va uyg‘unlikda rivojlanadi. Inson, shaxs sifatida 

kamol topishi uchun  nafaqat jismoniy jihatdan, balki ma’naviy jihatdan 

ham kamol topishi kerak. Buning uchun muttasil o‘qish, o‘rganishning 

o‘zi kamlik qiladi. Inson, shaxs o‘qib o‘rganganlarini amaliyotga tadbiq 

                                                           
14  Абдусамедов А.Э. Динлар фалсафаси. (Магистрлар учун услубий қўлланма)-Т.:2010. 
15  Xolmirzayev X.D., Kadirova X.B., Kadirova Ya B. Madaniyatshunoslik. O‘quv qo‘llanma. –T.: “Innovatsiya-Ziyo”, 

2022. – B.224.  

etib, tajriba orttirsa uning bilimidan o‘ziga va jamiyatga manfaat keladi. 

Ma’naviyatning jamiyatda rivojlanib, qaror topishi uchun ma’rifat va 

madaniyat kabi odob va axloq ham muhim ahamiyat kasb etadi. 

Xalqimizda  odob, axloqqa katta ahamiyat beriladi. Xalqimiz nutqida ham 

odob, adab, adabiyot so‘zlari ko‘p ishlatiladi. 

“O‘zbek tilining izohli lug‘ati”da “odob – so‘zi, adab (arabcha)” 

so‘zidan olingan, ijtimoiy va shaxsiy hayotdagi yaxshi axloq, tarbiya, 

xushmuomilalik” deyiladi. Odobga ta’rif beradigan bo‘lsak, u quyidagicha 

bo‘lishi mumkin: “Insonning yaxshi tarbiya, yaxshi xulq-atvor bilan 

sifatlanishi va xunuk xulqlardan o‘zini saqlashi odob deyiladi. Odob inson 

uchun juda muhim fazilatdir”. 

Axloq – kishilarning o‘zaro munosabatlarida, oila va jamiyatda 

ijtimoiy-madaniy munosabatlar negizida namoyon bo‘ladigan ijtimoiy 

xatti-harakat, xulq-atvor va odoblari majmuidir. Insoniyat taraqqiyotida 

axloq muhim o‘rin tutadi. Sharqning buyuk mutafakkirlari, insonni axloqiy 

kamol toptirish, uni har tomonlama rivojlantirishni va inson ma’naviy 

qiyofasini shakllantirishni – jamiyat taraqqiyotining muhim omillaridan 

biri, deya qarashgan. Inson аxloqiy, umuman ma’naviy va ma’rifiy 

jihatdan kamol topishi jarayonida turli tarixiy bosqichlardan – johillik, 

nodonlikdan ilmga, yovuzlikdan ezgulikka, vahshiylikdan insoniylikka 

o‘tarkan, jamiyat ham shu tariqa rivojlanadi.  

Ma’naviyat har doim, ma’rifat ya’ni bilim bilan uyg‘un holda 

rivojlanib boradi. Har ikkalasining uyg‘unligiga erisha olsagina 

yoshlarimizning ma’naviy barkamol, iymon e’tiqodli, vatanparvar, 

insonparvar, vijdonli, diyonatli, or-nomusli, halol va pok insonlar bo‘lib 

tarbiya topishlariga erisha olamiz.  

Bu haqda Abu Hamid Muhammad G‘azzoliy quyidagi fikrlarni 

bildirgan edi: Gumroh kishilar “Ilmli bo‘lgach, amalga hojat yo‘q, qablida 

fikr qiladilar. Bunday fikrlar ilmning o‘zi  bilan  kifoyalanib, shariatni 

inkor etuvchilar  e’tiqodi bo‘lib, ular uchun ilm hosil bo‘lsa-yu, amal 

bo‘lmasa. Bu kabi ilmdan foyda yo‘qligini bilishmaydi. Xolbuki o‘qib 

o‘rgangan ilmga amal qilmagan kishining qiyomat kunidagi azobi ikki 

hissadir”16.  

Qadimgi Sharq xalqlarida  kasb o‘rganish, egallashda inson  layoqati 

birlamchi ahamiyat kasb etib, shogirdlikka qabul qiluvchiga ham 

mas’uliyat bilan yondashilgan. Qolaversa u davrlarda kasb deganda 

ko‘proq  jismoniy harakat bilan bog‘liq faloiyat turi tushinilgan, aqlliy 

qobiliyat bilan bog‘liq faoliyat turiga esa  keyinchalik o‘rta asrlarda kasb 

sifatida qarash odat tusiga kirgan. Jumladan, xattotlik, kotib(mirza)lik, bir 

so‘z bilan aytganda, yozuv va hisob amalini bajarish kasbga aylangan.  

Jumladan,  tabobat ilmi bilan bog‘liq tabiblik ilmini egallash uchun ham 

o‘qib, o‘rganish layoqati talab etilgan, biroq bu sohadagi barcha 

amaliyotlar bir shaxs tomonidan bajarilgan. 

Kasb tanlash har bir inson hayotidagi eng muhim tanlovlardan biri 

bo‘lib, kasb-nafaqat insonning kundalik hayoti uchun daromad topish 

manbai, balki, inson umrining asosiy qismi sarflanadigan faoliyat hamdir. 

Kasb, inson, shaxs intellektual salohiyatinining namoyon etishga 

imkoniyat yaratadi, salohiyat esa shaxsning bilim, tafakkuri va 

dunyoqarashining in’ikos ettiradi. Bu borada tafakkur, salohiyatga qarab 

baho berish birlamchi bo‘lib, insonning  jismoniy yyetuklik darajasi, xatti-

harakati ham muhim ahamiyat kasb etadi. Shu ma’noda “Kasbiy 

ma’naviyat” fanining  ijtimoiy fan sifatida shakllanish zaruratini  inson 

umrining asosiy qismi sarflanadigan faoliyat  mazmunini  har tomonlama 

boyitish ehtiyoji  bilan bog‘lash mumkin.  

“Kasbiy ma’naviyat” fanining obyekti – bo‘lajak pedagog, 

mutaxassisning o‘zi egallagan bilimlarini, ma’naviy salohiyatini ta’lim-

tarbiya jarayoniga izchil tadbiq eta olish jarayonidir.  

“Kasbiy ma’naviyat” fanining predmetini bo‘lajak pedagog, 

mutaxassisning  o‘z kasbiy mahoratini shakllantirishi uchun  fan va uning 

                                                           
16  Абу Ҳамид Муҳаммад Ғаззолий, “Охиратнома”.  –Бухоро, 1992. 

qonuniyatlarini anglab yatganligi, o‘qitishning shakl, metod va vositalarini 

egallaganligi, ularni ta’lim-tarbiya jarayoniga tadbiq eta olishdagi 

faolligini o‘rganish  tashkil etadi.  

Shunigdek, mazkur fan ko‘p millatli xalqimizning tarixiy 

evolyutsiyasida vujudga kelgan hamda  til, qadriyat, an’analar, bilim, 

ta’lim-tarbiya bilan uyg‘un bo‘lgan moddiy, madaniy va ma’naviy 

merosini ham o‘rganishga xizmat qiladi. 

Fanning maqsadi shaxs sifatida jamiyat, millat va xalq manfaatlari 

bilan mushtarak bo‘lgan komil insonni tarbiyalash, iymon-e’tiqodi butun, 

irodasi baquvvat, erkin fuqaro ma’naviyatini shakllantirish va jamiyat 

ma’naviy salohiyatini rivojlantirish jarayonini tadqiq etishdan iborat.  

1.4. Kasbiy ma’naviyatning fanlar bilan aloqadorligi. Kasbiy 

ma’naviyat fani insonda jahon tajribalarida sinalgan tizim bo‘lgan bozor 

munosabatlarini shakllantirish, milliy meros, an’analar, milliy va umum-

insoniy qadriyatlarning boy manbalari bo‘lgan ma’naviy-ma’rifiy 

tushunchalar haqida bilim, malaka hosil qilishda boshqa fanlar qatori o‘z 

o‘rni va aloqadorligi bor.  

Kasbiy ma’naviyat fani birinchi navbatda falsafa bilan mushtarak 

rivojlanib kelgan. Chunki falsafadan ajralib chiqqan pedagogika insoniy 

jamiyat va tabiat rivojlanishining umumiy qonunlaridan ilmiy manba 

sifatida foydalanadi. Kasbiy ma’naviyat faniga oid murakkab va ko‘p 

maqsadli jarayonlarni tahlil qilishda turli fan sohalarining o‘zaro uzviy 

tarzda yondashuvining eng umumiy tamoyillarini namoyon qilib, qiyosiy 

tahlil va tasniflashga asoslanadi. Ta’lim va tarbiyaga asoslangan Kasbiy 

ma’naviyat fanini falsafiy anglash va asoslash bilan bog‘liq materialistik, 

pozitivistik, ob’ektiv, idealistik va boshqa ko‘plab qarashlar mavjud.  

Falsafa – pedagog shaxsining rivojlanish jarayonining dialektik 

xususiyati, muayyan pedagogik g‘oya, qarash hamda ta’limotlarning 

falsafiy jihatlari kabi masalalarni tahlil etishga imkon beradi. Shuningdek, 

inson ongi, sog‘lom aqlga mos dunyoqarashni shakllantirib, biror-bir 

g‘oya, maqsad yoki fikrni zo‘rlab singdirish yoki quruq yod oldirish orqali 

emas, balki, ishonch hosil qilish, turli fikrlarni o‘rtaga tashlash, muhokama 

qilish, zarur tushuncha va tamoyillarni aniqlash jarayonini shakllantiradi. 

Etika –  pedagog shaxs ma’naviyatini shakllantirish, unda eng oliy 

insoniy sifatlar, axloqiy ong va ma’naviy-axloqiy madaniyatni 

tarbiyalashda muhim o‘rin tutuvchi nazariy g‘oyalarni pedagogik 

jarayonga tatbiq etishda alohida o‘rin tutadi. Kasbiy ma’naviyat fanining  

ta’lim va tarbiyaga qaratilgan aniq masalalarini ishlab chiqish va hal 

etishda falsafa fanining etika (axloq-odob) va estetika kabi tarmoqlari 

ulkan  ahamiyat kasb etadi. 

Estetika – pedagog shaxs tomonidan go‘zallikning idrok etilishi, uni 

yaratishga intilishi, shuningdek, estetik didni tarbiyalashda muhim 

yo‘nalishlarni aniqlashga xizmat qiladi. Shuningdek, estetik ong va uning 

tuzilishi, estetik ongning tarkibiy qismlari o‘rtasidagi o‘zaro aloqadorlik 

masalalariga alohida e’tibor qaratadi. Inson, shaxsda estetik ong va estetik 

faoliyat tushunchalari o‘zaro bog‘liq bo‘lib, estetik faoliyat esa estetik ong 

asosida vujudga kelib,  o‘zida kasb talablarini aks etiradi. 

Iqtisod – pedagog shaxs jamiyatni moddiy va ma’naviy jihatdan 

rivojlanishi, ta’minoti, yuksalishi, ta’lim-tarbiya jarayonlarini tashkil etish 

va ularning moddiy-texnika va zamonaviy texnologiyalar bilan jihozlash 

kabi masalalarning iqtisodiy omillarga bog‘liqligini anglashiga xizmat 

qiladi. 

Sotsiologiya – pedagog shaxs, ijtimoiy munosabatlar jarayonidagi 

ishtiroki, ularni tashkil etish shartlari xususida ma’lumotlarga ega 

bo‘lishdan ta’lim-tarbiya jarayoni ishtirokchilarining o‘zaro 

munosabatlarini samarali tashkil etish uchun imkoniyat yaratadi. 

Madaniyatshunoslik – pedagog shaxs, talabalarda insoniyat 

tomonidan yaratilgan moddiy va ma’naviy madaniyat asoslari haqidagi 

tasavvurni shakllantirish, ularda madaniy axloq va xulq-atvor xislatlarini 

tarkib toptirish uchun xizmat qiladi. 

Tarix – pedagog shaxsda, inson evolyutsiyasi, taraqqiyoti, ta’lim-

tarbiya jarayonlarining dinamik, dialektik xususiyatlarini inobatga olish, 

shuningdek, tarixiy tajribani yosh avlodlarga o‘rgatish uchun manba bo‘lib 

xizmat qiladi. 

Psixologiya – pedagog shaxsda ma’naviy-axloqiy, ruhiy-intellektual, 

hissiy irodaviy sifatlarni tarkib toptirish uchun zamin yaratadi.  

Pedagogika – pedagog shaxsda ijtimoiy tarbiya mohiyatini ilmiy 

jihatdan asoslash va ma’lum pedagogik hodisaning muayyan vaziyatlarda 

namoyon bo‘lish qonuniyatlarini bilishni taqozo etadi. Bizga ma’lumki, 

pedagogik hodisa murakkab tuzilmaga ega bo‘lib, uning umumiy 

mohiyatini to‘laqonli anglash imkoniyatini beradi.  

Tibbiy fanlar – shaxsning fiziologik-anatomik jihatidan to‘g‘ri 

rivojlanishini ta’minlash, uning organizmida namoyon bo‘layotgan ayrim 

nuqsonlarni bartaraf etishga amaliy yondashuv, shuningdek, nuqsonli 

bolalarni o‘qitish hamda tarbiyalash muammolarini o‘rganishga 

ko‘maklashadi. 

Bu fanlarning har birida insonning tabiat va ijtimoiy guruh (sotsium) 

olamida jismoniy, ma’naviy va ruhiy   hayot faoliyatining shakllanishi va 

rivojlanishini nazariy tushuntirish usullari va o‘ziga xos tahliliy uslublari 

ishlab chiqilgan. Jamiyatda shaxs va jamoa munosabatlarida ta’lim va 

tabiya jarayonining mohiyatini tushunish hamda bilishning dialektik 

nazariyasini ishlab chiqish bilan bog‘liq bo‘lgan geneseologik masala va 

boshqa muammolar kiradi. 

Inson va jamiyatni ulug‘lovchi ta’lim va tarbiyaning fanlarning qaysi 

sohasi bilan aloqadorlikda tadqiq etilsa o‘sha fanning qonun-qoidalariga 

suyanadi. Tarbiyalilik, ziyolilikning asosiy belgisi bo‘lib, uning umumiy 

madaniy saviyasi ko‘pincha nutq madaniyatida aks etadi. Madaniy nutq 

avvalo “to‘g‘ri nutq” demakdir. Madaniyatli inson, shaxs obrazli, ifodali 

va chiroyli nutq orqali o‘z fikrini bayon qiladi.  

Antik davrda Gresiyada fanlarning barchasini, ular qanday ilmiy 

masalalar bilan shug‘ullanishidan qat’iy nazar, falsafa deb ataganlar. U 

ham ijtimoiy borliq, ham tabiat to‘g‘risidagi ilm hisoblanar edi. Shu 

ma’noda, dastlabki falsafa fani olam va unda insonning  tutgan  o‘rni  

haqidagi qarashlar tizimi bo‘lib, dunyoni ilmiy bilish zaruratidan vujudga 

kelgan edi. XVIII asrda ilmiy bilim jamiyat ongini butunlay yangi sifat 

darajasiga ko‘tardi. Fan insonning ma’naviy hayotiga, chuqur kirib  borib 

uning madaniyatiga mazmun bag‘ishladi.  

Kishilarning-tabaqaviy, milliy-irqiy yoki boshqa farqlaridan qat’iy 

nazar barcha uchun bir xil mohiyat kasb etdi. Ispan faylasufi Jose  Ortega 

u Gassetning yozishicha: “Biz haqiqatdan ham XIX  asrda ro‘y bergan 

inson taqdiridagi radikal o‘zgarishlar oldida turibmiz. Zamonaviy inson 

uchun ham jismonan, ham ijtimoiy jihatdan mutlaqo yangi manzara, yangi 

faoliyat yaratildi. Bu yangi dunyoning qiyofasini uchta muhim jihatda 

belgilaydi. Bu demokratiya, ekspremental fan va industrializatsiya. 

Ikkinchi va uchinchi jihatlarni “texnika” nomi bilan umumlashtirish 

mumkin”17.  

Jamiyatning hozirgi iqtisodiy rivojlanish bosqichida ta’limning 

ijtimoiy hayotdagi o‘rni tubdan o‘zgartirib, iqtisodiy taraqqiyotning  asosiy 

omiliga aylanadi. Ta’limning yuksalgan ijtimoiy-iqtisodiy ahamiyati inson 

kapitalini shakllanish asosi sifatida maydonga chiqadi. Hozirgi davr 

iqtisodiyotida boshqa ishlab chiqarish resurslari emas, balki, aynan inson 

kapitali, ijtimoiy ishlab chiqarishning raqobatbardoshligi va 

samaradorligini asosi sifatida tan olindi. Bilim va tafakkurning ijtimoiy 

kapitalga aylanishi, bilimlarni o‘zlashtirishdan ko‘riladigan nafning o‘sishi 

bilan izohlanadi. Axborotlashgan jamiyatida qaror topgan iqtisodiy  

rivojlanishning yangi turi xodimlar uchun o‘z umri mobaynida kasbkorini 

bir necha marta o‘zgartirish, o‘z malakasini muttasil tarzda oshirish 

zaruratini uyg‘otadi. Mazkur, axborotlashgan jamiyatda ta’lim sohasi 

                                                           
17 Аxмедов  М.С.  Инсон  маънавияти. -Т.: 2022,158 б.  

jamiyat hayotining iqtisodiy sohasi bilan sezilarli darajada kesishib, ta’lim 

faoliyati esa uning iqtisodiy rivojlanishini belgilovchi muhim omilga 

aylanadi. 

Xulosa qilib, shuni aytish mumkinki, inson kamoloti uning yashash 

davridagi faoliyatiga bog‘langan holda rivojlanadi. Bola juda yoshligidan 

boshlab kattalar yordamida tashqi muhit bilan turlicha aloqada bo‘ladi va 

sekin-astalik bilan bu faoliyat ularning shaxsiy xususiyatlariga ta’sir etib, 

shaxs sifatida shakllanib boradi. Bu borada oila bilan bir qatorda ta’lim 

muassasalari ham yurtimiz kelajagi, vatan taqdiri va kelajagiga daxldorlik 

hissini anglashi lozim bo‘ladi. Chunki, ta’lim va tarbiya jarayoni yutuq va 

marralarimizning hayotbaxsh manbai sifatida shu muqaddas zaminda 

yashayotgan barcha vatandoshlarimiz qalbidan mustahkam o‘rin egallaydi. 

MAVZUNI MUSTAHKAMLASH VA AMALIY 

MASHG‘ULOTLARDA FOYDALANISHGA  

OID KONSULTATIV MATERIALLAR 

 

Mavzuni o‘zlashtirish uchun savollar: 

1. Ta’limda ma’naviy takomil jarayoni qanday namoyon bo ladi? 

2. Bashariyat tarixida ma’naviy takomil o‘rnini  izohlang? 

3. Milliy ma’naviyatimizda tarixiy takomilni o‘rganishning siyosiy, 

ijtimoiy va madaniy jihatdan o‘rganishning farqli jihatlari ? 

4.Milliy ma’naviyatimizning tarixiy takomilini davrlashtirish 

muammolarini tahlil eting ? 

5. Kasb va kasbkor tushunchasini o‘ziga xosligi va kasbkor 

tushunchasini o‘ziga xosligi va o‘zaro uzviyligi nimalarda namoyon 

bo‘ladi?  

6. Qadimgi Sharq mutafakkirlarining kasb haqidagi fikirlarini 

keltiring? 

7. Kasbiy ma’naviyatning sotsial-madaniy muammosiga tarif bering? 

8. Kasbiy ma’naviyat fanining ijtimoiy-gumanitar fanlar bilan 

uzviyligi va o‘ziga hosligi ? 

Mavzuni mustahkamlashga doir topshiriqlar: 

L. А. Lebedinsevaning bakalavir va magistlarga mo‘ljallangan 

“Sotsiologiya (Социология профессий) professiy” asarini  o‘qib, kasb-

kor, mehnat va unga bo‘lgan munosabat to‘g‘risida savol tuzing hamda 

javob yozing //- М.: Издательство Юрайт, 2016.- 273 с.- Серия: 

Бакалавр и магистр. Академический курс//. 

Mustaqil ta’lim uchun topshiriq: 

FSMU texnologiyasi yordamida asoslang?  

Mavzu doirasida olgan bilimlaringizdan kelib chiqqan holda  

“Insert”  jadvalini to‘ldiring: 

“V”- men bilgan ma'lumotlarga mos; 

“+” – men uchun yangi ma'lumot; 

“ –”  - men bilgan ma'lumotlarga zid’; 

“?” – men uchun tushunarsiz yoki ma'lumotni aniqlash; 

V + – ? 

MAVZUGA OID BILIM VA KO‘NIKMALARNI 

MUSTAHKAMLASHGA YO‘NALTIRILGAN TEST SAVOLLARI: 

1.Kasbiy ma’naviyat sohasi, zamonaviy jamiyatda o‘rganayotgan 

jarayon va hodisalar pedagogika fanini  qaysi sohalarida o‘z aksini 

topadi? 

- Nazariy 

- Amaliy 

- Insonparvarlik 

- Tarbiyviy 

2.Kasbiy ma’naviyat sohasining pedagogik va psixologik  

 yo‘nalishlardagi ta’siri samarasini aniqlash, pedagogika  

    fanida amalga oshiriladi? 

- Amaliy 

- Nazariy 

- Insonparvarlik 

- Huquqiy 

3.  Kasbiy ma’naviyat sohasi predmeti....? 

- Pedagogik faoliyat va ta’lim jarayonini tadqiq etish 

- Insonlarning o‘zaro  insoniy munosabati 

- Insonning jamiyatga moslashuv jarayoni 

- Davlat va jamoatchilikni qo‘llab-quvvatlovchi tashkilotlar 

4. Kasbiy ma’naviyat sohasi individning jamiyat (socium)ning  

       o‘ziga xosligini tushunishda asosiy omil bo‘lgan “Ijtimoiy  

       suhbat” kitobining muallifi kim? 

- Meri Richmand 

- V.Vasilkova 

- A.V.Mudrik 

- Xarlamb Zinke 

5.Kasbiy ma’naviyat sohasida shaxs(individ)ning jamiyat  

       (sosium)ga moslashuv jarayonia kimlar ijtimoiylashuv  

       agentlari bo‘la oladi? 

- Ota-ona, aka-uka, opa-singillar, qarindoshlari, tengdoshlar 

- Muloqot, o‘yinlar, ma’naviy-amaliy faoliyat 

- O‘z qarashlariga ega bo‘lish, o‘ziga xosliklariga ega bo‘lish 

- Man etish, ruxsat berish, majburlash 

6. Shaxs(individ) xayolan o‘zini o‘rtoq va tengdoshlari bilan  

      qiyoslay oladigan psixologik jarayon qanday nomlanadi? 

- Identifikatsiya 

- Loyihalash 

- O‘z-o‘zini cheklash jarayoni 

- Ajratish jarayoni 

7.Jamiyatda ijtimoiylashuvni merosiylik sifatida qabul qilgan 

     kasbiy ma’naviyat faning tamoyilini aniqlang? 

- Tarbiyaning davomiylik tamoyili 

- Birgalikdagi faoliyat 

- Shaxs rivojlanishiga markazlashuvi tamoyili 

- Tarbiyaning jamoaviyligi tamoyili 

8.  “O‘z o‘zingni angla” degan shiorni ilgari surgan va shu bilan 

 ong insonda barcha yovuzlikni yo‘qotishi mumkinligini 

 ta’kidlagan antik davr faylasufini aniqlang? 

-Suqrot 

- Arastu 

- Aflotun 

- Demokrit 

9. Quyidagi qaysi atama tuyg‘u va istaklarni cheklash yoki  

      bostirish, azob tortish va hayot ne’matlaridan voz kechish  

      ma’nosini ifodalaydi? 

- Asketizm 

- Pragmatizm 

- Kreativlik 

- Integratsiya 

10.V.Vasilkova pedagogikaning asosiy vazifasi sifatida   

    nimalarni ko‘rsatadi? 

- Ijtimoiy reabilitsiya vazifa 

- Tarbiyaviy vazifa 

- Ijtimoiy - huquqiy vazifa 

  - Insonparvarlik vazifasi 

 

2-§. QADIMGI SHARQDA DIN MA’NAVIY 

DUNYOQARASHNING OMILI  

Tayanch tushuncha va iboralar: 

Qadimgi Sharq, olam tushunchasi, dunyoqarash, Hind falsafasi, 

inson omili, Xitoy falsafasi, odam va olam, Eron falsafasi, Markaziy Osiyo 

falsafasi, antik davr G‘arb falsafasi, Tavrot, Zabur, Injil, Qur’oni Karim, 

Hadisi Sharif, jamiyat, adolatli jamiyat, ta’lim va tarbiya jarayoni. 

“O‘z milliy tarixi va madaniyatiga, dunyoda eng 

katta boylik bo‘lgan intellektual va ma’naviy 

salohiyatga chuqur hurmat bilan yondashish, uni 

asrab avaylash va boyitish, shu asosda yosh avlodni 

milliy hamda umuminsoniy qadriyatlar ruhida 

tarbiyalash jahondagi har bir davlat va jamiyatning 

moddiy hamda ma’naviy taraqqiyotida, hech 

shubhasiz, hal qiluvchi o‘rin egallaydi”. 

      Shavkat  Mirziyoyev 

O‘zbekiston Respublikasi Prezidenti  

2.1. Qadimgi Sharqda мifologiya ма’naviy dunyoqarash оmili. 

Insoniyat o‘z o‘tmishi, tarixini o‘rganish orqali nafaqat o‘z ajdodlari 

o‘tmishi to‘g‘risida mukammal bilimga ega bo‘ladi, balki, kishilik 

jamiyatining rivojlanish qonuniyatlari, taraqqiyot bosqichi jarayonlarini, 



31 
 

insoniyatning inqiroz, tanazzul bosqichlarining sabablarini tushunib, 

o‘tmish saboq va tajribalaridan xulosa chiqaradi va kelajakda to‘g‘ri 

yo‘ldan borish lozimligini anglab еtadi. 

Mifologiya – (греkcha μυθολογία от μῦθος “an’ana”, “afsona” va 

λόγος – “so‘z”, “hikoya”, “ta'limot”) ijtimoiy ong shakli, tarixning 

dastlabki bosqichlarida dunyoni tushunish va tushuntirish usuli. Ma’lum 

bir diniy an’anaga mansub afsonalar majmui, dunyoni anglash tamoyili 

sifatida mifologik tafakkur ratsional tafakkurga ziddir18. 

Mifologiya jamiyat, shaxs va tabiat haqidagi g‘oyalarni tartibga 

solishga qaratilgan. Miflar ma’lum bir jamiyatda qabul qilingan qadriyatlar 

tizimini tasdiqlaydi, xatti-harakatlar normalarini sanktsiyalaydi va qo‘llab-

quvvatlaydi. Umuman mifologiyaning asosiy ichki ma’nosi tartibsiz 

tartibsizlikdan uyushgan kosmosga o‘tishdir, bu allaqachon arxaik 

kosmogonik miflarda mavjud. 

Mifologiya-miflarni o‘ganuvchi ijtimoiy ong shallaridan biri va 

kishilarning tabiiy va ijtimoiy hodisalarining mohiyatini anglashda ilk 

bosqich hisoblanadi.19 

Qadimgi dunyoda mifologiya odamlarga atrofdagi voqelikning 

mavjudligi va hodisalarini tasvirlar shaklida ochib berish shakli bo‘lib, 

“Qadimgi Yunoniston mifologiyasi turli mamlakatlar madaniyatiga, 

shuningdek, falsafaning shakllanishiga katta ta’sir ko‘rsatdi”20. 

Insoniyat ibtidosida dunyoqarash – olamga va insonning olamdagi 

o‘rniga qarash asosiy mohiyat hisoblanadi. Qadimgi Sharq jamiyatida 

dunyoqarash quyidagicha shakllangan diniy, axloqiy, falsafiy estetik, 

ilmiy, siyosiy va huquqiy qarashlarda o‘z aksini topib, uning asosida chin 

ma’nodagi ilmiy bilimlar yuzaga kelgan. 

                                                           
18 Цицеро́н М.Т. Полное собрание речей в русском переводе. / Под ред. Ф. Ф. Зелинского. В 2 т. Т. 1 
19 Kadirova X.B., Rahimbabayeva N.A., Kadirova Ya.B.,Teshaboyev A.I. Mediasavodxonlik va axborot madaniyati. 

O‘quv qo‘llanmasi.T.: “INNOVATSIYA-ZIYO”. 2025.48-b. 
20 Назаров Қ ва бошқалар. Фалсафа асослари. –Т.: “Ўзбекистон”, 2005, 32-б. 

Odatda inson, shaxsning dunyoqarashi ijtimoiy munosabatlar bilan 

chambarchas bog‘liq holda shakllanib, rivojlanadi. Inson, shaxsda 

dunyoqarash, o‘zini va dunyoni zaruriy ravishda anglashi hamda baholashi 

asosida shakllanadi. Ushbu jihatdan dunyoqarash voqelikning inson 

ongidagi sub’ektiv in’ikosi sifatida namoyon bo‘ladi. Chunki, insoniyat 

tarixida dunyoqarashning uch asosiy shakli belgilangan. 

Qadimgi Sharq falsafasida asosiy e’tibor inson muammosiga 

qaratilib, inson muammosi amaliyotdan iborat deb qarashdan, insonlarning 

hayotiy faoliyati, ijtimoiy turmush tarzi nuqtai-nazaridan o‘rganiladi. 

Inson, shaxsning o‘zligi, odob-axloqi, makon va zamon hodisasiga ko‘ra 

hukmdorlarga, turli yoshdagi odamlarga, shuningdek, jamiyatdagi ijtimoiy 

holati turlicha bo‘lganlarning amaliy faoliyati bilan bog‘liq muammolar 

asosida o‘rganiladi. 

Qadimgi Sharqda o‘ziga xos falsafiy kategoriyalar apparati mavjud 

bo‘lib, inson muammosi din bilan o‘zaro aloqadorlikda rivojlangan va 

falsafiy oqim,  falsafa sifatida ham, din sifatida ham namoyon bo‘ladi. 

Dastlab, falsafiy kategoriyalar haqidagi tushunchaga e’tibor 

qaratadigan bo‘lsak, falsafa tarixida kategoriyalarga yondashuvlarning 

xilma-xilligi mavjud. Qadimgi Sharq an’anasida ham, antik davr Grek 

an’anasida ham dialektika kategoriyalarining juftli xususiyati va ularning 

ziddiyatli munosabatlarini hal qilishga ehtiyoj anglanadi. “Dialektika 

kategoriyalariga xos bo‘lgan qarama-qarshiliklar birligini tushuntirishga 

urinishlar jarayonida fikrlash va borliqning qarama-qarshiliklarini 

birlashtiruvchi yagona asosni topish yo‘lida izlanishlar olib borilgan. 

Mazkur yondashuv natijasida dialektika kategoriyalari umumiy va 

fundamental xususiyat kasb etib borgan. Qadimgi Hindiston falsafasini 

o‘rganuvchilar vedalarning oxirgi xulosaviy qismlari – upanishada 

(sanskritda o‘qituvchi oyog‘i ostida o‘tirish)lar bilan juda qiziqishadi. 

Upanishadalarda vedalarning falsafiy talqini berilgan”21. 

                                                           
21 Канаева Н.А. Индийская философия древности и средневековья. Учебная пособия. – М.:-2008. 

Qadimgi Hindiston falsafasi uzoq tarixga ega bo‘lib, jumladan  Veda 

davri (miloddan avvalgi XV-VI asrlar)ga to‘g‘ri keladi. Veda (sanskrit. 

“bilimlar”) lar diniy-falsafiy yozma (traktat) lardan iborat bo‘lib, miloddan 

avvalgi XV asr so‘ngida Hindistonga O‘rta Osiyo, Volga atrofi va Erondan 

ko‘chib kelgan ariy qabilalari tomonidan yaratilgan. 

Qadimgi hind va eroniylar birga yashab, hind-oriy umumiyligini 

tashkil etganlar. Ularning ajdodlari avvalo Markaziy Osiyo va unga 

qo‘shni o‘lkalarda yashaganlar degan fikr mavjud. Bu hududda 

yashaganlarning bir guruhi Hindistonga, boshqasi esa G‘arbiy Osiyoga 

borganlar. Bu jarayon miloddan avvali 2-ming yillikning o‘rtalarida ro‘y 

bergan. Ba’zi olimlar oriylarni Hindistonga ikki yo‘l orqali, ya’ni Kavkaz 

va Markaziy Osiyo orqali o‘tishi mumkinligi haqida faraz yuritganlar. Bu 

jarayon bir necha yuz yillar mobaynida ro‘y bergan. O‘sha davrda 

mahalliy qabilalar bilan harbiy to‘qnashuvlar, oriy qabilalarning ichida 

ham o‘zaro nizolar bo‘lib turgan. Hind-oriylarning Hindistonda mahalliy 

aholi bilan assimilyatsiya jarayoni va Oriylarning Sharqqa harakati tezroq 

kechgan.   

Oriylar mahalliy qabilalarning sotsial, madaniy va siyosiy tizimiga 

ma’lum darajada o‘z ta’sirini o‘tkazgan, o‘z navbatida hind diniy 

tushunchalari ham hind-oriylarga o‘z ta’sirini ko‘rsatgan. Asta-sekin 

hindiy va mahalliy qabila yutuqlari o‘zaro mujassamlashgan, hozirda ham 

Shimoliy hamda Sharqiy Hindistonning ko‘pchilik aholisi umume’tirofi 

sifatida yangi madaniyat vujudga kelgan. 

Sharq falsafasining o‘ziga xos xususiyatlaridan biri, uning  dunyoviy, 

mantiqqa asoslangan bilimlarni diniy mifologik qarashlarning uzviy tarzda 

o‘rganishidir. Qadimgi sharq falsafasining o‘ziga xos belgilaridan yana 

biri unda yakka shaxs, individual fikrlarga nisbatan umumjamoa 

manfaatlarini aks ettiruvchi umumjamoa ruhining ustuvorligi ahamiyatga 

molikdir. Iste’dodli shaxslar ham ana shu ruhning ajoyib targ‘ibotchisi 

sifatida  tarix sahnasidan o‘rin olganlar.  



34 
 

Qadimgi hind mutafakkiri ontologik (ontologiya grekcha, borliq 

haqidagi ta’limot) jihatini namoyon etuvchi falsafiy yondashuvlar Gita 

qonuniga asoslanadi. Olam tartibli va o‘zaro bog‘liqlikda harakat qilib, har 

bir hodisa (inson harakati, tabiat hodisasi) koinot hayotiga ta’sir etadi. 

Rivojlanish, evolyutsiyaning maqsadi – material shakllarning doimiy 

almashinuvi orqali mukammal ruhga еtishishdir. 

Qadimgi hind gnoseologiyasi, bilish haqidagi ta’limotning asosiy 

xususiyati – predmet va hodisalar in’ikosining xususiyatlarini (bilishning 

Yеvropa shakliga xos) emas, balki ongda bo‘layotgan jarayonlarni 

predmet va hodisalar olami bilan birgalikda o‘rganadi. Shu sabali hind 

falsafasida ongning uch turi mavjud: “prakriti” – material ong, “purusha” – 

toza ong (birlamchi energiyadan olam va inson vujudga kelgan) va 

“mayya” – tushni anglash yoki sarob ekanligini isbotlashdir.   

Qadimgi hind falsafasiga ko‘ra ongning har bir turi aniq tarzda 

o‘rganilishi kerak. Hind falsafasi ushbu jihati bilan Yеvropa falsafasidan 

farq qilib, faqatgina material ongni tan olgan. Faqatgina O.Kontgina 

ongning asl va asl emasligini borliq, mohiyat va xayolot asosida tahlil 

etgan. Umuman olganda qadimgi dunyo falsafasi keyingi davrlardagi 

falsafiy tafakkur, dunyoqarash va madaniyatining rivojlanishiga ulkan 

ta’sirini ko‘rsatgan. Eramizdan avvalgi VI-III asrlarda Xitoyda asosan 

oltita falsafiy ta’limot (maktab) shakllangan: konfutsiychilik, daosizm, 

moizm va legizmlardir.  Qadimgi Hindiston falsafasi kabi Xitoy 

falsafasida ham inson masalasi birlamchi mazmun va mohiyatini aks 

etiradi. Inson tabiat va koinot bilan o‘zaro uzviy deb tushunilsada, 

jamiyatning bir bo‘lagi sifatida inson borlig‘i markaziy o‘rinni egallaydi. 

Insonni, tabiat va koinotning bir bo‘lagi sifatida qabul qiladi, biroq, 

inson tabiat, o‘simlik va hayvonot dunyosi  ustidan hukmronligini tan 

olmaydi. Shunigdek, jamiyatdagi individualizm ya’ni bir shaxsning 

o‘zgalar ustidan hukmronlik yoki boshqaruv vakillarigaga qarshiligi tan 

olinmaydi. 

Konfutsiy ta’limotiga ko‘ra har bir ijtimoiy qatlamning axloq 

normalari mavjud bo‘lib, uni o‘zgartirishga bo‘lgan urinish mantiqqa zid 

hisoblanadi. Masalan, ustoz(muallim) ta’lim beruvchi, ta’lim (o‘quvchi) 

oluvchining hayot zahmati va mashaqqatlariga ko‘nikib borishi lozim, bu 

xatti-harakati bilan ustoz, nafaqat shogirdiga hayotda to‘g‘ri, halol va 

adolatlik yashashni balki jamiyatni ham yomon illatlardan asragan bo‘ladi.  

Tarbiyachi, boshqaruvchilar toifasiga kirgan shaxslar jamiyatda joriy 

etilgan axloq normalarini iqtisodiy kam ta’minlangan ijtimoiy qatlam 

axloq qoidalariga qarab ishlab chiqishi mumkin emas. 

Axloq mezonlari kishilarning jamiyatdagi mavqelariga, iqtisodiy 

ta’minlanganlik darajasiga qarab o‘zgarib, takomillashib boruvchi ijtimoiy 

jarayondir. Ammo, bu jarayonda insonni mavqeyi asosiy o‘rin tutishi 

e’tirof etilgan, jamoada alohida bir shaxsning ajratilmasligi nazarda 

tutiladi. 

Inson, jamiyat va davlatni butun bir birlik sifatida qabul qilish, 

jamiyatda vertikal munosabat (hokimiyatga buysunish) kabilar 

birlashtiruvchi buyuk kuch sifatida tan olingan. O‘zaro munosabatlarda 

konformizm, tinchlik va harakatsizlikka moyil bo‘lmaslikka alohida 

ahamiyat qaratilgan. 

Xulosaga ko‘ra Sharq ma’naviy sivilizatsiyasi shaxsning borlig‘iga, 

uning o‘zlikni anglash tuyg‘usiga va moddiy dunyodan uzoqlashish orqali 

o‘zini-o‘zi kamol toptirishiga murojaat etish ruhi bilan sug‘orilgan bo‘lib, 

bu Sharq xalqlarining turmush tarzida va madaniy qadriyatlarni 

o‘zlashtirish usullarida o‘z aksini topgan. 

   2.2. Antik davr G‘arb falsafasida mifologiya va dinning ahamiyati. 

Antik davr G‘arb va qadimgi Sharq dunyosining barcha ma’naviy 

qadriyatlari: bilim, axloq va estetik tafakkur, din, san’at, huquq va 

pedagogika kabi fanni qamrab olgan. Inson, evolyutsiyasi jarayonida 

olamni anglashda dastlab, mifologik tasavvur orqali tafakkur qilishga 

tayangan, shunday ekan tasavvur ham o‘tmishni, ham kelajakni o‘zida 

mujassamlashtirib, o‘zida umumlashgan xususiyat kasb etadi. Lekin, 

tasavvur idrokdan o‘zining muayyan darajada noaniqligi bilan farqlanadi. 

Biroq, tasavvurning hissiy bilishga qaratilgan xususiyatini ma’lum bir 

turlarga ajratish imkoniyatini beradi.  

Olamni diniy tasavvurda tafakkur qilish, milodiy I asr oxirida Rim 

imperiyasida tarqalgan gnostitsizm (grekcha gnostikos-biluvchi) diniy-

falsafiy oqim sifatida vujudga kelgan. Gnostitsizm oqimi tarafdorlari  

gnostiklar deb atalib, ular o‘z diniy e’tiqodlarining asl mohiyatini “bilib 

olishga” intilishgan.  

Gnostiklar Iudaizm diniy tafakkuridan tashqari qadimgi Bobil, Misr 

va boshqa Sharq mamlakatlaridagi diniy-mifologik tasavvurlar bilan ham 

chatishib ketgan. Bunga Stoitsizm vakillari stoiklar, keyinchalik 

neoAflotunizm va neopifagoreizm vakillarining falsafiy g‘oyalari ham 

qo‘shilib, yanada rivojlangan. Gnostiklar xristianlik aqidalarini Sharq 

mamlakatlaridagi diniy-falsafiy bilimlar bilan bog‘lashga intilgan va 

natijada misrlik Valentin va suriyalik Vasilid qarashlaridan dualizm 

ta’limoti vujudga keldi.   

Oqilona bilimlarni o‘rganishi tufayli dunyo insonga cheksiz, 

murakkab bo‘lib tuyulib, o‘ta mushkul vazifalar esa inson aqlini 

o‘tmaslashtiradi. Shu tariqa inson yеchimsiz muammolar girdobiga g‘arq 

bo‘lib, muammo qarshisida o‘zini ojiz his qiladi va aql dalillarini 

g‘ayrioddiy narsalar bilan to‘ldirish uchun dinga murojaat qiladi. 

Gnoseologik nuqtai nazardan din, insonning bilish, rivojlanish darajasi va 

tanqidiy fikrlash imkoniyatidan qat’iy nazar, nafaqat anglash, balki e’tiqod 

qilish istagi va hattoki, ehtiyojining hamisha namoyon bo‘lishidir. 

Dualizm (lotincha dua) ya’ni ikki degan ma’noni anglatib – olamni 

dualistik ta’limot asosida tushuntiradi, olamning asosida ikki jihat, ya’ni 

modda va materiyadan tashqari ruh hamda g‘oya, ya’ni, ideya yotishiga 

ishonadi. Dunyoni falsafiy jihatdan anglash, uning umumiy 

qonuniyatlarini bilishdan u bilan bog‘liq masalalar ham muhim ahamiyat 

kasb etadi. 

Monizm (grekcha-monos) ya’ni yakka ma’nosini anglatib – 

olamning asosi yakka-yu yagona sababga, bitta asosga ega, deb ta’lim 

beradigan falsafiy ta’limotdir. Bu kabi masalalar bilan falsafada 

gnoseologiya (grekcha gnosis-bilish, logos-ta’limot)  sohasi shug‘ullanadi. 

Falsafada fikrlash qobiliyatiga ega boʻlgan insongina borliqdagi narsa-

hodisalar va jarayonlarning mohiyatini bilishi mumkinligini e’tirof 

etuvchilar  – gnostiklar,  olamni bilish mumkin emas, bilimlarimiz to‘g‘ri, 

aniq va haqiqat darajasiga ko‘tarila olmaydi, deb hisoblovchilar – 

agnostiklar (grekcha-bilib bo‘lmaydi) deb yuritiladi. Mifologiya, mifologik 

tasavvur va tafakkur tarzi Antik davr G‘arb xalqlarida dunyoqarash  

sifatida shakllangan, mif – bu turli dunyo xalqlari o‘rtasida olamning 

yaralishi, tabiat va unda ro‘y beradigan voqea va hodisa, fantastik 

mavjudot, xudolar va qahramonlarning jasoratlari haqidagi tasavvurdan 

tafakkur qiluvchi  muayyan bir tarzda tizimlashtirilgan  dunyoqarashdir.  

Mifologik tafakkurning o‘ziga xos xususiyatlari, bu shunchaki oddiy 

rivoyat, yoki biror bir voqea haqidagi masal emas, balki og‘zaki matnning 

ibtidoiy(arxaik) ongdagi voqea-hodisalarga, inson va u yashayotgan 

dunyoga ta’sir ko‘rsatuvchi muayyan borliq sifatidagi in’ikosidir. 

Insoniyat tarixining ilk bosqichlarida odamlar xulq-atvori va o‘zaro 

munosabatlarini tartiblashtiruvchi funksiyani bajargan. Chunki, unda 

axloqiy qarashlar, insonning olamga nisbatan estetik munosabatida o‘z 

ifodasini topgan. Mifologiyada hamma narsa bir butun, yaxlit va 

ajralmasdir, tabiatda sodir bo‘luvchi hodisalar insonlar kabi ayni bir xil 

qonunlarga muvofiq yashaydi. Insonlardek bir xil sezgi, istak va mayllarga 

ega bo‘ladi.  

Mifologiya – kimnidir ko‘ngilini xushlash uchun  o‘ylab topilgan 

uydirma yoki o‘tmish sarqiti emas, balki, shunday bir o‘ziga xos badiiy 

talqinga egaki, uning yordamida inson qadim zamonlardanoq dunyo 

haqidagi qarashlarini tavsiflagan. O‘zining odam, olam va borliq 

to‘g‘risidagi tarqoq bilimlarini umumlashtirgan, talqin va tasnif qilib, 

muayyan bir tizimga sola olgan. Rivoyat va uning mazmuniga nisbatan 

bo‘lgan munosabat zaminida e’tiqod, borliqni bevosita hamda emotsional 

tushunish yotadi. Mifologik dunyoqarashda borliqni yaxlit bir butunlikda 

anglashdan  unda shubhaga o‘rin qoldirmagan.   

Din, dunyoqarash sifatida inson hayoti va olamiga ta’sir qiluvchi 

fantastik, g‘ayritabiiy kuchlar borligiga ishontirishga asoslangan. Diniy 

dunyoqarash olamni hissiy, emotsional (ratsional emas) qabul qilish shakli 

bilan belgilanadi. Din miflar ko‘rib chiqqan savol, masala va 

muammolarni  ko‘rib chiqib, hal etishga urinadi.   

Kundalik hayotda din odamlar xulq-atvorini tartibga soluvchi tegishli 

me’yor va qoidalarni belgilaydi. Insonlarda yеtishmayotgan axborot, 

diqqat e’tibor, g‘amxo‘rlik o‘rnini to‘ldiradi. Insonning kundalik hayotida 

qondirilmagan ehtiyojlarining o‘rnini to‘ldiradi. 

Grek falsafasida ilk bor Fales tomonidan olamning moddiy birligini 

va bu moddiy borliq doimo, o‘zgarish va rivojlanishda degan fikrni olg‘a 

surgan. Fales xudolar mavjud, ular borliqni yaratgan, lekin ular moddiy 

olam, xususan odamlarning hayotiga juda kam aralashadi. Ma’lumki, Fales 

ta’limotiga ko‘ra olam moddiyatdan iborat va mangulikka daxldor, ya’ni u 

abadiydir. Fales, falsafiy dunyoqarash asosini mifologik dunyoqarash 

tashkil etadi, kabi ijtimoiy borliq to‘g‘risidagi eskicha qarashlarni rad etib, 

zamon ruhiga javob beruvchi g‘oyalarni ilgari surgan. Antik davr Grek 

falsafasida mifologik, dualistik, teologik, abstrak va plyuralizm kabi 

xilma-xil fikr va qarashlarning mavjudligi bilan ham o‘rganuvchida 

qiziqish uyg‘otadi.  

Abstraksiya – olamni o‘rganish shakllarida biri bo‘lib, hodisalarning 

mohiyatini ochishda, bu borada to‘g‘ri xulosalar chiqarishda uning 

ahamiyati katta. U miyaning sof ichki mahsuli emas, balki, reallikdagi 

hodisalar xususiyatini u yoki bu tarzda namoyon bo‘lishining hosilasidir. 



39 
 

“Harakat – dunyoviy hayot jarayonini eng umumiy xarakteristikasini 

tashkil etib, harakat butun olam, tabiat va barcha jism hamda hodisalarga 

taalluqlidir. Harakatning universalligi to‘g‘risidagi tezisini abadiy 

harakatdagi abadiy jismlarga taalluqli bo‘lgani kabi uzlukli harakatda 

paydo bo‘luvchi jismlarga ham taalluqlidir Abadiy harakat bu abadiy 

o‘zgarishdir” – degan edi Geraklit.  

Keltirib o‘tilgan fikrlarning barchasi dunyoqarashga daxldorlik 

tuyg‘usi sifatida namoyon bo‘lib, u orqali inson o‘zini, o‘z ma’naviy 

qiyofasini to‘laqonlik tarzda ijtimoiy hayotda namoyon qiladi. Ayrim 

individning ongi bilan bog‘liq individual dunyoqarash, muayyan sotsial-

madaniy guruh, qatlam, sinf, millat va jamiyat miqyosidagi ijtimoiy ong 

bilan bog‘liq tarzda ijtimoiy dunyoqarashda mavjud bo‘ladi.  Bu kabi 

hodisalar bir-birini to‘ldirib, o‘zaro ta’sirdan rivojlanadi.   

Agar mifologik va diniy dunyoqarashda e’tiqod va tuyg‘ularga 

tayanilgan bo‘lsa, falsafiy dunyoqarashda aql va bilimlarga tayaniladi. 

Xoh qadimgi Sharq yoki antik davr G‘arb falsafasi bo‘lsin avvalo u 

insoniyatni bilimli qilishga qaratilgan. Jumladan, Aflotun (Aflotun)ning 

dialektikasi bilish nazariyasi bilan chambarchas bog‘liq bo‘lib, uning 

dialektika to‘g‘risidagi ta’limoti bilish nazariyasida muhim o‘rin tutadi. 

Biroq, Aflotun “dialektikasi alohida ma’noga ega bo‘lib, uning ta’limotida 

dialektika bu og‘zaki suhbat, savol-javob, isbotlash, hissiy bilishdan 

qutilish va tafakkur orqali g‘oyalar dunyosini chuqurroq bilish 

nazariyasi”ni olg‘a suradi. 

Falsafa – o‘ziga xos ilmiy-nazariy dunyoqarash  turi sifatida 

dunyoqarashning eng yuqori pog‘onasi va turi sifatida ratsionallik, 

sistemalik, mantiq va nazariy shakli bilan ajralib turadi. Falsafa fanining 

asosiy maqsad va vazifasi insonlarning xulq-atvori va u yoki bu jamiyatda 

yuzaga keluvchi muloqot va munosabatlarni tahlilidan mazmunan boyib 

boradi.  

Tabiatan insonning shaxs sifatida tarbiya va kamol topishida falsafa 

fanining roli va ahamiyati yuqori bo‘lib, bilim olish, mantiqiy fikrlash 

tufayli ularda dunyoqarash va tafakkurni kengaytiradi. Inson tabiatiga 

ko‘ra tevarak atrofida sodir bo‘layotgan jarayonlarga nisbatan befarq emas 

ammo, bilishga bo‘lgan qiziqishning pasayishiga asosan u yashayotgan 

jamiyat sabab bo‘ladi, aksincha, qiziqishning ortishiga ham yana o‘sha 

jamiyatning ta’siri sabab, munosabat va muloqotdan shaxsda madaniyat 

shakllanib, rivojlanib boradi. 

Ma’naviyat ham falsafa fani kabi real hayot bilan uzviy va bog‘liq 

tarzda doim inson borlig‘i, yashashi, faoliyat yuritishiga zamin, shart-

sharoit yaratish bilan birga eng muhim va dolzarb muammolarni hal etish, 

yеchim topishiga ko‘maklashadi. 

Mohiyatga ko‘ra har bir falsafiy g‘oya, mafkura va bilimlar tizimi 

avvalo jamiyat a’zolarini dunyoqarash va tafakkurini boyitish bilan birga 

asosan ular zamon ruhi va ma’naviyatini o‘zida mujassamlashtiradi, bu esa 

mavjud davriy muammolarini hal etishda qo‘l keladi. Shu sababdan 

Aflotun, Arastu, Soqrot, Forobiy, Beruniy, Navoiy va Gegelning asar 

hamda ta’limotlarida ular yashab o‘tgan davr g‘oyalari aks etgan. 

Miloddan avvalgi I asrda yashab o‘tgan buyuk faylasuf Tit Lukresiy 

Karning shogirdlaridan biri unga qarab, “Ustoz, fanning boshqa sohalariga 

oid ilmlar juda ko‘payib ketdi. Endi falsafani o‘rganishning hojati 

bormikan?”, debdi. Shunda ulug‘ faylasuf: “Falsafani Suqrot, Aflotun  va 

Arastu kabi buyuk allomalar yaratgan. Lekin endilikda insoniyatning ana 

shunday buyuk mutafakkirlari yaratgan bu fanni o‘rganmaslik har qaysi 

nodonning ham qo‘lidan keladigan ish bo‘lib qoldi”, degan ekan.   

Kishilik jamiyati hech bir makon va zamonda bir tekis va silliq 

rivojlanmagan, doimo taraqqiyot va inqiroz, yutuqlar hamda 

mag‘lubiyatlar, hamisha hamroh bo‘lsa, farovonlik izidan zavolga yuz 

tutishlar ta’qib etgan. Muayyan jamiyat iqtisodiy-siyosiy, axloqiy-diniy, 

badiiy-estetik taraqqiyot borasida inqirozga duch kelar ekan, undan chiqib 

ketish uchun ilg‘or falsafiy ta’limot va bilimlarga ehtiyoj sezadi. 

G‘arb ma’naviy sivilizatsiyasi o‘zgarishlarga, haqiqatning tagiga 

yеtish yo‘lidagi izlanishlarga ochiq bo‘lgan va bu izlanishlar turlicha, shu 

jumladan  dahriy(ateistik), intellektual va amaliy yo‘nalishlarda kechgan. 

Qadimgi Sharq va G‘arb falsafasi mazkur dunyo madaniyatining o‘zagi 

hisoblanadi, G‘arb va Sharq ma’naviy sivilizatsiyasining qiyofasini 

belgilaydi.  

2.3. Qadimgi Markaziy Osiyoda mifologik va diniy dunyoqarash. 

Inson hayotida maqsadlar ko‘p bo‘lib, amalga oshganlari inson umriga 

mazmun olib kiradi, ayrimlari esa vaqt o‘tgani sayin o‘zgarib, ular o‘rnini 

yangilari egalaydi. Ushalgan orzu  hayot daraxtidir, ba’zan  ro‘yobga 

chiqmagan umid yurakni ezganidek, amalga oshmagan maqsad ham 

insonni taqdirning turli ko‘chalarida tentiratadi. Shu sabab Sharq, xususan, 

Markaziy Osiyo xalqlarida ilk davrlardan, faqatgina aniq maqsad atrofida 

birlashganlar maslakdoshlar deb atalgan. Maslakning asosida esa muayyan 

maqsadga ishongan, bilim, tafakkur va dunyoqarashiga ega odamlar 

jamoasi shakllanishiga ishonishgan. Demak, insonlarning ma’lum maqsad 

yoki vazifalarni bajarishga safarbar etadigan omil, birlik maslak bo‘lib, 

aniq maqsadlarni amalga oshirish yo‘llarini belgilovchi iroda – bu, 

e’tiqoddir.  

Zardushtiylik dinining dunyoqarash  va axloqiy tizimini o‘zida 

mujassam etgan “Avesto” kitobi, bronza davridan qabila va urug‘larining 

boshini adolat bilan boshqariladigan ijtimoiy uyg‘unlashuv, yurtchilik va 

elchilik g‘oyalari atrofida birlashtirishga xizmat etgan desak, mubolag‘a 

bo‘lmaydi. Ya’ni hududimizda istiqomat qilgan odamzod tarixida ilk bora 

vaxdoniyat va yakka xudolik kabi tushunchalar paydo bo‘ldi, bu diniy 

ta’limot tarqoq aholini bir maqsad yo‘lida birlashtirib, qabilalararo nizo, 

bosqinchilik va qonli janglar, g‘oyaviy tortishuvlar zamonida bu buyuk 

jasorat hamda inqilobiy hodisa edi. 

“Sharq sivilizatsiyasida Markaziy Osiyo, shaxsning ma’naviy 

borlig‘iga, uning o‘zlikni anglash tuyg‘usiga va moddiy dunyodan 

uzoqlashish orqali o‘zini-o‘zi kamol toptirishiga murojaat etish ruhi bilan 

sug‘orilgan bo‘lib, bu Sharq xalqlarining turmush tarzida va madaniy 

qadriyatlarni o‘zlashtirish usullarida o‘z aksini topgan”22.   

Qadimgi Markaziy Osiyo xalqlari hayoti va odatlarini o‘rganish 

bo‘yicha eng ko‘hna va qadimiy tarixiy manba bo‘lgan “Avesto” ushbu 

kitobda ajdodlarimizning falsafiy fikrlari, orzu-o‘ylari va e’tiqodiga e’tibor 

qaratilgan. 

 “Avesto”ning tub ma’no-mohiyatini belgilab beradigan “Ezgu fikr, 

ezgu so‘z va ezgu amal” tamoyili nafaqat o‘sha davr uchun, balki, barcha 

zamon va makon uchun xos tarzda behad ibratli bo‘lgan saboqlar 

mavjudligini anglash mumkin. Ana shu “Ezgu niyat, ezgu so‘z va ezgu 

amal” birligini jamiyat hayotining ustuvor g‘oyasi sifatida talqin etish 

bizning ma’naviy idellarimiz bilan naqadar uzviy bog‘liq, nechog‘lik 

mustahkam  hayotiy asosga ega ekani ayniqsa e’tiborlidir”. ”Avesto”da 

dastlabki falsafiy qarashlar bilan diniy-mifologik tasavvurlar uyg‘unlashib 

ketadi. Shu zaminda ma’naviy-axloqiy barkamol odam uyg‘unlik-

ezgulikni barqaror qila oladigan kurashchan va adolatparvar insonni 

shakllantirish g‘oyasi markaziy o‘rinni egallaydi”23.   

 “Avesto” davrida keng tarqalgan ko‘chmanchilik qoralanib, 

dehqonchilik ezgulik sifatida rag‘batlantirilganligi sababi, yurtimizning 

aksariyat hududi cho‘l va yarim cho‘ldan iborat ekanligini nazarda tutsak, 

dov-daraxt ekish, yashil hududlarni kengaytirib, mo‘tadil iqlim sharoitni 

asrashga  harakat qilgan. Dehqonchilik va bog‘dorchilik kabi kasbni 

ulug‘lash bilan bir qatorda suvdan tejamkorlik bilan foydalanish asosiy 

mohiyat hisoblangan.  

                                                           
22 Муминджанов Х.Х. Философские проблемы зороастризма. автореферат, доктор философских наук 2013. 
23 Бердиев Ш. П. Этические проблемы зороастризма.  диссертaтции кандидат философских наук 2011 

Har bir odam umri mobaynida hech bo‘lmasa bir tup mevali daraxt, 

gul yoki sabzavot eksin, ekkan daraxtini mevasi o‘ziga nasib etmasa 

farzandlariga, yoki yo‘l bo‘ylariga ham mevalik daraxtlar ekishga 

buyirilgan, chunki uning mevasi va soya-salqinidan yo‘lovchi, musofirlar 

bahra olsa, ekkanga savob bo‘ladi, el-yurt rahmatlar aytadi. 

Zardushtiylik dinida payg‘ambar Zardusht nomiga nisbat berilib, 

shartli ravishda shunday atab kelinadi. Aslida esa u mazkur dinning 

muqaddas kitobi hisoblanmish “Avesto” kitobida “Mazdayasna” dini deb 

atalgan. Bu so‘zni “Mazdaga sig‘inmoq” deb tarjima qilish mumkin, 

“Mazda” so‘zi “donish, donishmand, oqil” kabi talqin etiladi. 

Zardushtiylik yana “Behdin”, ya’ni “Eng yaxshi din” deb ham 

ulug‘langan. Uning ta’limotiga ko‘ra, barcha ezgu borliq Mazdaning 

irodasi bilan yaratilgan. “Mazda” so‘zi oldiga ulug‘lash ma’nosini 

anglatuvchi “Axura” qo‘shilib, zardushtiylikning ilohiyati –  Axura-Mazda 

nomi paydo bo‘lgan.  

Xalqimiz dunyoqarashida dehqonchilik, bog‘dorchilik va 

chorvadorlikka oid an’anaviy xo‘jalik mashg‘ulotida hozirgacha ushbu 

qarashlar bilan bog‘liq ayrim ko‘rinishlar saqlanib qolgan bo‘lib buni 

bevosita etnografik ma’lumotlar ham tasdiqlaydi. Jumladan, o‘zbeklarda 

yеrni haydash, uni ekishga tayyorlash, suv keltirish va zamin bag‘rida 

yеtishtirilgan hosilni yig‘ib olish savob hamda, dehqonchilik eng sharafli 

mashg‘ulot hisoblanadi. Chunki, tabiatning o‘zi beminat ustoz, murabbiy, 

uning bag‘ridan unib chiqqan har bir giyoh, har bir daraxt, o‘rmonlar va 

hayvonot olami o‘ziga xos bir olamdir. Hududimizda kishilik jamiyati 

rivojini Dalvarzintepa, Eylaton, Axsikent, Mingtepa, Sarvontepa va 

Qo‘shtepa singari arxeologik ob’ektlarda olib borilgan qazishma ishlari 

to‘la tasdiqladi. Ushbu hududdan o‘tgan Buyuk ipak yo‘li Sharq bilan 

G‘arbni nafaqat savdo-sotiq bilan bog‘lagan balki o‘zaro madaniy-

ma’naviy transformatsiya va integratsiya jarayonini ham kuchaytirgan. 

Savdo yo‘llari yoqasida bunyod etilgan karvonsaroylar esa savdo-sotiq va 

hunarmandchilik bilan bir qatorda, yangi shaharlarning paydo bo‘lishiga 

xizmat qildi. 

Markaziy Osiyo “Buyuk Ipak yo‘li” karvoni chorrahasida 

joylashgani sabab, xalqlarining tarixiga turli xalq va dinlarning kuchli 

ta’siri bo‘lgan. Markaziy Osiyo, dunyoviy dinlardan biri-Buddizm birinchi 

bo‘lib yoyilgan mintaqadir. Ming yillar ilgari buddizmning eng asosiy 

markazi aynan Markaziy Osiyoda joylashgan. O‘zbekistondagi Buxoro 

shahri nomining kelib chiqishiga oid taxminlardan biri “vixara” so‘zi 

bo‘lib, bu qadimgi hind adabiy tilida Budda monastiri degan ma’noni 

anglatadi. Yarim yalang‘och hind zohidi bo‘lmish budda obrazi hirpiragan 

kiyim kiygan ellinlar donishmandiga aylanadi – Afg‘onistondagi Terakota 

Buddasi butun Sharqiy Osiyo uchun Budda obrazi namunasi bo‘ladi. 

Markaziy Osiyo hovonchalari va tangalaridagi Budda obrazi Xitoy, 

Koreya va Yaponiyaga tarqaladi. 

Xususan, buddaviylik dini va uning ta’limoti xalqimiz ma’naviy 

hayotida muayyan o‘rin egallagan. Buddizmning Markaziy Osiyoda 

tarqalishi miloddan avvalgi II asrlarda Grek-Baktriya podshohligining 

o‘rnida qaror topgan Kushon imperiyasining rivojlangan davriga to‘g‘ri 

keladi. Kushon imperiyasi o‘zining eng gullagan davrida (I-III asrlar) 

Markaziy Osiyoning bir qismi, Afg‘oniston, Pokiston va Shimoliy 

Hindistonni o‘z ichiga olgan. “Buddizm Hindistondan Markaziy Osiyoga, 

undan esa buyuk ipak yo‘li orqali Xitoy va Uzoq Sharqqa tarqalgan. 

Budda dinining qadimdan keng  hududlarga tarqalganligini Beruniy ham 

o‘z asarlarida eslatib o‘tgan: “Budda e’tiqodi janubga tomon Suriya 

hududigacha tarqalgan edi, so‘ng mazdaizm siquvi ostida budparastlar 

Eron va Iroqdan Balxning janubidagi mamlakatlarga ko‘chib o‘tganlar”24. 

O‘lkamiz xalqlarining Hindiston bilan Kushon davlati va Eftalit 

davrida yaxshi yo‘lga qo‘yilgan savdo-iqtisodiy munosabatlari tufayli hind 

madaniyati unsurlari bilan Budda dini kirib kelgan. “Buddizm sharqiy 

                                                           
24 Беруний Абу Рейхан. Индия. Избранные соч. II – том. Т.;1963 - С. 37. 

Eron va Movarounnahrda qaror topib, Balx hamda Buxorodek azim 

shaharlargacha yеtib kelgan.Yorkent, Xo‘tan, Qashg‘ar, Toshkent, Turfon, 

Kuchi va Qorashaharda Budda ibodatxonalari qad ko‘targan. III asrda 

mazkur maskanlarga buddizm bo‘yicha tahsil olgani Xitoy budparastlari 

tashrif buyurganlar”25.   

Miloddan avvalgi I asrda yashagan yunon geografi Strabon arablar 

istilosiga qadar bu mintaqani “minglab shaharlar maskani” deb yozgan edi. 

Markaziy Osiyo shaharlarning kattaligi Yaqin Sharq aholisini hayratga 

solgan.   

Afg‘oniston va Tojikiston chegarasidagi Ay-Xanum shahri 

Aleksandr Makedonskiy qo‘shinining avlodlari tomonidan barpo etilgan, 

deb hikoya qiladi Starr. Bu bozor maydoni, 6000 nafar tomoshabinga 

mo‘ljallangan teatr, Zevs ibodatxonasi, gimnaziya va atrofi 108 ta ustun 

bilan o‘ralgan ulkan saroyga ega haqiqiy yunon polisi edi. “Xuddi o‘rta 

asrlarda Yevropada lotin tili kabi, Markaziy Osiyoda ham yunon tili 200 

yil davomida millatlararo muloqot tili bo‘lgan” – deb yozadi, Edvard 

Rtveladze.  

Hozirgi O‘zbekiston hududida yashagan qabilalarning ma’naviy 

hayoti ikki dinlik va dunyoviylik asosida rivojlangan, shu nuqtai nazardan 

u, ko‘pqirrali faoliyatlarni o‘z ichiga oluvchi murakkab ijtimoiy jarayon 

sifatida xalqimiz ma’naviyatining shakllanishi va rivojlanishi faqat diniy 

ta’limotlar bilan chegaralanib qolmay, aksincha, dunyoviy (falsafiy) 

bilimlar uyg‘unligida amalga oshadi.  Inson, o‘simlik va hayvonlarning 

ramziy ifodalarini xayoliy tarzda o‘zaro biriktirgan, uyg‘unlashtirgan bu 

badiiy asarlar voqelikni inson tomonidan haqiqiy va xayoliy o‘zlashtirishni 

o‘zida ifoda etishi bilan birga diniy qarashlarni ham vujudga kela 

boshlaganini ham bildiradi.   Diniylik va dunyoviylik tushunchasi insonni 

shaxs sifatida tarbiyalashda  va uning  kamolotida muhim ahamiyatga ega 

                                                           
25 Низомиддинов Н.Ғ Жануби-Шарқий Осиё динийфалсафий таълимотлари ва ислом.Т., 2006, 78-бет. 

bo‘lib, u davrlar osha turli shakl hamda shamoyilda namoyon bo‘lib, o‘z 

mazmun-mohiyatini sayqalladi. 

Ilm-fan mohiyat-e’tiboriga ko‘ra isbotlangan va sinalgan bilimlarni 

e’tiborga olishga harakat qiladi, bu kabi dalil va isbotini topgan bilimlarni 

tekshirish yoki rad etish imkoniyatining mavjudligi bu bilimlarning 

haqiqatligi hamda ilmiy jihatdan asoslanganligining muqarrar sharti 

hisoblanadi. 

“Qur’oni Karimning bir necha sura va oyatlarida ham odamlar ilm 

olishga, ilm bilan shug‘ullanishga da’vat  etilgan. Zero, “bu ikki zohiriy va 

botiniy bilimlarni egallab, ularni bir-biriga bog‘lay olgandagina, inson chin 

haqiqatni anglab yеtadi, baxtga, saodatga eltuvchi yo‘lni bilib oladi”26. 

Ilmiy bilimlarsiz xalqlar ma’naviyatini shakllantirish ilojsiz ekanligini 

tushungan mashhur ajdodlarimiz, mutafakkir-olimlarimiz islom 

ma’naviyatini yangi bilimlar bilan boyitib tarixiy jarayondan odamlar 

imon, e’tiqodini, dunyoqarashini shakllantirishga o‘zlarining munosib 

hissalarini qo‘shganlar. 

2.4. Qadimgi Sharq va Markaziy Osiyoda ta’lim va tarbiyaning 

uzviyligi. Eramizdan avvalgi to‘rtinchi ming yillikning oxiri va uchinchi 

ming yillik boshlarida qadimgi Misr va Bobil hududida dastlabki diniy-

falsafiy fikr, olam haqidagi fanlar, ya’ni astronomiya, kosmologiya, 

matematika, mifologiyaga oid qarashlar birmuncha rivoj topgan. Tabiiy-

ilmiy, diniy-falsafiy fikrlarning yuzaga kelishi ikki yo‘nalishda borgan.  

Birinchi yo‘nalish olam haqidagi tasavvurlarning astronomiya, 

kosmologiya va riyoziyot fanlari rivoji bilan bog‘liq bo‘lgan, ikkinchi 

yo‘nalish esa, bu tasavvurlarning mifologiya bilan bog‘liq bo‘lganini 

ko‘rsatadi. 

Birinchi holda, asosan, tabiiy bilimlarga tayanilgan bo‘lsa, kundalik 

hayotda duch kelinadigan voqea-hodisalar esa aniq dalillar asosida tahlil 

qilib, ularni o‘rganishdan tegishli xulosalar chiqarilgan. O‘sha davr uchun 

                                                           
26 О. Самандархон ўғли, М.Хусан ўғли. Маърифатга бағишланган умр. –Т.: Янги аср авлоди, 2002, 9-б. 

tabiiy hol sanalgan, olamning inson ongida aks etishiga nisbatan, kundalik 

turmush hodisalarining oddiy bir tarzda ifodalanishi edi. Aynan ana shu 

hol tabiiy bilimlar rivojiga, garchand sodda tarzda bo‘lsada, aksariyat 

hodisalarning falsafiy asosda izohlanishiga sabab bo‘lgan. 

Ikkinchi holatda esa, hali tabiat kuchlarining qarshisida nihoyatda 

ojiz bo‘lgan odamzod, albatta, tevarak atrofdagi voqea-hodisalarni 

mifologik izohlashi tabiiy bir hol edi. Shu bilan birga, odamning mavjudlik 

xossalarini va olam qonuniyatlarini ilmiy tushunish ko‘nikmasi hali 

shakllanib ulgurmagan o‘sha qadim zamonlarda, afsona hamda 

rivoyatlarga asoslanib fikr yuritmaslikning imkoni ham yo‘q edi. 

O‘zbek romanchiligining asoschisi Abdulla Qodiriy “Moziyg‘a 

qaytib ish ko‘rish xayrlik, deydilar. Shunga ko‘ra mavzuni moziydan 

belguladim,” deganida, o‘tmish, tarix inson uchun beminat saboq, 

maslahat  beruvchi ekanligiga ishora qilgan bo‘lsa, ajab emas. Biz ham shu 

fikrga sodiq tarzda ta’lim va tarbiya jarayonini uzoq o‘tmish, tarixiy 

evolyutsiyasiga murojaat etdik. 

Eng qadimgi davrdan boshlab misrliklar dunyoda eng qiziqarli g‘oya 

va badiiy obrazlar bilan sug‘orilgan boy adabiyotlarni yaratganlar. O‘z 

o‘rnida xalq og‘zaki ijodi adabiyot uchun qulay omil bo‘lib xizmat qilgan. 

Ilk adabiy asarlar eramizdan avvalgi IV ming yillikda paydo bo‘ldi. 

Ertaklar, didaktik nasihatnomalar, zodagonlar tarjimai hollari, diniy 

matnlar va poetik asarlar qadimgi podsholik davridayoq paydo bo‘ldi. 

Qadimgi Sharqda maktab va tarbiya: turli-tuman iqtisodiy, ijtimoiy, 

madaniy, etnik, geografik va boshqa manbalar ta’sirida rivojlandi. Insonlar 

tomonidan to‘plangan madaniy tajribani keyingi avlodga yеtkazish shakl 

va usullari ham o‘zgarib borib, o‘sib kelayotgan avlodga ta’lim berish 

maqsadida maxsus ta’lim tuzilmalari tashkil etildi. 

Insoniyat tarixida yozuvning paydo bo‘lishi va taraqqiy etishini 

qorong‘u turmushdan yorug‘likka chiqishga qiyoslash mumkin, nafaqat 

ta’lim-tarbiya genezisining asosiy omili sifatida balki, insoniyatning 

umumiy taraqqiyot darajasiga benihoya ulkan ta’sir etdi.  

“Piktografik yozuvdan logografiyaga o‘tishda, ya’ni nutqning 

nafaqat asosiy mazmuni, balki, uning alohida so‘z va iboralarga bo‘laklab  

o‘tish jarayonida yozuv yanada mukammal tus oldi. Endilikda yozuvni 

maxsus o‘rgatish ehtiyoji tug‘ildi. Yozuvning keyingi takomillashuvi avval 

bo‘g‘inli so‘ngra fonetik yozuvning paydo bo‘lishi bilan bog‘liq bo‘lib, 

ta’lim olish jarayonini soddalashtirish hamda yyеngillashtirishga ta’sir 

ko‘rsatdi. Nihoyat aqliy mehnat bilan jismoniy mehnatning alohida 

faoliyat turi sifatida farqlanishi natijasida jamiyatda yangi mutaxassislik – 

o‘qituvchilik kasbi paydo bo‘ldi”27.   

Eramizdan avvalgi 3-ming yillikda ikki Frot va Dajla daryosi 

oralig‘ida paydo bo‘lgan Shumer, Akkad, Bobil va Assuriya kabi o‘ziga 

xos shahar  davlatchiligida nafaqat savdo-sotiq rivojlandi, balki, o‘ziga xos 

an’ana va taraqqiyot darajalariga ega sotsial-madaniy turmush tarzi 

vujudga keldi, o‘z zamonasiga xos astranomiya, matematika, musiqa 

hamda agromadaniyat shu bilan birga turli xil san’at turlari muvaffaqiyatli 

rivojlandi.  

Bobilda eramizdan avvalgi 3-ming yillikda deyarli barcha 

shaharlarda ta’lim muassasalari faoliyat yuritgan. Dastlab ta’lim 

jarayonlari, sotsial turmush va madaniiy ehtiyojlardan kelib chiqqan 

hamda barcha ma’lumotlarni qayd etib, yozib boruvchi, mirza-kotiblar 

tayyorlangan. Ilk maktablarda davlat va ibodatxonalar uchun xat-savodli 

xizmatchilar  tayyorlangan bo‘lsa, keyinchalik  maktablar  o‘z davri uchun 

ta’lim va madaniyat o‘chog‘iga aylangan. Maktabda asosan, muomila 

madaniyati, hisob yuritish va shumer tili hamda adabiyoti o‘qitilgan.  

Yuqori sinf o‘quvchilari oldilariga qo‘ygan maqsadlaridan kelib 

chiqib, grammatika, astranomiya, matematika, tibbiyot va huquq kabi 

fanlarni chuqur o‘zlashtirganlar. Ta’lim jarayonida tarbiya usuli sifatida 

                                                           
27 Абдуллаев Қ.Ф. Халқ педагогикасининг вужудга келиши ва фан сифатида ривожланиши. www.ziyo.uz 2020.   

jismoniy jazo keng qo‘llanilgan. Eduba (shumercha-“lavhlar uyi”)da tahsil 

oluvchilar yozuv moslamasi sifatida loydan yasalgan, ho‘l lavhlar sathiga 

cho‘p qirg‘ichlar bilan o‘yib yozganlar va yuqori haroratdagi olovda 

kuydirilgani tufayli yanada mustahkamligi ortgan. Keyinchalik 

takomillashib, eramizdan avvalgi birinchi ming yillikka kelib, loy lavh 

o‘rnini ustiga mum surtilgan yog‘och lavhlarga almashgan. 

“Ilk edubalarda o‘quvchilar soni cheklangan bo‘lsa, keyinchalik 

tinglovchilar soni ortib, ta’lim sifati ham rivojlandi, yangi fanlar qo‘shilib 

bordi. Jumladan, har bir o‘quvchiga musiqa va qo‘shiq kuylash, arfa-torli 

musiqa asbobini chalish majburiy bo‘lgan. O‘quvchining qo‘shiq kuylashi, 

uning nutq mahoratini oshirib, rivojlantiradi, degan fikr bo‘lgan. 

O‘qituvchining asosiy vazifasi o‘quv jarayonini boshqarish bilan o‘quv 

jihozlarini ham o‘zi tayyorlagan, o‘quvchilar bu lavhlar mazmunini 

mashq-lavhlariga ko‘chirish natijasida o‘rganib, egallagan bilimlarini 

mustahkamlaganlar”28. Tartib-intizomni alohida murabbiy nazorat qilgan, 

rasm chizish va musiqiy bilimlarni o‘rgatish bo‘yicha alohida o‘qituvchilar 

faoliyat ko‘rsatgan bo‘lsa, keyinroq hatto diktant ko‘rinishidagi mashqlar 

ham bajarilgan. O‘qitish metodikasi asosini oddiy, ko‘p martalab 

takrorlash, lug‘at so‘zlar qatorlari, atama, matnlar, topshiriq hamda 

ularning yеchimini mexanik esda saqlash jarayoni tashkil etgan.   

Qadimgi Bobil (Mesopatamiya)dagi davlatchilik tuzimi, shakllari va  

ta’lim, tarbiya va maorif shakllari nafaqat shu yurtning tamadduni uchun 

xizmat qilgan, balki, jahon xalqlarining ta’lim va tarbiya sohasi rivojida 

poydevor vazifasini bajargan va imkoniyatlar eshigini ochib bergan. 

Madaniyatshunoslik fanida an’anaviylik tushunchasi mavjud bo‘lib, u bir 

voqea, hodisaning aynan yoki o‘xshash tarzda takrorlanishiga nisbatan 

aytiladi.  

Qadimgi Misrda yo‘lga qo‘yilgan maktab ta’limining  pedagogik 

metod va usullari Bobil (Mesopatamiya)dagi tizimga yaqin lekin o‘z davri,  

                                                           
28 Абдуллаев Қ.Ф. Халқ педагогикасининг вужудга келиши ва фан сифатида ривожланиши. www.ziyo.uz 2020. 

jamiyatning ijtimoiy ta’lim-tarbiya maqsadiga to‘la-to‘kis mos kelardi. 

Farqli jihati esa o‘quvchidan asosan eshitish va ustozning barcha 

buyruqlariga so‘zsiz itoat etish talab etilgan. “E’tiborli bo‘l va eshitgan 

narsalaringni yodda saqla!” yoki “Bo‘ysunish – insondagi eng oliy xislat” 

kabi aforizmlar Misr ta’lim va tarbiya jarayonining asosi bo‘lib, o‘quvchi 

yoki ta’lim oluvchi  itoatsizlarga nisbatan jismoniy jazo keng qo‘llanilgan. 

Hindistonning shimoliy-g‘arbi, Hindikush tog‘ tizimida joylashgan 

hududlarni miloddan avvalgi 2-ming yillikda oq tanlik Oriy(Ariy) qabilalar 

zabt etdi. Madaniyatshunoslik fanidagi madaniy diffuziya hodisasiga ko‘ra 

g‘oliblar, mag‘lublar madaniyatini “qaram qilishi” yuz berdi.  Yuqori 

tabaqa vakillarigagina xos inson baxtli hayot kechirishi uchun yaratilgan 

degan g‘oya asosida ideal tarbiya to‘g‘risidagi qarashlar majmui shakllana 

boshladi. Bunday ideal tarbiya jarayonining asosini: aqliy rivojlanish 

uchun mantiqiy fikrlash, aniq maqsad qo‘yish va idrok etish o‘rgatish, 

insonda axloqiy xususiyatni shakllantiruvchi madaniyatni egallash, 

shaxsda o‘z-o‘zini anglash ma’navichtini rivojlanish, jismoniy yyetuklik 

ya’ni o‘z tanasini boshqara olish, nafosat tarbiyasi tabiat yaratgan 

go‘zallikni qadrlash va jismoniy dadillik hamda ruhan bosiqlik tashkil 

etardi. 

Qadimgi hind ta’lim va tarbiya mazmuni: Veda va Upanishadalar 

tarkibiga kirgan “Mahobhorat, Ramayana, Bxagavatapurana va 

Bxavadgita” ta’limotlariga asoslangan. Miloddan avvalgi 3-ming yillikda 

qadimgi Xitoyda ilk maktablar syan va syuy nomi bilan yuritilgan, 

qariyalar uchun maxsus tashkil qilingan binoda syan maktablari tashkil 

etilgan, bu maktablarda keksalar hayotiy tajribasiga tayanib, yosh avlodga 

ta’lim-tarbiya berishda ishtirok etgan.  

Syuy maktablarida asosiy maqsad harbiy ta’lim-tarbiyaga qaratilgan, 

manbalarga ko‘ra bu turdagi o‘quv muassasalarini farqlash va nomlash 

maqsadida syue (o‘qitish, o‘qish) atamasidan foydalanilgan. Bu 

maktablarda asosiy manba  Konfutsiy va uning izdoshlari ta’limotiga 



51 
 

asoslangan. “Bilim olmoq, lekin fikr yuritmaslik – vaqtni behuda 

sarflashdir. Fikr yuritish, lekin bilim olmaslik esa – tanazzuldir”, “Agar 

o‘zing mukammallashmasang, qanday qilib boshqalarni 

mukammallashishga targ‘ib qilasan.”, “O‘qish va doimiy takrorlash”, 

“O‘qishdan bezimagin” kabi hikmatlar hozirgi kunda ham o‘z ahamiyatini 

yo‘qotgani yo‘q.  

Dunyoning eng ilg‘or mintaqalaridan biri bo‘lgan Markaziy Osiyo 

jahondagi eng o‘qimishli hudud unvoniga bemalol da’vo qila oladigan 

savodxonlik markazi hisoblangan. “Samarqandning barcha aholisi 

kelgusida savdogar bo‘lish uchun tarbiyalangan. 5 yoshga to‘lgan o‘g‘il 

bolani o‘qishga, so‘ngra esa, ish yuritishga o‘rgatishgan” – deb yozadi 

Xitoy solnomachilari. Yigitlar 20 yoshgacha savdo ishiga 

aralashtirilmaganlar, bu paytgacha ular faqatgina o‘qish va bilim olish 

bilan band bo‘lganlar. Miloddan avvalgi III asrga taalluqli 

xizmatkorlarning xatlari bizgacha yaxshi saqlanib qolgan, demak, hamma 

savodxon bo‘lgan, savodxonlik jamiyatning barcha tabaqalariga tarqalgan, 

deb yozadi Stiven Starr.  

Bartoldning fikricha islomgacha  bo‘lgan davrgacha Markaziy 

Osiyoda savodxonlik keng tarqalgan.  IX asrda sharqiy Erondagi 

Tohiriylar sulolasi davrida kambag‘al dehqon bolalari ham ta’lim olish 

uchun shaharlarga yuborilgan. Arab geografi Yoqut Al-Xamaviy o‘zining 

uch yil vaqtini Marvdagi 12 ta kutubxonada o‘tkazgan,  har bir 

kutubxonada 12 000 ta kitob saqlangan, Aflotun  va Arastuning kitoblarini 

ham topish mumkin bo‘lgan. 1090-yilda dunyoning eng yirik ta’lim 

markazi bo‘lmish Nishopur Nizomiy madrasasida 3000 nafar talaba tahsil 

olgan.   

Xulosa sifatida  aytish mumkinki, Markaziy Osiyo markazida 

joylashgan yurtimiz nafaqat turli tarixiy voqealarning shohidi bo‘lgan. 

Ayni paytda, Markaziy Osiyo  faqat oddiy tranzit markazi degan fikr 

haqiqatga to‘g‘ri kelmaydi. Mintaqa turfa xildagi tovarlarni eksport 

qiluvchi xalkaro markaz bo‘lgan. Afg‘oniston uni Misr fir’avnlari davridan 

mashhur qilgan lojuvardi tufayli Sharq va G‘arbda hashamatli 

buyumlarning asosiy manbasi sanalgan. Xotandan jadeit (qimmatbaho 

tosh), Badaxshondan zumrad toshlar, O‘zbekistondan oltin Sharq va 

G‘arbga olib ketilgan.   

MAVZUNI MUSTAHKAMLASH VA AMALIY 

MASHG‘ULOTLARDA FOYDALANISHGA  

OID KONSULTATIV MATERIALLAR 

                                                 

 

Mavzuni o‘zlashtirish uchun savollar: 

1. Mifologik, diniy va dunyoviy dunyoqarashning bahs mavzulari.  

2. Ta’lim, tarbiya va maktab sohasiga oid muammo va ta’limotlar. 

3. Qadimgi Sharqda tafakkur va tasavvur bilan bog‘liq tamoyillar. 

4. Ta’lim va tarbiya jarayonining uzviyligi mohiyatini siz qanday 

tushunasiz? 

5.Antik davr G‘arbda ta’lim va tarbiyaning bahs mavzulari 

nimalardan iborat? 

6.Qadimgi Misrda ta’lim, tarbiya va o‘qitish tizimini qanday 

baholaysiz? 

7.Qadimgi Bobil ta’lim, tarbiya va maktab tizimini o‘ziga xosligini 

tariflang?  

8.Qadimgi Hind va Xitoyda ta’lim va tarbiya jarayoni  qanday 

bo‘lgan? 

Mavzuni mustahkamlashga doir topshiriqlar: 

Magistrlar uchun mo‘ljallangan “История педагогики”  darsligidan 

keltirilgan matтni o‘qing va tarjima qiling. Shu matn asosida savol tuzing 

va javob yozing// Джуринский А.Н. “История педагогики”  Учеб. 

пособие для студ. пед.вузов. – М.: Гуманит. изд. центр ВЛАДОС, 

2000.-432с. 

Mustaqil ta’lim uchun topshiriq: 

“Qanday?” iyerarxik diagrammasini  to‘ldiring… 

 

 
 

 

 

 

Qadimgi Sharqda  

ma’naviy 

dunyoqarash 

takomilida dinning 

o‘rni qanday 

bo‘lgan? 

Qanday? 

Qanday? 

 

Qanday? 

 Qanday? 

 Qanday? 

 

Qanday? 

 

Qanday? 

MAVZUGA OID BILIM VA KO‘NIKMALARNI 

MUSTAHKAMLASHGA YO‘NALTIRILGAN TEST SAVOLLARI: 

 

1. Pedagogikani fan sifatida rivojining qaysi davrini eng ilg‘or 

g‘oyava ilmiy konsepsiyalar bilan boyitilgan davr deyish 

mumkin? 

- Ikkinchi bosqichini 

- Birinchi bosqichini 

- Uchinchi bosqichini 

- To‘rtinchi bosqichini 

  2.O‘z faoliyatida ijtimoiy pedagogik nazariya va amaliyotni 

birlashtirgan hamda shaxsiy mablag‘lari evaziga еtim bolalar 

uchun uylar ochgan shvet-sariyalik olimni aniqlang? 

- Pestalotsi 

- Gerbart 

- Disterverg 

- Ustinskiy 

3.Quyidagilardan qaysi biri XIX asrda pedagogika fanining 

rivojlanish bosqichini o‘zida aks ettiradi? 

- Ta’lim sohasidagi  pedagogik faoliyatning barcha shakllari vujudga 

 kelgan 

- Pedagogikaning nazariy asoslarini ishlab chiqish 

- Pedagogikaning amaliy faoliyat sohasi 

- Xayriya va o‘quv-tarbiya muassasalarining tuzilishi bo‘yicha  

 ijtimoiy pedagogik faoliyat 

4. Jahonda ilk marta, bolalarning jismoniy rivoji haqida 

g‘amxo‘rlik qiluvchi didaktik o‘yinlar kim tomonidan ochilgan? 

- Robert Ouen 

- Klod Adriana Gelvetsiy 

- Iogann Genrix Pestalotsi 

- Gerbert Spenser 

5. Pedagogika fanida bolalarga yordam beruvchi va voyaga 

еtmaganlar huquq-buzarliklarini profilaktika qilish iborani 

fanga kim kiritgan? 

- G.Noll va G.Boymer 

- Jon Dyui, Georg Kirshenshteyner 

- Vilgelm Lay, Paul Natori 

- Paul Natori, Jon Dyui 

6. XX- asrning 70-yillarida qaysi davlatda oliy ma’lumotli 

ijtimoiy pedagoglar tayyorlana boshladi? 

- Germaniyada 

- Buyuk Britaniyada 

- AQShda 

- Rossiyada 

7. Ilk marta tarbiya oldiga ijtimoiy vazifalarni qo‘ya olgan 

o‘zbek pedagogini aniqlang? 

- Abdulla Avloniy 

- Siddiq Rajabov 

- Isoqxon Ibrat 

- Fitrat 

8. Abdulla Avloniyning pedagogik ishlarining ijtimoiy xarakteri 

nimaga asoslanadi? 

- Tarbiyaning barcha ma’lum turlariga 

- ijtimoiy pedagogic fikrning shakillanishiga kuchli ta’sir etgan 

- Muomala va atrofdagilar bilan o‘zaro munosabat malakalarini 

 rivojlantirishga 

- Tarbiyalanuvchilarning turli hayotiy, madaniy va aqliy  

 taassurotlarini olishlari uchun imkoniyatlar yaratishga 

9. Urush yillarida Samarqandda Abdurasul Jo‘rayev oilasida 

yashagan, “Front kundaligi” asari muallifi, mashhur rumin 

publisist va yozuvchisi nomini aniqlang? 

- Harlamb Zinke 

- L.N.Tolstoy 

- A.Ahmatova 

- Shota Rustaveli 

10. VII asrda inson hayotining barcha jabhalarini qamrab 

oluvchi, huquq va erkinliklarini himoya qiluvchi ijtimoiy -

axloqiy harakatni aniqlang? 

- Islom dini 

- BMT 

- Xristianlik 

- Buddizm 

3-§. UYG‘ONISH DAVRI: SHARQ VA G‘ARB XALQLARI 

MA’NAVIY DUNYOSI 

Tayanch tushuncha va iboralar: 

Xalq og‘zaki ijodi, afsonalarda milliy qadriyat, ma’naviy 

dunyoqarash, Markaziy Osiyo, xalq, islom, O‘rta asrlarda din, ilm-fan, 

falsafa, kalom, mantiq, axloq falsafasi, munosabat, Uyg‘onish davri, 

ijtimoiy falsafa, gnoseologiya,  panteizm, kosmogoniya, Fransuz 

ma’rifatchiligi, tabiatshunoslik, sotsiologiya. 

3.1. Sharq xalqlari ta’lim va tarbiya jarayonida folklorning 

o‘rni. Inson kamoloti ko‘p qirrali bo‘lib, uning aql-idrokining yetukligi 

ma’naviy kamolot darajasi bilan belgilanadi. Yetuk ma’naviyatga ega 

bo‘lgan inson, shaxsgina jamiyat muammolarini aql-zakovati bilan 

yechishga harakat qiladi. Chunki, inson, shaxs zamon va makon hodisasiga 

ko‘ra jamiyat, o‘z atrofidagi odamlar ta’sirida kamolotga erishadi.  

“Folklor (inglizcha. folklore - “хаlq donishmandligi”)  deganda  xalq 

ogʻzaki ijodi (afsonalar, rivoyatlar, ertaklar va boshqalar) va musiqali xalq 

ijodiyoti, shuningdek, ogʻzaki-musiqiy va musiqali-xoreografik xalq 

asarlari tushuniladi. Kengroq ma’noda, og‘zaki janrlardan tashqari, bu 

barcha xalq amaliy san’ati, xalqning ma’naviy (ba’zan moddiy) 

madaniyatining ko‘rinishlarini tilini, e’tiqodini, marosimlarini, 

hunarmandchiligini o‘z ichiga oladi”.29 

Zotan, inson jamiyatda yashar ekan, undan chetda turolmaydi. Biroq, 

insonlarga xos bo‘lgan odob-axloq, ma’naviyat, qadriyat va madaniyat 

kabi me’yorlar jamiyat taraqqiyoti va hayotiy ehtiyojlar ta’sirida o‘zgaradi. 

Ta’lim-tarbiya, ijtimoiy munosabatlarning shakllanish va rivojlanish 

jarayonlari inson, shaxslarning xatti-harakatlarini, ular o‘rtasidagi 

munosabatlarni ma’naviyat bilan bog‘lanmagan tabiiy ehtiyoj va 

imkoniyatlar chegarasidan tobora uzoqlashtiradi. 

Mohiyatga ko‘ra odob-axloq ma’naviyatning amalda namoyon 

bo‘lishidir. Sharq xalqlarida ilm-fan, bilim, dunyoqarash, idrok va iymon 

inson, shaxsning his-tuyg‘usi kabi xulq-atvorida o‘ziga xos tarzda 

namoyon bo‘ladi. Inson, shaxs ma’naviyati esa axloqiy fazilatlarda aks 

etadi. Inson, shaxsning ma’naviyati – his etiluvchi, anglangan va oqillikka 

asoslangan botiniy qudrat bo‘lib, odob va axloq bevosita har bir inson, 

shaxsning o‘zgalar bilan muloqot, munosabatlarida anglanadi. “Xalq 

baxshilarining epik repertuari” asarida xalq og‘zaki ijodi kuychilari xalq 

orasida turli nomlar bilan atalishi,  o‘tmishda epik asarlarni xalqqa 

yеtkazishda baxshilar bilan birga xalq dostonlarining qayta ishlangan 

nusxalari, mumtoz adabiyot namunalaridan “folklorlashtirilgan” 

variantlarni turli yig‘inlarda, xalq to‘plangan joylarda, maxsus 

uyushtirilgan qissaxonlik kechalarida yoddan yoki yozma matn asosida 

o‘zlariga xos ohangda o‘qiydigan qissaxonlar ham ma’lum rol 

o‘ynaganliklari haqida ma’lumotlar berilgan30.  

                                                           
29 Жирмунский В. М. Фольклор Запад и Восток. Сравнительно-исторические очерки. -М.: 2004. -464 с 
30  Мирзаев Т. Халқ бахшиларининг эпик репертуари. – Т.: Фан, 1979, 170-б. 

Xalq og‘zaki ijodi o‘zining dastlabki yaratilish davridanoq yozma 

manbalar bilan bir qatorda xalqning yozilmagan tarixiga  aylandi. 

“Og‘zaki ijod”, “xalq og‘zaki ijodi”, “og‘zaki adabiyot” va “el adabiyoti” 

kabi turli nomlar bilan atalib, badiiy adabiyotning ilk namunasi sifatida 

paydo bo‘ldi.  Lekin, ikkinchi jihatdan millat, xalq turmush tarzining 

ifodasi bo‘lib, hayot darsligi sifatida yosh avlodni tarbiyalashdek muhim 

vazifani bajarib keldi.  

Keyinchalik, yozuv madaniyati paydo bo‘lgach, o‘zida so‘z san’ati 

asarlarini yaratish iqtidorini his qilgan, xalq orasidan chiqqan ijodkor 

shaxslar bevosita xalq og‘zaki ijodi, adabiyotiga suyangan holda 

individual –  yakka shaxs ijodiga mansub tarzda asarlarni yaratdilar.  

“Badiiy adabiyotning bu yo‘nalishi shakllanib rivojlangach, yozma 

adabiyot tushunchasi paydo bo‘ldi. Yaratilish usuliga ko‘ra bir-biridan farq 

qiluvchi og‘zaki va yozma adabiyot bir-birini inkor qilmay, balki o‘zaro 

ijodiy hamkorlikda rivojlandi. Ammo shu bilan birga har ikki adabiyot turi 

o‘ziga xos ahamiyat va xususiyatlarini ham yo‘qotmadi. Ushbu jihatdan 

xalq og‘zaki ijodi jahon folklorshunosligida fan sifatida tan olinib, 

o‘zining beshta muhim  xususiyatga ega bo‘ldi. 

1.An’anaviylik. 

2. Og‘zakilik va badihago‘ylik. 

3. Jamoalik va ommaviylik. 

4.Variantlilik va versiyalilik. 

5. Anonimlik (asarni yaratgan muallif ismining noma’lumligi)”.31   

Bugungi kunda  ham yozma adabiyot va  xalq og‘zaki ijodi o‘zaro 

uzviy va yaqin munosabatda bo‘lib, yangi bir xususiyat va qirralarini 

namoyon etmoqda. Bu xususiyatni shartlilik deb atash mumkin. 

Insoniyat hayotida eng qadimgi xalq og‘zaki ijodining namunasi 

sifatida shumerlarning “Gilgamish“ (ba’zan bu dostonni Bilgamish – 

                                                           
31   Путилов Б.Н. Методология сравнительно-исторического изучения фольклора. –Л.: 1976, ст. 244.            . 



59 
 

“Dono hoqon” sifatida, turkiy qavmlarga mansub doston sifatida ham 

talqin qiladilar) dostonini ko‘rsatish mumkin. Shumerlar miloddan avvalgi 

to‘rtinchi ming yillikda Mesopotamiyada yashaganlar. “Gilgamish“ 

dostoni sopol lavhalarga mixxatlar bilan yozib qoldirilgan. “Gilgamish” 

dostoni she’riy matnda yozilgan bo‘lib, doston yaratilgan Uruk shahrini 

madhiya qilish bilan boshlanadi.  

 Gilgamish, asar qahramoning nomi, u kabi kuchli odam hali yеr 

yuzida yo‘q edi, shuning uchun u odamlarga zulm o‘tkazaveradi. Uning 

zulmlaridan bezgan odamlar xudolarga iltijo qiladilar. Xudolar yеr yuziga 

buyuk ayol “xudo” Aruruni yuboradilar. Aruru loydan Enkidani yaratadi. 

U insondan ko‘ra, hayvon (arslon) qiyofasiga va qudratiga ega edi. Rejaga 

ko‘ra, Enkida Gilgamishni mag‘lub qilishi, bu kurashda unga hayvonlar 

yordam berishlari kerak edi. Gilgamish qanchalik kuchli, jasur va 

qo‘rqmas bo‘lmasin Xudolarga qarshi chiqqani uchun boshiga turli 

sinovlar tushib, oxir-oqibatda Gilgamish ham o‘lim muqarrar ekanini, 

abadiy hayot yo‘qligini tushunib еtadi. 

Xalq og‘zaki ijodidagi an’anaviylikni uch yo‘nalishda tahlil qilish 

lozim. Birinchidan, ming yillardan buyon maqoldan topishmoqqacha, 

qo‘shiqdan dostonlargacha bo‘lgan asarlar og‘zaki an’anada yaratilmoqda, 

og‘zaki tarzda yashab kelmoqda. Ikkinchidan, folklor asarlarining ijrosi 

ijro qilinish vaziyati (urf-odat, marosim va boshqa shu kabi vaziyatlar) va 

ijro usuli jihatidan an’anaga ega. Uchinchidan, an’anaviylik og‘zaki 

asarlarning matnida namoyon bo‘ladi. 

Xalq ijodiyotida an’anaviylik matni o‘zgarishsiz tarzda avlodlarga 

еtkazilishi, og‘zakilik asosida yashashi va saqlanishidir. An’ana qandaydir 

noma’lum turg‘unlik emas, balki ketma-ketlik va izchillik natijasida 

rivojlanadigan taraqqiyot bosqichi va bu bosqichda nomoyon bo‘ladigan 

ma’lum darajadagi barqarorlikdir. Putilov ta’kidlaganidek, “An’anaviylik 

mana shu murakkab hayotda doimo o‘sish va harakatda bo‘lgan og‘zaki 

tarixiy-adabiy jarayonning maxsus shaklidir, xalq tarixi, jumladan, 

folklordagi barcha hodisalar yig‘indisining harakat shaklidir”32.  

Xalq og‘zaki ijodidagi matn an’anasining o‘zini ham ikki ko‘rinishga 

ajratish mumkin. Birinchidan, har bir asarning janr xususiyatlarini 

belgilovchi an’anaviylik (hajm, shakl, mazmun) bo‘lsa, ikkinchidan, 

badiiy tasvir vositalari – badiiy san’atlarda namoyon bo‘ladigan 

an’anaviylik. 

Qadimgi davr insoni har doim insonga yaxshilik qilish tarafdori 

bo‘lgan. U  hayvonlarda ham insonga foydali xususiyatlar bor, deb bilgan. 

Sehr –  jodu vositasida hayvonlardagi bu xususiyatlarni insonlarga 

o‘tkazish mumkinligiga ishongan. O‘tmishga xos tafakkur tarzi ba’zi 

xalqlarda necha ming yillar davom etgan bo‘lsa, ayrimlarida bu kabi  

qarashlar hanuzgacha “yashab” keladi.  

XIX asrda yangi Gvineyada ilon ovlovchilar avvaldan zaharli ilonni 

kuydirib, yongan kulini tanasiga surtganlar va “endi hech qanday ilon 

menga tegmaydi”, degan ishonch bilan o‘rmonga ilon ovlagani ketganlar. 

Xalq og‘zaki ijodi o‘lmas meros sifatida avloddan-avlodga o‘tib,  zamon 

bilan hamnafas tarzda sayqallanib, yangicha shakl, mazmun va mohiyat 

kashf etishi mumkin. Lekin, uning asl ildizlari millat, xalqni o‘tmish bilan 

bog‘lab, milliy an’ana, ma’naviyat, madaniyat va qadriyatidan hikoya  

qiladi. Xalq og‘zaki ijodi namunalari: ertak, topishmoq, matal, rivoyat, 

afsona va doston kabi turli janr va usullarga ham bo‘linadi,  ularda millat, 

xalqning orzu umid, o‘tmish an’anasi va qahramonliklari yashab, millatni 

tarbiyalaydi. 

Buyuk ipak yo‘li o‘tgan hudud xalqlari ma’naviy, madaniy merosi 

jumladan,  musiqa, yozuv, san’ati va adabiy merosi, turmush hamda hayot 

tarzi tufayli ijtimoiy-madaniy integratsiyalashuvga erishdilar. Shu boisdan 

qadimda asos solingan madaniyatlardagi umumiylik, uyg‘unlik nishonalari 

hozirgacha yaqqol sezilib turadi. Jumladan, ipak yo‘li kesib o‘tgan 

                                                           
32 Мирзаев Т. Халқ бахшиларининг эпик репертуари. – Т.: Фан, 1979,170- б. 

mamlakat, xalqlarining folklorshunosligi bir-biriga juda hamohang, 

o‘xshashdir. 

Xalq og‘zaki ijodi xoh og‘zaki tarzda xoh cholg‘u yordamida ijro 

qilinganda nafaqat sozlarning o‘xshashligi, balki, ularning ohangi bir-

biriga yaqin, bir-birini to‘ldirib turadi yoki o‘ziga xos yo‘sinda 

uyg‘unlikka ega. Yaqin va O‘rt Sharq mamlakatlari – Ozarbayjon, Eron, 

Arabiston, Hindiston xalqlari urf-odat, an’ana, adabiyot va san’atini 

deyarli ajratib bo‘lmaydi, ohanglar uyqash, tovushlarida betakror sharqona 

nazokat mavjud.  

“Xalq donishmandligini namoyon etuvchi bu kabi xilma xil janrdagi 

og‘zaki va yozma ijod namunalari qatorida mashhur hind masallar qomusi 

“Kalila va Dimna”, Nizomulmulkning “Siyosatnoma”, Nosir Xisravning 

“Saodatnoma”, “Ro‘shnoyinoma”, Yusuf  Xos Hojibning “Qutadg‘u 

bilig”, Mahmud Qoshg‘ariyning “Devonu lug‘otit-turk”, Kaykovusning 

“Qobusnoma”, Sa’diyning “Guliston” va “Bo‘ston” kabi asarlari ham 

borki, ularda oila tarbiyasi ijtimoiy turmushning eng muhim masalalari 

sifatida talqin etiladi”33.  Jumladan, “Kalila va Dimna”da majoziy, 

allegorik obrazlar vositasida hayotdagi salbiy ko‘rinishlarga qarshi o‘t 

ochiladi, insonparvarlik, aql-idrok ulug‘lanadi. 

Kishilik jamoasining qaysi bosqichi olib qaralmasin, xiyonat va 

jinoyat, pastkashlik, ig‘vo, fisq-fasod, zolimlik va munofiqlik inson zotini 

ulug‘lagan emas. Aksincha, bunday odob-axloq, ta’lim va tarbiyaga zid 

nuqsonlar taraqqiyot yo‘liga to‘g‘anoq bo‘lgan, jamiyatning tanazzulga 

yuz tutishiga sabab bo‘lgan.  

“Shohim, mening fikrimcha, insonni butun hayvonlardan yuqori 

qo‘ygan, uni dunyoning butun sirlaridan voqif etgan to‘rt narsa bordir: 

hikmat, aql, qanoat va adolat. Ilm tahsil etmoq, savod chiqarmoq va har 

narsani atroflicha tushuna bilmoq – hikmatga;  tadbir, sabr, nazokat, 

marhamat –  aqlga;  hayo, oliyjanoblik, o‘zini qo‘lga olmoq va o‘zining 

                                                           
33 Нажмидинова К. Оила тарбиясида миллий ва умуминсоний ахлоқий маданиятнинг ўрни. –Т.:2016, 14-б. 

haq-huquqini bilmoq – qanoatga; to‘g‘rilik, va’daga vafo, ezgu ishlar 

qilmoq va yaxshi xosiyatli bo‘lmoq –  adolatga tegishlidir. Bu sifatlarning 

barisi bir odamda mujassam bo‘lsa, dunyodagi eng buyuk saodat ham uni 

gangitib qo‘ymaydi, eng katta baxtsizlik ham uni sarosimaga sola 

olmaydi”34.   

“Kalila va Dimna” hikoyatlari ana shunday teran falsafiy mushohada,  

tarbiyaviy mulohaza va xulosalarga boy bo‘lib,   asrlar osha jamiyat va 

oila tarbiyasini shakllantirishga xizmat qlib kelmoqda.  Shuningdek, turli 

millat va xalq  avlodlarining odob-axloqi,  tarbiyasiga ko‘maklashib, 

minglab odamlar qalbiga ezgulik urug‘ini sochib kelmoqda. Nafaqat 

ziyolilar va hatto oddiy xalq orasida ham mazkur asar g‘oyatda mashhur 

bo‘lib, masallar ichida masallardan iborat murakkab syujet qurilishi 

o‘quvchilarda zavqu-shavq va ulkan taassurot uyg‘otgan. Ularning 

ma’naviy, tafakkur olamini boyitganiga sabab, mazkur go‘zal hikmatlar 

hayotiy masalalarga uzviy bog‘liqligiga borib taqaladi. 

3.2. Sharq va G‘arb uyg‘onishining ilm-fan, ta’lim va ijtimoiy 

turmushiga ta’siri. Sharqda ilk Uyg‘onish davrida ilm-fan, maorif, ishlab 

chiqarish, savdo-sotiq, me’morchilik va boshqa sohalar misli ko‘rilmagan 

darajada yuksaldi. Musulmonlar tomonidan milodiy 711-yilda Andalus 

fath etilib, bu hududda musulmonlar davlati qaror topdi. Bu haqida 

mutafakkir Saloh Kamolning “Musavvar tarixi Islom” asarida batafsil 

ma’lumot berilgan. Jumladan,  “Musavvar tarixi Islom” asarida: 

“...umaviylardan bo‘lgan Abdumalik zamonida Andalus qit’asi fath 

etilgan” – degan ma’lumotlar bor.  Va shu  kundan buyon umaviya 

davlatining bir viloyati abbosiylardan Abdulloh Saffohga mag‘lub 

bo‘lgach, hukmat umaviylar qo‘lidan chiqib, abbosiylar qo‘liga o‘tdi. 

Abbosiylarning umaviylarga qilgan zulmlaridan achchiqlanib, Andalus 

musulmonlari abbosiylar davlatini tan olmay qo‘ydi. O‘zlariga mustaqil 

bir hukmat tuzishga qaror berdilar”. 

                                                           
34 Ўзбек педагогикаси антологияси. 1 жилд. – Т.: “Ўқитувчи”, 1995. 11–28-бетлар. 

Hozirgi Ispaniya va Portugaliya hududi, ya’ni, Pireney yarim oroli 

qadimda “Andalus”, yoki “musulmon Ispaniya”si nomi bilan atalgan. Arab 

davlatining bir qismi sanalgan Andalus, VIII-X asrlarda kuchli va adolatli 

boshqaruvga asoslangan davlat bo‘lgan. U nafaqat hududiy 

chegaralanishga ko‘ra, balki, savdo sotiq, ilm-ma’rifat va madaniy aloqalar 

bo‘yicha Sharq va G‘arbni o‘zaro bog‘lovchi “ko‘prik” vazifasini  o‘tagan. 

Darhaqiqat, Andalus o‘zining ma’naviy, ma’rifiy  va madaniy 

transformatsiyasi, taraqqiyoti bilan o‘z davrida Yevropaga har tomonlama 

o‘z ijobiy ta’sirini o‘tkazgan.  

“Islom madaniyati va ilm-fani yutuqlari G‘arbga asosan shu  

mamlakat hududi orqali yoyildi. Ilk hukmdor Abdurrahmon Andalus 

saltanatida mavjud ichki nizolarni bartaraf etgach, Fransiya qiroli Pipin va 

boshqa tashqi dushmanlar hujumini qaytardi. Yurtda tinchlik qaror 

topgach, mamlakatni isloh qilish uchun avval uni oltita viloyatga bo‘lib, 

so‘ng har bir muzofotni Qurtuba shahri bilan  bog‘lovchi alohida yo‘l 

barpo etdi”35. Abdurrahmon  saltanatni dushmanlardan himoya qilish 

uchun qal’a va istehkomlar barpo etib, yurt mudofaasi va tijorat uchun 

kemalar yasatdi. Yurt obodligiga alohida  ahamiyat qaratib, suv 

inshoatlari, kanallar  qazdirib, bog‘lar barpo ettirdi.  

Qurtuba va boshqa shaharlarda o‘g‘il bolalar bilan bir qatorda qizlar 

uchun ham maktab, diniy va dunyoviy bilimlarni mujassam qilgan 

madrasalar faoliyat yuritgan, aholi uchun masjid hamda kasalxonalar 

qurildi. Mazkur davr G‘arbiy Yevropada uzoq vaqtgacha cherkov 

ruhoniylari savodxon bo‘lib, ular antik davr Grek va Rimda rivojlangan 

Suqrot, Aflotun  va Arastularning falsafiy qarashlarini ham o‘rganganlar. 

Biroq, sxolastikaning asosiy maqsadi – dinni himoya qilish bo‘lib, ular 

Aflotun va Arastu  ta’limotlarini o‘z maqsadlariga moslashtirib, xristianlik 

aqidalarini asoslash yo‘lida talqin etishgan. Jumladan sxolastika 

ruhoniylarga diniy kitoblarni o‘qib, tushinish, ibodat duolarini bilish, 

                                                           
35 Кочеров С.Н. Философия: учебное пособие /  Л.П. Сидорова. - Н.Новгород: НИУ РАНХиГС, 2015. - 150 с; 

Xudoning qudrati va karomatlarini chiroyli qilib tasvirlab, ibodatga 

kelganlarni ishontirishlariga xizmat qilardi. 

“Sxolastika (yun. Scholastikos – maktabga, olimga oid) – diniy 

dunyoqarashni nazariy asoslashga intiluvchi diniy falsafa. O‘rta asrlarda 

G‘arbiy Yevropada taraqqiy etgan. U ilohiyot, aqida asoslarini 

ratsionalistik metodika va formal mantiq masalalari (“masala talashish”) 

bilan bog‘laydi. Buyuk Albert va Foma Akvinskiyning xristian 

aristotelizmi va averroizm (Siger Brabantskiy) bo‘lib, u asosan Parij 

universitetida keng yoyilgan”36.  

Andalus hukmdorlari ilk o‘rta asrlarga xos savdo-sotiq ishlari bilan 

bir qatorda ilm-fan, ma’rifatga homiylik qilgan, chunki ularning o‘zlari 

ham diniy va dunyoviy ilmlardan xabardor edi. Hukmdorlar saroylari 

doimo ilm ahli bilan gavjum bo‘lib, muntazam ilmiy majlis va 

munozaralar o‘tkazilar, hukmdor va amaldorlarning farzandlari ham bu 

davralarda ishtirok etardi. Biroq hududiy jihatdan yaqin bo‘lgan 

Yevropada ilm-fan va ma’rifatga bo‘lgan e’tibor tubdan farq qilardi. 

Cherkov va monastrlar qoshida faoliyat yuritgan quyi maktablar o‘z oldiga 

savodxon dindorlarni tayyorlashni bosh maqsad qilib qo‘ygan. Yevropada 

tashkil etilgan diniy maktablarda o‘quvchilar yoshlariga qarab sinflarga 

bo‘lmasdan sakkiz yoshli bolalar va o‘smir yigitlar ham birga barobar 

o‘qitilgan. 

Lekin cherkov nozirlari o‘z maqsadi yo‘lida ichki va tashqi 

maktablarga bo‘lishgan, ichki maktablarda o‘z umrini Tangriga baxshida 

qilgan bo‘lg‘usi monax bolalar yashab, ta’lim olganlar. Tashqi 

maktablarda esa oddiy hayotga qaytadigan badavlat kishilarning 

farzandlari tahsil olgan, har ikki maktab ham deyarli bitta maqsadga – 

diniy ta’lim va lotin tilini o‘rganishga yo‘naltirilgan edi. 

Andalusning to‘rtinchi hukmdori Hishom ibn Abdurrahmon (821-

850) ikkinchi ham otasidek ilm-fan, maorif va mamlakat islohoti, rivoji 

uchun ko‘p ibratli ishlarni amalga oshirish bilan bir qatorda uning 

hukmdorligi paytida boshqa millat, xalq va din vakillari ham  emin-erkin 

yashardi. U g‘oyat ilmli bo‘lib, saroyda olim va ulamolar  boshqa 

amaldorlar bilan birdek hurmat va martabaga sazovor bo‘lganlar, turli 

masalalar yuzasidan o‘tkaziladigan ilmiy mashvarat hamda munozaralarda 

ishtirok etishda ularga bir xil imkoniyat berilgan edi. Saloh Kamol 

yozishicha, “Sharq va G‘arbdagi Islom mamlakatlari ichida 

Abdurrahmondan in’om-ehson ko‘rmagan biror ilm ahli qolmagan edi. 

Bundan tashqari, Abdurrahmon Andalusda muntazam pochta xizmatini 

tashkil qildi va poytaxtga keladigan yangi yo‘llar qurdirdi. Bu Ovrupadagi 

dastlabki pochta tizimi ekani manbalarda ta’kidlangan”.  

O‘sha vaqt G‘arbiy Yevropa mamlakatlarining barcha ta’lim 

muassasalarida biror bir millat yoki xalq muloqot qilmaydigan lotin tilida 

ta’lim berilgan, bu holat ta’limning ijtimoiylashuvi, hayotda o‘z o‘rnini 

topishiga  xalaqit berardi. Aksariyat holatlarda butun boshli maktabda bir 

dona kitob bo‘lib, muallim, bolalarga navbati bilan o‘qitar va ularning 

savodini chiqarar edi. Bolalarda o‘qishga nisbatan havas tug‘dirishga 

harakat ham qilinmas, ammo itoatsiz talabalar qattiq kaltaklanar edi. 

“Sharqda IX asrning birinchi yarmida aniqrog‘i 813-yili Bog‘dodda 

Ma’mun akademiyasiga asos solindi. Bu akademiyada Xunayn ibn Isoq, 

Sobit ibn Kurra, Xubaysh, Baxtyanu, Qusto ibn al-Baxbakkiy, Yaxyo ibn 

Adiy, Isoq al Damashqiy, Masarjuvayxlar oilasi, Navbaxt, ibn Muqaffo 

ibn Mojjalar tomonidan grek, yaxudiy, sanskrit, suryoniy va fors tilidan 

juda ko‘plab ilmiy va adabiy, falsafiy-axloqiy asarlar arab tiliga tarjima 

qilindi va ularga sharxlar yozilib, musulmon dunyosiga yoyildi”37. Aynan 

shu tarjima va sharxlar tufayli grek hamda hind olimlarining asarlari 

bizgacha yеtib kelgan. Yoki Xorazm Ma’mun akademiyasini olaylik. 

Manbalarda ta’kidlanishicha, bu ilmgoh fanning turli sohalari bo‘yicha 40 

dan ziyod ustoz allomani, ulardan saboq olib ulg‘aygan 360 talabani o‘z 

bag‘rida jamlagan. Ushbu maskan eramizdan avvalgi IV asrda vujudga 

kelgan Afinadagi Aflotun akademiyasi, 819-yilda Bog‘doddagi “Baytul 

xikma”dan so‘ng tashkil topgan dunyoning uchinchi akademiyasidir.  

Sakkizinchi hukmdor Abdurrahmon uchinchi ibn Muhammad (913-

962) davrida Andalus, Qurtuba jahonning eng rivojlangan, chiroyli shahar 

sifatida tanilishiga me’moriy jihatdan betakror “Madinat uz-Zahro” 

saroyining barpo etilishi sabab bo‘ldi. Andalus tufayli Yevropa bozorlariga 

Sharqning tijorat maqsadida yaratilgan asl  va noyob sanoat  tovarlari kirib 

bordi va bu sohada ham Andalus mollari katta shuhrat topdi. Sharq va 

G‘arbning turli o‘lkalaridan tashrif buyurgan sayyoh va savdogarlar 

Andalus taraqqiyotidan hayratga tushardi. Mamlakat madrasalarida 

mahalliy aholi bilan bir qatorda minglab Yеvropalik talabalar tahsil olardi. 

“XII asr birinchi yarmida Angliya va Fransiya o‘rtasida siyosiy 

munosabatlarning keskinlashuvi tufayli Parij universitetida tahsil 

olayotgan angliyalik talabalr hayotiga ham “soya” soldi, 1168-yilda 

Angliyaning Oksford shahriga ko‘chib ketganlar. Shu tariqa Angliyada 

Oksford Universiteti vujudga kelgan. 1209-yilda esa ushbu universitet 

talabalarining navbatdagi g‘alayoni sabab, ko‘pchilik talabalar Kembridj 

shahriga ketishdi va shu tariqa Kembridij Universitetiga asos solindi. 

Yevropada ilk universitetlar tashkil etildi, lekin o‘quv adabiyot muammosi 

mavjud edi”38.  

Andalus madrasalarida tahsil asosan arab tilida olib borilgan, biroq, 

Yevropa bilan yaqin aloqalarini yo‘lga qo‘yish uchun lotin tilini o‘rganish 

majburiy bo‘lgan. Shunigdek, talabalar tanloviga ko‘ra grek, yahudiy, 

sanskrit, suryoniy va fors tillaridan biri qo‘shimcha tarzda o‘rgatilgan. 

Chunki, ko‘hna  ilmiy manbalar asosan  ushbu tillarda yaratilgani tufayli, 

tarjimaga doimo ehtiyoj bo‘lgan. Andalusda kitob chop etish, ikki  xil 

bo‘lib, ya’ni, madrasa uchun mo‘ljallangan kitoblarni hattot chiroyli 

husnixat bilan ko‘chirgan. Sotuvga mo‘ljallangan kitob esa nozik bezakchi 

usta hattot tomonidan yuksak did, nafosat va mahorat bilan ko‘chirilib, 

oltin kukini bilan ishlov berilgan uchun kitob savdosi eng serdaromad soha 

hisoblangan.  

Kitob savdosi serdaromad biroq, murakkab bo‘lgan, sotuvchi 

sotilayotgan asar va uni muallifi haqida to‘liq ma’lumot berish talab 

etilgan. Kitob do‘konlari nafaqat kitob bilan savdo qilingan,  balki, kitob 

ijarasi, ta’mirlash va tarjima bilan mashg‘ul bo‘lgan. Keyinchalik esa 

hujjatlardan nusxa ko‘chirish, tasdiqlash yo‘lga qo‘yilgan. Do‘kon 

daromadi, sotuvchining bilim tafakkuri, dunyoqarash va til bilish 

darajasiga boqliq bo‘lib, shu tufayli toliblar orasida til o‘rganish hayotiy 

ehtiyoj, daromad manbai yoki bepul kitob imkoniyati tufayli ham 

do‘konlarda faoliyat yuritganlar. “Muso Xorazmiy, Beruniy, Forobiy, Ibn 

Sino va Farg‘oniy kabi Markaziy Osiyolik olimlarining ilmiy kashfiyot va 

asarlari asosiy manba, darslik sifatida o‘qitilishi natijada Sharq ilm-fan 

yutuqlari Yevropaga kirib bordi. Bu ilmiy manbalar avval lotin, so‘ngra 

Yevropaning boshqa tillariga o‘girilib, XVII-XVIII asrlarga qadar G‘arb 

universitetlarida asosiy darslik sifatida o‘qitildi”39. 

Abdurrahmon ibn Muhammad davriga kelib, Yevropada birinchi 

sanalgan tibbiyot maktabi Andalus, Qurtubada ochildi. To‘qqizinchi 

hukmdor Hakim ikkinchi davrida (962-976) ilmga rag‘bat yanada oshdi. 

Biroq Andalus, Qurtubada co‘nggi hukmdorlarning uzoqni ko‘zlamay olib 

borgan siyosati, o‘zaro nizolar va shimoldan Yevropa davlatlarining 

uzluksiz hujumlari oqibatida o‘n birinchi asr boshlarida saltanat 

parchalandi. Natija shu bo‘ldiki, mamlakatda ijtimoiy hayot va ilm-fan 

izdan chiqib, G‘arb sarkardalari uchun talonchilik maydoniga aylandi. 

Musulmonlar, asta-sekin bu hududdan haydab chiqarilishi tufayli Andalus 

o‘rnida Oragoniya, Kastiliya va Portugaliya qirolliklari tashkil topdi. 

Erinburg (Shotlandiya) universitetining professori Uolt Montgomeri 

Uoot ham odilona fikr yuritib, “Sharq, G‘arbiy Yevropa bilan nafaqat 

o‘zining moddiy madaniyati va texnikaviy kashfiyotlarda erishgan 

yutuqlarini baham ko‘rdi, u nafaqat Yevropada ilm-fan va falsafa 

taraqqiyotiga rag‘bat berdi, balki, Yevropaning o‘zini-o‘zi haqida 

yangicha tafakkur yaratishiga olib keldi”- deydi.   

Xullas, qariyb uch asr davom etgan Andalus Uyg‘onish davrida 

musulmon ilm-fani va madaniyati Yevropaga kirib bordi, qit’a 

tamadduniga katta turtki berdi. Uyg‘onish(Renessans)ning asosiy 

ko‘rinishi: ilm-fan, ijod va tafakkurda dogmatizm, jaholat va 

mutaassiblikni yorib o‘tib, insonni ulug‘lash (gumanizm)ning iste’dodi, 

aqliy hamda fikriy imkoniyatlarini yuzaga chiqarishdan iborat. 

3.3. Uyg‘onish davri Markaziy Osiyoda ilm-fan, falsafa va ta’lim. 

Markaziy Osiyo xalqlari, insoniyat sivilizatsiyasi va taraqqiyotining ilk 

davri X-XII va ikkinchi bosqichi XIV-XV asrlarda Sharq Uyg‘onishi 

yuzaga keldi. Bu zamonda Markaziy Osiyo, Yaqin va O‘rta Sharq xalqlari 

madaniyati falsafa, fan, badiiy adabiyot, musiqa, me’morchilik va 

san’atning  o‘xshash hamda o‘zaro uyg‘un va o‘zaro aloqadorligi namoyon 

bo‘ladi. 

Barcha davrlarda inson va jamiyat o‘rtasidagi odob, axloq, ma’naviy, 

madaniy munosabatlar siyosiy, huquqiy va iqtisodiy mezonlar asosiga 

qurilgan. Ayniqsa, sharq xalqlari, xususan, Markaziy Osiyo xalqining 

milliy hamda umuminsoniy munosabatlar asosini ma’naviy-madaniy odob-

axloq tashkil etgan. Sirdaryo va Amudaryo ikki daryo oralig‘i hamda 

shimoliy-sharqiy Xuroson hududlarida yuz bergan yuksalish jarayonini 

chetlab o‘tib, ushbu taraqqiyot bosqichi haqida deyarli ma’lumotlar 

uchramasligi ajablanarlidir. Keltirilgan ba’zi misollar ham qadimgi grek va 

rim olimlarining asarlaridagi uzuq-yuluq fikr va qarashlar, parchalarga 

tayanadi, xolos. 

“Yomon tarbiyachi o‘z ta’limi bilan ilohiy so‘zlarni teskari qiladi va 

tiriklik idrokini xarob aylaydi. Haqiqatda, u odamlarni rostlikning bebaho 

sarmoyasidan va ezgu niyatdan bahrasiz aylaydi. “Ey, ilm olmoq niyatida 

uzoq-yaqindan kelgan insonlar! Al hol barchangiz quloq solingiz, mening 

oshkora so‘zlarimni tinglangiz va yodingizda mahkam saqlangiz : Yomon 

tarbiyachi hech qachon hayotingizni tubanlashtirmasin, devparast 

durvandlar avraguvchi til bilan sizlarni gumroh qilmasin”40.   Bunga sabab 

nima? Miloddan avvalgi IV asrdan u yoki bu xalq yoki ulkan 

imperiyalarning ta’sirida  qo‘l ostida  bo‘lgan aholi, qabila, millat va elat 

vakillari o‘zining milliy o‘zlik, ma’naviyat va madaniyatini saqlab qolishi 

har bir davr uchun ulkan jasorat va matonatdir. Bosqinchilar yuksak 

salohiyat, ma’rifat va taraqqiyot natijalari mahsulini yo‘qotishga harakat 

qilishgan.  Bundan tashqari o‘z madaniyatini majburan sindirishga bo‘lgan 

intilish natijasida xalqimizning nodir, bebaho yodgorliklari tanazzulga 

uchrab, ular haqidagi ma’lumotlar deyarli saqlanmaganligi tabiiydir.  

“...U kunning ibtidosi va intihosida, u tunning avvali va oxirida bilim 

olmog‘i, tafakkur va donishga limmo-lim bo‘lmog‘i, nihoyat ashavanlik 

yo‘lida shunday manzilga yеtmog‘i kerakki, ilohlar sha’niga hamdu 

sanolar aytsin, ularni ezgu kalomlar bilan ardoqlasin. Va shu yo‘sinda o‘z 

bilimini ziyoda qilsin”. “…U kunning o‘rtasi va tunning o‘rtasida juda 

rohatlanib, orom olmog‘i, shundan so‘ng ilm ortidan shu qadar jiddu-jahd 

etmog‘i kerakki, o‘tmish donishmandlar qoldirgan hamma narsani jonu 

dildan o‘rganib olsin”41.  

Dastlab eroniy qabilalarni birlashtirgan Ahmoniylar, “Arshakiylar 

sulolasi, so‘ngra Aleksandr Makedonskiy boshchiligida yunon qo‘shinlari 

tomonidan ikki daryo oralig‘i hududlarining bosib olinishi, xalq tomonidan 

to‘plangan madaniyat xazinalari injularining talon-taroj qilinishi hamda 

yo‘qotilishiga olib kelgan bo‘lsa, keyinchalik, arablar bosqini natijasida 

asrlar davomida jamlangan ulkan madaniy-ma’rifiy, diniy yodgorliklar, 

san’at asarlarining uzul-kesil yangi islom madaniyati ahkomlari bilan 

almashuviga sabab bo‘ldi.”42   

                                                           
40 “Авесто”.Тарихий-адабий ёдгорлик. А. Маҳкам таржимаси –Т.: Шарқ. 2001.12,17,14,22-бетлар. 
41 Абдуллаев К. Исломгача даврда миллий таълим-тарбия тараққиёти.-Т.: 2010. 
42 O‘sha  manba  -187 b. 

Shu sababdan odob va axloqiy me’yor tarzda ayni hozirgi paytda 

ma’naviy tushunchalar sifatida e’tirof etiladi. Zotan, odob-axloq insof va 

adolat, iymon-e’tiqod va halollik, mehr-oqibat hamda muruvvat, 

saxovatlilik, bag‘rikenglik, rahmdillik, mehribonlik va g‘amxo‘rlik singari 

tushunchalar hamda ma’naviy-madaniy qadriyatlarni   inson umri, hayotiy 

faoliyatida yuzaga chiqaradigan ma’naviy hodisadir. Umuman olganda, 

inson va jamiyat, insonning tabiat va jamiyatdagi o‘rni, komil insonni 

tarbiyalashda ta’lim va tarbiyaning o‘rni va ahamiyati, oilada axloqiy 

madaniyatni takomillashtirish masalalari ilmiy-nazariy ta’limotlardagina 

emas, balki,  falsafiy didaktik va badiiy asarlarda ham keng talqin qilindi. 

Markaziy Osiyoni eramizdan avvalgi IV asrlarga kelib, Aleksandr 

Makedonskiy tomonidan bosib olingach, dastlab mahalliy aholi o‘rtasida 

turli qarshiliklar yuzaga kelgan. Biroq, vaqtlar o‘tib hududimizda grek va 

yеrli xalqlar o‘rtasida madaniy (diffuziya) qorishuvi vujudga keldi. 

“Diffuziya (lotincha diffusio-singish, tarqalish) –  molekula, atom, 

ion va kolloid zarralarning tartibsiz issiqlik harakati natijasida bir 

moddaning ikkinchi moddaga o‘z-o‘zidan o‘tishi, birining ikkinchisiga 

singib ketishidir. Diffuziya hodisasi gaz, suyuklik yoki qattiq jismlarda 

ham sodir bo‘ladi”43.    

Yerli aholi madaniyatga grek madaniyati, afsonalari ma’lum darajada 

ta’sir ko‘rsatdi va aksincha, xalqlarimiz hayoti, afsonalari haqidagi 

ma’lumotlar qadimgi grek mualliflarining asarlariga kirib bordi. Jumladan, 

Kliment Aleksandrskiy, Ksenofont, Strabon, Ptolomey va Gerodot 

asarlarida qadimgi xalqlarning turli madaniy-ma’naviy qadriyatlari, xalq 

qahramonlari: Tomaris, Sparetri, Zarina va Shiroq haqidagi ma’lumot 

hamda afsonalar keltiriladi. Demak, bu jarayon tarixiylikka ko‘ra salbiy 

hodisa deb baholansa-da biroq,  ma’lum ma’noda ijtimoiy madaniy hayot 

rivojida  ijobiylik kashf etgan.  

                                                           
43 Перцев А.В. История философии [учеб. пособие] / - Екатеринбург: Изд-во Урал, ун-та, 2014. - 324 с; 

O‘tmish davr, xalqimiz madaniyati, ma’naviyati, jumladan, axloq, 

ma’rifat va ta’lim-tarbiya borasidagi fikrlari xalq og‘zaki ijodi,  

folklorshunosiligida  turli din, e’tiqod va turli tilda so‘zlashuvchi millat, 

xalqlarning an’analariga ham o‘z ta’sirini o‘tkazgan. Shunigdek, 

Go‘ro‘g‘li, Alpomish va Rustam haqidagi dostonlarda nafaqat 

xalqimizning,  balki, qadimgi Sharq va G‘arb xalqlarini ma’lum ma’noda 

urf-odatlari, ruhiyati va xulq-odoblarining ta’siriy ifodasini uchratishimiz 

mumkin. Bunday ma’lumotlar qadimgi sug‘d, manixey, xorazm va turkiy 

yozma manbalarida saqlanib qolganligi  ham uchraydi. 

Madaniyatshunoslik fanida bir voqea yoki aynan yoki o‘xshash tarzda 

takrorlanishiga nisbatan an’anaviylik deb aytiladi. Shu sababdan dunyo 

xalqlari og‘zaki ijodi, folklorshunosiligida o‘zaro uzviylik va milliy o‘ziga 

xoslik aks etadi. 

 “Jumladan, ilk uyg‘onish davriga kelib Markaziy Osiyoda 

xalifalikning ta’siri susayib,  mahalliy hukmron doiralarning ta’siri 

kuchayib bordi. Yerli feodallar, xususan, Tohiriylar va Somoniylarning 

nufuzi kuchaydi, IX asr nihoyasida Markaziy Osiyo mustaqillikka erishdi. 

Somoniylar hukmronligi tashkil topdi. Somoniylar davrida Rudakiy, 

Firdavsiy, al-Xorazmiy, al-Farg‘oniy, Abu Rayhon Beruniy va Abu Ali ibn 

Sino kabi mutafakkirlar ijod etganlar”44. 

Xorazmshohlar hukmronligida istiqomat qilgan Muhammad Al-

Xorazmiy o‘z davrigacha bo‘lgan Misr, Bobil, Hind, Xitoy va Greklarda 

aniq fanlar  sohasida  to‘plangan bilimlarni tahlil etib matematikaning 

metodikasini yaratdi. Jumladan, “Al jabr - al muqobala” asarida sonli 

kvadrat va chiziqli tenglamalar va ularni yechish yo‘llarini bayon etdi. 

Firdavsiy  mashhur “Shohnoma”sini  Mahmud G‘aznaviyga 

bag‘ishlangani haqida ko‘plab, qaydlar mavjud. Asar, O‘rta Osiyo va Eron 

xalqlarining milliy iftixori bo‘lib, asarni tadqiqotchilar tomonidan barcha 

                                                           
44 Такара У.Т.С. Мифы Платона и традиция мистерий [Электронный ресурс] 



72 
 

davrlar uchun badiiy fikr xazinasi, ummondek tubsiz manba deb 

baholangan. 

“...Aql qalb posboni – aql yana uch qo‘riqchi: til, ko‘z, quloqning 

ustidan ham posbonlik qiladi... Zero, ezgulik va yovuzlik aynan ana shu 

uch a’zo orqali qalbga kirib boradi...”.45 Dostondan keltirilgan pachadan 

ma’lumki, doston nafaqat mukammal tartibga solingan, balki, badiiy 

kompozitsiyasi ham juda puxta uylangan. Mazkur dostonni yaratishda 

Firdavsiy, teran falsafiy mushohada va fikr egasi sifatida asar voqealarida  

ijtimoiy masalalarni yechish, hal etishda betakror xarakterni nafis 

chizgi(peyzaj)lar bilan bir qatorda dahshatli  jang sahnalaridan ham o‘rinli 

foydalangan.  

Agar Ibn Sinoni ko‘proq tibbiyot sohasidagi asarlari bilan tanigan 

bo‘lsak,  qomusiy  allomaning “She’r san’ati” asarida  Arastu 

“Poetika”siga oid sharxlari, badiiy adabiyot janrlari, undagi so‘zning  o‘rni 

va mohiyati to‘g‘risidagi fikrlari bilan tanishamiz. “She’r deb obrazli 

so‘zlardan iborat bo‘lgan ritmli, bir-biriga muvofiq iboralardan tarkib 

topgan hamda misralar bir-biriga teng, vaznlari qaytariladigan, oxirgi 

tovushlari bir-biriga o‘xshash satrlarga aytiladi. She’r taqlidiy fikr natijasi 

o‘laroq uch xil yo‘l bilan yuzaga keladi. Birinchisi laqn –  uyg‘unlik, 

undan keyin kalom – so‘z keladi (bunda albatta timsolli obrazli so‘z 

nazarda tutiladi). Uchinchisi vazn. Mana shu uch yo‘lning bir-birga mos  

kelishi natijasida she’r paydo bo‘ladi. Yo‘qsa ko‘ngildagidek she’r 

yaratish mumkin emas”.    

Markaziy Osiyoda Islom dini keng quloch yozishi tufayli Qur’oni 

karim yozilgan arab tili, arab dunyosi, bu tilda yaratilgan madaniy-

ma’naviy boyliklar, tarjimalar qadimgi islom ilmiy-madaniy boyliklaridan 

bahramand bo‘lishga olib keldi. Qadimgi va o‘rta asrda Eron madaniyati, 

she’riyatini chuqur o‘rganish, imlo, talaffuz va ohang jihatidan arab tiliga 

                                                           
45   Степанянц М. Т. Восточные философии. Учебник. Академический проект, 2011 г. 

yaqin bo‘lgan fors tili madaniy aloqalarni rivojlantirish imkonini berdi.  

O‘rta Sharq va Qoshg‘ardagi  tarixi bir bo‘lgan turkiy tilli qabilalar bilan 

yaqin aloqada bo‘lish, bu davr rivojlangan ko‘p tillilik madaniyatining 

muhim xususiyati va sabablaridan biridir. Bu davrda kelib, Markaziy 

Osiyoda arab, fors va turkiy tillardagi dastlabki she’riy asarlar vujudga 

keldi. Davriy, ma’naviy, madaniy yuksalish to‘g‘risida fikr yuritganda 

ta’lim, tarbiya va milliy qadriyat hamda uyg‘onish davriga xos va mos 

bo‘lgan madaniy yuksalishning  xarakterli tomonlarini qayd etib o‘tish 

mumkin. 

 “Fors-tojik mumtoz adabiy merosi bo‘lmish Firdavsiy, Hayyom, 

Hofiz, Sa’diy, Jomiy va boshqalarning asarlari bir necha asrlar davomida 

butun Markaziy Osiy xalqlari uchun ma’lum darajada umumiy bo‘lib keldi 

hamda ozarbayjonlik shoir va mutafakkir Nizomiy, amir Xusrav 

Dehlaviylarning ijodiy ta’siri ostida o‘zbek shoirlari va mutafakkirlarining 

eng yaxshi asarlari vujudga keldi”46.  

Imom G‘azzoliyning “Ihyoyu ulum ad (Din haqidagi ilmlarning 

tiklanishi) din” asarida estetikaga keng o‘rin berilgan. G‘azzoliyning 

estetik  qarashlarida o‘simlik, hayvon va insonning tashqi olamga bo‘lgan  

munosabati, insondagi nozik his, tuyg‘u, did va nafosat hissining 

mavjudlik  muammosiga, shaxsning go‘zallikka munosabati, nisbiy va 

mutloq  go‘zallik, ibodat bilan san’atning farqi singari masalalarga 

to‘xtalib o‘tadi. 

Axloq, odob va munosabat inson tarbiyasini asosiy maqsad, mezoni  

deb bilish, insonning adolat, yuksalish va ma’naviyatga intilishiga yo‘l 

ochib, imkoniyat yaratadi. Aql, axloq va ma’naviyat borasida yetuk 

bo‘lish, komil insonni tarbiyalash, insonparvarlik, vatanga sadoqat hamda 

bag‘rikenglik ruhida  tarbiyalashda muhim omildir. 

                                                           
46 Холмирзаев Х.Д. Маданиятшунослик асослари. Ўқув қўлланма. –Т.: ЎзМУ-2012, 39-б. 



74 
 

3.4. Turkistonda ilm-fan va ta’lim.  Markaziy Osiyo xalqlari 

madaniy rivojida muhim ahamiyat kasb etgan, Sharq uyg‘onish davri ilm-

fanini shartli tarzda uch yo‘nalishga bo‘lish mumkin: 

Birinchisi – matematika va tibbiyot sohasidagi fanlar bo‘lib bu 

yo‘nalishdagi fanlarga: matematika, astronomiya, kimyo, geografiya, 

geodeziya, minerologiya, tibbiyot va farmakologiya kabi turdosh fanlar 

kiritilgan. Matematik bilimlar bilan  Muhammad Muso al-Xorazmiy va 

Axmad Farg‘oniy, kimyo va tibbiyot sohasida Zakriyo ar-Roziy, tibbiyot 

va falsafa ilmida Ibn Sino va Jurjoniy hamda Abu Rayxon Beruniy, Mirzo 

Ulug‘bek, Ali Qushchilar astronomiya va tibbiyot sohasida izlanishlar olib 

bordi.  

Ikkinchisi – ijtimoiy-falsafiy yo‘nalish bo‘lib: falsafa, mantiq, fiqx, 

psixologiya va notiqlik sohalarini ushbu yo‘nalishdagi fanlar turkumiga 

kiritish mumkin.  Bu yo‘nalishda Al-Farobiy, Al-Kindiy, Ibn Rusht, Ibn 

Sino, Zahiriddin Bayhakiy, Muhammad Narshahiy va boshqalar  mazkur 

yo‘nalishlarni alohida tadqiq qilganlar.  Biroq,  yuqorida nomlari zikr 

etgan olimlar qomusiy allomalar bo‘lib, o‘zlari kashf etgan ilmlar bilan bir 

qatorda boshqa fan sohalariga doir tadqiqotlar ham olib borganlar. 

Uchinchisi esa axloqiy-ta’limiy yo‘nalish bo‘lib, bu sohada qomusiy 

olimlar o‘z qarashlarini ijtimoiy - falsafiy asarlarida bayon etganlar. XIV 

asrda Amir Temurning ilm-fan rivojiga g‘amxo‘rligi tufayli Samarqand 

dunyoning ilmiy-ma’rifiy markazlaridan biriga aylandi. Sohibqironning 

sa’y-harakatlari bilan Sayyid Sharif Jurjoniy, Mas’ud Taftazoniy, Jamshid 

Koshiy, Ali Qushchi, Qozizoda Rumiy, tabib Xusomiddin Kermoniy, 

astranom Mavlono Ahmad, shuningdek, Ulug‘bek davrida mahalliy va 

boshqa mamlakatlardan kelgan  200 dan ortiq olimlar ilmiy-ijodiy faoliyat 

ko‘rsatganlar. “Temuriylar zamonida tabiiy va gumanitar fanlar sohasida 

buyuk olimlar yеtishib chiqdi va ular jahon fani rivojiga munosib hissa 

qo‘shdilar. Astranomiya fanida Mirzo Ulug‘bek, Qozizoda Rumiy, 

G‘iyosiddin Jamshid va Ali Qushchilar mislsiz kashfiyotlar qildilar. Tarix 

ilmida Hofizi Abro‘, Sharafiddin Ali Yazdiy, Abdurazzoq Samarqandiy, 

Mirxond, Xondamir, Zayniddin Vosifiy va boshqalar qimmatli asarlar 

yaratdilar. Badiiy ijod va tilshunoslikda Davlatshoh Samarqandiy, Jomiy, 

Alisher Navoiy, Atoullo Husayniy, Husayn Voiz Koshifiy singari 

ijodkorlar yuksak san’at asarlari bilan mashhur bo‘ldilar”.47  

Ilm-fan va ma’rifat ulashishda nafaqat Temuriy hukmdorlar, balki, 

ularning ayollari ham ishtirok etishgan. Amir Temur bola tarbiyalagani 

uchun saroy xonimlariga nafaqa tayinlagan, bu onalik mehnatini  munosib 

qadrlash edi. Temuriy malikalar esa bu kabi mablag‘larni xayru sahovat, 

ya’ni xotin qizlarga maktab va kasalxonalar  ochish  hamda ularni faoliyat 

yuritishi uchun homiylik qilganlar. Demak, o‘sha davrda o‘g‘il bolalar 

qatori, qizlarning ham savod chiqarishiga imkoniyat bo‘lgan. Mirzo 

Ulug‘bek Samarqand, Buxoro va G‘ijduvonda madrasalar bunyod ettirib, 

madrasa peshtoqiga “Bilim olmoqqa intilish – har bir muslim va muslima 

uchun farzdir” degan hadis bitilgan. Bu davrda tabobat ilmi ham 

rivojlangan  Burhoniddin Nafis ibn Evaz ibn Hakim al-Kirmoniy, Sulton 

Ali  Xurosoniy va  Husayn Jarroh shular jumlasidandir.  

Temuriylar davri o‘zbek adabiyoti o‘ziga xos alohida bosqichni 

tashkil etib,  g‘azallardagi insonparvarlik, xalqchillik, adolatparvarlik va 

ma’rifatparvarlik kabi g‘oyalar hanuzgacha o‘z ahamiyatini yo‘qotmagan. 

Chindan ham turkiy she’riyatda: Qutb Xorazmiy, Sayfi Saroyi, Haydar 

Xorazmiy, Durbek, Hofiz Xorazmiy, Atoiy, Sakkokiy, Lutfiy, Muhammad 

Solih va Kamoliddin Binoiylar ijod qildi. Ayniqsa, Alisher Navoiy va 

Bobur ijodi o‘zbek adabiyotini kamoloti hisoblanadi”.48 

“Kishilik tarixida ilm-fan va ma’rifatga homiylik qilgan ko‘plab 

ulug‘ zotlar bor, biroq, davlatchilik va ilm-fani barobar yuritgan Mirzo 

Ulug‘bek bunyod ettirgan rasadxona, uning jihozi va ilmiy yutuqlari 

jihatidan dunyoda tengi yo‘q edi. Mirzo Ulug‘bek, astranomiya, 

                                                           
47 Турсунова Г. Н. “Основные этапы деятельности Амир Темура: 1360-1405 гг.” Автореферат. к.и.н. 
48 Васечко, В. Ю. Средневековая восточная философия : учебное пособие. Екатеринбург:  2017. - 196 с 

matematika va geometriya fanida chuqur bilimga ega bo‘lib, yana tarix 

hamda musiqa sohasida ijod qilgan. Astranomiyaga oid “Ziji jadidi 

Ko‘ragoniy”, “Risolai Ulug‘bek”, matematikaga doir “Bir daraja sinusni 

aniqlash haqida risola”, “Tarixi arba’a ulus” (“To‘rt ulus tarixi”) va 

“Musiqa ilmi haqida risola” kabi asarlar yozdi”.49  

Bu davrda musiqa san’ati taraqqiyotida ham yangi bosqichga erishib, 

Shoshmaqom sayqal topdi, cholg‘u asboblari va musiqa nazariyasiga doir 

asarlar yaratildi. Mahoratli bastakor, sozanda va hofizlar yеtishib chiqdi, 

Mirzo Ulug‘bek, Jomiy, Navoiy va Binoiylar musiqa ilmiga oid asarlar 

yozdi.  

“Dunyo e’tirof etganidek, Temuriylar davrida nafaqat ilm-fan, 

ma’naviyat va ma’rifat, balki, madaniyat, san’at va savdo-sotiq ham 

rivojlandi. “Sohibqiron tuzgan saltanat sarhadlari janubda Arabiston yarim 

orolidan shimolda to Moskva knyazligiga qadar, sharqda esa Xitoy 

hududlaridan g‘arbda O‘rta еr dengizi va Misr davlatlari yеrlarigacha 

cho‘zilib ketgan edi.  Temuriylar davrida Markaziy Osiyoda ma’naviyat, 

ma’rifat, ilm-fan, madaniyat klassik darajasi bilan dunyoga mashhur 

bo‘ldi. Biroq, har qanday taraqqiyot (sivilizatsiya) rivojlanish ham turli 

ob’ektiv va sub’ektiv sabablar tufayli tanazzulga uchraydi. Temuriy 

shahzodalar o‘rtasida toju-taxt uchun bo‘lgan “kurash”dan u barpo etgan 

imperiya parchalandi”50.  

XVI-XVIII asrlar Markaziy Osiyoda Shayboniylar va Ashtarxoniylar 

davrida mamlakat feodalizmning murakkab jarayonlarini boshdan 

kechirdi. Temuriylar saltanatida ilmiy faoliyat bilan mashg‘ul bo‘lgan 

olimlar, o‘zga yurtlarga jo‘nab ketdi. Madrasalar faoliyatini davom ettirdi 

lekin, dunyoviy ilm-fan o‘rnini ko‘proq diniy ilmlar egalladi.   

Jumladan, Qo‘qon xoni Umarxon davrida adabiyot, ilm-fan va 

ma’rifat rivojlanib, qo‘qon adabiy muhitida nafaqat shoirlar, balki, 

                                                           
49  Мирханова, М. А. Великий учёный и государственный деятель Мирзо Улугбек // Молодой ученый.-2016.- № 

8 (112).- С. 821-823. 
50 Ҳаким С. Амир Темур ўгитлари.-Т.: 1992. 

Mohlaroyim, Uvaysiy va Mahzuna kabi qobiliyatli shoiralar ijodi bilan 

boyidi. 

Markaziy Osiyo ilm-fan va ma’rifat “o‘chog‘i” maqomiga ega bo‘lib: 

boshlang‘ich maktablarda xat-savod chiqarishdan tashqari diniy matnlar 

yodlanar edi. Oliy madrasada ham asosan ilohiyotga oid bilimlar o‘qitilar, 

arab tili sarfu nahvi (grammatikasi), notiq(ritorika)lik san’ati bilan  

dunyoviy fan al-jabr va handasa asoslari o‘rgatilgan. Toliblarning 

dunyoqarashi  va tafakkurini boyitish uchun Xofiz, Bedil va Navoiy 

asarlari o‘qitilgan.   

Insoniyat evolyutsiyasi tufayli ilm-fan, ma’naviyat va ma’rifat 

sohasida barcha erishilganlari an’anaviy madaniyatga xosdir. Biroq, 

an’anaviylik jamiyatda yuzaga kelayotgan tub islohot, madaniy hodisa, 

jarayonlarning o‘zgarishiga yo‘l qo‘ymaydi yoki imkon bermaydi, degani 

emas. Inson ongi makon va zamon hodisasiga ko‘ra ma’lum bir darajada 

jamiyatga yangilanishlarni olib kirishi tufayli, madaniy jarayonning 

ma’lum tarixiy davrdagi o‘ziga xosligini belgilaydi. 

Buyuk Fransuz ma’rifatchilik harakati jamiyatning ma’naviy-

ma’rifiy sohalarida o‘rnatilgan ijtimoiy, madaniy va ma’rifiy zulmkorlik 

siyosatiga qarama-qarshi o‘laroq shakllangan ijtimoiy, madaniy-ma’rifiy 

demokratik harakat sifatida namoyon bo‘lgan.  

Dastlab, ma’rifatchilik harakatiga De Sent-Evremon, A.Bulenvile, 

Beyl va Mele kabi taniqli ma’naviyat arboblari asos solgan bo‘lsa,  Volter, 

Monteske, Kondilyak, Lametri, Golbax, Didro, Gelvesiy, Russo va 

Byuffon  kabi zabardast  tafakkur egalari keng ko‘lamda davom ettirishdan 

Yevropa bo‘ylab keng ommalashuviga muvaffaq bo‘ldi. 

Uyg‘onish davri gumanistlari harakati tufayli XVIII asr Yevropada 

ilmiy bilim jamiyat ongini butunlay yangi sifat darajasiga ko‘tarib, 

“industrial madaniyat”ga mazmun bag‘ishladi. Ilm-fan va ma’rifat 

insoniyat ma’naviy hayotiga chuqur kirib borib, jamiyatda tub islohotlarni 

amalga oshirdi. “Industrial madaniyat” tufayli agrar va sanoat ishlab 

chiqarishga texnikani tadbiq etishdan, og‘ir qo‘l mehnati kamayib, 

mahsulot tannarxi arzon, ammo yuqori sifat va samaradorlikka erishdi. 

Avvallari ishlab chiqarishda hisob-kitob faqat kirim-chiqim uchun 

yuritilgan bo‘lsa, bu amaliyotga iqtisodiy, ijtimoiy va huquqiy bilim 

asosida yondashuv yuzaga keldi. 

Agar ilgarilari agrar soha yеtakchilik qilgan bo‘lsa, Yevropada sanoat 

industriyasi jamiyat ishlab chiqaruvchi kuchlari taraqqiyoti darajasiga 

keskin ta’sir ko‘rsatib, ishlab chiqarish, sanoat yеtakchi tarmoqqa aylandi. 

Bu esa jamiyat a’zolarini ongi,bilim va tafakkurini tubdan o‘zgartirdi. 

Chunki, inson omili madaniyatning jamiyatdagi o‘rni va taraqqiyotini 

belgilovchi vositadir.  

Taraqqiyotdan ruhlangan Yevropa dunyosida ilm-fanga ham 

yangicha yondashildi, antik davr Grek va Rim an’anasiga ko‘ra barcha 

fanlar falsafa nomi bilan yuritillar edi. Falsafa, tarix va adabiyot kabi 

fanlar gumanitar, matematika, fizika va astranomiya esa aniq fanlar va 

ximiya, biologiya va geografiya kabi fanlar tabiiy fanlar sifatida 

tarmoqlashdi. Ilm-fan bilish, yaratish, ixtiro qilish va loyihalash kabi 

jarayonlarni o‘zida mujassam etib, inson bilimi hamda aql-zakovati tufayli  

hal bo‘luvchi muammolarga e’tiborni jalb etdi.  

Ilm-fan va madaniyatdagi yangi yo‘nalish huquq, iqtisod va 

texnikaga oid fanlarga asos solinib, rivojiga zamin hozirlandi. Ayni paytda 

Yevropada sanoat industriyasining rivoji yirik kapitalistik mamlakatlar, 

feodal sharoit, “qoloq” jamiyatlarni o‘z mustamlakasiga aylantirdi. 

Dastlab, XVI asrda ispan va portugallar okean orti hududlarini bosib oldi, 

XVII-XVIII asrda esa tashabbus golland, ingliz va fransuzlar Sharqda o‘z 

mustamlakachilik siyosatini amalga oshirdi. 

Ismoil Gasprinskiy Angliya, Ispaniya, Germaniya va Portugaliyani 

sayohat qiladi, so‘ng fransuzchani chuqurlashtirish uchun Parijda 

yashaydi. U, Yevropa safari chog‘ida Vena, Myunxen va Shtutgart shahari 

maktab ta’limini o‘rgangan va safar taassurotlarini “Farangiston 

maktublari” va “Yevropa madaniyatiga bir nazari muvozanat” kabi 

asarlarida yoritgan. Yurtiga qaytgach fransuz ta’lim tizimini tadbiqi 

asosida zamonaviy maktabni isoh qiladi. Jadid maktabi uchun darsliklar 

yaratish bilan birga Turkiy xalqlarga ma’rifatparvarlik harakatini hamda 

maktabdorlik bo‘yicha o‘z tajribasini davriy nashrlarda targ‘ib etgan.  

Ahmad Donish, Maxmudxo‘ja Behbudiy, Munavvarqori, Abdurauf 

Fitrat va Abdulla Avloniy kabi ma’rifatparvarlar ham uning izidan borib, 

Chor Rossiyasi qaramligidagi Turkistonda jadid maktablarini ochib, ilohiy 

va dunyoviy ilmdan saboq berishadi. “Biz – o‘zbeklar qachongacha g‘aflat 

uyqusida yotamiz, qachon qoloqlikdan qutulamiz” – deya hitob qilgan 

Ahmad Donish. Bu qoloqlikdan qutulish yo‘lini u ma’rifatda ko‘radi, 

xalqni ma’rifatli bo‘lishga chorlaydi. Ma’rifatchilar xalqni milliy 

uyg‘onishga da’vat etib, “Najot – ilmu irfonda” deb bilganlar, xalqni 

ma’naviyat yo‘liga boshlashga harakat qilganlar. Ammo chor istilochilari 

va sobiq ittifoq davri bunga imkon bermadi.  

Xulosa. Insoniyat tarixida bu kabi svilizatsiya, yuksalish bilan bir 

qatorda tanazzullar ko‘plab ro‘y bergan, qadimgi Misr, Bobil, Turon va 

hokazolar bunga misol bo‘ladi. Ayonki, “tarixiy evrilishlar” deganda, 

mamlakat,  millat va xalq taqdirida sarbaland evrilishlar yuzaga kelishiga 

sabab bo‘lgan muhim voqea va sanalar ko‘z oldimizga keladi. Biroq, 

insoniyat evolyutsiyasida  bunday nurli sahifalar ummon suvlari kabi 

serob, yoki bepayon kengliklarni yashnatgan bahor chechaklaridek 

besanog‘u behisob emas. Chunki quyosh nuridan jilolangan  har bir zarra 

oltin bo‘lmaganidek, insoniyat  hayotida “muhim” sanalgan voqea, 

hodisalar ham birdek “tarixiy”likka davogar  bo‘lavermaydi. Afsuski, ko‘p 

yillar davomida shu oddiy haqiqat unutildi.   

MAVZUNI MUSTAHKAMLASH VA AMALIY 

MASHG‘ULOTLARDA FOYDALANISHGA OID KONSULTATIV 

MATERIALLAR 

 

 

 

 

 

 

 

 

 

 

 

 

 

Mavzuni o‘zlashtirish uchun savollar: 

1. Andalus davlati hukmdorlaridan kimlar ilm-fan va ma’rifatga 

homiylik qilgan? 

2. Andalusda tibbiyot maktabi qachon tashkil etilgan?  

3. Andalus davlatining inqirozi sabablarini izohlang... 

4.IX-XII asrlarda Markaziy Osiyo xalqlari ijtimoiy-falsafiy   

    tafakkurini qanday omillar jadal rivojlantirdi?  

5. IX-XII asrlar Markaziy Osiyoda tabiiy-ilmiy bilimlar qaysi  

     qomusiy olimlar tomonidan rivojlantirildi?  

6. Abu Rayhon Beruniyning insoniyat tarixi va madaniyatiga oid  

      asari qaysi?  

7. Ibn Sinoning falsafa, adabiyot va musiqaga doir asarlariga 

to‘xtalib o‘ting… 

8. Mirzo Ulug‘bekning tarix va musiqaga oid asariga izoh bering... 

Sharq  

falsafasi 

Islom  

etikasi 

Notiqlik Kalom  

ilmi 

Fiqh 

Islom  

axloqi 
Aqida 

Hadislar 

Mavzuni mustahkamlashga doir topshiriqlar: 

Alisher Navoiyning “Muhokamatul lug‘atayn” аsari asosida 100 

so‘zdan iborat Esse yozing… 

Mavzuga doir topshiriq: 

Fikrlaringizni asoslab, chizmani tо‘ldiring: 

MAVZUGA OID BILIM VA KO‘NIKMALARNI 

MUSTAHKAMLASHGA YO‘NALTIRILGAN TEST SAVOLLARI: 

 

 1.Qaysi Qadimgi  Sharq davlatida eramizdan avvalgi 3-ming yillikda deyarli  

     barcha shaharlarda ta’lim muassasalari faoliyat yuritgan? 

-Hindistonda 

- Bobilda 

-Xitoyda 

-Shumerda 

 2.Qadimgi Bobilda ta’lim jarayonida tarbiya usuli sifatida qanday  

 jazo turi keng qо‘llanilgan? 
- jismoniy jazo 

-axloqiy jazo  

-huquqiy jazo  

-ma’rifiy jazo  

Uyg‘onish davri: sharq va 

g‘arb xalqlari ma’naviy 

dunyosi 

3.Qadimgi  Misr va Bobilda tabiiy-ilmiy, diniy-falsafiy fikrlarning 

yuzaga kelishi necha yо‘nalishda borgan? 

-bir yо‘nalishda  

-to‘rt yо‘nalishda  

 -uch yо‘nalishda  

-ikki yо‘nalishda 

4.Vedalar qachon va kim tomonidan yaratilgan? 
-miloddan avvalgi XV asr sо‘ngida, hind qabilalari tomonidan 

-miloddan avvalgi XV asr boshida, oriy qabilalari tomonidan  

-miloddan avvalgi XV asr sо‘ngida, oriy qabilalari tomonidan 

-miloddan avvalgi XV asr boshida, hind qabilalari tomonidan  

5.Dunyodagi eng qadimgi sivilizatsiyalarning vatani va 5 ming yil 

davomida aholining jismoniy turi o‘zgarmagan hudud… 
-Misr 

-Xitoy 

-Hindiston 

-Yunoniston 

6.Eramizdan oldingi VI-III asrlarda Xitoyda asosan  nechta 

falsafiy ta’limot shakllangan?  
- oltita  

-beshta 

-to‘rtta 

-uchta 

7.Qadimgi Markaziy Osiyo xalqlari hayoti va odatlarini о‘rganish 

bо‘yicha eng kо‘hna va qadimiy tarixiy manba – … 

-Turkiy toshbitiklar 

- Avesto 

-O‘g‘uznoma 

-Alpomish dostoni 



83 
 

8. “Avesto” davrida qaysi mehnat turi ezgulik sifatida 

rag‘batlantirilgan – … 

- dehqonchilik 

-chorvachilik 

-kо‘chmanchilik  

-ovchilik 

9.Buddizm birinchi bо‘lib yoyilgan mintaqa – … 

-Koreya 

-Xitoy 

-Hindiston 

-Markaziy Osiyo 

10.Ilk Sharq Uygʻonish davrida aniq fanlar sohasida buyuk 

kashfiyotlar qilgan mashhur mutafakkirlardan biri … 

-Abu Bakr Roziy 

-Abu Nasr Forobiy  

-Ibn Rushd  

-Mirzo Ulugʻbek  

4-§.  DUNYO XALQLARINING MILLIY MENTALITETI 

Tayanch tushuncha va iboralar 

Mentalitet, shaxs, sotsial guruh, aqliy qobiliyat, ma’naviy salohiyat, 

ma’naviyat, ma’rifat, madaniyat, milliy qadriyat (aksiologiya), jamiyat, 

millat, shaxs mentaliteti, makon, zamon, tarix, tarixiylik, an’ana, urf-odat, 

marosim, diniy e’tiqod, Sharq va G‘arb, Sharq va Markaziy Osiyo, 

Markaziy Osiyo, Uyg‘onish davri, O‘rta asrlarda din, ilm-fan, falsafa, 

yangi davr Yevropa, Sharq dunyosi.  

4.1. Mentalitetning mazmun-mohiyati va ilmiy asosi. Inson, shaxs 

sifatida shakllanar ekan, ko‘plab ijtimoiy guruhlarning kuchli ta’siri bo‘ib,  

ular shaxsning “men”ini shakllantirishda ishtirok etadi. Avstraliyalik 

mashhur ruhshunos olim  Zigmund Freyd har bir insonning  doim 

kompozitsion tarkibda bo‘lishini  bir necha bor ta’kidlagan. Uning fikricha 

har qanday ijtimoiy jamoaning bir qismi sifatida: sinf, cherkov jamoasi, 

etnik guruh, davlat va boshqalar shaxs “men”i shakllanishiga ta’sir qiladi. 

Ijtimoiylashuv jarayonida sub’ekt sotsial-madaniy (shu jumladan 

etnomilliy) me’yorlar va qadriyatlarni o‘z ichiga oladi, buning natijasida u 

o‘zini ma’lum bir milliy mentalitetning tashuvchisi sifatida ko‘rishga 

imkon beradigan milliy o‘ziga xoslikka ega bo‘ladi. Turli xalqlarning bir-

biridan “ruhiy xususiyatlar” bilan farq qilishini anglash, yani “birovniki – 

boshqa birovniki” kabi tushuncha sifatida madaniyat tarixida juda erta 

paydo bo‘lgan va arxetipik dixotomiya bilan bog‘liq. 

Shunday qilib, antik davrda turli xalqlarning urf-odatlari, ularning 

turmush tarzi va xarakter xususiyatlarining batafsil tavsiflari mavjud edi. 

Masalan, Gerodot o‘zining tarixiy asarlarida Oikumeneda istiqomat qilgan 

ko‘plab millatlar, xususan, yunonlar va forslarning odat va xatti-

harakatlarini taqqoslagan. 

Gerodot, forslarning o‘ziga xos g‘urur tuyg‘usiga ega ekanligini 

ta’kidlaydi: “Ularning o‘zlari, o‘zlarining fikricha, dunyodagi barcha 

odamlardan har tomonlama ustundirlar”.  Gerodot shu jumladan, 

yunonlarning xarakterini tasvirlar ekan, ularning zukkoligi, ayyorligi, 

ozodlikni sevishi, vatan manfaati uchun fidoyilik qobiliyatiga e’tibor 

qaratgan. Ma’rifatparvarlik falsafasi doirasida muayyan xalqning 

mentaliteti va xulq-atvorining o‘ziga xos xususiyatlari, qoida tariqasida, 

geografik determenizm nuqtai nazaridan tushuntirilgan”51. 

Mentalitet jamiyat, millat yoki shaxsning o‘ziga xos tarixiy an’ana, 

urf-odat va diniy e’tiqodini ham qamrab oladi. Har bir millatning 

mentaliteti uning tarixi, yashab turgan shart-sharoiti, ijtimoiy faolligi va 

boshqa bir qancha omillar bilan bog‘langan bo‘ladi. Agar, Misr, Bobil, 

Hind va Xitoy xalqlari mentalitetini ularning sivilizatsiyani  shakllanish 

jarayoni deyarli yеtti ming yillik tarixga ega bo‘ladi.  

                                                           
51 Геродот: История в девяти книгах.// Стратановский Г. А. Издательство: Азбука, 2024, -281 Стр. 

 “Mentalitet (lotincha mentalis-aqliy) – ayrim kishi yoki ijtimoiy 

guruhga xos aqliy qobiliyat darajasi, ma’naviy salohiyat. Jamiyat, millat 

yoki shaxsning mentaliteti ularning o‘ziga xos tarixiy an’analari, urf-

odatlari, diniy e’tiqodini ham qamrab oladi”.52  

Insoniyat tarixida chuqur iz qoldirgan ulug‘ allomalar, harbiy 

sarkardalar, siyosat, sanoat, din arboblari va xalq orasidan yеtishib chiqqan 

ilg‘or fikrli shaxslarning o‘z xalqi oldidagi kamtarona mehnati tufayli 

millat, xalqning o‘tmishining ajralmas qismiga aylanishi mumkin. Turli 

tarixiy davrlarda jamiyatning manaviy-intellektual hayotida goh din, goh 

fan, goh sanoat, goh siyosat arboblari yеtakchi mavqeni egallab kelganlar. 

Dehqonchilik ishlab chiqarishiga asoslangan agrar jamiyatlarda esa 

xalqning ziyoli qatlami alohida sotsial qatlam, jamiyatni harakatlantiruvchi 

kuch sifatida ajralib chiqmagan edi.  

“....O‘zini anglagan inson o‘zi uchun nima foydaliligi va nimalarga 

qodir ekanligini yaxshi tushunadi. U qo‘lidan keladigan ish bilan 

shug‘ullanish asnosida o‘z ehtiyojini qondiradi va saodatga erishadi. Har 

qanday xato va baxtsizliklardan xoli bo‘ladi. Buning natijasi o‘laroq, u 

o‘zga odamlarni qadrlay oladi va ulardan ezgulik yo‘lida foydalana biladi. 

Oqibatda o‘zini kulfatlardan asraydi ” – degan edi Suqrot. 

Avvalo insonni o‘zini va uni o‘rab turgan atrof-olam sir-sinoatlarga 

boy, shuningdek jamiyat va uni tashkil qiluvchi insonlar ham bu sirlardan 

boxabar bo‘lish uchun esa inson doimo izlanishda bo‘lishi lozim.  

Mintalitet tushunchasi inson, shaxsning aqliy qobiliyati bilan bog‘liq 

ekan avvalo aql insoni rivojlanishiga qanday ta’sir ko‘rsatadi? – degan 

savolga javob topish kerak bo‘ladi. 

لا كما كَلْقعَ كَلَقَع إذا“ غي  ب ن ت ي أن ل ف  Agar aqling seni noma’qul ,كاق

ishlardan man qila olsa, sen (chindan ham) oqilsan” – degan edi, Omir ibn 

Abdi Qays. Aql arabcha so‘z bo‘lib, “tutish”, “qaytarish” va “chegaralash” 

kabi lug‘aviy  ma’nolarni anglatadi.  

                                                           
52 Гачев Г. Ментальности народов мира. –М.: 2018. 

Demak, insondagi aql ham o‘z egasini yomon axloqlardan, g‘ayri 

oddiy, zararli ishlardan qaytarib, uni insoniylik chegarasida ushlab turadi. 

Insonga ato etilgan aql haqida Yahudiy (Tavrot, Zabur)lik, Nasroniy (Injil, 

Bibliya)lik va Islom (Qur’oni karim)da bir necha bor u to‘g‘risida 

ma’lumotlar keltirilgan”53. 

Aql – inson miyasining dunyoni aks ettirish, shaxsning voqea yoki 

hodisalarga nisbatan bo‘lgan munosabatlarini boshqarib turadigan 

faoliyatidir. Aql ob’ektiv dunyoda ro‘y berayotgan voqea-hodisalarning 

muhim qonuniy aloqa-munosabatlarini aks ettirishi va shu tariqa voqelika 

nisbatan ijodiy yondashuv tufayli uni o‘zgartirish imkonini beradi. 

Fikrning teranligi, tanqidiyligi, uyg‘unligi, kengligi va tezligi aqlning eng 

muhim sifatlari hisoblanadi. Aql inson, shaxsning yashash sharoiti 

ta’sirida, faoliyat va ayniqsa ta’lim-tarbiya jarayonida yuzaga kelib, 

rivojlanadi. Bir necha falsafiy oqimlarda Aql oliy ibtido va mohiyat 

(panlogizm), insonlarning bilishi va xulqi asosi (ratsionalizm) deb 

tushuniladi. 

Ratsionalizm an’analari qadimgi grek falsafasida Parmenid bilimni 

aql vositasida olingan “haqiqiy” bilimga va sezgilar orqali olingan 

bilimlarga ajratdi. Qobiliyat – insonning shaxsiy salohiyati va imkoniyatini 

belgilovchi omil bo‘lib, qobiliyat bilimdan keskin farq qilib, bilim mutolaa 

natijasidir. Shu bois qobiliyat, shaxsning psixologik va fiziologik 

xususiyati mahsuli sanaladi. Biroq, qobiliyat ko‘nikma va malakadan farq 

qiladi. Aksariyat, ilmiy manbalarda mohirlik va shaxs qobiliyatini aynan 

bir holat, jarayon deb qaraladi. Lekin qobiliyat, yaratuvchilik borasida 

ma’lum bir ko‘nikmaga ega bo‘lgan inson, shaxsning faoliyati davomida 

malakaga ega bo‘lishdan takomillashib boruvchi jarayonga nisbatan 

aytiladi.  

Har qanday qobiliyat turi ma’lim bir inson, shaxsga tegishli 

murakkab psixologik tushunchadan tashkil topgan va u faoliyat talablariga 

                                                           
53 Имом Ғаззолий. "Қуръони Каримнинг жавоҳирлари ва дурлари" Буҳоро:  1998, -293 б.  

mutanosib xususiyatlar tizimini qamrab oladi. Shu bois qabilyat deganda 

biror-bir xususiyatning o‘zini emas, balki, shaxs faoliyatining talablarga 

javob bera oladigan va shu faoliyatda yuqori ko‘rsatkichlarga erishishni 

ta’minlashga imkoniyat beradigan xususiyatlar sintezini tushunish lozim 

bo‘ladi. Barcha turdagi qobiliyatning asosi, poydevori, ya’ni tayanch  

xususiyati kuzatuchanlik bo‘lib, insonning fahmlash, ob’yektning u yoki 

bu alomatlarini ko‘rish, farqlash va ajrata olish ko‘nikmasidir. 

Qobiliyatning yеtakchi xususiyati biror bir buyum( predmet)ni voqea, 

hodisa va jarayonlar mahsulini mohiyatini ijodiy tasavvur qilishidir. U 

inson, shaxsning ijodiy jihatdan shakllanish, rivojlanishi natijasi bo‘lishi 

bilan birga, tabiiy manbaga ham egadir. 

Hozirda zamonaviy jamiyatda bo‘y ko‘rsatgan har qanday yangilik, 

avvalo o‘tmish mahsuli sifatida namoyon bo‘ladi. Jumladan, miloddan 

avvalgi III-IV ming yillikda qadimgi Bobilda inson, shaxs qobiyatini 

aniqlashning ilk metodlari ishlab chiqilgan. “Qadimgi Bobilda istiqomat 

qilgan qulfurushlar, Misr yoki Hindlar kabi qullarni olib sotish bilan emas, 

balki, ularning qobiyatidan kelib chiqib, ta’lim va tarbiya berib, ulardan bir 

umr foydalangan. Chunki, aqlli, eng qobiliyatli qullarga savdo-sotiq, ish 

boshqaruvchi va hisob-kitob amalini o‘rgatishgan. Qul egasi,  xo‘jayin o‘z 

nomidan balog‘atga yеtgan quliga, faoliyat ko‘rsatish uchun ruxsat 

(litsenziya) noma va muhr bergan, qul topgan daromadining 40 % o‘ziga 

olib, 60 % o‘z xo‘jayiniga to‘lagan”54.   

Tajribasi ortib borishi bilan daromadi ham ko‘paygan, biroq, o‘z 

ozodligini sotib olish huquqiga ega bo‘lmagan, karvonsaroy, 

ta’maddixona, uy xizmatchisi va bola tarbiya(murabbiylik)lash, ya’ni 

xizmat (sеrvis) ko‘rsatish kabi mashg‘ulotlarni bajarib, daromad 

topishgan. Lekin, qullarning maktabda bolalarga o‘qituvchilik qilishiga izn 

berilmagan. Chunki, azal-azaldan Sharqda  ta’lim, tarbiya va bilim berish 

sharafli vazifa hisoblanib, faqat ozod fuqarolarga ruxsat berilgan. Shu 

                                                           
54 Хайруллин И.Т. История образования и педагогической мысли. Казань – 2014   

sababdan qadimgi Sharqda ilk ta’lim o‘chog‘lari ibodatxonalar qoshida 

bo‘lib, ta’lim va tarbiya bilan asosan rohiblar mashg‘ul bo‘lgan.  

Qobiliyatni yuzaga keltiruvchi omil zehn bo‘lib, u muayyan bir 

faoliyatga yoki ko‘pgina narsalarga nisbatan ortiqcha qiziquvchanlik, 

moyillik tufayligina harakat, intilishdan namoyon bo‘ladi. Zehnli inson, 

shaxs belgisi sifatida qobiliyatning ichki imkoniyatlarining tabiiy asosini 

tushunish lozim. Inson, shaxsdagi ishtiyoq, moyillik, mehnatsevarlik va 

ishchanlik kabi xislatlar o‘ziga nisbatan talabchanlik mahsuli sanaladi. 

Inson, shaxsga xos  qobiliyat tushunchasi mazmun hamda mohiyatiga 

ko‘ra umumiy va maxsus turkumlarga bo‘linadi.  

Umumiy qobiliyat deganda inson, shaxsning yuksak aqliy 

imkoniyatining taraqqiy etgan holati tushinilib, qobiliyat tabiiy ravishda 

shakllanishi va muayyan reja asosida rivojlantirilishi mumkin bo‘ladi. 

Inson, shaxs qobiliyati ma’lum bir faoliyat turiga moyillik yoki intilish 

orqali, yoki tabiiy zehn belgilarini aniqlash va ma’lum bir mutaxassis 

yordamida uzluksiz faoliyatga jalb etishdan yuzaga chiqarish mumkin. 

Inson, shaxs qobiliyatini takomiliga yеtkazishning maxsus vositalarini 

qo‘llab, shaxsning faollik alomatlarini maksimal darajada rivojlantirish 

imkoniyati mavjud.  Shuningdek, inson shaxsiga alohida bir e’tibor bilan 

yondashuvni umumiy talablar bilan uyg‘un tarzda olib borib ham 

rivojlantirish yo‘llari ham bor.  

Qobiliyatning yuqori darajasi iste’dod va daholikda namoyon 

bo‘ladi. Inson, shaxs qobiliyatini rivojlanishida tafakkur ham muhim 

ahamiyat kasb etar ekan, tafakkur tushinchasini tahlil etish lozim bo‘ladi. 

Tafakkur – inson miyasining alohida funksiyasi. Tafakkur –inson aqliy 

faoliyatining yuksak rivojlangan shakli bo‘lib, ob’ektiv voqelikning ongda 

aks etish jarayoni. Tafakkur atrof muhitni, unda ro‘y berayotgan ijtimoiy 

hodisa, voqelik va jarayonlarni bilish “quroli”, shuningdek, inson 

faoliyatining amaliy sharti bo‘lib hisoblanadi. U sezgi, idrok va tasavvur 

jarayonlariga qaraganda voqelikni o‘zida to‘la va aniq aks ettiruvchi 

yuksak bilish hodisasidir. 

Bozor iqtisodiyoti sharoitida nafaqat tovar, mahsulot va ishlab 

chiqarishda ham keskin raqobat muhiti yuzaga kelganidek ta’lim, mehnat 

faoliyatini amalga oshirish va boshqa shu kabi sohalarda raqobat mavjud 

bo‘ladi. Keskin raqobat muhitida esa inson, shaxs o‘z iqtidori, bilim, 

malakasini namoyon qilgan holda raqobatga kirishadi. Inson, shaxs ish 

beruvchini talab va ehtiyojidan kelib chiqqan holda doimo o‘z ustida 

ishlash orqali dunyoqarashi, tafakkur tarzi, iqtidori va malaka talabini 

rivojlatirib boradi.  

4.2. Sharq xalqlari mentalitetida uzviylik va o‘ziga xoslik. Sharq 

nuqtasi quyoshning ufq(gorizont)qa ko‘tarilish tomoni yoki dunyo 

tomonlari, ya’ni dunyoning to‘rt asosiy nuqtasidan biri bo‘lib, shimolga 

qarab turgan kuzatuvchining o‘ng tomonida joylashgan. O‘zbek tilidagi 

xaritalarda Sharq, nemischada O (Ost) yoki ingliz tilida Ye (East) harfi 

bilan belgilanadi. Teng kunlik paytida quyosh Sharqiy nuqtasiga yaqin 

yеrdan chiqadi. Osmon sferasida Sharq nuqtasi haqiqiy ufq (gorizont) 

bilan osmon ekvatori kesishadigan ikkita nuqtaning biridir. 

Sharq xalqlari nafaqat turli tillarda so‘zlashadi balki, e’tiqodi ham 

turlicha bo‘lgan  millat, xalqlarning har birining o‘z o‘tmish tarixi, sotsial-

madaniy  turmush tarzi bor. Bu kabi Sharq olamiga hos turlicha tasavvur, 

tafakkur va dunyoqarashga ega bo‘lganlik goho tanazzul va goho esa 

yuksa-lishlarga sabab bo‘lgan. Odamzod paydo  bo‘lgandan buyon  kurrai 

zaminni ikki xil ehtiyoj, moddiy talab va ma’naviy ehtiyojning o‘zaro 

qarama-qarshiligi harakatga keltiradi. Bu kabi qarama-qarshilik yoki 

ziddiyat  ham insonlarning turmush sharoitini belgilaydi. Bashariyat 

ibtidosida ya’ni, dastavval moddiy zaruriyat, hayotiy ehtiyoj tufayli ustivor 

ahamiyat kasb etgan edi. 

Sharqda insoniyatning ma’naviy dunyosi, tafakkurida yuksalish 

yasagan omillardan biri tabiat va odamzod hayotidagi o‘zaro 

uyg‘unlikning mavjudligi hamda mutanosiblikni idrok etish, bu olamning 

o‘ziga xos tartibotga egaligidir. Jumladan, tunning tong bilan o‘rin 

almashinuvi, daryolarning yuqoridan quyiga shiddat bilan yoxud ohista, 

sokin oqishi va yil fasillarining bir-biri bilan tartibli tarzda o‘rin 

almashadi. Bu an’anaviy madaniyatga xos hayoti, turmush tarzi ammo 

ilm-fan va texnikani rivoji inson hayoti, turmush tarzini tubdan o‘zgartirdi.  

“Xitoy aholisi 1443981565 nafar, nafaqat aholi soni va zichligi 

bo‘yicha ham dunyoda yеtakchi hisoblanadi. Xususan, 2021 yilgi 

ko‘rsatkichi bo‘yicha Xitoy aholisining 218 milliondan ortig‘i oliy 

ma’lumotli, 700 milliondan ko‘prog‘i esa o‘rta maxsus va 350 millionini 

boshlang‘ich ma’lumotli hamda  savodsizlar tashkil etadi. Shunga qaramay 

aholining jon boshiga yalpi mahsulot ishlab chiqarish darajasi 9770,85 

dollar bo‘lib, aholining jon boshiga o‘rtacha daromad 2700 dollarga to‘g‘ri 

keladi, o‘rtacha umr ko‘rish 74,8 yosh. Aholining qashoqlik darajasi 0.8 % 

ni, infilyatsiya ko‘rsatkichi esa 3 % tashkil etdi. Xitoyda hozirgi kunda har 

4 kunda bitta qiymati 1 milliard AQSH dollarga teng bo‘lgan startap 

loyiha yaratiladi. Eng kam oylik ish haqi 3900 yuan, bu 600 AQSH 

dollariga teng” – bu haqida xalqaro valyuta fondining 2021 hisobotida 

keltirilgan. 

Mentalitet tushunchasi mazmun va mohiyatiga ko‘ra shaxs, sotsial 

guruhlarning aqliy qobiliyati va ma’naviy-madaniy salohiyati bilan bog‘liq 

ekan. Demak, mentalitet ko‘plab omillar negizida shakllanadi, xususan, 

tafakkur, ma’naviyat va madaniyatga iqtisodiy omillarni ta’siridan turli  

tafovutning  mavjud bo‘lishi tabiiy holdir. 

Avvalom bor, har qanday shaxsni o‘z shaxsiy ehtiyoj va manfaatlari 

harakatga chorlaydi, o‘rta asrlarga xos chanqash, charchash yoki jismoniy 

ochlikni qondirishning ma’lum chegarasi mavjud bo‘lgan. Ammo yangi 

davrga kelib to‘kin, serhasham hayot tarzi va boylikka talpinish kabi 

moddiy ehtiyojlar egalladi. Shu tariqa mayishiy hayot ehtiyoji va 

zaruriyatlaridan ko‘ra, sabr, quvonch va zavq-shavq kabi his-tuyg‘ular 

o‘rnini o‘tkinchi his-tuyg‘ularga intilishlar egallab, inson ma’naviy 

qiyofasini o‘zgartirib yubordi.  

2020-yil ko‘rsatkichlarga ko‘ra Xitoyning mehnatga layoqatlik 

aholisining 43,5 foizi xizmat ko‘rsatish, 28,8 foizi sanoat va 27,7 foizi 

agrar sohada faoiyat yuritadi. Xitoyning yillik byudjet daromadi 3 622 313 

dollar bo‘lib, AQSHdan keyingi ikkinchi o‘rini egallaydi.  

Xitoy bank moliya sohasida ham yеtakchi o‘rinda: ICBC, KVC, 

AboC va Bank of China kabi jahonda yuqori 10 talikdan o‘rin egallagan 

moliya, finans banklari mavjud. Shuningdek, moliya aktivi 100 milliard 

dollardan yuqori bo‘lgan 30 dan ortiq bank moliya institutlari xalqaro 

miqyosda faoliyat olib boradi. 

Hindiston-federativ respublikasi Buyuk Britaniya hamdo‘stlik 

tarkibiga kiradi, aholi soni esa 1 425 771 530 nafar, byudjet daromadi esa 

620 739 dollar. Dunyo reytingida 8-o‘rinni egalaydi, lekin, aholisining 

75% qasshhoqlikda turmush kechiradi, bu taxminan bir milliardni tashkil 

qiladi. So‘ngi statistik tahlillarga ko‘ra Afrikaning qashshoq aholisidan 

ham hindlar nochor sharoitda yashar ekan.  

Hindistonda 300 millionga yaqin aholi elektr energiyasi bilan 100 

milliondan ortiq aholi esa toza ichimlik suvi iste’mol qilishdan mahrum. 

Bu qadar og‘ir shart-sharoitda yashasada aholisining o‘rtacha umr 

ko‘rsatkichi 70.8 yosh, erkaklarning  o‘rtacha umr ko‘rsatkichi 69.5, 

ayollarda esa 72.2 yosh, dunyo statistikasiga ko‘ra bu ko‘rsatkich 67,2 

yosh bo‘lib, erkaklarda 65 yosh va ayollarda esa 69,5 yoshni tashkil etadi. 

Aholining o‘rtacha oylik daromadi 6300  rupiy bo‘lib, bu esa 90 AQSH 

dollariga teng,  yalpi mahsulot ishlab chiqarish 6,91 ming bo‘lib,  17500  

dollarni tashkil etadi. Katta yoshli aholining 81% va balog‘ot 

yoshidagilarning 91,66 % savodli, har yili 10-11 million yoshlar oliy 

ta’lim muassasalarida o‘qib, bakalavir darajasini oladi. Hindiston ko‘p 

dinlik va ko‘p millatlik mamlakat, shundan 14.4% yoki 202 million aholi 

Islom diniga e’tiqod qiladi.  

Mamlakatda 440 dan ortiq til va 2000 yaqin dialekt bor, davlat tili 

hind va ingliz tili, yana 20 ta rasmiy til mavjud, aholining 10% ingliz tilida 

muloqot qiladi. Shu jihati bilan Hindiston murakkab axloqiy dilemmaga 

ega bo‘lgan mamlakatlar tarkibiga kiradi. Aksariyat hind oliy o‘quv 

yurtlarida ta’lim ingliz tilida olib boriladi, yuqori reytingga ega ilmiy 

nashrlar ham ingliz tilida nashr qilinadi. Ish topish, yuqori daromadlik ish 

o‘rniga ega bo‘lish uchun ham ingliz tilini bilish talab qilinadi, shu sabab 

bu tilga nisbatan ayniqsa yoshlar o‘rtasida qiziqish katta.  

So‘ngi yillarda Hindiston dunyo moliya bozoriga shiddat bilan kirib 

bormoqda: State Bank of India, HDFC Bank, ICICI Bank, Punjab National 

Bank, Bank of Baroda,  Union Bank of Indi, Axis Bank va Bank of India 

kabi moliya institutlari nafaqat o‘z mamlakatida balki jahon iqtisodiy 

rivojlanish sohasida ham o‘z o‘rniga ega bo‘lmoqda.  

Hozirgi davrda inson hayotida turli xil axborot va bilimlar yuksak 

ahamiyat kasb etib, bilimlar mafkuraviy immunitet tizimining asosiy 

unsuri hisoblanadi. Biroq hozirda bizga ma’lum va ma’lum bo‘lmagan 

bilimlar ko‘p demak, mafkuraviy immunitet tizimidagi bilimlar ob’ektiv 

bo‘lishi, voqelikni to‘g‘ri va to‘liq aks ettirishi, inson ma’naviyatini 

boyitib, jamiyat taraqqiyoti hamda yuksalishiga xizmat qilishi lozim. 

“Qur’oni Karimning 55-surasida “Xalaqal insona allamahul bayon”, 

ya’ni “Insonni yaratdi va bayonni o‘rgatdi” oyati mavjud. Nozil 

qilinganidek, insonni yaratgan va unga kalomni taqdim etgan Ollohning 

o‘zi unga fikrlash va ushbu fikrni ifodalash qobiliyatini ham ato etgan. 

Shuning uchun bo‘lsa kerakki, odamzot nafaqat fikrni ifodalashda lisoniy 

qobiliyatga murojaat qiladi, balki, ushbu qobiliyatni shakllantiruvchi 

vositatil haqida fikr yuritishni ham unutmaydi”55.  

Marginal(fransuzcha cheklov, lotincha xulq-atvor)lik, ya’ni, ma’lum 

bir sotsial shaxs, guruhning dunyoqarashida qadriyat, insoniylik, milliy 

identiklik kabi tushunchalarni inkor qilishga nisbatan aytiladi. Marginallik 

                                                           
55 www.http muslim.uz 

sabablari asosan aralash nikohdan tug‘ilgan farzandlar tarbiyasida, yoki 

milliy o‘zlikka xos ma’naviyat, madaniyat va qadriyatlarni inkor qilishi 

tufayli namoyon bo‘ladi. Hindiston aholisining ingliz tiliga bo‘lgan 

qiziqishi ortgandan ortib bormoqda.  

Yuqorida ta’kidlab o‘tganimizdek, hind yoshlarini ingliz tili tufayli 

ilm-fan, tibbiyot, axborot texnologiyasi va boshqa bir qator sohalarda  

dunyo integratsiyasiga erishdi. O‘tmishda ko‘p millat, din va tilga ega 

bo‘lgan mamlakat hozirda ingliz madaniyatini ustivor qo‘yuvchi 

sotsialmadaniy guruhni yuzaga keltirdi. 

Hindistonda mashinasozlik, ximiya, farmasevtika, og‘ir sanoat, 

yyеngil sanoat, ya’ni, to‘qimachilik va informatsion texnologiya sohasida 

yеtakchi o‘rinni egallaydi. Shunigdek, axborot texnologiya va dasturlashga 

nisbatan qiziqish ortgan umumiy aholining 12.3% dan ortig‘i shu sohada 

faoliyat yuritadi.   

Borliqning inson ongidagi aksi to‘gridan-to‘gri bevosita “ko‘zgudek 

toza” bo‘lishi mumkin emas, bu aks bo‘lish sub’ektining ob’ektga 

munosabati ta’sirida bo‘lib, ammo ushbu ta’sir doirasi inson 

imkoniyatlariga bog‘liq, ma’lum chegarada kechadi.  Borliqning inson 

tomonidan idrok etilishi, bu idrok sezgi organlari yoki biror bir asbob 

vositasida bo‘lishidan qat’iy nazar, doimo sub’ektivdir. Lekin bu bilan 

voqelik to‘grisida ob’ektiv ma’lumotga ega bo‘lish mumkin emas, deya 

xulosa qilib bo‘lmaydi. 

Malayziya-janubiy-sharqiy Osiyodagi konstitutsiyali monarxiya, oliy 

hukmdor podshoh boshqaruvida Buyuk Britaniya hamdo‘stlik tarkibiga 

kiradi. Qonun chiqaruvchi organi ikkinchi palatali parlament, ijroiya 

hokimiyatini bosh vazir boshchiligidagi vazirlar mahkamasi amalga 

oshiradi. Aholi soni 33 248 379 nafar, o‘rtacha umr ko‘rish darajasi 76 

yosh, davlat tili – malay tili, davlat dini – islom, shu boisdan arab tili keng 

ommalashgan.  

E’tiqod bo‘yicha esa yuksak o‘rinni egallaydi, ya’ni, musulmon 

erkaklar 25 yoshgacha oliy ta’lim olishi yoki biror kasb-hunarni egallab, 

shaxsiy daromadiga ega bo‘lsa va haj amolini ado etgandan so‘ng oila 

quradi. Qizlar ham oliy ma’lumot olishi yoki kasb-hunarga ega bo‘lib, 

ro‘zg‘or tutishga tayyor bo‘lgach, 22 yoshdan oila quradi. Lekin qizlarga 

oila qurgunga qadar tan mahramsiz haj amolini ado etish shart emas, har 

ikki jins vakillariga bolalikdan Islom shariatiga ko‘ra ta’lim, tarbiya va 

nikohning muqaddasligi chuqur singdiriladi.  

Shu sababdan, bu mamlakat musulmonlari orasida nikoh ajrimi, 

boshqa davlatlardagi musulmonlarga qiyoslaganda eng past darajani 

tashkil etadi. Mamlakatda maktab ta’limi bepul, oliy ta’lim esa grant va 

kontrakt asosida, ammo, xotin-qizlar uchun oilaning o‘rtacha daromadi, 

2500 malay  ringgiti, ya’ni 600$ dollardan kam bo‘lsa, kontrakt davlat 

tomonidan  qoplanadi. Shu sababli xotin-qizlarga bakalavir va magistr 

darajasiga ega bo‘lish unchalik qiyinchilik tug‘dirmaydi.  

Umumiy aholining 93.8 % savodli, musulmonlarning 96.3 dunyoviy 

va diniy bilimga ega, aholining 42.7 %, ya’ni 14 197 057 nafari turli 

darajadagi oliy ma’lumotga ega, shundan deyarli teng yarmini ayollar 

tashkil qiladi.  

 Malayziya-industrial-agrar mamlakat, yalpi ichki mahsulot ishlab 

chiqarish 371,114 millyard dollar, jon boshiga mahsulot ishlab chiqarish, 

10 941 dollar, sanoatining ulushi – 28,7%, o‘rtacha oylik ish haqi 2 500 

malay  ringgiti, ya’ni, 600$ dollar.  

Malayziya  Islom moliya tashkilotlarining 25 % va Islom taraqqiyot 

banikining 10 % lik aktivlariga egalik qiladi. Yirik Maybank, CIMB 

Group va Public Bank kabi yuqori likvidli aktivlariga ega bo‘lgan yirik 

moliya  tashkilotlari jahon miqyosida faoliyat yuritadi. Sharq xalqlarida 

“birni ko‘rib shukr qil, birni ko‘rib fikr qil” naqliga rioya qilib, nafaqat 

Sharqda, balki, dunyoda aholi soni bo‘yicha yеtakchi bo‘lgan Xitoy, 



95 
 

Hindiston va Malayziya misolida aholining turmush tarzi, ma’naviyati va 

madaniy shart-sharoitini iqtisodiy jihatdan tahlil qilishga harakat qildik. 

4.3. G‘arb xalqlari mentalitetning o‘ziga xosligi. G‘arb-ufq, 

dunyoning 4 asosiy tomonlaridan biri bo‘lib, Shimolga qarab turgan 

quzatuvchining chap tomonida joylashgan. G‘arb olam (osmon) ekvatori 

bilan haqiqiy ufq chizig‘i kesishgan ikkita nuqtadan biri, O‘rta asrlarda 

G‘arb o‘rniga mag‘rib atamasi ishlatilgan yoki XV (ue 1) bilan 

belgilanadi. 

Bir qarashda dunyoning har ikki tarafida yashovchi odamlarning fikr 

dunyosi bir xildek, ammo, tub mazmun va mohiyatiga e’tibor qaratsak, 

farqli jihatlarni anglab yеtish mumkin bo‘ladi. G‘arb olamida 

dunyoqarash, tafakkur tarzi sinfiy jamiyat va davlat paydo bo‘lishi bilan 

ijtimoiy ong shakli sifatida shakllangan. G‘arb falsafasi rivojlanishining 

umumiy qonuniyati uning metodologik ahamiyat kasb etuvchi haqiqiy 

ilmiy bilimga erishish yo‘lida ilmiy izlanishlar olib bordi.   

G‘arb va Sharq bu nafaqat geografik jihatidan nisbiy bo‘linish, balki, 

turli til, din va dunyoqarashga ega bo‘lgan xalq, sotsial guruhlarning 

tafakkuri va ma’naviy-madaniy dunyosida ham o‘zaro uzviylik bo‘lishi 

bilan birga tafovut mavjud bo‘lishi ham tabiiy holdir. G‘arb xalqlari 

mentalitetini  iqtisodiy va siyosiy omillar tufayli ma’naviyati, madaniyati 

va dunyoqarashidagi o‘zgarishlarni davlat tuzimi, tili va dunyoqarashi 

turlicha bo‘lgan Buyuk Britaniya, Fransiya va Germaniya misolida tahlil 

etishga harakat qilamiz. 

Buyuk Britaniyada milliy mentalitet o‘ta muhim tarkibiy qism bo‘lib, 

mamlakat nomi tushunchasi bilan qorishib ketgan vatan tushunchasidir. 

Xalqning dunyoqarashida alohida tushunchalardan tashkil topgan 

murakkab, ko‘p qirrali hodisa, hamda milliy tafakkur harakatlarini 

shakllantiruvchi element sifatida vatan tushunchasini ko‘rib chiqish 

zarurligi ko‘pgina olimlar tomonidan qayd qilingan. 

Buyuk Britaniya va Shimoliy Irlandiya Qo‘shma Qirolligi (United 

Kingdom of Great Britain and Northern Ireland) – mamlakat hududining 

90% oroldan iborat. Mamlakatda qonun chiqaruvchi hokimiyat qirol va 

parlament, u ikki palatadan iborat: lordlar va jamoalar palatasiga bo‘linadi. 

Bosh vazirni qirol tayinlaydi, ijro hokimiyatini bosh vazir va vazirlar 

mahkamasi amalga oshiradi. 

Angliya, ijtimoiy xususiyatiga ko‘ra Yevropaning boshqa hududlarga 

nisbatan erkak hukmronlik qiladigan mamlakat sifatida qayd etilgan, 

inglizlar oilasida o‘g‘il farzand tug‘ilsa uni yoshlikdan qiz boladan afzal 

ko‘rishgan. Uning tarbiyasiga nafaqat ko‘proq e’tibor qaratilgan, balki, 

mablag‘ sarf qilishda ham tejamkorlik qilinmagan. Chindan ham 

Angliyada erkakning nufuzi ayolnikidan ustun qo‘yiladi. 

Chindan ham Angliyada erkaklarga nisbatan g‘amxo‘rlikka alohida 

e’tibor qaratib, oilaning farovonligida ayolga qarab emas, balki erkakning 

nufuziga ko‘ra xulosa qilishadi: Good Jack makes a good Jill – yaxshi 

yerda – yaxshi xotin. Ular o‘zlarining shaxsiy hayoti, oiladagi er va ayol 

o‘rtasidagi muhabbat va oilaviy muammolar haqidagi suhbat qurish, 

muhokama qilishni o‘zlariga nisbatan nomunosib hisoblanadi, inglizlar 

xuddi o‘zlarining oylik maoshlari va oilaviy daromadlari haqida gapirishni 

yoqtirmagandek, bu mavzudan ham o‘zlarini olib qochishadi: Spill the 

beans-sirni ochib qo‘ymoq. 

Bu borada til, madaniyat va etnoslarning o‘zaro ta’siri masalasi 

bo‘yicha tadqiqotchilar tomonidan bildirilgan fikrlar “til madaniyat 

ko‘gusidir” degan aksiomaga asoslangan. Milliy madaniyat ushbu 

jamiyatdagi shaxsning xulq-atvorini belgilaydi, lison, til inson xatti-

harakatlarining turlaridan biridir. Til milliy xarakterni shakllantirish 

jarayonidagi asosiy omillardan biri bo‘lib, nafaqat etnik farqlovchi belgi, 

balki tarixiy, ijtimoiy va madaniy tajribaning saqlovchisi hamdir.  

Lekin Buyuk Britaniya hozirda faol rivojlanib bormoqda HSBC, 

Barclays, Lloyds Banking Group, NatWest Group, Standard Chartered va 

Nationwide Building Society kabi banklar tizimi nafaqat mamlakat 

hududida balki dunyo miqyosida amalga oshirilayotgan iqtisodiy 

rivojlanish loyihalarida faol ishtirok etadi.  

Buyuk Britaniya o‘tmishda Britaniya imperiyasi tarkibida bo‘lgan 

mamlakat va hududlarni birlashtiruvchi hamdo‘stlikka boshchilik qiladi. 

Inglizlarning fe’l-atvori bosiq va biroz sovuqqon bo‘lsada ijtimoiy-

madaniy hayotda anchayin faol va qaynoq voqealarga boy bo‘ladi. Ular 

doimo vaqtni qadrlash bilan uni behuda sarflashni istamaydi, bo‘sh vaqtini 

turli ijtimoiy tashkilot va klublar tuzishga sarflaydi. Bu kabi tashkilot yoki 

klublarga faoliyat turi, qiziqishi hamda dunyoqarashlari bir-biriga yaqin 

bo‘lgan kishilar jam bo‘ladi. Inglizlar o‘z haq-huquqlarini buzilishini 

xuddi inson sha’ni va qadr qimmatini toptalishiga qiyoslab, qat’iy himoya 

qilish, kurashishga harakat qiladilar: Do one’s bit – o‘z burchini ado 

etmoq. Jamiyat oldidagi burch inglizlarning jo‘shqin ijtimoiy hayot 

kechirishlari uchun asos hisoblanadi. 

Mamlakatning eksport salohiyati 412,1 milliard $, import 

ko‘rsatkichi 310,7 milliard dollar bo‘lib, eksportning, importga nisbatan 

yuqoriligi sanoatni rivojlanganligidan dalolat beradi. Shuningdek, Buyuk 

Britaniya moliya, finans sohasida HSBC,  Barclays, Lloyds Banking 

Group va NatWest Group kabi xalqaro miqyosda yuqori reytinga ega bank 

moliya xizmatini ko‘rsatish bo‘yicha jahonda yеtakchi o‘rinni egallaydi. 

Aholining oylik daromadi 2674 $, inflyatsiya ko‘rsatkichi 3.2%, aholining 

qashoqlik darajasi 8% tashkil etadi. 

Mamlakatda xorijliklar ham yuqori daromadlik ish topish imkoniyati 

mavjud bo‘lgani uchun ko‘plab yеvropaliklar vaqtincha va doimiy faoliyat 

yuritadi. Biroq, mamlakatning 5.7% aholisi ishsiz.  

Buyuk Britaniyada bog‘cha(yasli) – maktablar bor, bolalar 3 yoshdan 

qabul qilinib, uch yil davomida maktabga tayyorlanadi. Bog‘cha(yasli) – 

maktab va maktab ta’limi, davlat va xususiy ta’lim shakliga ega, davlat 

maktabida ta’lim bepul biroq, jismoniy, ong va tafakkurni rivojlantirishga 

qaratilgan qo‘shimcha mashg‘ulotlar pullik amalga oshiriladi. Xususiy 

maktablarda ta’lim shakli pullik. Lekin, davlat maktablaridan keskin 

tafovut hamda farq qilmaydi. Maktab talimi 8 yilga mo‘ljallangan, 

kelgusida oliy o‘quv yurtiga kirmoqchi bo‘lgan o‘quvchi uch yil davomida 

tayyorgarlik qiladi. Kasb-hunar egallashni istagan o‘quvchilar ikki yil 

davomida tanlagan kasbi bo‘yicha ta’lim olish bilan birga tajribasini 

oshiradi.  Dunyoda nafaqat qadimiyligi, balki, ilmiy nufuzi bilan yetakchi 

Oksford, Kembridj universitlarining  Buyuk Britaniyada 

joylashganligining o‘zi mamlakatni ta’lim sohasidagi solohiyati yuqori 

ekanligidan dalolatdir. Shuningdek, har ikki universitet pedagog va 

bitiruvchilari xalqaro Nobel mukofotiga sazovor bo‘lgan. 

Fransiya – G‘arbiy Yevropada joylashgan va davlat tuzimi – 

respublika. Shiori “Erkinlik, tenglik va hamdo‘stlik”, poytaxti –Parij, 

ma’muriy jihatdan 22 region (viloyat) va 96 departamentga bo‘lingan. Yer 

maydoni 547,03 ming kv km, aholisi soni 65790152 kishini tashkil etadi. 

Aholining 41%ni  xristianlikning katolik mazhabiga e’tiqod qilychilar, 

40% ni dinni inkor qiluvchilar, shuningdek,  boshqa turli dinlarga e’tiqod 

qiluvchilar tashkil etadi. Fransuz xalqining tafakkur tarzi va dunyoqarashi 

xuddi e’tiqodi kabi erkin va hudud bilmaydi. Fransuz xalqi fikr dunyosini 

lisoniy jihatdan batafsil o‘rganish, tilida madaniy qadriyatini qay tarzda, 

qanchalik saqlaganiga baholashdan yaxshiroq tushunish imkonini beradi. 

Fransiyada xristianlik o‘ziga xos jihatlarda shakllangan, aholining 

ayrim toifasi unga nisbatan hayrihox munosabatda bo‘lgan bo‘lsa, 

aksariyati dinga nisbatan tanqidiy fikr mavjud bo‘lan. Diniy rahnamo, 

ruhoniylar xalqdan o‘z ruhiy  atidagi hasadgo‘ylik, ochko‘zlik va 

munofiqlik kabi salbiy sifatlarini qanchalik yashiririshga urinmasin baribir 

oshkor bo‘lib qolardi. Shu bois ham fransuz xalqining cherkov 

xizmatchilariga nisbatan salbiy munosabati fransuz tilining iboralarida 

ham o‘z aksini topgan. 



99 
 

O‘z e’tiqodidan voz kechgan murtad va daydining gunohidan kechib, 

xudojo‘ylar safiga qaytishi 12 dublon, 3 dukat va 6 karling turadi. Bu kabi 

mubolag‘ali fikrlar Volter, Didro va Rable singari o‘z davrining ilg‘or 

fikrli mutaffakirlari asarlarida ham bayon etilgan. L’absolution d’un 

apostat et d’un vagabond qui veut revenir dans le giron de l’église coûte 

douze tournois, trois ducats et six carlins (Voltaire, “Dictionnaire 

philosophique”). 

Lekin shu kabi jihatlarga qaramay fransuzlar milliy mentalitetini 

tashqi ta’sirlardan yеtarli darajada muhofaza etganlar. Bu borada antik 

dunyoning sotsiomadaniy qarashlari maqbul bo‘lgan. Zero fransuzlar antik 

davrga xos haqiqat, tafakkur tarzi va ratsional(oqil)likni qadrlashgan. Rim 

davlatchiligi huquqi tizimi avvalo, ijtimoiy tabaqaga oid tizim fransuz 

ratsionalizmini yangicha qarash hamda tushunchasi bilan to‘ldirilgan. 

Buyuk fransuz revolyutsiyasi bilan uyg‘unlikda zamonaviy fransuz 

mentaliteti ichki va tashqi mohiyatini belgilab bergan ikkinchi global 

sotsiomadaniy mazmun deb hisoblash mumkin. 

“Mentalitet” tushunchasining iqtisodiy, ma’naviy, sotsial va madaniy 

jihatdan tahlili xalqlarning madaniy an’analari va qadriyatlarini yanada 

kengroq anglashimizga yordam beradi. Milliy til – milliy o‘zlik va 

madaniyatning ajralmas qismi sifatida mental qadriyatlarning 

targ‘ibotchisi hisoblanadi. Shu tariqa mentalitet har bir xalq, millatning 

nafaqat dunyoni anglashi, balki o‘zini jahonga namoyon etishida o‘ziga 

xos sotsial-psixologik yadrosi sifatida ko‘riladi. Mentalitetni xalq, 

millatning madaniy ildizini belgilovchi tashkiliy ibtidosi, deya baholash 

mumkin, til esa bizga mentallik sohasiga kirishga yordam beruvchi yagona 

yashirin vosita deb qarash mumkin”56. Zero til va mentalitet olamning u 

yoki bu madaniyatda mansubligini aniqlab beradi. 

                                                           
56 Новозженко К.А. Российский экономический менталитет: социально-философский анализ: Автореф. дисс. ... 

канд. филос. наук. Ростов-на-Дону., 2007. 

T.B. Radbil ta’kidlaganidek, “…ibtidoiy ong miqyosida mentalitet 

deb atab kelingan narsa qadimdan bizning ekzistensial tajribamizning 

shartsiz mavjudligi sifatida his qilinadi. Bunga bizni folklordan olingan 

ma’lumotlar, xususan, milliy mavzudagi latifalar, frazeologizm, maqol va 

matallarning lisoniy materiali hamda falsafiy, madaniy va adabiy 

an’analari ishontiradi”57. 

Fransuz jamiyati katolik taqvosi va e’tiqodida sobit turadi biroq, din 

hamda diniy qarashlarida ingliz xalqining diniy xayrixoxligiga nisbatan  

qarashlari anchayin erkindir. Fransuzlarda hukmronlikni pisand qilmaslik 

mavjud bo‘lib, davlat tuzimi va qoidalarni tanqid qilish va hatto chet ellik 

mehmonlar bilan bo‘lgan suhbatda ham manifestatsiyalarda ishtirok 

etishlarini yashirmaydilar. Tabiatdan asosan bag‘rikeng va oqko‘ngil 

bo‘lganligi uchun fransuzlar o‘zlari qo‘shilmaydigan fikrga ham hurmat 

bilan qarashadi.  

BNP, Paribas, Crédit Agricole, Société Générale, Crédit Mutuel va 

Caisse des Dépôts et Consignations likvidli aktivlarining yuqoriligi bilan 

xalqaro moliya instituti mavjudligi mamlakatning iqtisodiy solohiyatidan 

dalolat beradi.  

Yangi davr Yevropada sanoat ishlab chiqarishga asoslangan 

industrial jamiyatda bozor munosabatlari to‘liq rivojlangan bir sharoitda 

intelligensiya alohida sotsial qatlam sifatida ajralib chiqib, ilm-fan va 

jamiyat taraqqiyotini tezlashtiruvchi ijtimoiy farovonlik va mo‘l-

ko‘lchilikni taominladi.  

Germaniya. Nemis xalqining etnik evolyutsiyasi milodiy 1-ming 

yillik o‘rtalarida Reyn va Oder daryolari oralig‘ida yashagan qadimgi 

german qabilalari: frank, saks, bavar, aleman, tyuring, tevton va kimvr 

qabilalari ittifoqidan tashkil  topgan.  Protestant, lyuteran va katolik diniga 

e’tiqod qiladi. 

                                                           
57 Балабанова Е.С. Особенности российской экономической ментальности // Мир России. Социология. 

Этнология. 2001. № 10(3). С. 67-77. 

Nemis xalqi azaldan o‘zining tirishqoq, mehnatsevar va tadbirliligi 

bilan boshqalardan ajralib turgan, dangasalik, beparvolik va loqaydik kabi 

salbiy jihatlar bu tabiatiga xos emas. Bu kabi salbiy illatlarni  kutilmagan 

baxtsiz hodisadek noxush qabul qiladi, umuman yoqlamaydi. Shuingdek, 

adolat, to‘g‘rilik va vaqtni qadriga yеtish kabi ijobiy jihatlarni qadrilaydi. 

Nemis xalqi tabiatdan mehnatsevar bo‘lish bilan birga bilim olish, hunar 

o‘rganish va texnik ijodkorlik jihatlari bilan boshqa xalqlardan ajralib 

turadi.   

Nemis tilida yеngil qayg‘urish degan ibora yo‘q har qanday 

muammoga sovuqqon aql, jiddiy izlanish va ijodkorlik bilan yondashuv 

ularning tabiatiga xos muhim xususiyat sanaladi. Muvaffaqiyatning kaliti 

bilimda, ijodkorlik, izlanuvchanlik va mehnatsevarlik esa har jumboqqa 

yеchim topadi, degan qarash mavjud. Shiddat bilan oqayotgan daryo 

yo‘lini to‘sib bo‘lmaydi, biroq insoni ijodkorligini boshqarib bo‘lmaydigan 

jarayon degan fikrga qo‘shilmaydi, bilim va tajriba oz-ozdan yig‘ilib, 

mukammallashadi, degan qarashni ma’qul ko‘radi. Shu sababli, nemislar 

ruxsat etilmagan barcha narsa tasdiqlangan degan tamoyilga amal qilib, 

hayotlarini juda murakkablashtirmaslik uchun qoidalarni buzmaslikni afzal 

ko‘radilar. Ularning hayotida eng kichik ko‘rsatma ham ahamiyatli bo‘lib, 

chekish yoki chim ustidan yurishga ruxsat berilsa, sizga albatta maxsus 

belgi orqali xabar beriladi. 

Nemislar o‘zlarining tezkorligi, tashkilotchiligi, qat’iy irodasi va 

temir intizomi hamda ozodaligi bilan faxrlanadilar. Axir, bu tartibni 

(Ordnung) yaratadi, u nafaqat poklik, balki, to‘g‘rilik, odob, maqsad va 

boshqa ko‘plab ajoyib narsalarni o‘z ichiga oladi. Xorijda yurgan nemis 

fuqarosi zich qurilgan bino, iflos va axlat bosgan ko‘chalarni va 

yuvilmagan mashinalarga qarab bu yurtda yashovchi odamlarga 

achchinadi. London metrosida uzoq vaqt poyezd kutayotgan nemis, bu 

aqldan ozgan inglizlar hamma narsani  tartibga solish o‘rniga, nima uchun 

befoyda narsalarga e’tibor berib, bu ahvolga qanday qilib chidashlari 

mumkinligiga hayratlanadi. 

Shu bilan britaniyaliklarga xos barcha jihatlar nemislarga qandaydir 

shubhali ko‘rinadi: ingliz tili, qushlarning qichqirig‘idek eshitilsa, so‘zlari 

esa faqat turli hiyla-nayrangdan iboratdek, tinmay turli but va sanamlar 

nomini tinmay takrorlayotgandek taassurot uyg‘otadi. Kamiga 

shaharlarining   nomini ham ataylab boshqa millatlar eslay qololmaydigan 

tarzda o‘ylab topilgandek taassurot uyg‘otadi. 

“...Agar nemis xalqi har qanday tig‘iz vaqtda ham o‘zlaridan biror bir 

hayratlanarlik, insonda ijobiy taassurot uyg‘otuvchi mo‘jiza yaratishni 

orzu qilsa, ingliz va fransuzlar bo‘sh vaqtlarini “o‘zlarini aqli va dono” 

ekanliklarini isbotlashga sarf qilishadi”58 – deb hisoblashadi.  

Demak, nemislarning  bu jihatlari o‘zlarini o‘zgalardan ustuvor 

ko‘rishlaridan darak bermaydimi?  

Bir kuni Buyuk Britaniya Bosh vaziri Devid Kemeron o‘z 

mamlakatidagi zavodlardan biriga tashrif buyurib, ishchilarga qarata 

xulosasini aytibdi: “Biz hammamiz bir oz nemis bo‘lishimiz kerak”, 

Buyuk Britaniyada iqtisodiyot tanazzul yoqasida, sanoat ishlab chiqarishi 

pasaydi. Faqat Germaniyada iqtisod o‘sib bormoqda, ishsizlik esa eng past 

darajada. Qachon nemislar bizdek fikrlaydi, bilmayman degan ekan,  

Kemeron.  

Deutsche Bank, DZ Bank, KfW va Commerzbank likvidli 

aktivlarining yuqoriligi bilan xalqaro moliya tizimida o‘z o‘rniga ega 

bo‘lgani tufayli dunyoning sanoati rivojlangan mamlakatlar safidan o‘rin 

olgan.  

Nemis ta’lim tizimi asosan Federal еrlar (FE) hukmatining 

kompetensiyasiga kirib, ta’lim dasturi asosida boshqariladi. Lekin, markaz 

tomonidan umumiy rahbarlik ham mavjud: ta’lim vazirligi ta’lim siyosati 

                                                           
58 Чернявская Ю.В. Народная культура и национальные традиции. – Минск: Беларусь, 1998 

konsepsiyasini ishlab chiqish bilan birga ta’lim tizimini  kengaytirish 

hamda rivojlantirishni moliyalashtiradi.  

Mamlakat o‘n oltita federal hududdan iborat, maktab ta’limi davlat 

nazoratida bo‘lib, konstitutsiya va ta’lim to‘g‘risidagi qonuniga muvofiq 

tashkil etiladi. Lekin, har bir hududiy birlik o‘zining ta’lim to‘g‘risidagi 

qonuniga ega, shu sababli maktab ta’limida ayrim farqlar bor. Germaniya 

– ta’lim va kasbga yo‘naltirish, ilm hamda ilmiy tadqiqotlar markazi 

bo‘lib, aniq, tabiiy, tibbiyot va nanotexnologiya sohasida erishgan 

yutuqlari uchun Nobel mukofotiga sazovor bo‘lgan. Xorijiy ilmiy 

muassaslarining ko‘p ilmiy loyihalariga ham moliyaviy yordam berib 

keladi, turli davlatlardan kelgan o‘quvchilarning ta’lim olishiga ham 

ko‘maklashadi.  

Nemis pedagoglari faoliyatiga iste’dodsiz o‘quvchining o‘zi yo‘q, 

degan fikr bilan yondashadi, ular uchun o‘quvchining ochilmagan 

qirralarini kashf etish, yangilik va ixtirolarga qiziqtirishga intiladi. 

“Fikrlayapmanmi, demak, yashayapman!” degan edi Rene Dekart. 

Germaniyaning quyi ta’lim tizimida  pedagoglar avvalo o‘quvchini 

fikrlash, mustaqil fikrli bo‘lishiga erishishni maqsad qiladi. Ta’lim 

jarayonida esa ota-ona va o‘qituvchi o‘rtasidagi uzviy hamkorlikka 

tayanadi. 

Germaniyada Yevropaning boshqa davlatlariga qaraganda bepul oliy 

ta’lim olish imkoniyati ko‘proq, nodavlat jamg‘armalar hamda hukmat 

grantlari asosida xorijliklar ham nemis universitetlarida tahsil olishi 

mumkin. Universitetlarda bakalavr bosqichi to‘rt yarim yilgacha, 

magistratura bir yildan to‘rt yilgacha, doktorantura ikki yildan besh 

yilgacha. Odatda, bakalavriat va magistratura talabalari o‘qish yakunida 

davlat imtihoni (Statspruefung) topshiradi va dissertatsiya himoya qiladi. 

Talaba o‘qish uchun qishki yoki yozgi o‘quv mavsumini tanlash huquqiga 

ega. Yozgi mavsum aprel-sentyabr, qishkisi esa oktyabr-mart oylarini o‘z 

ichiga oladi. 



104 
 

Germaniya Geydelberg, Kyoln, Frayburg, Tyuringen kabi ko‘hna 

an’analarga ega universitetlar vatani hisoblanadi. Eng qadimiysi  

Geydelberg universitetiga 1386 yilda asos solingan, u  ko‘hna qit’aning 

eng nufuzli oliy ta’lim dargohi sifatidagi  ro‘yxatda yеtakchilik qiladi. 

O‘rta asrdan  ushbu universitetda o‘qish yеvropalik aslzodalarning orzusi 

bo‘lgan, u  mo‘jazgina Geydelberg shahrida joylashgani mazkur 

universitetning nufuziga soya solmagan. Mazkur dargohda Gegel va 

Yaspers hamda o‘nga yaqin Nobel mukofotiga sazovor bo‘lgan jahon 

tanigan olimlar ta’lim olgan. Hozirda universitet yurisprudensiya, 

biologiya, kimyo, tibbiyot yo‘nalishlarida kuchli kadrlar tayyorlaydi. Bu 

yеrda o‘qiydigan 25 ming talabaning 12 foizi xorijliklardir.  

4.4. O‘zbek xalqi mentalitetida uzviylik va o‘ziga xoslik. Tarixdan 

ma’lumki, har bir xalqning mentaliteti, shu jumladan o‘zbeklar soni o‘ziga 

xos tarixiy, axloqiy va iqlim sharoitlari bilan belgilanadi va undagi 

ijtimoiy-siyosiy voqealar va tarixiy jarayonlar, shubhasiz, rang-barangdir. 

U tarixiy davrdagi ijtimoiy-iqtisodiy va siyosiy jarayonlar, tabiiy-

geografik joylashuv, madaniyatlararo aloqalar, diniy aloqalarga asoslanadi 

va shular va odamlarning psixologik qarashlari asosida qadimiy an’analar, 

urf-odatlar, marosimlar shakllanadi. Milliy mentalitet haqida gapirishdan 

oldin, bunga arziydi. 

Ta’kidlash joizki, o‘zbek xalqi to‘rtta asosiy diniy-mafkuraviy 

bosqichni (zardushtiylik, buddizm, islom, kommunizm) bosib o‘tgan va bu 

mafkuraviy-diniy davrlarning har biridan shunchalik ko‘p avlodlar 

o‘tganki, u millat xarakterida o‘chmas iz qoldirgan. O‘zbek milliy 

mentalitetiga xos xususiyatlardan biri shundaki, jamiyat hayoti va turmush 

tarzi an’analar bilan tartibga solinadi. 

Markaziy Osiyo – qadimdan o‘zining boy tabiiy resurslari va iqlim 

sharoiti, qulay geografik joylashuvi bilan qadimgi va o‘rta asrlarda Sharq 

va G‘arb mamlakatlarini ilk bor o‘zaro bog‘lagan qit’alararo karvon 

yo‘lining  “Buyuk Ipak yo‘li” chorrahasida joylashgan, bir vaqtlar 

iqtisodiy imkoniyatlari bilan yirik davlatlarning diqqat markazida bo‘lib 

kelgan. G‘arbda yuksak qadrlangan, qiymati jihatidan oltin va qimmatbaho 

toshlarga tenglashtirilgan ipak vositasida Vizantiya imperatorlari 

Yevropadan jangchilar yollashgan va qo‘shni “varvar” – german va 

slavyan qabilalarining hukmdorlarini o‘z tomonlariga og‘dirib olishgan, 

chunki ipak ularda yanada qadrliroq sanalgan. Ipak bu paytda uch buyuk 

davlat: Vizantiya imperiyasi, Sosoniylar Eroni va buyuk Turk xoqonligi 

o‘rtasidagi iqtisodiy raqobat ob’ektiga aylangan. 

Buyuk ipak yo‘li atamasi qadimda ishlatilmagan, uni tarixi, 

o‘tmishda o‘rganilmagan, bu yo‘lning tarixiy, geografik va madaniy 

jihatlarini ilmiy o‘rganish, yaqin o‘tmishda XIX asrning 2-yarmidan 

boshlangan. “1877-yilda mashhur nemis olimi Karl Rixtgofen o‘zining 

“Xitoy” nomli yirik ilmiy asarida ulkan Yevroosiyo materigining turli 

qismlarini bog‘lovchi yo‘llar tizimini “Ipak yo‘li” deb atagan, keyinchalik 

“Buyuk ipak yo‘li” atamasi qabul qilingan.  

Yangi asrda butun dunyo tarkibiy va funktsional o‘zgarishlarni 

boshdan kechirdi. Jamiyat va shaxs sohalari – xoh iqtisodiy, xoh ijtimoiy 

sohalar, xoh siyosiy, xoh ma’naviy-madaniy sohalar – yangi mazmun va 

mohiyat kasb etadi. Bu jarayonlar o‘tmishda milliy cheklovlarni qoldiradi, 

hayotning turli sohalarini integratsiya va birlashish ob’ektiga aylantiradi. 

Chorak asr davomida amalga oshirilgan keng ko‘lamli islohotlar tufayli 

O‘zbekiston ham ana shu jarayonlar ta’sirida jahon sivilizatsiyasining 

ajralmas qismiga aylanib bormoqda. 

1987-yilda YuNESKO madaniy taraqqiyot bo‘yicha BMTning 

umumjahon dekadasi doirasida “Ipak yo‘li –muloqot yo‘li” xalqaro 

dasturini qabul qildi. Bu dastur O‘rta Osiyo xalqlari boy madaniy 

tarixlarini keng qamrovda tadqiq etishni nazarda tutadi. Biroq uning asosiy 

maqsadi –  Sharq bilan G‘arb o‘rtasida yanada mustahkamroq madaniy va 

iqtisodiy aloqalar o‘rnatish, ushbu buyuk qit’alarda yashovchi ko‘p sonli 

xalqlar o‘rtasidagi o‘zaro munosabatlarni yaxshilashdan iborat”.  

XXI asr dunyo xalqlari uchun yangi imkoniyatlar eshigini ochdi, shu 

jumladan o‘zbek xalqi tarixi, ma’naviyati, madaniyati va milliy o‘zligini 

anglash, o‘rganish sohasida yangi zarvaraqlarni ochmoqda. Sobiq 

Sho‘rolar davrida o‘zbek xalqining o‘tmishi, tarixini o‘zlari istagandek 

buzib talqin etishdi, ammo mustaqillik tufayli nafaqat iqtisodiy, siyosiy va 

boshqa shu kabi sohalarda, balki, o‘zbek xalqining ko‘hna davlatchilik 

an’analari, etnik tarixi va etnogeneziga bag‘ishlangan qator salmoqli 

tadqiqotlar yaratilmoqda. 

A. Ashirov fikriga ko‘ra “afsuski hozirgi qadar o‘zbek xalqining 

mentaliteti, uning o‘ziga xos tomonlari, milliy yutuqlarimiz va 

nuqsonlarimiz borasida tadqiqotlar aytarli ko‘zga tashlanmayapti. Tarixda 

ma’lumki, dunyodagi har bir millatning, shu jumladan, o‘zbeklarning ham 

aqliy-ruhiy qiyofasi,  ya’ni, milliy mentaliteti o‘ziga xos tarixiy, etnik 

tabiiy-iqlimiy shart-sharoitlar doirasida shakllangani bois, uning jamiyatda 

sodir bo‘layotgan ijtimoiy-siyosiy hodisalar, tarixiy jarayonlarga bo‘lgan 

munosabati ham turli bo‘lishi shubhasiz”59. Zero, o‘tmish ajdodlarimiz, 

Markaziy Osiyoning markazda joylashgani tufayli bu hududida yashagan 

xalqlar tarixi, madaniyati, ijtimoiy hayoti va boshqa shu kabi hodisalarni 

rivojida yеtakchilik qilgan. Jumladan, milliy o‘ziga xoslik jihatlarini kashf 

etish uchun uzoq, tarixiy davrni bosib o‘tdi. O‘tmishda sodir bo‘lgan 

ijtimoiy-iqtisodiy, siyosiy voqeliklar, tabiiy-geografik joylashuvi, 

etnomadaniy aloqalar va diniy mansubliklarni o‘zaro integratsiyasi tufayli 

o‘zaro uzviylik hamda o‘ziga xoslik jihatlari qaror topdi. O‘troq aholi, 

yarim ko‘chmanchi ovchi aholi va ko‘chmanchi chorvadorlarning aynan 

mana shular hamda xalqning ruhiy-psixologik qarashlari negizida qadimiy 

an’analar, urf-odatlar va marosimlar shakllanadi. 

                                                           
59 Эмерсон Р. Нравственная философия. – М.: ACT, 2001. 

“O‘zbek xalqining milliy mentaliteti haqida so‘z yuritishdan oldin 

shuni alohida ta’kidlab o‘tish joizki, o‘zbek xalqi 4 ta katta diniy-

mafkuraviy bosqichni (zardo‘shtiylik, buddaviylik, islom, kommunistik) 

o‘z boshidan kechirganligi va har bir mafkuraviy-diniy ta’sirlar davri 

tugaguncha necha avlodlar almashganini va bu jarayonlarning millat fe’l-

atvorida o‘chmas iz qoldirganini unutmaslik kerak” – degan g‘oyani ilgari 

suradi, M.Bekmurodov. 

O‘zbek xalqining etnogenezi uzoq tarix, o‘tmishga daxldor bo‘lib,  

etnik jihati ham ko‘p tarmoqli ekanligi uning mentalitetida barcha 

Markaziy Osiyo hududida yashagan turli urug‘ va sotsial qatlamlar uchun 

umumiy jihatga ega. G‘arb va Sharqning o‘zaro bog‘lovchi hududda 

yashaganligi uning milliy an’ana, marosim va urf-odatlarida ham 

ko‘pchilik manfaatlarini himoya, hurmat qiluvchi fe’l-atvor uning 

fazilatiga aylangan.  Sharqliklarga xos bag‘rikenglik, mehr-oqibatlilik va 

g‘amho‘rlik kabi ezgu jihatlar, og‘ir sharoitga tushgan yordamga muhtoj 

kimsaga nisbatan hamdardlik hamda yеlkadoshlik fazilatlari ana shu 

jamoaviy yakdillikni ta’minlagan. Til, dil va fikr birligini saqlash, 

otashparastlik davrida vujudga kelib, Islom davrida yanada qadr topdi.  

O‘zbek xalqi istiqomat qilgan hududlar tabiati, iqlimi kabi 

insonlarning intellektual ma’naviy qiyofasi – mentaliteti rang-barang 

hamda betakrordir. Jauladan, xorazmliklar tabiatida Amudaryo suvlaridek 

jo‘shqinlik va Xorazm quyoshining olovlik tafti mujassam bo‘lgan. 

Movarounnahr va unga  tutash mintaqalardagi o‘troq dehqonchilik, 

me’morchilik va hunarmandchilik madaniyatiga baho berishda 

xalqimizning ona tabiat, olov, suv, tuproq va havoni e’zozlash bilan 

bog‘liq turfa odatlarini ham e’tiborga olish zarur. Jumladan, Navruz 

rutubatli qishni kuzatish, olamni yashnatuvchi ko‘klam sog‘inchida ona 

tabiatga ehtirom ko‘rsatuvchi ko‘p asrlik an’analar mujassam bo‘lgan.  

Mehrjon, sada, gul sayli va hosil bayrami kabi sayllarning negizida 

nafaqat tabiatni olqishlash, balki, shu kunlarga yеtkazgani uchun 

shukronalik, bergan rizq-nasibasiga minnatdorlik va ehtirom kabi 

marosimlarni hamjihatlikda o‘tkazish faqat turkiylarga xos jihat bo‘lsa 

ajab emas. Uzoq yillik yaxshi qo‘shnichilik, e’tibor, e’zoz va hurmat 

ko‘rsatish, o‘zga xalqlardan ayri rivojlanmagan, ayniqsa o‘zbek milliy 

mentalitetida forsiy zabon xalqlar va arablarning ta’siri katta bo‘lgan.     

MAVZUNI MUSTAHKAMLASH VA AMALIY 

MASHG‘ULOTLARDA FOYDALANISHGA 

OID KONSULTATIV MATERIALLAR: 

 

Mavzuni o‘zlashtirish uchun savollar: 

1. Sharq xalqlarining mentalitetida uzviylik va o‘ziga xoslik qanday            

     namoyon bo‘ladi?  

2. G‘arb xalqlari mentalitetida milliy o‘ziga xoslik va identiklikni 

     ta’riflang… 

3.  Til, din va sotsial hayotning mentalitetiga qanday ta’siri bor ?  

4.  Xitoy xalqi qanday o‘ziga xos va betakror mental xususiyatga ega ?  

5. Hind xalqining turli til, e’tiqod va turmush tarziga egaligi uning  

    umumiy  mentalitetiga qanday ta’siri bor ?  

6. Buyuk Britaniya aholisining an’anaviy madaniyatga sodiqligi qaysi 

 jihatlarida namoyon bo‘ladi?  

7. Fransuzlar qanday o‘ziga xos va betakror mental xususiyatga ega?  



109 
 

8. O‘zbek xalqi mentaliteti, milliy o‘ziga xoslik va identiklik 

 xususiyatini ahamiyati va ta’sirini aniqlang... 

Mavzuni mustahkamlashga doir topshiriqlar: 

Ivanova Zinaida Il’ichinaning “Проблемы этнической 

идентичности в условиях мегаполиса” asarini o‘qib, 100 so‘zdan kam 

bo‘lmagan esse yozing… 

Mustaqil ta’lim uchun topshiriq: 

Etnik jihat muammosini “IMEN” – Ixtirochilik masalalarini yechish 

nazariyasi – pedagogik texnologiyasini qo‘llab,  

muammoga yechim toping… 

I Muammoni qo‘yish To‘g‘ri javob Noto‘g‘ri javob 

M Muammoga yechim izlash   

E Yechim tahlili   

N Yechimning nazariy asosi    

 

MAVZUGA OID BILIM VA KO‘NIKMALARNI 

MUSTAHKAMLASHGA YO‘NALTIRILGAN TEST SAVOLLARI: 

1. Ayrim kishi yoki ijtimoiy guruhga xos aqliy qobiliyat darajasi, 

ma’naviy salohiyat – bu … 
  -Bilim 

 -Mentalitet  

-Axloqiy yetuklik 

-Ma’rifatlilik 

2. … arabcha sо‘z bо‘lib, “tutish”, “qaytarish” va “chegaralash” kabi 

lug‘aviy  ma’nolarni anglatadi. 
  -Aql 

  -Bilim 

  -Ma’rifat 

  -Mentalitet  

3. Insonning shaxsiy salohiyati va imkoniyatini belgilovchi omil, 

shaxsning psixologik va fiziologik xususiyati  mahsuli… 
  -Aql 

  -Bilim 

  -Qobiliyat 

   -Ma’rifat 

4. Tolerantlik atamasi ilk bora qachon  qo‘llanilgan? 

-XVIII asr boshlarida   

-XVII asr boshlarida  

-XX asr boshlarida   

-XIX asr boshlarida   

5. O‘zgalarning turmush tarzi, xulq atvori, odatlari, his tuyg‘ulari, 

fikr-mulohazalari, g‘oyalari va e’tiqodlariga nisbatan toqatli bo‘lish, 

bu ... 
-bag‘rikenglik 

-sabrlilik 

-ko‘ngilchanlik 

-andishalilik 

6. “O‘zbekiston xalqini millatidan qat’i nazar, O‘zbekiston 

Respublikasining fuqarolari tashkil etadi” deb  O‘zbekiston 

Respublikasi Konstitutsiyasining  nechanchi moddasida belgilab 

qo‘yilgan? 
-12-moddasida 

-11-moddasida 

-19-moddasida 

-8-moddasida 

7. Bu falsafiy va konstitusiyaviy huquqiy kategoriya bо‘lib, unga 

inson tug‘ilganidan e’tiboran ega bо‘ladi. 
-Yashash huquqi 

-Bilim olish huquqi 



111 
 

-Shaxs erkinligi 

-Shaxs e’tiqodi 

8.Ijtimoiy ma’noda bu tushuncha jamiyat va boshqalar oldidagi 

ma’naviy qarzdorlikni his  etishni anglatadi… 
-Bag‘rikenglik 

- Mas’uliyat 

-Majburiyat 

-Andisha 

9. Bu mamlakatda hozirgi kunda har 4 kunda bitta qiymati 1 milliard 

 AQSH dollarga teng bо‘lgan startap loyiha yaratiladi… 
  -Xitoyda 

 -Hindistonda  

 -Buyuk Britaniyada  

 -Fransiyada  

10.Dunyoda nafaqat qadimiyligi balki, ilmiy nufuzi bilan yetakchi  

Oksford-Kembridj universiteti shu mamlakatda  joylashgan… 

 -Xitoyda 

 -Hindistonda  

 -Buyuk Britaniyada                                       

   -Fransiyada  

II BOB. GLOBALLASHUV DAVRIDA MA’NAVIYl 

DUNYOQARASH 

5-§.  MILLATLARARO MUNOSABATLARDA         

               SOTSIOMADANIY MUAMMOLAR 

Tayanch tushuncha va iboralar:  

Oila, oilaning tarixiy evolyutsiyasi, oila turlari, oilaning ma’naviy-

sotsiomadaniy ahamiyati, sharqda oilaning ahamiyati, g‘arbda oilaning 

vazifasi, jamoa va jamoatchilik tushunchasi, mazmun va mohiyati, sharqda 

jamoaning o‘rni va ahamiyati, g‘arbda jamoatchilik va jamiyat 

tushunchasi, millatlararo munosabatlar, ko‘pmillatlik, jamiyatda 

bag‘rikenglik, tolerantlik, globallashuv, sotsioiadaniy munosabat, 

sotsiomadaniy muammolar.  

5.1. Insoniyat hayotida jamoa va jamoatchilikning roli. Jamoa – 

kishilarning qadim zamondan uyushgan shakli bo‘lib, bunda ishlab 

chiqarish vositalari umumiy mulk hisoblangan. Jamoa tamoman yoki 

qisman o‘zini-o‘zi boshqargan. 

Ibtidoiy – so‘zining o‘zagi “ibtido” bo‘lib “boshlanish” degan 

ma’noni bildiradi. Har bir narsaning boshlanishi va oxiri bo‘lgandek 

dunyoning ham o‘z ibtidosi, ya’ni, boshlanishi mavjud, har voqea, hodisa 

va jarayonning ham o‘z ibtidosi va yakuni, xulosasi bor.  

Jumladan, ibtidoiy jamiyat – hozirgi Afrika qit’asida insonning 

paydo bo‘lishi, uning  markazga qarab intilishi, ya’ni potsentrizm hodisasi 

tufayli vujudga kelgan. Chunki bu qit’a o‘sha vaqtda ham issiq iqlim 

sharoiti, ozuqaga boyligi bilan ham ibtidoiy insonning yashash sharoitiga 

mos kelgan. Ibtidoiy inson jamoasi, vaqt o‘tib, oziq-ovqatning kamayishi, 

tabiatda sodir bo‘luvchi turli o‘zgarish va qarshiliklar, ya’ni antropogonez 

tufayli yangi manzilgohlarni izlab topishga majbur bo‘lgan. 

Yer yuzida ibtidoiy insonlar paydo bo‘ldi, ibtidoiy to‘dadan urug‘, 

so‘ngra qabila va qabila davlatchiligi yuzaga keldi. Jamoa a’zolarining 

o‘zaro birgalikda mehnat qilishi, qo‘lga kiritgan mahsulotini ham jamoa 

bo‘lib iste’mol qilish ibtidoiy jamiyatning o‘ziga xos xususiyatidir. 

Olamdagi barcha narsa, hatto, eng kichik zarra ham oddiydan 

murakkablikka qarab boorish asosida vujudga kelgan. Shu boisdan ibtidoiy 

odamlar ham hayot ibtidosida eng sodda mehnat qurollaridan foydalangan, 

lekin, uning bugungi avlodlari endilikda murakkab olam sirlarini kashf 

etishga kirishdi. Qadimgi davr insoni, ijtimoy hayot sirlarini o‘zlashtira 

boshlagan ilk damlarda yakka, yolg‘iz rivojlana olmasdi, shu sababdan 

jamoa bo‘lib mehnat qilish hamda yashashga harakat qildi.  

 “Biz kishilik jamiyatining butun tarixini 24 soat deb faraz qilsak, 

shundan 23 soat-u 56 daqiqasi ibtidoiy-yozma manbalarsiz davrga, qolgan 

4 daqiqasi esa yozma tarixga to‘g‘ri keladi. Quyi paleolit davrida 

mamlakatimizda, xususan O‘rta-Osiyoda sun’iy inshoat, turar joylar keng 

tarqalgan. Bular yеrto‘la, yarim yеrto‘la va chayla shaklida bo‘lib, usti va 

yon tomonlariga hayvon suyaklari terilib, ustidan esa hayvon terisi yoki 

qamish bosilgan. Bunday makonlar ko‘p tarqalgan, aksariyati tog‘ va 

to‘qayzorga yaqin joylardan topilgan. Fandagi o‘rganishlar bu davr 

odamlari urug‘ jamoa bo‘lib yashagani, kichik uy – joylarda esa oilalar juft 

bo‘lib yashaganidan darak beradi”60.   

Urug‘-jamoa bir avlod-ajdoddan tarqalib, umumiy bir nom bilan 

atalgan qondoshlik jamoasiga nisbatan aytiladi, qarindoshlik rishtasi 

dastlab, ona urug‘iga nisbat tadbiq etilgan va tug‘ishganlar  deb atalgan. 

Urug‘ avlodning bu ilk fazasi – ona urug‘i – matriarxat deb ataldi.  

Urug‘ jamoaning ikkinchi fazasi ota urug‘i (patriarxat) davrida ishlab 

chiqarish munosabatlari rivojlandi, bu tarzdagi sotsial iqtisodiy 

o‘zgarishlar ibtidoiy davrda tub burilish yasadi. Dehqonchilik va 

chorvachilikka asos solinishi, jamoalar o‘zlari yеtishtirgan mahsulotning 

ortiqcha qismini  kerakli mahsulotga ayriboshlash tufayli, ilk bozor 

munosabatlari tarkib topdi. 

                                                           
60  Қабиров Ж., Сагдуллаев А., Ўрта Осиё археологияси. Ўқув қўлланма.-Т.: Ўқитувчи, 1990.-Б.-5.-16.  

Bu hodisa yuqori va quyi paleolit oraligida paydo bo‘ldi, jamiyatda 

sotsial tabaqa vujudga keldi, hozirda ham ayrim xalq, millatlarda urug‘- 

qabilalarga bo‘linish qoldiqdari saqlanib qolgan. 

Mazkur davrda nafaqat ibtidoiy inson, balki,  bugungi kun uchun 

ham ahamiyatli bo‘lgan buyuk o‘zgarish odamzodning biologik jismoniy 

qiyofasida o‘zgarish  ro‘y berdi, ya’ni yеvropeoid, negroid va mongoloid 

irqlar shakllandi.  

Ona urug‘i jamoasining so‘nggi pallasida ayollar farzandlarining 

otalaridan o‘z urug‘i uchun ishlash, og‘ir yumushlarga yordam berishni 

talab qiladi. Bu tarzdagi talablar o‘z qiymmati va iqtisodiy muammolarni 

keltirib chiqarib, ona urug‘i jamoasi zaminida matriarxal juft oilaning 

rasman birlashuviga olib keldi. Onalar, o‘z farzandlariga o‘z otasini 

tanishtiruvi, ona urug‘i jamoasida nikoh tartibi va axloq normalarini 

o‘zgartirib, erkaklar o‘rnini kuchaytirdi. Sotsial iqtisodiy hayot tashvish va 

muammolari endi erkak zimmasiga o‘tdi. Erkaklar tomonidan iqtisodiyot 

jilovini o‘z qo‘llariga olish, jamoada ularning mavqeyini mustahkamlab, 

otalarning farzandlari oldidagi nufuzi ortdi. Ona hukmronligi davrida 

shakllangan qoida va tartiblar, farzandlarning onaga tegishli ekanligi, ona 

urug‘ining mulk egasi bo‘lishi erkaklar mavqeiga zid keldi. Natijada ota 

hukmron (patriarxal)ligining huquqiy asosi vujudga keldi. Qadimgi davr 

insonlari g‘ayritabiiy kuchlar va turli marosimlar orqali ijobiy yoki salbiy 

ta’sir etish mumkinligiga ishonganlar. Diniy urf-odat, sig‘inish marosimi 

va an’analarni sidqidildan bajarish tufayli illohiyot to‘g‘risidagi  tasavvur 

hamda tafakkuri boyib bordi.  

Kaltaminor, Hisor va Joytun kabi ibtidoiy inson qarorgohlaridan 

topilgan moddiy madaniyat yodgorliklarida o‘sha darvdan hikoya qiluvchi 

illohiy  tasavvur va tafakkur mahsuli bo‘lgan  ro‘zg‘or buyumlarining 

ajoyib namunalari o‘rin olgan. Qizil loydan ishlab, sirtiga turli rang va 

bo‘yoqlar bilan turlicha shaklga ega bo‘lgan naqsh,  odam va hayvon 

suratlarini chizish keng urf bo‘lgan edi. Mavjlanib oqayotgan suv ramzi, 

aks etgan idishda inson va hayvon shaklining o‘zaro uyg‘unligi jo‘shqin 

hayotni ifoda etgan degan fikrni beradi. Shuningdek, loydan yasalgan ayol 

haykalchalari esa ona hukmron (matriarxat)lik davriga doir, neolit davri 

san’atining nodir namunasi hisoblanadi. 

Ming yillar mobaynida faqat termachilik va ovchilik hisobiga kun 

kechirgan, dehqonchilik bilan mashg‘ul bo‘lmagan ko‘plab qabila va 

elatlar davlatchilik bosqichiga ko‘tarila olmadilar. Jahon tarixida nom 

qozongan ilk davlatlar xo‘jalik yuritish, ishlab chiqarish va dehqonchilik 

tufayli shakllanib, rivojlandi. Yurtimizning qadimiy manzillaridan topilgan 

arxeologik manbalarga ko‘ra miloddan avvalgi ikkinchi ming yillik 

o‘rtalarida Surxon vohasida dehqonchilikning rivojlanishi tufayli ilk 

davlatchilikka o‘tish jarayoni boshlangan. Chunki, bu kabi jarayonlarning 

bosqichma-bosqich rivojlanishining o‘ziga xos xususiyat va qonunlari bor 

edi. Ilk davlatlar, alohida makon yoki ilk shaharlar va ishlov berilgan yеr 

maydoni hamda sug‘orish tizimi nisbatan kichik hudud, ya’ni zich 

o‘zlashtirilgan qadimgi sug‘orma dehqonchilik vohalarida paydo bo‘lgan. 

Voha aholisi, o‘z makon va manzilgohlarini harbiy bosqinlardan 

himoyalash, mudofaa qilish, sug‘orish va dehqonchilik kabi barcha 

yumush hamda vazifalarni ham o‘zlari ado etgan. Ilk davlatlarning aholisi 

o‘zaro hamkorlikda faoliyat yuritgan bo‘lib, jamoaning ichki hamda tashqi 

aloqalarini boshqarib turish masalalarini yechish, muhim va hayotiy 

zaruriyat edi. 

“O‘z-o‘zini boshqarish tizimi, xalqimizning barhayot an’analari va 

qadriyatlariga xos bo‘lgan usuli kabi mahalla tarixi ham qadim zamonlarga 

borib taqaladi. Tarixiy manbalarda qayd etilishicha, jez davrining 

yodgorligi bo‘lgan Sopollitepada  sakkizta oila yashagan. Ularni faqat 

urug‘ jamoasigina emas, balki, iishlab chiqarish manfaatlari ham 

birlashtirgan. Keyinchalik ularning safiga patriarxal tizim asosida 100 dan 

ortiq oilalar kelib qo‘shilgan. Katta oilalar jamoasini ular orasidan 

saylangan oqsoqol boshqargan. Oqsoqollar o‘z navbatida oliy oqsoqollar 

kengashiga birlashgan. Oqsoqollar, odatda, jamoa-qishloq hayoti bilan 

bog‘liq barcha masalalarni oliy kengash orqali hal qilishgan”61.  

O‘rta Osiyo hududida aholi ko‘plab qabila va urug‘larga bo‘lingan, 

92 dan ortiq o‘zbek, 100 dan ortiq turkman va qozoqlarning esa 300 dan 

ortiq katta va kichik urug‘ jamoalari mavjud bo‘lgan. Aksariyat 

urug‘larning nomlanishi yashash joylarining nomlari bilan bog‘lanib 

ketgan. Xususan turkiy xalqlar tarkibiga kirgan barlos, qiyot, qushchi, 

qo‘ng‘irot, uyshun, nayman, chimboy, qarluq, kenagas, do‘rmon, mang‘it, 

nukus, uyg‘ur, xitoy, toymas, qipchoq, tuman va minglar  kabi nomlar shu 

zayilda paydo bo‘lgan. 

Miloddan avvalgi Markaziy Osiyo hududida yashagan so‘g‘d, 

baqtriy, xorazmiy va saklar hozirgi o‘zbek xalqining eng qadimgi ajdodlari 

ekanligi haqida qadimgi yozma manbalarda ayrim ma’lumotlar saqlangan. 

Qadimgi Xorazm, Baqtriya, So‘g‘d, Farg‘ona va Shosh to o‘rta asrlargacha 

Sharq hududlarida juda mashhur bo‘lgan.  Grek-Baqtriyada mahaliy 

xalqlar va greklarning qisqa vaqt ichida madaniy sintezi o‘zining ijobiy 

natijasini berdi, yangi shaharlar qad rostladi. Dehqonchilik va chorvachilik 

borasida ikki xalqning bu sohadagi bilimlari uyg‘unlashuvidan ko‘plab 

yangiliklar yaratildi, ayniqsa kulolchilik, binokorlik va ilm-fan sohasida 

bir qator ibratli ishlar amalga oshirildi. Markaziy Osiyodan o‘tuvchi 

Buyuk ipak yo‘li xalqaro savdo karvoni G‘arb va sharqni o‘zaro 

bog‘lovchi markazi sifatida o‘ta muhim o‘rin tutib bordi. Grek-Baqtriya 

davlatchiligida Diodot va Galpokida draxma, obol, dixalka va xalqa deb 

nomlangan yuksak badiiy saviyada ishlangan mis, kumush va oltindan turli 

qiymatdagi tangalar zarb etildi. Baqtriya shohlari tovar-pul munosabatini 

rivojlantirish uchun o‘z pullarini zarb qilishi xalqaro savdoning rivojiga 

ijobiy ta’sir qildi.  

“Mahalla” so‘zi arabcha “o‘rin-joy” degan ma’noni anglatib, u turli 

hudud yoki mintaqalarda mahallot (joy), guzar, jamoa, elat va elod nomlari 

                                                           
61 Абу Бакр Наршахий Бухоро тарихи. –Т.:-1966,187-б.  

bilan atalgan. Alisher Navoiy “Hayrat ul abror” asarida mahallani 

“mahalla shahar ichidagi shaharcha”deb ta’riflagan va Hirot shaxri, yuz 

shaharcha ahamiyatiga ega bo‘lgan mahallalardan tashkil topganligini 

aytib o‘tadi”62. 

Amir Temur va temuriylar  davrida mahallalar yanada ravnaq topib, 

chin ma’nodagi o‘z-o‘zini boshqarish tizimi maqomiga ega bo‘ldi, mahalla 

va guzarlar hunarmandlar jamoasining kasb kori nomi bilan yuritilgan. 

Zargarlik, misgarlik, ko‘nchilik, pichoqchilik, qoshiqchilik, temirchi, 

egarchi, taqachi va hokazolar. Mahalla azaldan mahalliy hokimiyatning 

o‘ziga xos bir shakli, ko‘rinishi sifatida faoliyat yuritgan. Mahalla tizimi 

jamoatchilik asosida boshqarilgan va o‘zining yozilmagan ichki tartib-

qoidalariga ega bo‘lib, bu ichki tartib-qoidalariga hamma birdek amal 

qilib, barcha uchun birdek qonuniy hisoblangan. 

Mahalla kichik ma’muriy hudud sifatida yashovchi aholining 

turmush tarzi, milliy qadriyat, an’ana va urf-odatlarga amal qilishning 

umumiyligi bilan mahkam bog‘langan kishilar jamoasining birligidir. 

Tarixning turli bosqich va davrlarida tartib-qoida hamda tuzumlarning 

o‘zgarishiga qarab mahallning nufuzi va vazifalari ham o‘zgarib turgan. 

5.2. Ko‘pmillatli jamiyatda bag‘rikeng(tolerantlik)lik tamoyili. 

Ma’naviy darajada globallashuvning salbiy tomoni insoniylikka xos 

bo‘lmagan befarqlik, loqaydlik va dangasalikka tobelikdan faqat 

iste’molchiga aylantiradi. Bu tarzdagi hayot, turmush tarzini ixtiyor 

qilganlarda  baxt-saodat tushunchasi moddiy farovonlik bilan belgilanadi. 

Yashashdan maqsad, hayotdan eng yuqori darajada lazzatlanishdan iborat 

bo‘lib qoladi. Ruhiy-ma’naviy qadriyatlar, ezgulik, savob va beg‘araz 

yordam ko‘rsatish kabi oliy tushunchalar unutiladi. Insoniylik asosiga 

qurilgan munosabatlar o‘rnini faqat foyda va zarar qonuniyati egallaydi, 

shu sababdan  ko‘ngilxushliklarning ko‘z ko‘rib, quloq eshitmagan turlari 

yuzaga keladi. 

                                                           
62   Бекмуродов М. Ўзбек менталитети. – Т.: 2011,198-б. 

Globallashuv, bu ortga qaytarib yoki to‘xtatib qolib bo‘lmaydigan 

jarayon, kamondan chiqqan o‘qni qayta o‘qdonga tiqishga urinishdek gap. 

Bugun dunyodagi har bir davlatning taraqqiyoti ayni shu globallashuv 

asosida shakllanmoqda. Globallashuv hodisasining ijobiy va salbiy 

jihatlari bor. Eng salbiy jihati – zamonaviy dunyoda odamiylikni boy berib 

qo‘yish xavfini yuqoriligidir, lekin globallashuv jarayoni to‘g‘risida 

faqatgina salbiy fikrlarni bayon qilish maqsadidan yiroq holda tahlil 

qilamiz.   

Tolerantlik atamasi, ilk bora XIX asr boshlarida yevropalik tibbiyot 

xodimlari bemorning tanasiga sog‘lom tanadan olingan qonni yuborish, 

ya’ni qon quyush amaliyotini bajarganda ijobiy natijaga erishish bilan bir 

qatorda salbiy holat ro‘y bersa, uni bartaraf qilish choralarini ham 

izlaganlar. Bemor tanasining begona qonni o‘zlashtirish jarayoni, 

hodisasiga nisbatan tolerantlik atamasi qo‘llangan.  

Ushbu asrning uchinchi choragida siyosat, madaniyat, din va 

iqtisodiyot kabi sohalarda amalga oshirilgan islohotlarga nisbatan 

insonlarni sabr-bardosh va toqat bilan chidashiga  bag‘rikeng(tolerant)lik 

munosabati sifatida baho berildi.  

“Tolerantlik (lotincha tolerantia-sabr-toqat), bag‘rikenglik –

o‘zgalarning turmush tarzi, xulq-atvori, odatlari, his-tuyg‘ulari, fikr-

mulohazalari, g‘oyalari va e’tiqodlariga nisbatan toqatli bo‘lishdir.  

Tolerantlik tafakkuri insonlariing turli iqtisodiy, ijtimoiy, siyosiy, 

mafkuraviy, ma’naviy, ruhiy munosabatlarini ularning millati, irqi, nasli-

nasabi, iqtisodiy ahvoli, dini va e’tiqodiga qaramasdan muvozanatda 

saqlash meyorlarini anglatadi. O‘zbekiston Milliy ensiklopediyasida 

tolerantlik tushunchasiga shunday ta’rif berilgan: “Bag‘rikenglik, 

o‘zgalarning turmush tarzi, xulq-atvori, odatlari, his-tuyg‘ulari, fikr-

mulohazalari va g‘oyalari va e’tiqodlariga nisbatan toqatli 

bo‘lish”63. 

                                                           
63 O‘zbekiston Milliy ensiklopediyasi. 5 – jild. –Toshkent: O‘zME, 2005,345-b. 

Tarixiy shakllanishiga ko‘ra milliy tolerantlik dinlarga bo‘lgan xolis 

munosabat, dinlarni bir-biri ustidan ustun qo‘ymaslik, ularni ajratmaslik, 

ularni birbiriga qarshi qo‘ymaslik, inson diniy e’tiqodiga hurmat bilan 

qarash, shu bilan birga boshqa din g‘oyalarini zo‘ravonlik bilan 

singdirishga urinmaslik, dinsizlar, ya’ni dahriylar huquqlarining hurmat 

qilinishi kabi mohiyatan zarur bo‘lgan g‘oyalarni o‘z ichiga qamrab oladi. 

Aslida milliy tolerantlik insoniyat tarixida o‘zga din va millatlarga 

nisbatan tolerantlik asosida va ehtiromli munosabatda 

bo‘lish mezoni sifatida shakllanib kelgan. Chunki milliy tolerantlik urf-

odat, madaniyat, qarash va mafquralarga nisbatan xolis munosabat 

bildiradi, dunyo rangbarangligini tan oladi.  

Milliy tolerantlik tarixiy ildizlarga ega hodisa hisoblanadi. Tarixan o‘  

shakllanish jarayonlarida milliy tolerantlik ma’naviy va diniy tolerantlik 

g‘oyalariga tayangan. Milliy tolerantlik va dinlar tarixi o‘zaro bog‘liq 

hodisalar  hisoblanadi. Dunyo dinlari o‘rtasidagi tenglik va o‘zaro hurmat 

milliy tolerantliksiz rivojlana olmas edi. Milliy tolerantlik diniy 

e’tiqodlarga bo‘lgan o‘z munosabatini an’anaviy diniy mazhablarning 

ulug‘lanishi asosiga quradi. Shu nuqtai nazardan, har bir din tarkibida 

o‘ziga xos milliy tolerantlik tamoyillariga asoslangan konfessional 

qadriyatlar tizimi shakllanib kelgan. Yurtimizda milliy 

tolerantlik tushunchasi hayotda dinlararo tolerantlik, millatlararo totuvlik, 

turli din va millatlar vakillari bilan tinchlik-totuvlik hamda hamjihatlikda 

yashash tarzida namoyon bo‘lib, u xalqimiz tabiatidagi insonparvarlik, 

ochiqko‘ngillilik, mehmondo‘stlik kabi fazilatlar bilan uyg‘unlashib 

ketgan.  

Milliy tolerantlikning mavzu sifatida yoritilishi uzoq o‘tmishimizga 

borib taqaladi. Tarixga nazar tashlaydigan bo‘lsak, 10-12 asr avval 

yurtimizdan yetishib chiqqan islom mutafakkirlari o‘z asarlarida 

tolerantlik mavzuiga e’tibor qaratib, bu masalaga ijobiy yondashganlar. 

Masalan, Moturidiy (870-944) “Haj” surasi 40- oyat tafsirida: “Cherkov va 

sinagogalarni vayron etish man etiladi. Shuning uchun 

ham, musulmonlar yurtida shu davrgacha ular buzilmay saqlanib qolgan. 

Bu masalada ahli ilm orasida ixtilof yo‘qdir”64, – deb musulmonlar boshqa 

din vakillari bilan birgalikda bir jamiyatda hayot kechirishlari 

mumkinligini ta’kidlaydi. Abu Lays as-Samarqandiy (vaf. 1003)ning 

Qur’ondagi “Mumtahina” surasining 8, 9- oyatlarini “Sizlar bilan dinda 

urush qilmagan o‘zga din vakillari bilan bordi-keldi 

qiling, ular bilan adolatli muomala qiling”65, deb sharhlashi hamda 

Burhoniddin al Marg‘inoniy (1123-1197) “Musulmonlar diyorida cherkov 

va ibodatxonalar buzilib ketgan bo‘lsa, ularni o‘z joyida yana qayta tiklash 

mumkinligini”66 ta’kidlashi yuqoridagi fikrimizga dalil bo‘la oladi.  

Alisher Navoiy ham o‘z ma’naviy merosida yaxshi qo‘shnichilik, 

odamlarning bir-biriga o‘zaro mehr-oqibatli bo‘lishi kabi ezgu fazilatlarni 

targ‘ib qilib: 

Olam ahli bilingizkim, ish emas dushmanlig‘ 

Yor o‘lung bir-biringizga, ki erur yorlig‘ ish67– deya barchani 

do‘stlikbirodarlikka, tinch va osuda hayot kechirishga da’vat etadi. 

O‘zbek millatining etik-estetik, axloq va odob, ma’naviy va ma’rifiy, 

falsafiy qadriyatlari tizimida tolerantlik haqidagi g‘oyalar eng qadimgi 

davrlardan boshlab rivojlangan bo‘lib, tolerantlik fazilatlati avlodlar 

tarbiyasining muhim omillaridan biri sanalgan. Ayniqsa ajdodlarimiz 

tomonidan yaxshi qo‘shnichilik va o‘zaro hurmat yaxshi fazilat qadriyat 

sifatida e’zozlanib kelingan. Shu boisdan ham ular inson fazilatlari haqida 

fikr bildirganlarida “Yaxshi fazilat odamni odam bilan yaqinlashtiradi” 

deb hisoblaganlar. Markaziy Osiyo xalqlari tarixi shundan dalolat beradiki, 

doimo o‘z ozodliklari uchun kurashganlarida birlashganlar va 

o‘z orzu-umidlari, maqsadlari yo‘lida uyushuv yo‘li bilan harakat 

                                                           
64 Абу Мансур ал-Мотуридий. Таъвилот аҳли сунна.Т.3. – Байрут: Муассаса ар-рисала, 2004,376-b. 
65 Абу Лайс ас-Самарқандий. Баҳр ал-улум. Т.3. – Байрут: Дор ал-кутуб, 1993, 353-b. 
66 Бурҳониддин ал-Марғиноний. Ҳидоя. Т.2 – Байрут: Дор ал-кутуб,–1993, 455-b. 
67 Алишер Навоий. Уммондан дурлар(тузувчи ва таржимон Йўлдош Парда)–Тошкент: Шарқ, 2000 йил,33-b 

qilganlar. Shu bois bu hududda yashab, jahon ilm-fani taraqqiyotiga katta 

hissa qo‘shib kelgan allomalarimiz yaxshi qo‘shnichilikning, ahillikning, 

o‘zaro ko‘mak va yordamning ahamiyati katta ekanligini o‘zlarining ilmiy-

falsafiy meroslarida ham keng yoritib berganlar. 

Bugun ham mamlakatimizda turli millat va elat vakillarining yagona 

oila farzanlaridek yashashlarida tolerantlikning asl mohiyati yaqqol 

namoyon bo‘lmoqda. Bunday ahillik, do‘stlik va hamkorlik o‘zining 

chuqur tarixiy-nazariy ildizlari bilan bir qatorda o‘zining huquqiy 

asoslariga ham ega. Jumladan bu asoslar yangilangan Konstitusiyasimizda 

to‘la-to‘kis o‘z ifodasini topgan. 

Xususan, Yangi O‘zbekisiton Konstitusiyasining 8-moddasida 

belgilab qo‘yilganidek, O‘zbekiston xalqini millatidan qat’i nazar, 

O‘zbekiston Respublikasining fuqarolari tashkil etadi68. 

Shuningdek, Asosiy qonunimizning yangi tahriri 19-moddasida 

“O‘zbekiston Respublikasida barcha fuqarolar bir xil huquq 

va erkinliklarga ega bo‘lib, jinsi, irqi, millati, tili, dini, e’tiqodi,ijtimoiy 

kelib chiqishi, ijtimoiy mavqeidan qat’i nazar, qonun oldida tengdirlar”, – 

degan qoida mustahkamlab qo‘yilgan69 

 Hozirgi kunda jahonda sodir bo‘layotgan turli voqea va hodisalarga 

nisbatan tolerantlik o‘ta muhim ekanligini yanada chuqurroq anglash 

yеtish mumkin. Iqtisodiyotning globallashuvi va yanada mobillashuvi, 

kommunikatsiyalarning tez rivojlanishi, integratsiya va o‘zaro bog‘liqlik, 

keng miqyosli migratsiya va aholining ko‘chib yurishi tufayli yuzaga 

keladigan turli noqulaylik jamiyatda tolerantlik tamoyilining ahamiyatini 

kuchaytiradi”70. 

Xulosa sifatida aytish mumkinki, kо‘pmillatli jamiyatlarda barcha 

millat va etnik guruhlar manfaatlari qondirilishi adolatli tashkil etilgan 

bо‘lsa, ayniqsa, ular о‘rtasida huquqiy tenglik mamlakatning bosh qomusi 

                                                           
68 O‘zbekiston Respublikasi Konstitutsiyasi. –Toshkent: O‘zbekiston, 2023,5-b. 
69Shu manba, 9-b. 
70   Юсупов Ш. Миллий менталитет – тараққиёт омили. – Т.: 2016, -112 б. 

bо‘lgan konstitutsiyasi va qonunlarida о‘z aksini topgan va amaliyotga 

tadbiq etilgan bо‘lsa, davlatda millatlararo mojarolar kelib chiqishining 

ehtimoli kamayadi. Bu о‘z navbatida jamiyatning barqaror rivojlanishida 

muhim omillardan biri hisoblanadi. 

5.3. Oila evolyutsiyasida sotsiomadaniy munosabatlarning 

ahamiyati. Oila –  poligamiya (poli… va gamos  grekcha-nikoh) 

ma’nosini anglatadi, bu so‘z ayrim hollarda ko‘p nikohlilik sifatida 

qo‘llaniladi, biroq bu noto‘g‘ri tushunchadir. Oila jamiyat tarixida azaldan 

mavjud bo‘lmagan, ibtidoiy jamoa davrining ilk bosqichida ibtidoiy 

insonlar to‘da-to‘da bo‘lib yashagan davrda jinslar o‘rtasidagi 

munosabatlar muayyan tartib-qoidaga ega bo‘lmagani sabali to‘dadagi 

barcha erkak va ayollar o‘zaro va umumiy tarzda er-xotin hisoblangan.  

Zardushtiylik dini rivoji aholi ma’naviy hayoti bilan bir qatorda 

zamon va makonga xos olamni anglash, tafakkur qilishga ham o‘z ta’sirini 

o‘tkazdi. Shuningdek, nikoh va oila to‘g‘risidagi qarashlar ham o‘zgarib, 

jamoani boshqarish oqsoqollar Kengashi a’zolariga yuklatildi. Kengash 

boshlig‘i va a’zolari davlat boshqaruvi bilan bir qatorda nikoh va oila 

munosabatlarini ham nazorat qilib, muammolarini ham hal etgan. Bir so‘z 

bilan ifoda etsak, jamoa a’zolari shodlik, g‘am va alam kabilarni birgalikda 

bartaraf etganlar, ya’ni shaxsiy, xususiylikdan ko‘ra umumiylik 

tushunchasi ustuvor ahamiyat kasb etgan. 

Oila insoniyat, millat va xalqning o‘z taraqqiyoti, evolyutsiyasi 

jarayonida egallagan yutug‘i bo‘lib, jamiyatning asosi sifatida hayoti va 

turmush tarzining ma’lum bir ma’naviy, madaniy, sotsial va aksiologik 

qoidalari asnosida shakllandi. Insoniyat taraqqiyoti, evolyuyasi jarayonida 

egallagan  barcha ezguliklar davr silsilasidan o‘tib, eng maqbullarini  o‘z 

bag‘rida asrab-avaylab kelajak avlodlarga yеtkazadi. Nikoh, oila va tarbiya 

tushunchasi ham zamonlar osha shakllanib, rivojlandi.    

“Sog‘lom fikr – donolik, oqillik, o‘z xatti-harakati oqibatlarini 

oldindan ko‘ra bilish, o‘ziga chetdan qaray va baho bera olishdir. Unga 

ko‘ra inson o‘z fazilatlarini me’yorlashtiradi, qaysarligini jilovlaydi, 

axmoqlikka qarshi tura oladi. Barcha narsani poklash qudratiga ega suv 

uning ramzi” – deydi Konfutsiy. 

Nikoh va oila  ikki jins vakillarining o‘zaro teng huquqliligi va o‘z 

roziligi bilan hech qanday tashqi ta’sir hamda bosimlarsiz tuzuladi. 

Sotsial-madaniy munosabatlar turli shakl, ifoda va mazmun-mohiyatga ega 

bo‘lib, nikoh eng takomiliga yеtgan ijtimoiy-madaniy va ma’naviy hodisa 

sifatida e’tirof etiladi.   

“Sizning eng xayrlingiz – zavjasiga eng yaxshi muomalada 

bo‘lganingizdir” yoki Qur’oni Karimning Baqara surasi, 228-oyatida: “Va 

yaxshi amallarda ular (ayollar) uchun zimmalarida i erlari oldidagi 

burchlari barobarida huquqlari ham bor”, deya marhamat qilingan. 

Demokratik davlatdagi kabi islom dinida ham oila, ayol va farzandlarning 

haq-huquqlari nikohgacha, nikohda yashash davrida  va undan keyin ham  

himoyalangan”71. 

Qadimdan oilaning asosiy vazifasi avvalo o‘zidan sog‘lom avlodni 

dunyoga keltirish (reproduktiv) va tarbiyalashdan iborat bo‘lgan.  

Xo‘sh, bugungi kunda farzandni dunyoga keltirish va tarbiyalash 

vazifalariga nisbatan dunyo xalqlarining munosabati qanday?  Mazkur 

muammoni sobiq Ittifoq tarkibiga kiruvchi davlatlar tahlilida  ko‘rib 

chiqamiz.  

Ukraina aholisi 1991-yilda 51623500 nafarni tashkil etgan bo‘lsa, 

2021-yilga kelib 41418717 nafarni tashkil etib, o‘tgan davr mobaynida 

aholi soni tug‘ulish va ko‘chib ketishlar hisobiga 10000000 nafarga 

kamaygan. 

Agar Rossiya Federatsiyasida 2017-yilda 1690307 nafar bola 

tug‘ilgan  bo‘lsa, 2021-yilga kelib esa tug‘ilishlar soni 1402 834 nafarni 

                                                           
71   http. www.Qur’on. Uz. 

tashkil etib, umumiy aholi sonining 10 % ga ham еtmaydi ammo yuqumlik 

kasallik sabab 2021-yilda o‘lim soni 15,1%, ya’ni 2 440 000 nafar 

“rekord” natija qayd etilgan. Oila qurish yoshida bo‘lgan aholining 20% 

yakka yolg‘iz hayot kechirishi oilaga bo‘lgan munosabatni yanada 

oydinlashtiradi.  

Belarusiya aholisining 53.3% ayollar va 46.5% erkaklar tashkil etib, 

tug‘ulish ko‘rsatkichi umumiy aholisi soniga nisbatan 9 % kamroqni 

tashkil etadi. Moldova aholisi o‘sish ko‘rsatkichi 2021-yilda 10 706 nafar 

va o‘lim ko‘rsatkichi esa 11 001 nafarga to‘g‘ri keldi. Latviyada 2021-

yilda tug‘ulish 4 484 nafarni va o‘lim holati esa 6 553 nafarga to‘g‘ri keldi. 

Litvada 2021-yilda 6 575 nafar tug‘ulish va 9799  holatda o‘lim qayd 

etilgan.    

Estoniyada 2021-yilda 3 446 nafar tug‘ulish va 3819 holatda o‘zim 

qayd etilgan. 

Germaniya aholisi sonining o‘sish ko‘rsatkichi 2021-yilda 170 037 

nafarni va 220 396 holatda o‘lim qayd etilgan.    

Qozog‘istonda bu kabi salbiy ko‘rsatkichlar kuzatilmasa-da oxirgi  

besh yil davomida 40 yoshdan oshib ham oila qurishni istamayotgan erkak 

va ayollar soni ko‘payib bormoqda.  

2021-yilda yurtimiz aholisi o‘rtasida 276900 ta nikoh qayd etilgan, 

ajrimlar esa 35660 tani tashkil etib, avvalgi yilga qiyoslaganda 4.5 % ga 

oshgan. Ajrimlar sonining o‘zi mamlakatimiz yoshlari o‘rtasida nikoh va 

oila munosabatlariga bo‘lgan munosabatni belgilashga yеtarli bo‘ladi.  

Yuqorida keltirilgan tahlilning o‘zi ham dunyoda nikoh va oilaga 

nisbatan munosabatni qay darajada ekanini ko‘rsatib turibdi. Aholi 

o‘rtasida tug‘ulish ko‘rsatkichining pasayishi, mamlakat iqtisodi, ijtimoiy 

va boshqa muhim ko‘rsatkichlarga ham  ta’sir o‘tkazadi.  

Oilaning, kichik iqtisodiy xo‘jalik sifatida o‘z vazifalari mavjud.  

Nikohdan avval, ayolni tanmahramlikka oluvchi erkak, bo‘lajak jufti 

haloliga mahr beradi. Mahr – mazmun va mohiyatiga ko‘ra nikohga ahd 

qilgan kuyov, erkak tomonidan kelin, ayolga beriladigan moliyaviy haqdir. 

Bu haq, faqat ayolga tegishli bo‘lib, kuyovning kelinga mahr berishi farz 

hisoblanadi. Bu xayrli amaldan maqsad, ayol nikohda yashagan davrida 

moddiy tomondan ta’minlangani  uqtiriladi. Mahr, kuyovning shaxsiy 

daromadi hisobidan beriladi, ota-onaning haqqi qo‘shilmaydi, bu bilan 

kuyovga oilaboshilik mas’uliyati anglatiladi. Mahrning eng kam miqdori 

4,25 gramm tillaga tenglashtirilgan, eng ko‘pining esa chegarasi yo‘q. 

hisobsiz mol-mulk bo‘lishi ham mumkin. “ ْاوتُا َْ  ,نةُْقَحَ  ََّنقَُاوقُُدس  اانسََّاا 

“Ayollarga mahrlarini ko‘ngildan chiqarib bering” (Niso surasi 4‑oyat”)72. 

Shunday qilib, islom dinida oilaviy munosabatlar hayot haqiqati, 

adolat tuyg‘usi va insonparvarlikka asoslangan ma’naviy mezonlarni 

yaratdi, ayollarning oila va jamiyatdagi haq-huquqini adolatli belgiladi, bu 

borada ayolning onalik burchi va bolalari uchun murabbiylik faoliyatiga 

nisbatan yuksak e’tibor qaratgan. 

Makon va zamon bu borliqning umumiy mohiyati va shaklining 

tartiblashgan tizimidir. Oilaviy hayot va tarbiyaning tarixiy asosi, 

evolyutsiyasi milliy, diniy qadriyat va xalq pedagogikasiga oid muhim 

manba sifatida alohida  ahamiyat kasb etadi. Uzoq evolyutsiya, taraqqiyot 

bosqichlaridan  sayqal topib, rivojlangan Markaziy Osiyo xalqlarining 

madaniyati IX-XII asrlarda  kamolot pallasiga ko‘tarildi. 

Oilaning ta’lim va tarbiya borasidagi kommunikativ vazifalari ham 

mavjud. 

Sharq xalqlari donishmandligidan dalolat beruvchi, mashhur hind 

masallaridan iborat “Kalila va Dimna” Nizomulmulkning 

“Siyosatnoma”si, Nosir Xisravning “Saodatnoma va Ro‘shnoyinoma”si, 

Yusuf  Xos Hojibning “Qutadg‘u bilig”, Mahmud Qoshg‘ariyning 

“Devonu lug‘otit-turk” va Kaykovusning “Qobusnoma”si va  Sa’diy 

Sheroziyning “Guliston hamda Bo‘ston” kabi asarlarida oila tarbiyasi, 

ijtimoiy turmushning eng muhim omili sifatida talqin etilgan. Jumladan, 

                                                           
72  http. www.Qur’on. Uz. 

“Kalila va Dimna”da majoziy va allegorik obrazlar vositasida hayotdagi 

salbiy omillarni tanqid qilish bilan birga insonparvarlik, adolatlik  va aql-

idrok singari sof tuyg‘ular ulug‘lanadi. 

Kishilik davrining qay bir bosqich yoki fazasiga e’tibor  qaratmaylik, 

hasad, xiyonat va jinoyat, pastkashlik, ig‘vo hamda fisq-fasod, zolimlik, 

shafqatsizlik va  munofiqlik kabi illatlar qoralanib, ularga qarshi 

kurashilgan.  Chunki, bunday axloqsizlik hech bir millat, xalq yoki dinda 

oqlanmaydi, insonga xos bo‘lmagan nuqsonlar har vaqt va davrda 

taraqqiyot yo‘liga to‘g‘anoq bo‘lib, jamiyat tanazzuliga sabab bo‘lgan. 

Sharq xalqlari ana shunday teran tarbiyaviy fikr, ibratli hikoyat va 

falsafiy xulosalangan badiiy, falsafiy umumlashma –“Kalila va Dimna”dan 

ma’naviy hamda madaniy ozuqa olib keldilar. Shu sabab bo‘lsa kerak, bu 

o‘lmas meros asrlardan asrlarga o‘tib kelib, oila tarbiyasida eng yaqin 

ko‘makchi, maslahatgo‘y bo‘ldi. Avlodlar tarbiyasida muhim dasturil amal 

bo‘lgan, hudud va chegara bilmas o‘lmas asar, behad ko‘plab insonlar 

qalbiga ezgulik urug‘ini ekdi. 

Shuningdek, Abu Nasr Forobiy ham o‘zining “Fozil odamlar shahri”, 

“Baxt-saodatga erishish haqida ko‘rsatmalar”, “Baxt-saodatga erishish 

haqida”, “Fuqarolik siyosati” va “Davlat arbobining aforizmlari” kabi 

asarlarida islomiy qoidalarni ham uyg‘unlashtirgan holda  jamiyatning 

kelib chiqishi, maqsad va vazifalari haqida falsafiy ta’limot yaratdi. 

Uinson qay bir makon va zamonga mansub bo‘lishi bilan birga 

jamiyatdagi o‘rnini nafaqat moddiy imkoniyati tufayli, balki, iymon, 

e’tiqodi hamda insoniy jihatlari tufayli mustahkamlashi mumkinligini 

alohida qayd etdi. Foroboy oilani kichik bir davlatga qiyoslab, uni 

boshqarish haqidagi ilmiy bilimlar tizimini yaratdi. 

Oilada tug‘ushganlik aloqalari, rishtalari  ham mujassam. Binobarin, 

inson yakka holda hech qachon asl ma’noda baxtli bo‘lolmaydi: Abu Nasr 

Forobiy o‘zining  “Fozil odamlar shahri” asarida yozishicha,  “Har bir 

inson o‘z tabiati bilan shunday tuzilganki, u yashash va oliy darajadagi 

yetuklikka erishmoq uchun ko‘p narsalarga muhtoj bo‘ladi, u bir o‘zi 

bunday narsalarni qo‘lga kirita olmaydi, ularga ega bo‘lish uchun insonlar 

jamoasiga ehtiyoji tug‘iladi”73.  

Ushbu asarida Forobiy oila va shaharni insonning tana a’zolariga 

qiyoslab, har bir tana a’zosining tabiati, holati va harakatidan kelib 

chiquvchi vazifasi mavjudligini, lekin bu tana a’zolarining umumiy 

maqsadi, ya’ni inson jismini to‘laqonlik ta’minlash uchun o‘zaro 

hamkorlikda bo‘lishi to‘g‘risida ma’lumot beradi.  

XXI asrda dunyoning ko‘plab rivojlangan davlatlari dunyo sahnida 

har jihatdan o‘z mavqeyini mustahkamlash maqsadida turlicha fikr va 

g‘oyalari bilan keskin raqobatga kirishadi. Ammo, bu raqobat maydonida 

kim sobit qolib muvaffaqiyatga erishishi biroz mavhum, biroq har bir 

davlat, xalq va millat milliy o‘zligi, qadriyat va ma’naviyatini garovga 

tikishi bilan barobardir.  Chunki, dunyo yaralgandan har yuqori martabaga 

ega bo‘lgan shaxs, o‘z mamlakati maqsadlarini boshqalarnikidan ustuvor 

qo‘yishga intilib, o‘z mafkurasiga o‘zgalarni ergashtirishga harakat qilgan. 

Aks holda, o‘zligidan ayrilish, ma’naviy qiyofasini yo‘qotish, bebaho 

qadriyatlardan voz kechish kishini taraqqiyotdan ajratib, uni tobe, mustaqil 

fikri yo‘q manqurtga aylantiradi.  

Bir qarashda dunyo batamom o‘zgargandek  taassurot uyg‘otadi, 

aslida ham shundaymi, o‘z g‘arazli maqsadlarini amalga oshirish millat, 

xalqlar o‘rtasidagi tinchlik, totuvlikka rahna solish uchun zimdan fitna 

uyushtirish,  o‘z an’analarini mensimay, oyoq osti qilgani kamdek, gohi 

oshkor, gohida yashirin ig‘vo, bo‘hton  va fitnalar ba’zi millatlarning 

o‘zligini yo‘qotishga qaratilganini sezmaslik mumkin emas. Bu harakatlar 

zamirida e’tibor, hududlarni  zabt etishga emas, inson ongini egallashga 

yo‘naltirilganini yashirishni iloj, imkoniyati yo‘q. 

5.4. Globallashuv davrida sotsiomadaniy muammolar va uning 

yеchimi. Sobiq Ittifoqning parchalanishi, uning tarkibiga kirgan 

                                                           
73  Абу Наср Форобий.  – Т.: Янги аср авлоди,2018, 238-б.  

mamlakatlar uchun uzoq kutilgan milliy ozodlik, mustaqillikni qo‘lga 

kiritishiga imkonyat yaratdi. Ammo rivojlanish sari yuz tutgan, yosh 

mustaqil davlat oldida zudlikda yеchilishi lozim bo‘lgan siyosiy, iqtisodiy, 

ijtimoiy va boshqa bir qator  muammolar mavjud edi. Markaziy Osiyo, 

siyosiy xaritasida ro‘y bergan tub o‘zgarishlar tufayli bu mintaqaga 

nisbatan geopolitik yondashuvlar ifodasi bo‘lgan mafkuraviy jarayonlar 

murakkablashib bormoqda. Mustaqil taraqqiyot, erkin va farovon hayotga 

bo‘lgan ishonch-e’tiqodni mustahkamlash yo‘lida xavf-xatarlarning oldini 

olish uchun muttasil ogoh bo‘lib yashash, birgalikda kurash olib borish 

mintaqa xalqlari uchun hayotiy zaruriyatga aylanib qoldi.  

O‘zbekiston, Markaziy Osiyo mintaqasining markazida joylashgan 

biroq, jahonning rivojlangan mamlakatlari bilan eksport-import 

operatsiyalarini amalga oshirishda ma’lum bir murakkablik va 

qiyinchiliklarni tug‘diradi. Mamalakat iqtisodiyoti, savdo-sanoat va ishlab 

chiqarishdagi aloqalarni rivojlantirishga mamlakatning giyosiyosiy ahvoli 

muhim rol o‘ynaydi. Ma’lumki turli sifat va samaradorlika ega bo‘lgan 

moddiy oqimlarning harakatlanishiga oid faoliyat turlari logistikaning 

mazmunini tashkil etadi. Jumladan, mamlakat ichki va tashqi transport yuk 

tashish, logistika xizmatida bu holat yaqqol ko‘rinadi.  

Iqtisodiyotning muhim tarmog‘i bo‘lgan “Yuklarni xalqaro yo‘llarda 

tashish, logistika xizmati” va bojxona konvensiyasiga yurtimizning a’zo 

bo‘lishi bu borada yuzaga keladigan muammolarni jahon miqyosida hal 

etish imkoniyatini yaratadi. Xizmatlar sohasida tub o‘zgarishlarga erishish 

va islohotlarni keng joriy etish uchun iqtisodiyotni erkinlashtirish va shu 

asosda xizmatlar sohasi tizimida logistikani qo‘llash mavjud muammolarni 

еchimini osonlashtiradi. Hozirgi kunda Markaziy Osiyo mintaqasida 

mafkuraviy jarayonlarning xususiyatlari o‘ta murakkablik kashf etdi, XXI 

asrning boshlariga kelib mafkuraviy jarayonlarning universallashuvi shu 

darajaga yеtdiki, undan biror kishi chetda qolayotgani yo‘q. U butun yеr 

yuzini, barcha mintaqa va mamlakatlarni qamrab oldi, dunyodagi barcha 

odamlar uning ta’siri ostida hayot kechirmoqda. 

Demak, har bir sohada iqtisodiy samaradorlikka erishishni maqsad 

qilgan O‘zbekiston, jahon hamjamiyatiga integratsiyalashuvi lozim 

bo‘ladi.  

Jumladan, “iqtisodiy integratsiya – turli korxona va tarmoqlarning, 

shuningdek, mamlakatlarning ishlab chiqarish sohasida bir-biriga 

yaqinlashuvi, ular o‘rtasida uzviy iqtisodiy aloqalar o‘rnatilishi, 

mamlakatlararo yagona umumiy xo‘jalikning shakllanishi jarayoni. 

Iqtisodiy integratsiya butun bir mamlakatlar milliy xo‘jaliklari darajasida, 

shuningdek, korxona, firma, kompaniya va korporatsiya darajasida ham 

kuzatiladi. Iqtisodiy integratsiya, ishlab chiqarish – texnologik 

aloqalarning kengayishi va chuqurlashuvida, resurslardan hamkorlikda 

foydalanish, kapitallarni birlashtirishda hamda iqtisodiy faoliyatni amalga 

oshirish jarayonida bir-biriga qulay sharoitlarni yaratishda, o‘zaro 

to‘siqlarni olib tashlashda namoyon bo‘ladi. Iqtisodiy integratsiya asosida 

mehnat taqsimoti yotadi”.  

Dunyo miqyosida ro‘y berayotgan turli maqsad va darajadagi 

integratsiyalar negizida turli ma’lum va noma’lum global hodisalar 

vujudga keladi.  Avvalo globallashuv, mamlakatlarning iqtisodiyoti, 

madaniyati, ma’naviyati va aholisi o‘rtasidagi o‘zaro ta’sir va 

bog‘liqlikning  kuchayishidir. Globallashuvning uch o‘lchovi: 

globallashuv – muttasil davom etadigan tarixiy jarayon, globallashuv –

jahonning gomogenlashuvi va universallashuvi jarayoni va globallashuv –

milliy chegaralarning “yuvilib ketish” jarayonidir. 

Jahonda ro‘y berayotgan global muammolarning yеchimini izlab 

topish, bu borada dunyo ommasini bir ezgu maqsad yo‘lida birlashtirish 

uchun harakat olib borayotganlar  globalistlar deb ataladi. Ular orasida 

davlat arboblari, taniqli siyosatchilar, yirik sanoat ishlab chiqarish, dunyo 

miqyosida faoliyat yurituvchi biznesmenlar, adabiyot va san’at 

namoyondalari ham faol harakat qiladi. Har doimo tanganing ikki 

tomonini qarash kerak,  mavjud muammolarni hal qiluvchilar bilan bir 

qatorda aksilglobalist, muxolifatchi, kasaba uyushmalari va yoshlar 

tashkilotining harakatlarini ham yodda tutish kerak bo‘ladi.   

“Globallashuv”ni faqat salbiy hodisa sifatida baholash va unga qarshi 

turish ijtimoiy hayotdagi turli xil tabiiy, ijtimoiy va iqtisodiy 

bog‘liqliklarni inkor etishga olib kelishi mumkin.  

Jahon mafkura olamida shunday g‘oyalar borki, ular ezgu maqsadda 

ochiq chehra bilan eshik qoqib, kirib keladi, biroq yaxshilik bilan yovuzlik 

yonma-yon turganidek, ayrim shunday g‘oyalar ham borki, ularning 

maqsadi noxolis bo‘lani bois, “o‘g‘ri” kabi pusib, tuynukdan qidiradi. 

Eshik qoqib keluvchi g‘oyalar, qalbiga ezgulikni jo qilgan millat, xalqning 

milliy o‘zlik, ma’naviyat va madaniyatini yuksalishiga xizmat qilgani 

sabab, umuminsoniy ezgu-g‘oyalar sifatida e’tirof etiladi.  

Milliy g‘oya, jamiyatni o‘zaro jipslashtirib, uni ijtimoiy madaniy 

hayot ko‘ndalang qo‘yayotgan masalalarni hal qilishga, chetdan 

bo‘layotgan g‘oyaviy, ma’naviy tahdidlardan himoyalashga qaratilgan 

kuchdir. Jahondagi globallashuv jarayonlari ana shu g‘oyaga bo‘lgan 

ehtiyojni keskin kuchaytiradi. Aslini olganda globallashuv jarayoni 

bo‘lmasa, milliy g‘oyaga ham ehtiyoj tug‘ilmas edi. Chunki, globallashuv 

bo‘lmaganda har bir xalq va millatning ma’naviyati o‘z xolicha mavjud 

bo‘lib, o‘z imkoniyati darajasida rivojlanar edi. Tashqi ta’sir va tahdiddan 

himoyalanish uchun esa, milliy o‘z-o‘zini anglash va milliy o‘ziga xoslikni 

saqlash ehtiyoji ortib boradi.  

Sobiq Ittifoq davrida ayrim siyosiy ayrimachiliklar tufayli vatandan 

ayro tushgan, xorijda yashovchi vatandoshlarga nisbatan turli salbiy 

munosabatlar shakllangan edi. 2021-yil 11-avgustda O‘zbekiston 

Respublikasi Prezidentining “Vatandoshlar” jamoat fondini tashkil etish 

to‘g‘risidagi  PQ-5220-sonli qarori qabul qilindi.   

Mazkur qarorda: 

 “…xorijda istiqomat qilayotgan vatandoshlarni tarixiy vatani 

atrofida yanada jipslashtirish, ularning qalbi va ongida yurt bilan 

faxrlanish tuyg‘usini yuksaltirish, milliy o‘zlikni saqlab qolish, 

vatandoshlar va ular tomonidan tuzilgan jamoat birlashmalarini qo‘llab-

quvvatlash, turli sohalarda faoliyat yuritayotgan vatandoshlarimizning 

salohiyatini mamlakatimiz taraqqiyotiga samarali yo‘naltirish. 

Xorijda o‘zbek tili, tarixiy merosi, madaniyati va an’analarini saqlab 

qolish va rivojlantirishga qaratilgan faoliyatni qo‘llab-quvvatlash... 

Shunigdek, xorijda yurtimizning boy ilmiy, madaniy va ma’naviy 

merosini keng targ‘ib qilish va ommalashtirish, vatandoshlarga madaniy-

ma’rifiy tadbirlarni tashkil etishda ko‘maklashish.. 

Vatandoshlar tomonidan tashkil etilgan jamoat birlashmalari 

faoliyatini rag‘batlantirish, ularga xorijda o‘zbek milliy madaniy 

markazlarini tashkil etishda amaliy yordam ko‘rsatish... 

Xorijiy davlatlarning ta’lim o‘zbek tilida olib borilayotgan 

muassasalarida pedagog kadrlarga bo‘lgan mavjud ehtiyojdan kelib chiqib, 

xorijda istiqomat qilayotgan iqtidorli vatandoshlarimizning respublika oliy 

ta’lim muassasalarida ta’lim olishlariga ko‘mak ko‘rsatish” kabi bandlar 

o‘rin olgan.  

Qirg‘izistonning Batken viloyatida O‘zbekiston tomonidan barcha 

zamonaviy shart-sharoitlarga ega bo‘lgan 600 o‘rinli maktab bunyod etilib, 

ta’lim olishga zarur bo‘lgan zamonaviy texnologiyalar bilan bir qatorda 

o‘zbek va rus tilidagi adabiyotlar bilan ta’minlandi.   

Tojikistonning Xatlon viloyati Qubodiyon tumanida O‘zbekiston 

tomonidan qurilgan 250 o‘rinli ko‘p tarmoqli shifoxona yiliga 75 mingdan 

ortiq bemorga xizmat ko‘rsatish imkoniyatiga ega. 

Shuningdek, Samarqand viloyatining Urgut tumanida Tojikiston 

hukumati tomonidan 700 o‘rinli maktab qurib, ta’lim-tarbiya olishga zarur 

barcha zamonaviy texnologiyalar va tojik tilidagi o‘quv adabiyotlar bilan 

jihozlandi.   

Yaqin qo‘shnilarimiz Tojikiston, Qirg‘iziston va Qozog‘iston bilan 

amalga oshirilayotgan bu kabi do‘stik, birodorlik va yaxshi qo‘shnichilik 

aloqalari rivojlanib, san’at, ilm-fan va iqtisodiy hamkorlikni 

rivojlantirishga yo‘l ochmoqda.  

Xulosa, qo‘shni respublikalarda yashovchi o‘zbeklar bilan do‘stlik, 

madaniy va tarixiy aloqalarning qayta yo‘lga qo‘yilishi va rivojlantirilishi 

nafaqat o‘z millatdoshlarimiz uchun balki ular bilan yonma-yon yashovchi 

do‘st birodar xalqlar bilan o‘zbeklarga xos bag‘rikeng(tolerant)lik, do‘st-

birodarlik va ittifoqchilikni yo‘lga qo‘yish mumkin bo‘ladi. Bu esa 

dunyoga yuz tutayotgan  Yangi O‘zbekiston uchun  ilg‘or tajriba maktabi 

bo‘lishi, bugungi global muammolarni birgalikda hal etish, jahonda 

tinchilik, osoyishtalik va hamkorlikni barqarorlashuviga mustahkam 

poydevor bo‘lib xizmat qiladi.  

MAVZUNI MUSTAHKAMLASH VA AMALIY 

MASHG‘ULOTLARDA FOYDALANISHGA OID 

KONSULTATIV MATERIALLAR 

 

Mavzuni o‘zlashtirish uchun savollar: 

1. Insoniyat ibtidosida jamoa va jamoaviylik qanday namoyon 

bo‘lgan?  

2. Ona urug‘i –  matriarxatning inson evolyutsiyasidagi, ota urug‘i 

(patriarxat)ning boshqaruvdagi o‘rni va ahamiyatini misollar bilan 

izohlang…  

3. Oila turlari va hozirgi davrda oila munosabatlariga to‘xtalib 

o‘ting… 

4.Ko‘p millatli jamiyatda bag‘rikeng(tolerant)likning ahamiyati 

qanday? 

5. Milliy identiklik, milliy o‘zlikning millatchilikdan farqli jihatlarini 

aniqlang… 

6. Iqtisodiy, siyosiy va ma’naviy transformatsiyaning uzviyligi va 

o‘ziga xosligi nimada? 

7. Integratsiya tushunchasining ijobiy va salbiy xususiyatlarini 

qiyoslang… 

8. Globallashuv davrida milliy o‘zlik va milliy madaniyat 

muammolarining yеchimi sizningcha nimalarga yoki kimlarga bog‘liq? 

Mavzuni mustahkamlashga doir topshiriqlar:  

O.T. Loykoning “Глобальные проблемы современости“  (учебное 

пособия) kitobini  o‘qib,  mavzuga oid muammo yuzasidan Keys  

tuzing... 

Mustaqil ta’lim uchun topshiriq: 

Baliq skeletining quyi qismini tо‘ldirib, oqibatlarini bayon eting hamda 

xulosa qiling: 

 

 

 

 

 

  

 

 

 

 

 

 

 

 

Muayyan 

mamlakatda 

millatlararo 

munosabatlarning 

to‘g‘ri yo‘lga 

qo‘yilmaganligi 

Millatlararo 

totuvlik 

ta’minlanmaydi 

Fuqarolar 

bir-birlarini 

hurmat qilmay 

qо‘yishadi 

Turli nizolarga, 

ziddiyatlarga 

yо‘l ochiladi  

 

Xulosa: 

MAVZUGA OID BILIM VA KO‘NIKMALARNI 

MUSTAHKAMLASHGA YO‘NALTIRILGAN TEST SAVOLLARI: 

 

1. O‘zbek xalqi nechta katta diniy-mafkuraviy bosqichni о‘z 

 boshidan kechirgan? 
 -5 ta 

 -2 ta 

 -3 ta 

 -4 ta 

2. Milliy-etnik jamoalar yoki ularning vakillari о‘rtasidagi 

 ziddiyatlar, bu – ? 

 -Dinlararo ziddiyatlar  

 -Xalqlararo ziddiyatlar  

 -Millatlararo ziddiyatlar 

 -Guruhlararo ziddiyatlar  

3. Jumlani to‘ldiring: Har qanday millatlararo ziddiyatlarning 

orqasida ma’lum bir siyosiy kuchlar yoki ... ...  ... 

  -davlatlarning manfaatlari yotadi. 

  -millatlarning manfaatlari yotadi. 

  -xalqning manfaatlari yotadi. 

 -xalqning manfaatlari yotadi. 

4.Bir geografik iqlim sharoitida yashagan kishilar jamoasi, bu ... 

-etnik guruh 

-elat 

-millat 

 -etnos 

5. Ijtimoiy-tarixiy vaziyat tufayli ma’lum bir hududda uzoq vaqt birga 

yashagan, turmush tarzi, urf-odatlari, qadriyatlari, tili, madaniyati, 

e’tiqodi umumiy bir bо‘lgan odamlarning katta jamoasi, bu ... 

 -etnik guruh 

 -elat 

 -millat 

 -etnos 

6. Milliy harakatlarning ma’naviy asosi bu ... 

 -tilni saqlab qolish 

  -milliy о‘zlikni saqlab qolish 

 -an’analarni saqlab qolish 

 -qadriyatlarni saqlab qolish 

7.Insonning o‘zini alohida vujud sifatida butun borliqdan ajrata 

bilishi ... 

  -o‘zlikni anglash 

   -milliy о‘zlikni anglash 

   -milliy tilni anglash 

   -qadriyatlarni anglash 

 

6-§. GLOBALLASHUV VA AXBOROTLASHUV   

                      SHAROITIDA MA’NAVIY TAHDIDLAR 

Tayanch tushuncha va iboralar: 

Inson, evolyutsiya, ibtido, til, yozuv, yozuv turlari, muloqot turlari, 

Sarmishsoy qoya tasvirlari, Zarautsoy qoya tasvirlari, Budda yodgorliklari, 

Amudaryo xazinasi, Baqtriya, Sug‘d, Afrosiyob, munosabat, adabiy 

tafakkur, dunyoqarash, ong, zamon va makon, insoniyat hayotida til, 

jamoa, jamiyat, muloqot, fikr almashuv, maktub, noma, kitob, siyohdon, 

maqol, topishmoq. 

6.1. Insoniyat tarixida ilk yozma tasvir, bitik va manbalarning 

vujudga kelishi.  Tabiat va jamiyatdagi har qanday evolyutsion jarayon, 

insoniyat tarixining muhim bir bo‘lagi sifatida insoniyatning o‘zi haqidagi 

tarixiy haqiqatni aniqlashtirishga bir qadam bo‘lsa-da yaqinlashtiradi. Shu 

ma’noda olamning yaralish tarixi bilan  yеr yuzining bunyod bo‘lishi, 

hayvonot olami va o‘simliklar dunyosining o‘zaro bog‘liqligidan 

dunyoning yaralishi borasida biror bir muhim yangilikni tadqiq etadi.  

Demak, olamdagi  barcha  voqea  va hodisalar alohida  o‘ziga xos 

tarzda ma’lum  bir tarixiy  manbaga aniqlik kiritishi bilan birga o‘zaro 

aloqador hamda uzviylikdan muhim bir tarixiy ma’lumotni kashf etilishiga 

sabab bo‘lishi mumkin. O‘tmishni o‘rganishda tarix, ijtimoiy-gumanitar 

fanlar: falsafa, madaniyatshunoslik, etnologiya, etnografiya, 

san’atshunoslik va boshqa shu kabi fanlarga yеtakchilik qiladi. Biroq, 

mohiyatan bu fanlar tarixning muhim tarkibiy qismi hisoblanadi. 

Dunyo tarixida ibtidoiy tasviriy san’at, xususan g‘orlarning 

devorlariga turli tasvirlar chizish so‘ngi paleolit davriga to‘g‘ri kelib, O‘rta 

Osiyodagi g‘orlar, ungurlar va qoyatoshlarga ishlangan rasmlar mezolit 

davriga tegishlidir. O‘zbekiston tarixining juda katta davri (bir necha yuz 

ming yillar) yozma manbalarsiz, arxeologik va antropologik manbalarga 

tayangan holda o‘rganiladi. O‘rta Osiyoning tog‘li hududlarida keng 

tarqalgan qoyatosh rasmlari ishlanish usuliga ko‘ra ikki turga bo‘linadi. 

Ayrimlari bo‘yoq (oxra) bilan, ikkinchi xili esa urib-o‘yib va ishqalab 

chizish usuli bilan ishlangan (petrogliflar) rasmlardir. 

O‘zbekistondagi qoyatosh rasmlarining eng nodir namunalari 

Zarautsoy, Bironsoy, Ko‘ksaroy, Takasoy, Teraklisoy va Sarmishsoy kabi 

hududlarda joylashgan bo‘lib, ularning soni yuzdan ziyoddir. 

Qoyatosh(petoglif)lardagi ov tasviridan  O‘zbekistonning qadimgi va 

hozirgi davrdagi hayvonot olamini qiyosiy o‘rganish imkonini beradi. Ular 

ibtidoiy buqa, sher, yo‘lbars, qoplon, tulki va bo‘ri, bug‘u va jayron kabilar 

ifodalangan bo‘lib, ularni taqib etuvchilar qo‘llarida o‘q-yoy, uzun qilich, 

xanjar, dubulg‘a, qopqon kabi buyumlar bilan tasvirlangan. Shuningdek, 

ikki o‘rkachli tuya, ot, echki va qo‘y kabi hayvonlar tasvirlangan bo‘lib, 

uni yaqinida avvalgi tasvirlardan farqi o‘laroq o‘ng qo‘lida uzun tayoq, 

chap qo‘lida ihcham qurol tutgan inson va uni yaqinida it ifodalangan. 

Qoyatosh(petroglif)lar ham o‘ziga xos tarzda sirli voqeylikni 

ifodalaydi, uni anglash uchun tosh(poleolit)davri tarixini chuqur bilish 

talab etiladi. Qo‘llarida qurol tutib, yovvoyi hayvonlarni ta’qib 

etayotganlar ovchilar bo‘lib, avvalo qay turdagi yirtqich va yovvoyi 

hayvonlar bo‘lgani hamda ularning hozirda qaysi turlari saqlanib qolgani 

haqidagi fikrga ega bo‘lish mumkin. Ushbu tasvir tosh (poleolit)davrning 

qaysi bosqichiga tegishli ekanligini va inson evolyutsiyasini qiyosiy 

baholash imkoniyatini beradi. 

Qoyatosh tasvir(petroglif)larining eng qadimiysi Zarautsoy 

(Surxondaryo)  darasidan topilgan bo‘lib, eng oxirgisi Navoiy viloyatining 

Sarmishsoy darasidan topilgan bo‘lib, u poleolitning quyi bosqichi –

mezolit, neolit davrlariga tegishlidir. Bu chizgilar nafaqat tasviriy ifoda 

shakli, rang jihati bilan ham bir-biridan farq qiladi, bu chizgilar turli 

davrda chizilgan bo‘lib, eng so‘ngisi milodiy davrga tegishli bo‘lib, 

keyingi chizgilar avvalgilaridan nafaqat shakl jihatidan, balki, ifoda usuli 

hamda ishlatilgan ranglar bilan ham farq qiladi, hatto tasvir tevaragidagi 

arabiy imlodagi bitiklar ham buni isbotlab turibdi.  

 Ushbu qoyatosh tasvir(petroglif)lari o‘tmishdagi ajdodlarning 

kundalik hayot tarzi, mashg‘ulotlari va tashqi xavfdan mudofasi, ularni 

o‘rab turgan hayvonot dunyosi haqida ma’lum tasavvur hamda tafakkurga 

ega bo‘lish imkoniyatini yaratadi, degan edi  tadqiqotchi I.V.Suxirov     

Bu yodgorliklarda olib borilgan tadqiqotlar shundan dalolat beradiki, 

bronza davrida kishilik jamiyati madaniy taraqqiyotida katta-katta 

o‘zgarishlar sodir bo‘ladi. Aholi xo‘jalik yuritishning muayyan 

ko‘rinishlariga, ya’ni vohalarda, ko‘llar, daryolar va soylar bo‘ylarida 

dehqonchilikka, dasht va tog‘oldi hududlarida chorvachilikka o‘tdi 

(mehnatning dastlabki yirik taqsimoti vujudga keldi). 

Tasvirli yozuv (piktografiya) yozuvni yaratish yo‘lidagi ilk urinishlar 

deb hisoblash mumkin, tasvir va yozuv o‘rtasida yaqin uzviylik mavjud, 

avvalo, har ikkisi ham shakl va mohiyat sifatida ko‘rish tufayli idrok 



138 
 

qilinadi. Piktografik yozuv, o‘z-o‘zidan ibtidoiy tasviriy san’at barorida 

yuzaga kelgan arxeolog olimlarning ko‘p ming yillar burun ibtidoiy 

insonlar tomonidan ishlangan tasvirlar bu to‘g‘rida ko‘plar ma’lumotlar 

beradi. Jumladan, qadimgi Xorazm hududida arxeologik qazishmalar olib 

borilishi natijasida tuya va eshaklarda olib yuriladigan “suvdonga o‘xshash 

idish siniqlaridagi rasmlar alohida ko‘zga tashlanib turadi. Bu idishlarning 

birida taxtda o‘tirib bola emizayotgan ayol, ikkinchisida esa 

mushtlashishga tayyorlanayotgan erkak (qadimgi ajdodlarimiz boks bilan 

tanish bo‘lganligi ehtimoldan xoli emas) aniq tasvirlangan. Bo‘rttirib 

ishlangan rasmlar orasida vino ko‘targan qari bog‘bon, jimjima jiyakli 

kamzul va burmali ko‘ylak kiyib, bir qo‘lida ko‘zacha, ikkinchisida qadah 

ushlagan ayol tasvirlangan. Shu taqlid ishlangan haykalchalarning tez-tez 

uchrashi, bu hududda ham hosildorlik yoki sharob mabudi sharafiga diniy 

marosimlar o‘tkazilgan degan fikrga kelingan.  

Bu “ayol siymosida balki vinochilik xudosi Mino tasvirlangandir, 

mino mifologiyasi va ibodati to‘g‘risidagi ba’zi ma’lumotlarni Biruniy 

asarlarida uchratish mumkin. Bu singari topilma va qal’aning tashqi 

tevaragidagi  xona devoriga balandligi 1-1,5 metrcha keladigan vino idish, 

xumlar ustalik bilan biriktirilgani hamda qal’a tevaragida tokzor 

qoldiqlarining uchrashi qadimgi xorazmliklarda uzumchilik qanchalik 

taraqqiy etganini ko‘rsatib turibdi”. “Goho, arxiologik qazishmalar vaqtida 

o‘z davri uchun o‘ta noyob hisoblangan topilmalarga duch kelganda inson 

aqlini shoshirib qo‘yadi. Eramizdan avvalgi birinchi  ming yillikka oid 

Bolandi xarobalari jahon arxitektura tarixidagi eng noyob topilma 

hisoblanadi. Yodgorlikning balandligi 4,5 metr, diametri taxminan 16 

metrga teng aylana bo‘ylab noyob konstruksiyaga ega yеttita tor hujralar 

bilan o‘ralgan gumbazli zal joylashgan. Maqbara, kirish joyi ham gumbaz 

shaklida ishlangan bo‘lib, hujralar bir-biriga peshtoqlar bilan 

birlashtirilgan. Bu kabi murakkab me’morchilik uslubi o‘zining 

betakrorligi bilan jahon ahamiyatiga molikdir”74.  

S.P.Tolstovning fikricha, jahon me’morchiligida gumbaz shaklidagi 

bunyodkorlik ilk bora  ko‘hna O‘rta Osiyo cho‘llarida paydo bo‘lgan va 

keyinchalik Parfiyaga, so‘ngra  u orqali ehtimol qadimgi Rimga ham 

yoyilgan. 

Markaziy Osiyo hududida bunday muhim tarixiy voqealar ro‘y 

berayotgan bir vaqtda O‘rta Osiyoga kelgan Xitoy elchisi va sayyohi 

Chjan Syanning yozishicha Kangyuy yoki Kandzoy nomi bilan atalgan 

katta davlat borligi ma’lum bo‘lgan. Otashparastlik dinining muqaddas 

kitobi Avesto va Maxabxorat hind eposida ham bu davlat Kangxa yoki 

Kanki nomi bilan tilga olinadi. S. P. Tolstov kabi boshqa tadqiqotchilar 

ham Kangxa va Xorazm har ikkisi bir deb hisoblaydilar.  

O‘rganilgan arxeologik yodgorliklarda otlarni tasvirlovchi ko‘plab  

haykallar bilan bir qatorda turli ro‘zg‘or idishlarga ishlangan hayvon, ot 

surati ko‘p uchraydi. Tadqiqot natijasidan ma’lum bo‘ldiki, qadimgi 

xorazmliklar, zardushtiylik  diniga  e’tiqod qilish  bilan  birga  

ko‘chmanchi, dashtlik chorvadorlarga xos tarzda otga sig‘ingani ma’lum 

bo‘ldi. Tarixiy manbalarga ko‘ra yarim o‘troq, yarim ko‘chmanchi hayot 

kechirgan  massagetlarning otga sig‘inganligi to‘g‘risida tarixiy dalillar 

uchraydi. Sharq xalqlarining “Alpomish”, “Go‘rug‘li” va “Rustam” kabi 

qahramonlik dostonlarida “ot, er yigitning do‘sti, qanoti” singari iboralar 

bejizga qo‘llanilmagan.  

Qadimgi Afrosiyob va Xorazm hududidan topilgan ko‘hna qal’a 

devorlarida ko‘plab devoriy tasvirlarning uchrashi va bu yurtimizga Islom 

dini kirib kelgunga qadar davom etgani, bu san’at o‘lkamizda yuksak 

taraqqiy  etganidan dalolat beradi. Nafaqat devoriy tasvirlar, shuningdek 

ro‘zg‘or buyumlari, sopol idishlar sirtiga chizilgan rasmlarda ham bu diyor 

aholisining sotsial-madaniy hayoti, turmush tarzi haqida ma’lum bir 

                                                           
74  Жаббoров И. Кўҳна ҳаробалар сири. –Т.:1961, Б.-85. 

ma’lumotlarga ega bo‘lish imkoniyatini yaratadi. Devoriy tasvirlar bilan 

bir qatorda kichik haykalchalar hajm jihatidan qanchalik kichik bo‘lmasin, 

har bir kichik element, detal mohirlik bilan ishlangan,  kiyimi serhasham 

tarzda  tasvirlangan ko‘p haykalchalar-hosildorlik, unumdorlik xudosi, suv 

va sug‘orish inshootlarining homiysi Anaxita obrazi bilan bog‘liqligiga 

hech shubha yo‘q.  

Narshaxiyning hikoya qilishicha, zardushtiylik diniga e’tiqod 

qiluvchi buxoroliklar har yilgi navro‘z bayrami marosimlari uchun 

bozorlardan maxsus loydan yasalgan xudo haykalchalarni xarid qilib, 

eskisini sindirar  edilar, ularning e’tiqodiga ko‘ra qadrdon eski yil bilan 

xayrlashib, yangi yilga shu tarzda ehtirom ko‘rsatilar edi. Shu sababli, 

yodgorliklardan topilgan barcha haykalchalar siniq holda uchrashi ushbu 

marosimdan dalolat beradi.  

Beruniy asarlarida ham Narshaxiy hikoyasiga o‘xshash afsonalar 

mavjud. Demak, ajdodlar  e’tiqod tushunchasi davriy voqea va hodisaga 

xos va mos tarzda tez-tez o‘zgarib turgan, ming yildan ortiq vaqt 

mobaynida islom diniga e’tiqod qilamiz, biroq Islom diniga xos bo‘lmagan 

marosimlarni tadbiq etishga bo‘lgan urinishlar, o‘tmish xatolarini davriy 

takrorlanishi tufayli ro‘y beradi.  

O‘zbek xalqi qadim zamonlardan dehqonchilik, bog‘dorchilik, 

chorvachilik bilan shug‘ullangan. Dehqonchilik ham, chorvachilik ham 

mutlaq tabiat muruvvati va injiqliklari bilan bog‘liqdir. Erta bahordan kech 

kuzgacha dehqon dalada mehnat qiladi. Insoniyat hayoti, turmush tarzi 

zamon va makon hodisasiga xos hamda mos tarzda yangilanib, 

mukammalashib boradi. Lekin, insonda goho aql-tafakkurdan ko‘ra 

o‘tmish ajdodlarining marosim, urf-odat va an’analariga sodiqlik hissi 

ustun kelib, o‘tmish xatoliklari ba’zan aynan yoki o‘xshash tarzda 

takrorlashishi ro‘y beradi.  

Binobarin, yil fasllarining qulay kelishi dehqon xirmoniga hosil  

qo‘shsa, chorvador mehnatining samarasi ro‘yobga chiqadi. Shuning 

uchun otalar va momolar yomg‘ir chaqirish, yomg‘ir to‘xtatish, shamol 

chaqirish va to‘xtatish tajribasini ipidan ignasigacha keyingi avlodga 

meros qilib qoldirishga odatlangan. Marosimda dehqonlar, o‘z piri-

bobodehqondan mo‘l hosil tilasa, chorvadorlar ham tabiat kuchlaridan 

panoh, barokat so‘rashgan. Natijada, o‘nlab marosimlar kashf etilgan. 

Marosimlar esa, albatta, so‘zning sirli ta’siri bilan yashagan, amalga 

oshirilgan.  

6.2. Inson evolyutsiyasida til va yozuvning ahamiyati. Til, 

insoniyat hayotida qachon, qay tarzda, qanday talab va ehtiyojlar asnosida 

vujudga kelgan... degan savolga javob topish uchun hozirgi kunda 

insoniyat tarixi evolyutsiyasiga doir manbalar bilan bir qatorda 

tilshunoslika oid imliy manbalarni o‘rganish, tahlil qilish, qiyosiy 

o‘rganish va hokazolar orqali bu savolga javob topish mumkin bo‘ladi. Bu 

bir qarashda zamonaviy inson ehtiyoj sezgan savolga javob topishga 

unchalik ham qiyinchilik tug‘dirmaydi biroq, biz zamonaviy axborot 

internet tizimi yordamida hech bir qiyinchiliksiz savolga javob topish 

imkoniyati bor. 

Tarixiy manbalarga murojaat etsak ilk ibtidoiy inson o‘z fikrini o‘zi 

o‘ylab topgan turli belgi vositalar yordamida va turli tasvirlar bilan o‘z 

fikrini bayon etishga harakat qilgan. Inson hayotida muhim ahamiyat kasb 

etgan til, yozuv va muloqot shakli shu tariqa paydo bo‘lgani to‘g‘risida 

mulohazalar bor. 

Agar tilni paydo bo‘lish tarixi, evolyutsiyasi haqida fikr yuritmoqchi 

bo‘lsak ilmiy  o‘rganishga to‘g‘ri keladi.  

Tilning ilk paydo  bo‘lish masalasi, insoniyatni qadim zamonlardan 

beri qiziqtirib keladi, ammo,  qadim davrlardan boshlab, tilning kelib 

chiqishi haqida ko‘plab nazariya va ta’limotlar bor. Lekin bu nazariya va 

ta’limotlar asosan ilmiy faraz sifatida tilning kelib chiqish masalasini 

hanuzgacha uzil kesil hal qilib bera olgani yo‘q. 

“Til, insonlar o‘rtasida, jamiyatda aloqa va o‘zaro fikr almashishning 

muhim vositasi; tilshunoslikning asosiy o‘rganish ob’ekti; borliqdagi 

narsa, hodisalarga va ularni ongda aks ettirishga xizmat qiladigan, nutq 

a’zolari tomonidan aslidagiday tiklanadigan va muayyan jamiyat doirasida 

hammaga ma’lum va maqbul bo‘lgan tovush belgilari majmui, 

shuningdek, ushbu belgilarning fikr ifodalash jarayonida birga qo‘shilishi, 

birikishi haqidagi qoidalar to‘plami. Til – ijtimoiy hodisa, kishilar, 

jamoalar o‘rtasidagi eng muhim aloqa vositasi ekanligi asrlar mobaynida 

Sharq va G‘arb olimu shoirlari, mutafakkirlari tomonidan ta’kidlab 

kelinadi”75. Biroq, bu til, nutq, yozuv va uning muhim elementlari inson 

evolyutsiyasida muhim ahamiyat kasb etishi bilan birga million yillar 

davomida vujudga kelib, shakllangan. 

Nutqning paydo bo‘lish jarayonida har tovush yoki nutq bilan bog‘liq 

hodisasining gaplar tashkil etishi har qanday tovush, tilning universal 

xususiyatini ko‘rsatadi. Til, xususiyatiga ko‘ra uni tashkil etuvchi 

elementlarning cheksiz muqobillashuvi,  bu elementlarning nutq 

jarayonidagi o‘zaro munosabati kuzatiladi. 

Til inson  faoliyati mehnat jarayonida takomiliga yеtib,  

mukammalashib boradi, chunki inson o‘z faoliyati borasida so‘z 

yuritmoqchi bo‘lsa ko‘proq shu mehnat turiga oid so‘zlardan foydalanadi. 

Shu sababdan til, nutq va yozuv kabilar ijtimoiy ong bilan o‘zaro 

uzviylikda rivojlanib, so‘z va ifoda shakli boyib boradi. Til va nutq 

ifodalash jarayonida insonning ruhiy xolati, fikr dunyosi va tafakkuri ham 

bevosita, yoki bilvosita ishtirok etadi.  

Til, tafakkur, dunyoqarash va ijtimoiy ong bilan aloqador va  

nihoyatda uzviy, chambarchasdir. Til belgilari – so‘zlar, so‘z birikmalari 

va gaplar moddiy shakllar bo‘lib, ularda ongning ideal mahsullari aniq 

tasavvurlardan tortib eng mavhum va umumlashtiruvchi tushunchalar yoki 

hukmlargacha ob’ektiv tarzda o‘z aksini topadi. Shunday qilib, til nafaqat 

fikrni ifodalash yoki fikr almashish vositasi, balki ijtimoiy ongda fikrlarni 

shakllantirish va mustahkamlash vositasi ham hisoblanadi. “Til – jamiyat 

boyligi, u jamiyat a’zolarining o‘zaro aloqasini amalga oshiradi, insonning 

moddiy va ma’naviy turmushida ro‘y beradigan barcha voqea-hodisalar 

haqidagi bilimlarni jamlaydi va ulardan xabardor qiladi.  Til,  ayni 

ma’noda asrlar mobaynida shakllanib, takomillashib borgan, bu borada 

xalq og‘zaki ijodi namunalari ham o‘ziga xos ahamiyatga ega”76.  

To‘maris – massagetlar malikasi, milliy qahramonimiz, taxminan 

eradan avvalgi 570 - 520 - yillar yashagan, ko‘chmanchi massagetlar va 

skif qabilalari sardori bo‘lgan. O‘rta Osiyo territoriyasida yashagan, asosan 

ko‘chmanchi chorvadorlar bo‘lishgan, To‘maris haqida Gerodot, Strabon 

va  Iordan singari qadimgi grek tarixchilari yozib qoldirgan. 28 yil 

hukmronlik qilgan buyuk Axmoniy Kir II bu hududga bosqinchilik 

maqsadida keladi, uni asl maqsadidan xabardor oqila va dono malika fors 

elchilari olib kelgan sovg‘alarini qaytaradi. Kir II makkorlik qiladi, u 

massagetlar yеriga lager qurib oz sonli qo‘shin va juda ko‘p sharob 

qoldiradi, malikaning o‘g‘li Spargapis bosh bo‘lgan oz sonli  

ko‘chmanchilar qo‘shini forslarni qirib tashiydi, umrida sharobni tatib 

ko‘rmagan massagetlar ichib mast bo‘lib qolishadi va jangsiz asr olinadi. 

Shaxzoda Spargapis Kirdan qo‘lidagi kishanlarni yechishni iltimos qiladi, 

kishandan ozod bo‘lgan Spargapis, darhol soqchiga hujum qilib qilichini 

tortib oladi va o‘zini o‘ldiradi, qahrlangan malika o‘g‘li o‘limi uchun 

qasos olishini va Kir boshini qonga to‘ydirishni quyosh xudosi nomini 

o‘rtaga qo‘yib qasam ichadi. Gerodotning yozishicha bu tarixda 

ko‘chmanchi varvarlarni eng katta g‘alabasi edi. Endi ushbu yozma 

manbani tahlil qilishga kirishamiz, avvalo “Ushbu tarixiy manba afsona, 

rivoyat yoki tarixiy haqiqatmi?” degan savolga javob izlab ko‘ramiz. 

Qadimgi Gresiyada insoniyat tarixiga asos solgan Gerodot nafaqat 

o‘z yurti tarixiga doir, balki, ularga yaqin hududda yashagan xalqlar 

hayotidan ko‘plab tarixiy manbalarni yozib qoldirgan. Jumladan, forsiylar 

va unga tutash hududlarda yashagan Markaziy Osiyo xalqlari, qolaversa, 

o‘z mard va jasurligi bilan Gerodotning e’tiborini tortgan ko‘chmanchi  

massaget hamda sak qabilari tarixini chuqur o‘rgangan lekin, o‘zi bu 

yurtlarga kelmagan, sayohatchi, savdogar va yurtimiz tarixiga oid 

manbalarga tayanib yozgan. 

Aleksandr Makedonskiy tomonidan Markaziy Osiyo ishg‘ol qilinib, 

u hukmronlik qilgan davrda ikki xalq, davlat o‘rtasida savdo-sotiq va 

yaxshi qo‘shnichilik a’loqalari yo‘lga qo‘yilgan. Ko‘plab grek savdogar, 

sayyoh va ziyolilari Markaziy Osiyo hududi bo‘ylab sayohat qilib, u 

to‘g‘risida ko‘plab tarixiy manbalar yozilgan. Jumladan, Strabon ham 

georgraf sifatida o‘z asarlarida yurtimiz iqlim sharoiti, relfi, tabiati va 

xalqlari ijtimoiy madaniy hayoti haqida qimmatli ma’lumotlar yozib 

qoldirgan. 

Chunki, o‘zbek xalqining etnogenezi va etnik tarixi bilan 

shug‘ullanayotgan tarixchi olimlarning qarashlari bilan tilshunoslarning  

qarashlari ma’lum darajada farq qiladi. Bu kabi bir xalq, millat o‘tmishiga 

bo‘lgan qarashlarda o‘zgacha, farqli jihatlarning mavjudligi, birinchi 

navbatda, o‘zbek tilining manbalariga munosabat va qarashlarda ayon 

bo‘ladi. Tilshunoslar  uchun o‘zbek xalqining etnogenezi dalillari 

ro‘yxatida birinchi bo‘lib yozuv va tilning paydo bo‘lish davri muhim 

bo‘ladi.  

“Yozuvga alohida e’tibor qaratishning sababi shuki, uning ostida shu 

xalqning tili yashaydi. Birinchi  navbatda,  qadimgi  turkiy  tilga  asos  

bo‘lgan  dialektlardagi fonetik,  grammatik  va  leksik  birliklarning  eski  

o‘zbek  tilida  davom etganiga  tayangan  holda  aniqlash  mumkin.  

Qadimgi  turkiy  tilning  qaysi dialektlar  asosida  shakllanganini  birinchi  

bo‘lib  mashhur  turkolog V.V.Radlov ilgari surgan, qadimgi turkiy 

dialektlarni tasnif qilgan edi. Bugungacha uning  qarashlari  turkologiyada  

katta  salmoqqa  ega. Uningcha, qadimgi  turkiy  til uchta  dialektdan  

tashkil topgan:  birinchisi – qadimgi shimoliy dialektdir. Bu dialektda 

O‘rta Osiyo turkiy qabilalari so‘zlashgan bo‘lib,  turk-sir  dialekti  degan  

nom  bilan  ham yuritiladi;  sir – bu qipchoqlardir degan  fikr  

turkologiyaga  kirib  keldi  va  o‘rnashdi  (o‘zbek xalqining katta qismini 

qipchoqlar tashkil qilganini bu o‘rinda isbotlab o‘tirishga  urinish  

ortiqcha)”77.   

Demak, insoniyat tarixida yozuv, nutq va so‘zning kashf  etilishi bu 

tilning saqlanib qolishi va taraqqiy etishiga birinchi kafolat yozuv va 

undan keyin xalqning etnik jarayonidagi uzluksizlikdir. 

Yozuv – muayyan bir til negizida yuzaga kelgan ma’lum bir shakl, 

belgi yoki ifoda vositasiga nisbatan qabul qilingan va kishilar o‘rtasidagi 

muloqotning paydo bo‘lishiga xizmat qilgan. Yozuv – kishilik jamiyati 

madaniy taraqqiyotining tom ma’nodagi ibtidosi, bashariyatning uzoq va 

murakkab tadrijiy takomili jarayonidagi omillarning eng asosiylaridan 

biridir. Yozuv tildan ancha keyin paydo bo‘lgan (tovush tili 400-500 ming 

yillar ilgari yuzaga kelgan, yozuvning paydo bo‘lganiga esa 4-5 ming 

yillar bo‘lgan). 

Insoniyat o‘tmish xotiralari bilan barhayot, o‘tmishga behurmat 

munosabatda bo‘lish shaxsni qanchalik manfur qilsa, ezgu maqsadga 

xizmat qiluvchi yangilikni ham tan olmaslik o‘zlikdan adashtiradi.  

Hozirda oliy ta’lim tizimida raqobatbardosh kadrlar tayyorlash uchun 

ularning kasbiy mahoratlarini oshirib borish, zamonaviy bilim, ko‘nikma 

va malakaga ega bo‘lish kerak. Yangi axborot texnologiya va dasturiy 

vositalarni samarali qo‘llash, o‘z mutaxassisligi bo‘yicha kasbiy faoliyatini 

chuqur egalash zarur, sohaga doir so‘nggi yutuq va yangiliklardan 

xabardor bo‘lishga esa xorijiy tilni o‘rganish, davr talabiga aylandi.  

“E’tirof etilganidek, yoshlarni har tomonlama barkamol qilib 

tarbiyalash O‘zbekiston Respublikasi davlat siyosatining ustuvor 

yo‘nalishlaridan biridir. O‘zbekiston Respublikasi Prezidenti 

                                                           
77   Раҳмонов Н. “Минг йиллик, туман кунлик ёзувим” //“Шарқ юлдузи” журнали, 2018 йил, № 2 

Sh.M.Mirziyoyev ta’kidlaganidek, “yuksak ma’naviyatli, mustaqil 

fikrlaydigan, zamonaviy bilim va kasb-hunarlarni puxta egallagan 

yoshlarni tarbiyalash, ularda milliy va umuminsoniy qadriyatlarga hurmat 

hissini yuksaltirish, farzandlarimizning qalbi va ongida mafkuraviy 

immunitetni shakllantirishdan iborat”78.    

Inson o‘z kelajagining porloq bo‘lishi uchun kelajagi to‘g‘risida 

bugun qayg‘urib, o‘zini “rivojlangan mamlakatlar  yoshlaridan aslo kam 

emasman” –  degan fikrga ishontirib, buning uchun mukammal ta’lim va 

tarbiya olish kerak bo‘ladi. Shuningdek fan, ta’lim va ishlab chiqarishning 

mustahkam integratsiyasini ta’minlash orqali, o‘qitishning zamonaviy 

vositalaridan foydalangan holda ta’lim sifatini yaxshilash, talaba yoshlarda 

mustaqil fikrlash ko‘nikmalarini shakllantirish va rivojlantirishga katta 

yordam beradi. Xususan, zamonaviy ilm-fan va axborot-

kommunikatsiyaning so‘nggi yutuqlariga tayanish, yirik moliyaviy 

mablag‘lar va yuksak kasbiy mahoratga ega mutaxassislarning mavjudligi, 

bu boradagi yutuqlarni kafolatlaydi. 

6.3. Inson va jamiyat hayotida axborotning roli. Axborot – biron 

voqea haqidagi batafsil xabar, ma’lumot tarqatishga nisbatan aytiladi, 

yuqorida keltirib o‘tilganidek, insoniyat hayotidagi eng buyuk kashfiyot 

bu, til va yozuvning kashf etilishidir. Insonlar o‘rtasida o‘zaro fikr 

almashish uchun muloqotga kirishadi. Insoniyat hayotida muhim omil 

sanalgan fikr, muloqot  qilish va axborot almashish, makon va zamon 

hodisasiga ko‘ra turlicha bo‘ladi. 

 Insoniyat hayotida ilk axborot manbai bu maktub, uni qachon va 

qayerda paydo bo‘lganligi haqida aniq ma’lumotlar yo‘q, lekin uning 

vazifasi axborot va fikr almashuvdir. Maktub mazmun va mohiyatiga 

ko‘ra, shaxsiy va davlat ahamiyatiga molik bo‘lib, shaxsga yo‘llangan 

maktub, yoki nomada keltirilgan ma’lumotlar shaxsiy hisoblanadi.  

                                                           
78  Ўзбекистон Республикаси Президенти Шавкат Мирзиёевнинг Олий Мажлисга Мурожаатномаси.// Халқ сўзи 

газетаси, 28-декабр. 2018 йил  

Maktublar, o‘z o‘rnida davlatlar o‘rtasidagi o‘tkaziladigan muzokara,  

bitim yoki shartnoma to‘g‘risida hukmatning rasmiy xabari ham bo‘lishi 

mumkin. Har qanday bitim yoki shartnomaga maktub ilova qilingan, uning 

vazifasi bitim yoki tuziladigan shartnoma haqida ma’lumot, axborot 

berishdan iborat. Hozirgi kunda ham rasmiy doiralarda maktub yoziladi, 

shakli o‘zgargan bo‘lishi mumkin, vazifasi aslicha qolgan. 

Xalqaro huquqda ikki va undan ortiq davlatlar o‘rtasida olib 

boriladigan diplomatik muzokaralar natijasida tuzilgan bitimlar, 

shartnomalar yoki qabul qilingan boshqa qarorlar haqidagi xabar ikki yoki 

undan ortiq davlatlar tomonidan rasmiy e’lon qilinadi. Ikki davlat o‘rtasida 

olib borilgan muzokaralar haqidagi axborot odatda qo‘shma axborot deb 

ataladi. 

“Axborot urushi” atamasi ilk bor, 1967-yilda  sobiq sovet Ittifoqiga 

qarshi boshlagan axborot urushining asoschisi Allen Dallesdir tomonidan 

qo‘llanilgan. Axborot urushi nazariyasining asoschilaridan biri Uinn 

Shvartou fikricha: “Zamonaviy jamiyat axborotga asoslanganligi sababli, 

ertami, kechmi, har kim axborot xurujining qurboniga aylanadi” – deb 

ta’kidlaydi. Uinn Shvartou axborot urushi olib borishda barcha xatti-

harakatlarini uchta sub’ektga qaratilganini ta’kidlaydi: shaxs 

(individual)ga, tashkiliy tuzilma va global miqyos(davlatlar o‘rtasi)dagi 

ziddiyatga qaratilgan. 

1976-yilda “Axborot xuruji” iborasi ilk marta Tomas Ronning 

“Boeing” kompaniyasi uchun mo‘ljallangan “Qurollar tuzumi va axborot 

urushi” nomli hisobotida qayd etilgan. Tomas Ron fikriga ko‘ra 

infratuzilma AQSh iqtisodiyotida asosiy komponent, biroq vaqti kelib, 

harbiy, siyosiy sohalarda u, zaif nuqta bo‘lib qoladi.   

Axborot xurujining muhim xususiyati “davlat yoki korxona rahbariga 

psixologik bosim o‘tkazib, ularni “kerakli” qarorni qabul qilishga majbur 

qilshdir” deydi. Shu sababli “axborot xuruji” nima, degan savolga, raqibni, 

ya’ni shaxs, jamiyat yoki davlatga nisbatan siyosiy, iqtisodiy, ijtimoiy va 

boshqa shu kabi qabul  qilingan  qarorga nisbatan qarshi ta’sir 

ko‘rsatishdir. Ijtimoiy faktga tayangan holda jamoatchilik fikrini o‘z istak, 

xoxishiga ko‘ra o‘zgaritirib, ongini o‘ziga kerakli yo‘nalishga burishga 

urinishdir. Axborot xurujlarini amalga oshirishda raqiblar asosan quyidagi 

usullardan keng foydalanadi: dezinformatsiya, yolg‘on axborot tarqatish – 

psixologik ta’sir ko‘rsatishning bir ko‘rinishi bo‘lib, raqib tarafni asosiy 

fikrdan chalg‘itish maqsadida yolg‘on axborot tarqatiladi. Bunda haqiqiy 

axborot bilan yolg‘on axborot aralash ko‘rinishida bo‘ladi. 

Sho‘rolar hukumati barpo etilgan ilk kunlardan, Markaziy Osiyo 

xalqlari: o‘zbek, qozoq, qirg‘iz, tojik va turkmanlarni o‘tmish tarixini 

nafaqat OAV balki, ilmiy-tarixiy manbalarda ham o‘zlari istagan tarzda 

talqin etdi.     

“Katta sovet ensiklopediyasi Markaziy Osiyoda yashovchi millatlar 

ichida o‘zbeklar to‘rt millionga yaqini tashkil qilib, aksariyat aholi tarqoq 

qishloq sharoitida istiqomat qiladi. Turmush sharoiti yakka sug‘orma va 

lalmi dehqonchilik va chorvachilikdan iborat. Aholining uch foizigina 

savodli holos...”79.  

Ensiklopediyani nashr qilingan davriga e’tibor qaratiladigan bo‘lsa, 

1926-1947 yillar oralig‘ida yaratildi, aholi soni 3.475.340 nafarni tashkil 

qilmoqda.  Tarixni o‘rganishning ikki ya’ni, tarixiy ma’lumotlar va 

og‘zaki tarix (Oral history) ga tayangan holda o‘rganish metodi bor. Ana 

shu ensiklopediyada keltirilishi bo‘yicha Markaziy Osiyoda joylashgan 

O‘zbekiston, Turkmaniston, Tojikiston va Qirg‘iziston hududlari 1956 

yilga kelib to‘liq belgilangani ko‘rsatilgan. Shu vaqtda yashagan aholini 

ma’lumotiga ko‘ra 1957-1962 yilda O‘zbekiston SSRda barcha yoshdagi 

aholi to‘liq ro‘yxatga olingan, bu to‘g‘rida arxiv ma’lumotlarida ham 

ko‘rsatilgan. Endi, aholining atigi uch foizi savodli bo‘lgan degan 

ma’lumot esa rus tilini biluvchilarga taalluqli bo‘lib, arab yozuvida savod 

chiqarganlar e’tiborga olinmagan ekan. Sovet ideologiyasi o‘z o‘rnida 

                                                           
79  Большая Советская Энциклопедия, БСЭ. 1-изд 1926-47 годы 

“Turkistonga biz hurlik, ozodlik, tenglik  va ma’rifat olib keldik” degan 

targ‘ibotini amalga oshirishda qo‘l kelar edi.  

Manipulyatsiya, omma ongini boshqarish – omma ongi turli g‘oya, 

ko‘rsatma, motiv, stereotip va taqlid orqali sub’ekt manfaatlariga 

moslashtiriladi. Voqelikni noto‘g‘ri idrok qilish orqali soxta, yolg‘on 

tushuncha yoki tasavvur hosil qilinadi. 

1978-yil 27-aprelda sobiq Ittifoq tomonidan Afg‘onistonda Savr 

inqilobi  amalga oshirildi. Afg‘onistonda kechayotgan davriy voqealar 

dunyoning ikki kuchli davlati AQSh va SSSR o‘rtasidagi siyosiy raqobatni 

yanada kuchaytirdi, har ikkisi ham yangi hukmat bilan yaqin munosabat 

o‘rnatishga urinar edi.   

Mafkuraviy targ‘ibot qanchalik kuchli bo‘lmasin, ammo, 

mamlakatda Taraqqiy va Aminning qarashlariga qo‘shilmaydigan, AQSh 

va SSSR bilan birday oraliq masofa saqlagan holda munosabat o‘rnatish 

tarafdorlari bo‘lgan odamlar ham ko‘p edi. Bu hol tabiiyki, SSSR 

hukmatiga yoqmaydi. Moskva Aminni taxtdan ag‘darish va uning o‘rniga 

Afg‘oniston hukumati rahbarligiga Babrak Kormalni tayinlash rejasini 

tuza boshlaydi.  

Har ikki siyosiy raqib, Afg‘onistonda yangi siyosiy tuzumni barqaror 

bo‘lishi, xalqning  tinch, osuda  hayot kechirishi uchun hayrixohdek edi,  

ammo har biri o‘z yashirin maqsadini amalga oshirish istagida edi. Bu 

yashirin maqsad, har ikki davlat siyosatchilari tomonidan o‘z mamlakatini 

o‘zlari istagandek talqin etishga siyosat maydonini yaratish bo‘lsa OAV 

ham bu fikrlarni dunyo  ommasiga yеtkazish borasida keskin raqobatga 

kirishdi.   

Shu tariqa mamlakatda fuqarolar urushi boshlandi, mana deyarli 44 

yildirki Afg‘onistonda o‘sha birodarkushlik urushi uchqunlari o‘chgani 

yo‘q.   

“Targ‘ibot – omma ongida OAV yordamida ma’lum g‘oyalarni 

tarqatish va ommalashtirishga xizmat qiladi: 

-inqirozli holatlarni boshqarish – asosan iqtisodiy va siyosiy 

sohalarga qaratilgan bo‘lib, ma’lum guruh yoki davlat qiziqishlarini 

ko‘zlaydi. Avvaldan tanlab olingan shaxslarga yashirin ko‘rinishida ta’sir 

ko‘rsatiladi; 

- ig‘vogarlik – ma’lum guruhlar va shaxslar tomonidan davlatning 

konstitutsion tuzumiga yoki qonuniy asoslariga qarshi harakatlarni amalga 

oshirish; 

-tuhmat (bo‘hton) – biror ob’ektni obro‘sizlantirish, sha’nini bulg‘ash 

maqsadida yolg‘on ma’lumotlarni tarqatish; 

- diskreditatsiya (obro‘sizlantirish) –  omma orasida davlat rahbarlari, 

jamoat tashkilotlari, ayrim shaxslar obro‘sini, siyosiy yеchimlar, tadbirlar 

ahamiyatini tushuntirish va ularga salbiy ta’sir ko‘rsatish; 

-omma diqqatini jalb etish – biror voqea, hodisa, ish yuzasidan 

huquqiy ma’lumot panada qoldiriladi, shov-shuvga sabab bo‘ladigan 

tadbirlar amalga oshiriladi; 

-mish-mish gaplarni tarqatish – mavjud bo‘lmagan ma’lumotlarni 

tarqatish, asosan davlat va jamiyadagi bo‘shliq joylarga asosiy zarba 

beriladi hamda siyosiy va ma’naviy yetuk bo‘lmagan shaxslar ob’ekt 

sifatida tanlab olinadi; 

- fitna – maxsus axborot harakati bo‘lib, raqibni muvaffaqiyatsizlik 

(mag‘lub bo‘lish)ka olib boruvchi variantni tanlashga majburlanadi”80.  

Demak, yuqorida keltirilgan usullar ma’lum amallar ketma-

ketligidan iborat bo‘lib, ularni amalga oshirishdan axborot xurujining 

ob’ekti va sub’ekti, kuch va vositalar, resurslar va vaqt omilini aniqlab 

olish muhim ahamiyat kasb etadi. Yuqori darajada axborot xurujidan 

ko‘zlangan asosiy maqsad – raqib davlat axborot maydonini egallab olish, 

xalqaro maydonda davlat imidjini tushurish, jamiyat hayotini 

beqarorlashtirish, shaxsni obrusizlantirishga qaratilgan axborotlarni 

                                                           
80  Ўсаров О. Ахборот хавфсизлиги мафкуравий таҳдидларга қарши курашиш унда оммавий ахборот  

воситаларининг ўрни муҳим аҳамият касб этмоғи лозим. Миллий тикланиш газетаси, 26 июнь 2013 йил    

tarqatish kabilardir. Hozirgi bosqichda maqsadga erishish uchun asosiy 

vositalar sifatida OAV va axborot-komunikatsion texnologiyalaridan 

foydalaniladi. 

Hozirgi kunda biror-bir davlatda axborot xurujlarini amalga oshirish 

usullariga qarshi yagona bir kompleks tadbirlar ketma-ketligi, tizimi ishlab 

chiqilmagan. Bunga sabab qilib axborot-komunikatsion 

texnologiyalarining juda tezkor sur’atlarda rivojlanib borayotganligi, 

tezkorligi, turlichaligi, chegara bilmasligi, millat tanlamasligi va 

yashirinligi kabilarni keltirish mumkin. Har bir xalq, millat o‘zining milliy 

qadriyat, milliy o‘zlik va madaniyatini  chuqur singdirishi, bu turli axborot 

xurujlariga nisbatan qarshi ma’naviy immunitetni shakllantirsa, zamonaviy 

bilim ko‘nikmasiga ega bo‘lish esa o‘zgalar yaratuvchiliga nisbatan 

qaramlikdan qutqaradi.   

Texnologiyani ta’lim jarayonida qo‘llash uchun oliy ta’lim tizimida 

axborotlashtirilgan ta’lim muhitini shakllantirish lozim:  

-informatsion axborot muhitini tashkil etish;  

-axborotlashtirilgan ta’lim muhitini rivojlantirish; axborotlashtirilgan 

ta’lim muassasasida axborot resurslarini tashkil etish;  

-axborot zahiralarini shakllantirish kabilar ta’lim jarayonini yanada 

mukammallashtirib taraqqiy ettiradi. 

Buning uchun yoshlarimizga ta’lim-tarbiya berishning ta’sirchan 

usullarini ishlab chiqishimiz, o‘quvchi va talabalarni  yangi bilimlar bilan 

qurollantirishimiz, ularning zamonaviy texnologiya yutuqlaridan maqsadli 

foydalanishlari va bo‘sh vaqtlarini mazmunli o‘tkazishlarini ta’minlash  

uchun yoshlar  tashabbuslarini qo‘llab-quvvatlashimiz muhim omil bo‘lib 

xizmat qiladi. 

6.4. Globallashuv jarayonida axborotlashuv  va ma’naviy 

tahdidlar.  Globallashuv, o‘ziga xos tushuncha bo‘lib, mazmun va 

mohiyatini anglash uchun unga nisbatan bir tomonlama emas, balki, har 

tomonlama baho berishni taqozo qiladi. 

Avvalo, har qanday mamlakat o‘zining tashqi va ichki xavfsizligi va 

barqorligini ta’minlash, ichki va tashqi tahdidlarga qarshi kurashish uchun 

yoshlarning  mafkuraviy immunitetini mustahkamlash, o‘tmish 

ajdodlaridan meros bo‘lgan ta’lim va tarbiya metodlarini zamon bilan 

hamohang tarzda rivojlantirish bo‘yicha jiddiy izlanishlar  olib borilishi 

talab etiladi. Mamlakat aholisi, yoshlardan faqatgina talab qilish emas, 

balki, vatanparvarlik fazilatini tarbiyalashda, shaxsiy namuna ko‘rsatishi 

lozim. Chunki hozirgi zamon so‘zda uqtirishni emas, amalda ko‘rsatishni 

taqazo qiladi. Dunyo, doimo turli qarama-qarshiliklardan iborat 

bo‘lganidek, mafkuraviy kurash ham har doim mavjud bo‘lish barobarida 

turlicha namoyon bo‘ladi. Inson, ma’naviy-ma’rifiy tafakkuri, 

dunyoqarashini boyitib, yanada takomillashtirish orqali bu tarzdagi xavfni 

yеngishiga zamin yaratadi. 

Tarbiya – bu uzluksiz davom etuvchi jarayon, inson butun umri 

davomida olishi lozim bo‘lgan barcha axborot va ma’lumotning 70 foizini 

5-6 yoshgacha oladi, uni qanday tashkil etish esa u yashab turgan 

muhitdagi yaratilgan shart-sharoitga bog‘liq.  

Bugun O‘zbekistonda  maktabgacha ta’lim sohasini yuksak darajaga 

ko‘tarish uchun alohida ahamiyat qaratilmoqda. Bu o‘z o‘rnida yosh 

avlodni ilk go‘daklik chog‘idan boshlab, oila bilan hamkorlikda 

ma’naviyatini shakllantirib,  bosqichma-bosqich  rivojlantirib borishni 

anglatadi. 

Respublika Ma’naviyat va ma’rifat markazi (mualliflar: A.Qodirov, 

M.Quronov va boshq.) tomonidan     tayyorlangan 3 qismdan “Baxtli bola 

ma’naviyati – Uzluksiz ma’naviy tarbiya trilogiyasi” nomli  3-7 yoshli 

bolalarni ma’naviy tarbiyalash bo‘yicha metodik qo‘llanma  xuddi shu 

yoshdagi bolalarni ma’naviy tarbiya mezonlari asosida tarbilashda muhim 

ahamiyat kasb etib, trilogiyaning birinchi qismi, chaqaloqlik va go‘daklik 

davri 0-3 yosh oralig‘ini qamrab oladi, ikkinchi qismi go‘daklik va ilk 

bolalik davri, ya’ni 3-7 yosh oralig‘iga to‘g‘ri keladi. Uchinchi qismi – 

maktabgacha ta’lim  7-8 yosh oralig‘ini qamrab oladi. Bu  “Yosh ota-ona 

kitobi” deb nomlanib,  unda 0-3 yoshli go‘dak bolalarni jismonan va ruhan 

parvarish qilish bo‘yicha ko‘proq amaliy metodlarga e’tibor qaratilgan. 

Qo‘llanma xrestomatik xususiyatga ega bo‘lib, rangli rasmlar, hayotiy, 

ibratli voqea va misollar mutaxassislar tavsiyasi asosida taqdim etilgan. 

Qo‘llanmadan  Sharq xalqlarining milliy tarbiya metodlari bilan bir 

qatorda Yaponiya, Janubiy Koreya, AQSh, Fransiya, Gollandiya va Italiya 

kabi jahonning rivojlangan mamlakatlarining bolalar tarbiyasi sohasida 

to‘plangan tajriba metodlari o‘rin olgan81.  

Inson bolalikdan fikrlash, fikr yuritishi uchun mantiqiy qonunlarga 

suyanadi, mantiq falsafa fanining asosiy qonuni, tayanchi bo‘lib, bolalarga 

mantiqiy fikrlash, mushohada yuritishni yoshlikdan, maktab davridan 

boshlab o‘rgatish lozim. Bir vaqtlar marksizm namoyondalari dialektik 

mantiq bilan  formal mantiqni bir-biriga qarama-qarshi qo‘yishdi, bu juda 

qaltis xato, yondashuv edi, chunki, dialektik mantiqning zamirida ham 

formal mantiq yotadi.  “Falsafa – hur fikrlovchi, o‘z aql idrokiga o‘zi 

egalik qiluvchi insonga xos tafakkur madaniyati sifatida o‘zining 

intellektual mustaqil va ichki ruhiy dunyosi erkin insonning tanlovidir”82.   

Qadimgi Sharq adabiyoti, formal mantiq asosiga qurilgan bo‘lib, u o‘qish 

yoki tinglash davomida  befarq bo‘lmay o‘ylash, fikrlashga chorlaydi, 

inson fikrlar ekan u hayotga nisbatan befarq emas. Bugungi murakkab 

globallashuv davrida ma’naviy hayot sohasida vujudga kelayotgan 

muammolar, xalqimiz ma’naviyatini asrash va yuksaltirish, ayniqsa yosh 

avlodning qalbi va ongini turli zararli g‘oya va mafkuralar ta’siridan 

saqlash va himoya qilish masalalarini dolzarblashtirmoqda. 

“O‘zbekiston Respublikasi Prezidenti Sh.M.Mirziyoyev “Biz 

yoshlarga doir davlat siyosatini hech og‘ishmasdan, qat’iyat bilan davom 

                                                           
81 “Baxtli bola ma’naviyati” – Uzluksiz ma’naviy tarbiya trilogiyasi. II qism. 3-7 yoshli bolalarni ma’naviy tarbiyalash 

bo‘yicha metodik qo‘llanma. Tuzuvchi-mualliflar: A.Qodirov, M.Quronov va boshq. – Toshkent.: “Ma’naviyat” 

nashriyoti, 2018. - 260 b 
82 Поляков С. П. Традиционализм в современном среденеазиатском обществе. – М.: 1989. – С. 68 

ettiramiz. Nafaqat davom ettiramiz, balki bu siyosatni eng ustuvor 

vazifamiz sifatida bugun zamon talab qilayotgan yuksak darajaga 

ko‘taramiz. Yoshlarimizning mustaqil fikrlaydigan, yuksak intellektual va 

ma’naviy salohiyatga ega bo‘lib, dunyo miqyosida o‘z tengdoshlariga hech 

qaysi sohada bo‘sh kelmaydigan insonlar bo‘lib kamol topishi, baxtli 

bo‘lishi uchun davlatimiz va jamiyatimizning bor kuch va imkoniyatlarini 

safarbar etamiz”83 deya ta’kidlaganlar.      

Globallashuv jarayoni hayotimizga tobora tez sur’at va shiddat bilan 

chuqur kirib kelmoqda, har qaysi davlatning taraqqiyoti hamda ravnaqi 

boshqa mintaqa  va hududlar bilan chambarchas bog‘lanib ketgan. Shu 

o‘rinda biror mamlakat bu voqelikdan chetda turib ijobiy natijalarga erisha 

olmasligini anglash qiyin emas. Jamiyatda har bir ijtimoiy hodisaning 

ijobiy va salbiy tomoni bo‘lgani singari, globallashuv jarayoni ham bundan 

mustasno emas. Hozirgi paytda uning g‘oyat o‘tkir va keng qamrovli 

ta’sirini deyarli barcha sohalarda ko‘rish, his etish mumkin. 

Axborot texnologiyalari va telekommunikatsiya vositalarining yuqori 

suratlarda rivojlanishi, jamiyat va davlat hayotida keskin ijobiy 

o‘zgarishlarning yuz berishiga sabab bo‘lib insoniyat taraqqiyotini yangi 

bosqichlarga olib chiqdi. 

Insoniyat, axborot texnologiyalari yordamida ma’lumotlarni to‘plash, 

qayta ishlash va uzatish bilan chegaralanmay, jamiyatda iqtisodiy, siyosiy, 

harbiy va boshqa sohalarni boshqarish, ularga ta’sir etish hamda istiqbolini 

belgilash imkoniyatiga ham ega bo‘lib bormoqda. 

Bu jarayonlar negizida davlatlararo hamkorlik yangi bosqichga kirib, 

bir-biriga o‘zaro bog‘liq munosabatlarning tobora kuchaytirmoqda. Shu 

boisdan axborot, ma’lumot  davlatning milliy boyligi, xalqaro maydonda 

esa strategik resursga aylanadi. Ammo, zamonaviy axborot texnologiyalari 

jamiyat, insoniyat hayotida muhim va qulay imkoniyatlar yaratadi, shu 

                                                           
83  Мирзиёев Ш.М.Эркин ва фаровон, демократик Ўзбекистон давлатини биргаликда барпо этамиз.-

Т.,Ўзбекистон:НМИУ, 2016. 14-бет. 

bilan birga ayrim muammolarni ham keltirib chiqaradi. Aksariyat 

holatlarda  muammolar, axborot kommunikatsiya vositalari 

imkoniyatlaridan g‘arazli maqsadlarda foydalanish tufayli kelib 

chiqmoqda. Bu esa axborot xurujlariga qarshi kurashning zarur 

yo‘nalishlarini ishlab chiqish, axborot xavfsizligini ta’minlashning yagona 

tizimini yaratish, atrofimizda ro‘y berayotgan o‘zgarishlarni har taraflama 

chuqur tahlil qilish va axborot sohasida ilmiy izlanishlar olib borish 

vazifasini qo‘yadi. O‘zbekiston Respublikasida xavfsizlikni 

ta’minlashning ustuvor vazifalaridan biri axborot xurujlarining ortishi 

sharoitida jahon axborot tizimiga integratsiyalashish, axborotni erkin 

olishning kafolatini yaratish va axborot tahdidlariga qarshi kurashishning 

samarali tizimini ishlab chiqishdir.  

Har bir davlatning axborot makoni shaxs, jamiyat va davlatning 

manfaatlaridan kelib chiqqan holda, ularga tegishli bo‘lgan axborotni 

o‘zgartirish, ruxsatsiz tarqatish, ma’naviy va ruhiy borlig‘iga ta’sir 

ko‘rsatish, konstitutsiyaviy tuzumga qarshi bo‘lgan g‘oyalardan 

millatlararo va diniy konfessional, kuch ishlatish hamda boshqa 

ko‘rinishdagi harakatlardan qonuniy ravishda himoyalangan. 

Taraqqiyot tufayli kundalik hayotimizga deyarli har kuni turli 

o‘zgarishlar vujudga kelmoqda. Aslida rivojlanishdan ikki xil maqsadda, 

ya’ni ezgulik yoki yovuzlik yo‘lida ham foydalanish mumkin. Hozirda 

yoshlarimiz nafaqat o‘quv dargohlarida, balki, radio-televidenie, matbuot 

va internet  vositalari orqali ham turli mavzulardagi axborot va 

ma’lumotlarni olish imkoniyatiga ega. 

Sobiq ittifoq “temir qafas” bilan olamdan ajratilgan bo‘lib, dunyo 

haqida xolis ma’lumot olish uchun bosma nashr va teleradiodan samarali 

foydalanishga harakat qilingan. Biroq, buni imkoni yo‘q edi. Shu 

sabablimi, insonlarda axborot olish, ehtiyoji yuqori bo‘lgan. Ammo   

internet va tezkor axborot vositalarining hayotimizga kirib kelishi dastlab 

ko‘pchilikda unga hamda u tarqatayotgan ma’lumot, axborotga nisbatan 

qiziqish uyg‘otdi, aslida bu vaqtinchalik holat edi. Tezda axborot, 

ma’lumotga nisbatan zerikish va “bezish” yuzaga keldi, shu sababdan 

so‘zning o‘rni, mazmun va mohiyatini chuqur anglamagan, jurnalist etikasi 

hamda tajribasiga ega bo‘lmagan “bloger”lar ommasi paydo bo‘ldi. Ular 

o‘zlari kabi so‘zning qadriga yеtmaydigan omma ehtiyojini e’tiborga olgan 

tarzda ma’lumot, axborot maydonini yaratishdi.  

Yoshlarimizning ma’naviy olamida bo‘shliq vujudga kelmasligi 

uchun ularning qalbi va ongida sog‘lom hayot tarzi, milliy va umummilliy 

qadriyatlarga hurmat-ehtirom tuyg‘usini bolalik paytidan boshlab 

shakllantirishimiz zarur. Bugungi kunda inson ma’naviyatiga qarshi 

yo‘naltirilgan, bir qarashda arzimas bo‘lib tuyuladigan kichkina har 

qanday xabar ham axborot olamidagi globallashuv shiddatidan kuch olib, 

ko‘zga ko‘rinmaydigan, lekin zararini hech narsa bilan qoplab 

bo‘lmaydigan ulkan kulfatga aylanishi mumkin. 

Tele ko‘rsatuv, serial, kino film va ommaviy axborot vositalarida 

milliy ma’naviyatimizni zo‘rama-zo‘rakilikdan xoli tarzda namoyish etish 

tufayligina milliy o‘zlikni asrash, ma’naviyatni rivojlantirishga erishish 

mumkin.  

Teleradio va OAV bu sohada faoliyat yurituvchi jurnalistlar ham 

milliy ma’naviyat va milliy o‘zlikni mazmun-mohiyatini ochib bera 

olsagina  bu sohada haqiqiy raqobat maydoni vujudga keladi. Ma’naviy 

meros, zamonlar o‘tishi bilan o‘z qadrini yo‘qotmaydi, balki sifat jihatdan 

yangi ahamiyat kasb etadi. Ma’naviy meros kishilar ongiga, ichki 

dunyosiga, his-tuyg‘usiga ta’sir etib, ular ongini boyitadi, axloq-odobini 

ezgulik sari yеtaklaydi. Shu nuqtai nazardan XXI asrda davlatimizning 

ravnaqi, uning kuchi hamda salohiyati ko‘p jihatdan xalq ma’naviyatining 

yuksakligi va pokligiga, yoshlarimizning intellektual savodxonligiga, ular 

ongida va qalbida milliy g‘oyaning shakllanganligiga bog‘liqdir. 

Xulosa shuki, bugungi kunda axborot-kommunikatsion 

texnologiyalaridan jamiyatning barcha soha va jabhalarida foydalanishning 

kengayib borayotgani axborotga bo‘lgan ehtiyojning ortib borishidan 

dalolat. Dunyoda sodir bo‘layotgan voqelikka to‘g‘ri va xolis baho berish, 

turli yot g‘oyalarga (qo‘poruvchilik ruhidagi) qarshi kurashish  ehtiyoji  

sohaga yetuk mutaxassislar tayyorlash ehtiyojini tug‘diradi. Har bir 

axborotni qabul qilayotgan shaxslardan uni haqiqat yoki yolg‘on ekanligini 

dastlabki o‘qishda ajratish darajasiga yеtish talab qilinadi. Ushbu omillar 

shakllanganda turli destruktiv kuchlar tomonidan amalga oshirilayotgan 

targ‘ibot va qo‘poruvchilik harakatlariga barham berishimiz mumkin.  

MAVZUNI MUSTAHKAMLASH VA AMALIY 

MASHG‘ULOTLARDA FOYDALANISHGA 

 OID KONSULTATIV MATERIALLAR: 

 

Mavzuni o‘zlashtirish uchun savollar: 

1. Axborot, ma’lumot uzatishning eng qadimiy metodlarini sanab 

o‘ting... 

2. Ilmiy va badiiy adabiyotning axborot, ma’lumot manbai sifatida 

qiyosiy darajasi tarif bering...  

3. O‘rta asr Sharq va G‘arb Uyg‘onish davrida  axborot, 

ma’lumotlarga munosabat qanday edi? 

4. Yangi davr Yevropada zamonaviy OAV haqida nima bilasiz? 

5.  Ilmiy va ommaviy axborot vositalariga tarif bering...  

6.Iqtisodiyot, siyosat, ma’naviyat va madaniyatga doir axborot, 

ma’lumotlarni uzviyligi va o‘ziga xosligi nimada? 

7. Ma’naviy targ‘ibot va ma’naviy tahdidlarning ijobiy va salbiy 

xususiyatlarini qiyoslang... 

8. Globallashuv davrida milliy axborot maydonining muammo va 

yеchimlari nimalarga bog‘liq? 

Mavzuni mustahkamlashga doir topshiriqlar: 

Е.В. Вострецова “Основы информционной безопасности” 

(учебное пособия)  asaridan parcha  o‘qing,  matn asosida savol tuzib, 

asar haqidagi tushunchangizni  yozing... 

 

Mustaqil ta’lim uchun topshiriq: 

Globallashuv jarayonida axborotlashuv va ma’naviy tahdidlar  

borasidagi fikrlaringizni “Rezyume”  texnologiyasi  asosida  yoriting…. 

 

Siyosiy  jihatdan Iqtisodiy jihatdan Madaniy (ma’naviy) 

jihatdan  

 

MAVZUGA OID BILIM VA KO‘NIKMALARNI 

MUSTAHKAMLASHGA YO‘NALTIRILGAN TEST SAVOLLARI: 

1. Dunyo tarixida ibtidoiy tasviriy san’at, xususan g‘orlarning  

   devorlariga turli tasvirlar chizish qaysi davrga to‘g‘ri keladi? 

- so‘ngi paleolit davriga 

- ilk paleolit davriga 

- o‘rta paleolit davriga 

- mezolit davriga 

2. O‘rta Osiyodagi g‘orlar, ungurlar va qoyatoshlarga ishlangan 

rasmlar qaysi davrga tegishli? 

- so‘ngi paleolit davriga 

- ilk paleolit davriga 

- eneolit davriga 

- mezolit davriga 

3. Qoyatosh tasvir(petroglif)larining eng qadimiysi qaysi manzildan  

topilgan? 

- Zarautsoydan  

- Sarmishsoydan 

- Bironsoydan 

- Ko‘ksaroydan 

4. Kim georgraf sifatida o‘z asarlarida yurtimiz iqlim sharoiti, relfi, 

tabiati va xalqlari ijtimoiy madaniy hayoti haqida qimmatli 

ma’lumotlar yozib qoldirgan? 

- Strabon  

- Gerodot 

- Geraklit 

- Ptolomey 

5. Insoniyat hayotida ilk axborot manbai bu ... 

- yozuv  

- maktub  

- qog‘oz 

- xabar 

 6. “Axborot urushi” atamasi ilk bor qachon qo‘llanilgan?  

- 1967-yilda   

- 1968-yilda   

- 1976-yilda   

- 1966-yilda   

7. Omma ongini boshqarish – bu? 
- Targ‘ibot   

- Manipulyatsiya 

- Tashviqot 

- Diskreditatsiya 

8.Biror ob’ektni obro‘sizlantirish, sha’nini bulg‘ash maqsadida 

yolg‘on ma’lumotlarni tarqatish – bu? 
- Ig‘vogarlik 

- Fitna 

- Tuhmat 

- Diskreditatsiya 

9. Omma ongida OAV yordamida ma’lum g‘oyalarni tarqatish va 

ommalashtirish – bu? 
- Targ‘ibot   

- Manipulyatsiya 

- Tashviqot 

- Diskreditatsiya 

10.Bugungi kunda axborot-kommunikatsion texnologiyalaridan 

jamiyatning barcha soha va jabhalarida foydalanishning kengayib 

borayotgani... 
- Axborotga bo‘lgan ehtiyojning ortib borishidan dalolat 

- AKTga bo‘lgan ehtiyojning ortib borishidan dalolat 

- Targ‘ibotga bo‘lgan ehtiyojning ortib borishidan dalolat  

- G‘oyaga bo‘lgan ehtiyojning ortib borishidan dalolat 

-  

7-§. KASBIY ETIKA - PEDAGOG KASBIY 

MA’NAVIYATINING ASOSI  

Tayanch tushuncha va iboralar: 

Inson, shaxs, pedagog, evolyutsiya, ibtido, til, yozuv, nutq, muloqot, 

kasbiy faoliyat, kasbiy axloq, kasbiy muloqot, kasbiy odob, pedagog 

kasbiga jamiyatdagi munosabat, adabiy tafakkur, dunyoqarash, ong, 

zamon va makon, ilmiy tafakkur, ilmiy dunyoqarash, fikr almashuv, 

maqola, tezis,  dissertatsiya, tadqiqot, mulohaza, ilmiy unvon, ilmiy daraja, 

topishmoq. 

7.1. Kasbiy etiket, pedagog etikasi va imiji. Zamon va makon 

hodisasiga ko‘ra inson va jamiyat o‘rtasidagi axloqiy munosabatlar 

siyosiy, huquqiy, iqtisodiy mezonlar asosida boshqarilgan. Jumladan, 

sharq xalqlarida xususan, o‘zbek xalqining azaliy odatiga ko‘ra insoniy 

munosabatlar asosini axloq va axloqiylik darajasi belgilagan: siyosiy, 

huquqiy, iqtisodiy, ma’naviy yoki madaniy munosabatlari zamirida ham 

odob va axloqiy mezonlari ustunlik qilgan. Inson shaxs bo‘lib dunyoga 

kelmaydi, balki jamiyat, oila va jamoaviy munosabatlar tufayligina shaxs 

sifatida shakllanadi. Insonga xos barcha ezguliklar, shaxs darajasiga 

ko‘tarilishi va o‘z o‘rnini topishi ham jamiyatda amalga oshadi. Insonning 

tarbiya va ta’lim tufayli kamolotga erishishida eng muhim 

ko‘rsatkichlardan biri o‘zini o‘zi anglashi hisoblanadi, agar bu kabi eng 

muhim shart-sharoitlar yaratilmas ekan,  u shaxs darajasiga еtolmaydi. U 

o‘zini anglashi tufayli borliq, olam va jamiyatni anglashdan, jamiyatdagi 

turli munosabatlarda o‘z shaxsiy “men”ni namoyon qiladi. 

Sh o‘rinda Prezidentimiz Sh.M.Mirziyoyev tomonidan tadrijiy 

ravishda, izchil bayon qilingan boshqaruv madaniyati va rahbar shaxs 

ma’naviyatiga doir  konseptual qarashlarni keltirib o‘tish maqsadga 

muvofiq.  Zotan yurtboshimiz tomonidan bejizga ta’kidlanmaganki,  

“Tanqidiy tahlil, qat’iy tartib intizom va shaxsiy javobgarlik har bir 

rahbarni – bu Bosh vazir yoki uning o‘rinbosarlari bo‘ladimi, hukumat 

a’zosi yoki hududlar hokimi bo‘ladimi, ular faoliyatining kundalik qoidasi 

bo‘lib qolishi kerak” .  

Avvalo gap kasb kor, inson umri, hayotining ma’lum bir ma’noda 

ajralmas qismi haqida borar ekan, qayd etib o‘tish kerakki,  umr 

insoniyatga berilgan eng bebaho ne’matdir, inson shu umrdan unumli 

foydalanish va o‘z kasb koridan  xayru barakot topish uchun doimo 

izlanishda bo‘lishi zarur. O‘z kasbining mahoratli ustasi bo‘lish, tajriba 

ortirish uchun faqat o‘qib izlanish emas, balki, ustozlar ko‘magiga ham 

tayaniladi, buning uchun esa sabr, toqat, izlanish, o‘z oromidan kechish va 

mehnat qilish bilan bir qatorda kutilgan va kutilmagan muammolarga ham 

yеchim topish kerak bo‘ladi. Hech bir inson  mehnatsiz, zahmat chekmay, 

o‘qib izlanmay turib, kasb kor borasida mahoratga erishgan emas. 

Inson umri va mehnati borasida Haq taboraka va taolo, Qur’oni 

Karimning Mulk surasida bunday marhamat qiladi: 

ذي“ قق اا متت خ ياة اا ة م ْاا قتك ب ي كم ا َّد أي  كملا أح

”Ya’ni: “U (Alloh), sizlarning qay biringiz yaxshiroq amal 

qilishingizni sinash uchun o‘lim va hayotni yaratgan zotdir”. 

Demak, kasb kor faqatgina insonning tirikchilik manbai bo‘lib 

qolmay, bunda inson shaxsining obru-e’tibori, sha’ni va or-nomusiga 

daxldorlik mavjud, shu tufayli ezgu natijaga erishish oson kechmaydigan 

jarayon sifatida baholash mumkin. 

“Etiketga keladigan bo‘lsak, odob qoidalari etiket qoidalaridan ustun 

hisoblangan. Zero odob rasm-rusmlari – asosan, tashqi ta’sirga emas, balki 

ichki jihatlar –insoniylik, xulq va axloqiylik uchun asos bo‘ladi. Ya’ni 

etiket “muhimi qandayligi emas, balki boshqalar uchun qanday 

ko‘rinishda” shiori ostida o‘zini yo‘qotib qo‘ymaslik, aslzodalikning 

mavjudligini ko‘rsatishga intilish va shu bilan jamoatchilikda ijobiy 

taassurot qoldirish bilan bog‘liq bo‘lgan. Odob insonlararo munosabatlarni 

axloqiylashtirish hamda uni axloqiy anglash orqali takomillashadigan 

tashqi va ichki go‘zallik uyg‘unligi sifatida namoyon bo‘ladi”. 

Etiket, azaldan jamiyatda insonlar o‘rtasida munosabat, muloqotni 

tartibga soluvchi axloqiy madaniyat jarayonida namoyon bo‘luvchi 

hodisadir. U, mazmun va mohiyatiga ko‘ra ikki turga bo‘linadi, birinchisi, 

ko‘proq insonning tashqi jihatini belgilab, jamiyatda o‘zini tutish 

madaniyati sifatida shaxslararo munosabat shaklidir. Aslida “etiket” 

(etiquette) tushunchasi miloddan avvalgi 2,5- 3-ming yillikda qadimgi 

Bobilda paydo bo‘lgan, biroq, XVII asr so‘ngida esa yangi davr 

Yevropasida ilk bora servis tizimida amalga tadbiq etilgan edi. 

Dunyoda yangi davr Yevropasida ro‘y bergan davriy o‘zgarishlar 

tufayli har bir soha yoki kasbning o‘ziga xos faoliyat shakli va me’yorlari 

paydo bo‘ldi. Har sohada faoliyat yuritishni o‘ziga xos axloq va odob, 

munosabat hamda muloqot shaklining paydo  bo‘lishi natijasida jumladan 

xizmat ko‘rsatish(servis)ning zamonaviy qiyofa, shakliga ega bo‘ldi. 

Etiket, har bir inson, shaxsning xizmat faoliyatidan davrida mijoz bilan 

muloqot, munosabat va xizmat ko‘rsatish tufayli o‘zi faoliyat yuritayotgan 

korxona, muassassa obru-e’tibor, nufuz va mavqeyini oshirishga qaratilgan  

odob-axloq qoidalarning o‘zaro yig‘indisidir.  

Etiket, oddiydan murakkabga qarab o‘sib boruvchi jarayon sifatida 

jamoada kiyinish odobi, ish vaqtida o‘zgalarlar, mijoz va hamkasblar  

bilan muomala madaniyatida insoniy xulq, axloq va muomala qoidalariga 

amal qilishi tushuniladi. Keyinchalik esa etiket, jamiyat hayotining muhim 

bir bo‘lagi sifatida axloq va me’yor qoidalari jamiyatning tartiblashtirilgan 

axloqiy munosabatlar shakli hisoblandi. 

Xususan, kundalik hayotda pedagog va o‘qituvchi atamasini sinonim 

sifatida ishlatamiz, bu bir qarashda to‘g‘ri va o‘rinli bo‘lishi mumkin, 

ammo ayrim qirralari bilan har ikki soha bir-biridan farq qiladi. Ya’ni, 

pedagog (grekcha paidagogos- tarbiyachi) – pedagogika mutaxassisi esa 

o‘quvchi yoshlarni tarbiyalash va o‘qitish bilan mashg‘ul bo‘ladi, o‘z soha 

bo‘yicha maxsus tayyorgarlikka ega bo‘lgan shaxsdir. O‘qituvchi, pedagog 

esa umumiy o‘rta ta’lim, akademik litsey va kasb-hunar kollejlari hamda 

oliy o‘quv yurtlarida ta’lim-tarbiya jarayonlarini amalga oshiruvchi, o‘quv 

jarayoniga rahbarlik qiladigan mutaxassisdir.  

Xizmat ko‘rsatish sohasida faoliyat yurituvchi xodimlarning kasb 

etikasi va etiketi umuminsoniy axloq-odob  qonun hamda qoidalari, 

sotsial-madaniy va estetik qadriyatlarini o‘zida jamlaydi.  Ushbu jihatlar 

mijozlarga xizmat ko‘rsatish, ular bilan muloqot, munosabatga kirishishda 

ma’lum bir jihatda o‘z mijozlariga axloqiy tarbiya berish, estetik 

madaniyatini shakllantirish usul va yo‘llarini o‘rganadigan hamda 

o‘rgatadigan nazariy-falsafiy fandir.      

Pedagogning kasbiy etika va etiket qoidasining mazmun-mohiyatini 

amaliy jihatdan baholaganda u yoki bu muammo yoki masalalarni yechish 

uchun yordam beradi, buning uchun esa avvalo pedagog o‘z  kasbiga 

ijodiy yondashuvi lozim bo‘ladi. O‘quv va tarbiya jarayonining asosiy 

tizimi bu – pedagog, o‘quvchining qalbidagi qo‘rquv, hadik, his-hayajon 

va begonasirash kabi hissiyotlarni bartaraf etish, o‘z bilim imkoniyati va 

ruhiy kuchiga tayana olish, jamoa orasida o‘zini barcha bilan bir hil 

imkoniyatga ega shaxs sifatida erkin his qilishga ko‘nikma hosil 

qildirishdir. Har bir o‘quvchi o‘z imkoniyat darajasini bilish bilan birga u 

bilan alohida ishlash, vazifa berish orqali, har birining iqtidorini o‘stirib, 

muvaffaaqiyatiga qarab har birini baholash lozim bo‘ladi. 

Kasbiy etika qonun-qoidalari shaxsiy kabinetlarda emas, ayniqsa 

pedagogikada bevosita va bilvosita amaliyotlar jarayonida shakllanadi. 

Kasbiy-axloqiy etiket qoidalarini pedagogik faoliyat, ijodkorlikdan ayro 

tasavvur qilish mumkin emas. Shu sababli kasbiy omilkorlik, o‘z kasbini 

chuqur egallash, unga mehr qo‘yish kerakligini taqozo etadi, bu esa  

kasbning nazariy axloqiy qoidasidir. 

7.2. Pedagogik faoliyatda psixologik xususiyatlar va 

kompetentlik. Pedagog kasb axloqi, nafaqat bugungi kun uchun, balki,  

insoniyat paydo bo‘lgan ilk davrdan boshlab e’tiborga molik tushuncha 

sifatida e’tibor qaratilib, rivojlantirishning barcha zamonlar uchun dolzarb 

bo‘lgan yo‘li bu – namunaviylik tamoyilidir. Pedagogika oliy o‘quv 

yurtlarida muallimlarning ta’lim berish usullaridan tortib, to “mayda-

chuyda” xatti-harakatlarigacha o‘z shogirdlari tomonidan shaxsiy namuna 

tarzida qabul qilinishini nazardan qochirmaslik kerak. Ustoz-shogirdlik 

munosabatlaridagi kasbiy etika normalari bo‘lajak o‘qituvchilar kasb 

axloqi shakllanishini  ta’minlovchi omillardandir. 

Pedagog shaxs avvalo nima uchun ta’lim va tarbiyachi berishga ahd 

qilgani, uning bu boradagi bajarayotgan vazifasini tushunib olishi kerak. 

Jumladan faqat “Insonlarda nimani tarbiyalash kerak?” degan savolga 

to‘g‘ri javob berishgina emas, balki, qanday tarbiyalash kerakligini ham 

bilishi kerak. Bu esa pedagogik ijodiyotda va pedagogik etiketda asosiy 

omildir. Talabaning ichki dunyosiga kira bilish, uning ishongan do‘sti 

bo‘lish, yaxshilikka yo‘naltirish, javobgarlikni his qilishni singdirish, uni 

jamiyatga foydali inson qilib yеtishtirish – bu pedagogikaning gumanitar 

prinsipidir.   

Pedagogning kasbiy axloq qoidalari o‘ziga xos va mos tarzda bo‘lib, 

u, shaxs sifatida doimo jamiyat e’tibor markazida bo‘ladi, zamon va 

makon hodisasiga ko‘ra pedagog faoliyati shaxsiy namuna tamoyilida 

baholanadi. Pedagogika oliy o‘quv yurtida faoliyat yurituvchi pedagogning 

ta’lim berish metodidan tortib, bir qarashda “kichik va e’tiborga molik” 

bo‘lmagan xatti-harakatlarigacha o‘z talabalari nigohi hamda e’tiborida 

bo‘lib, shaxsiy o‘rnak  sifatida  namoyon bo‘lishini e’tiborda tutish kerak. 

Kasbiy etika normalarining mazmuni, ularning amaliyligi u yoki bu 

masalalarni yechishda yordam beradi. Ijodkor-pedagoglarning ijodiyoti 

bunga misol bo‘la oladi. O‘quv tarbiya jarayonidagi asosiy prinsiplaridan 

biri – bola qalbidagi qo‘rquv hissiyotini yo‘qotish, o‘z kuchiga 

ishonadigan, o‘zini erkin his qiladigan qilib tarbiyalash. Bu prinsiplar 

shaxsiy vazifa berish: har birini kuchiga qarab, muvoffaqiyatiga qarab 

baholash mumkin bo‘ladi. 

Yana bir prinsip – rahm-shavqat pedagogikasi prinsipidir. Buning 

ma’nosi bolaning sha’niga tegmaslik, ko‘pchilik oldida qoloqlarning 

nomini tilga olmaslik va eng asosiysi, baho qo‘yishda juda ehtiyotkor 

bo‘lish. Bu pedagog etikasining qoida va metodik usullaridir.  

Kasbiy etika faoliyat turiga ko‘ra ma’lum bir qonun qoida yoki axloq 

nomalariga tayanadi biroq, u ham jamiyatdagi axloq normalari yoki axloq 

prinsiplarini asosida shakllantiriladi. Jamiyatdagi axloq qoidalari esa biron 

- bir shaxs tomonidan alohida tarzda yaratilmagan, u muayyan ijtimoiy 

munosabatlarga muvofiq hayot jarayonida axloqiy ong shakllari sifatida 

vujudga kelgan qonun-qoidalar hisoblanadi. Shunga ko‘ra, umuminsoniy 

axloq qoidalari deb jamiyatning ma’naviy ongida ishlab chiqilgan, 

insonning ma’naviy mohiyatiga, burchiga, hayotining mazmuniga va 

kishilar o‘rtasidagi o‘zaro aloqalarning tabiatiga taalluqli bo‘lgan umumiy 

talablarni aks ettiradigan, insonlar faoliyatining umumiy yo‘nalishini 

ko‘rsatib beradigan va muayyan xulq-atvor normalariga asos bo‘lib xizmat 

qiladigan qonun-qoidalariga aytiladi. 

So‘nggi vaqtda jahon ilm-fan va ta’lim jarayonining ahamiyati izchil 

oshib, u nafaqat iqtisodiy o‘sishni, balki jamiyatni sifat jihatdan ham yangi 

bosqichga olib chiqishda eng muhim omillardan biriga aylandi. Zero 

bugungi kunda har qanday mamlakatning jahon bozorida 

raqobatbardoshligi nafaqat tabiiy resurslarga, balki, ta’lim sifatini 

muntazam yangilab, zamonaviy  texnologiyalarni yaratish va 

o‘zlashtirishga qodir yuksak kompetensiyalarga ega mutaxassislarni 

tayyorlashga bog‘liqdir.  

Ta’lim jarayonini takomillashtirishning muhim yo‘nalishi ta’lim 

muassasalarining mavjud iqtisodiy va ijtimoiy sohaning istiqbolli, jamiyat 

rivojiga fan, madaniyat, texnika va texnologiyalarning ilg‘or yutuqlarini 

amaliy tadbiq etishda yuksak kasbiy malaka, boshqaruv va pedagogik 

mahoratga ega bo‘lgan kadrlarga nisbatan zarurat tug‘iladi. 

“Ritorika (grekcha rhetorike-notiklik) – notiqlik san’ati, keng 

ma’noda umuman badiiy nasr haqidagi fan. Miloddan avvalgi 5-4-asrlarda 

Gretsiyada yuzaga kelib, miloddan avvalgi 3-2-asrlarda tizimli fan shaklini 

olgan. Miloddan avvalgi 1-asrda Rimda tarqalgan, 5 qismdan iborat 

bo‘lgan: mavzuni  topish va joylashtirish, so‘z bilan ifodalashda uch uslub: 

yuqori, o‘rta va pastki hamda uslub ko‘tarinkiligining uch vositasi: so‘z 

tanlash, so‘zlarni biriktirish va uslubiy figuralar haqidagi ta’limot), 

yodlash, talaffuz qilish qoidasi amal qilgan. Qadimgi davrda (Sitseron va 

Kvintilian ijodida) ishlab chiqilgan” . 

Pedagog imidji, bu shaxsning tashqi qiyofasidan inson haqidagi 

dastlabki tasavvur va taassurotni shakllantiradi, pedagogning tashqi 

qiyofasi, ko‘rinishi ma’lum bir ma’noda u haqidagi ijobiy sifat tasavvur, 

tafakkur va fikrlarni uyg‘otishi yoki salbiy xususiyatlarning ajralmas bir 

bo‘lagiga aylanishi mumkin. Inson, shaxs o‘z imkoniyati va 

muvaffaqiyatini ta’minlash uchun doimo ilmiy izlanishlar qilishi, ko‘p 

kuch va mehnat sarf  etadi, ammo o‘z imidji, qiyofasini saqlab qolish 

uchun bundan ham ko‘proq kuch sarf qilish lozim bo‘ladi.  

“Voizlik san’ati – jamoat oldida nutq so‘zlash, notiqlik san’ati, ilmiy-

siyosiy ma’ruza, bahs, munozara, targ‘ibot va tashviqotning asosiy vositasi 

sifatida keng ijtimoiy mavqega ega bo‘lgan san’at. Qadimgi Gretsiyada 

voizlik ritorika deyilgan. Qadimda Sharq mamlakatlarida hukmdor 

shaxsan o‘zi jamoat oldiga chiqib, o‘z siyosati, xalqaro ahvol haqida nutq 

so‘zlagan. El oldiga chiqish, ayniqsa juma namozi, hayit, navro‘z kunlari 

va boshqa shu kabi marosimlarda, mamlakatlararo urush boshlangandagi 

yig‘inlarda odat tusiga kirgan. 9-asrga kelib, bu muhim ishni xushovoz, 

ta’sirchan gapiradigan, ishontira oladigan maxsus kishilar – voizlarga 

topshirganlar”  . 

Jamiyatda pedagog yuksak maqomga ega bo‘lish uchun avvalo yillar 

davomida o‘z bilim, tajriba va mahoratga ega bo‘lishga harakat qilib, 

izlanadi. Bundan tashqari pedagog og‘ir bosiq, teran va mantiqiy 

mushohadalangan  fikr va nutq uyg‘unligiga ega bo‘lgan, orasta, toza va 

pokiza ust-bosh, xotirjam hamda mehribon qiyofa kishida o‘ziga nisbatan 

ishonch, hurmat va e’tibor uyg‘otadi.  

Nutq mahorati, notiqlik san’ati va madaniyatiga asoslanib, pedagog 

imijining muhim sharti sifatida u o‘z fikrini og‘zaki yoki  yozma tarzda  

to‘g‘ri va mukammal ifoda qilish uchun til va nutq borasidagi mavjud 

amaliy qoida hamda bilimlarni mukammal egallashi kerak. Nutq 

madaniyati, adabiy til qoidalariga asoslanib,  jamiyat a’zolarining hayoti 

va madaniyatining o‘ziga xos muhim hamda ajralmas tarkibiy qismi, 

muayyan voqelik hamda hodisaviylik sifatida alohida ahamiyatga egadir. 

U fikr almashish, muloqot, momala va munosabat kabi kundalik, doimiy, 

zaruriy jarayonlarni o‘z ichiga qamrab oladi, so‘z va nutq ko‘magida 

jamoani “boshqaradi”, so‘z tufayli voqelik, jarayonga aylanadi, ta’sir 

kuchi hamda quvvatiga ega bo‘ladi. 

Nutqning aniq, ta’sirchan va mazmundorligi tinglovchiga ta’sir 

kuchini oshirib, tinglash, tezkor javob berish va fikrlash doirasini 

kengaytiradi.  Pedagog nutqi va tilining ravonligi, notiqlik qobiliyatiga 

egaligi, har bir fikr hamda so‘ziga aniq asos(fakt)lar asosida yondashuvi 

tinglovchilarga bilim beradi. Pedagog, tilni mukammal bilishi, so‘z boyligi 

keng bo‘lishi mumkin, biroq o‘zi fikr yuritayotgan mavzuga nisbatan 

chuqur bilimga ega bo‘lmasa, bilimlarini o‘z tafakkuri doirasida tahlil qila 

olmasa notiqlik san’atining o‘zi yеtarlicha  natija bermaydi.  

7.3. Pedagogik faoliyat, kompetentlik va professionalizm. Oliy, 

xalq ta’lim yoki maktabgacha tizimini tadqiq qilishda o‘ziga xos va 

umumiy asosga ega bo‘lgan tizim yaratish bilan birga umumiy maqsadga 

xizmat qiluvchi o‘zaro bir-biriga aloqadorlikni funksional bog‘liqliklarini 

yaratish lozim bo‘ladi. Pedagogik faoliyatda bilim va ko‘nikmalarni 

shakllantirish hamda rivojlantirish uchun malaka oshirish va qayta 

tayyorlash kurslaridan  o‘tish  bilan birga muntazam ravishda pedagog 

doimo nafaqat o‘ziga tegishli fan sohasida, balki, jamiyatning siyosiy, 

sotsial, madaniy-ma’rifiy va iqtisodiy rivoji to‘g‘risida muttasil o‘ylashi, 

izlanishi kerak bo‘ladi. Bu kabi izlanish, tadqiqotlar yuritish, professional 

ta’lim xodimi kasbiy mahoratining ajralmas tarkibiy qismi hisoblanadi. 

O‘z o‘rnida professional tarzda ta’lim sohasida faoliyat yurituvchi pedagog 

jamiyat va jamoatchilikning ma’naviy hayoti hamda moddiy ishlab 

chiqarish sohasini pedagogik faoliyatda muntazam yoritib borish bilan o‘z 

bilim, tajribasini tinglovchiga singdiradi.  

“Pedagogik faoliyat – bu ta’lim va tarbiya jarayoni bilan bog‘liq 

bo‘lib, o‘ta murakkab tarzdagi dinamik, o‘z-o‘zini tartibga soluvchi, ko‘p 

darajali va o‘ziga xos rivojlanish omillariga ega bo‘lgan yaxlit tizim 

hisoblanadi. U mazmun-mohiyatiga ko‘ra ko‘p turli, jamiyat bilan ham 

o‘zaro serqira  munosabatda bo‘lib, o‘zaro bog‘liqlikdagi murakkab 

funksiyalarni amalga oshiradi. Bu kabi og‘ir va murakkab tizimni isloh 

qilish,  zamonaviy ilm-fan hamda ta’lim sohasining ilg‘or tajribalarini 

tadbiq etish moliyaviy jihatdan katta mablag‘ talab etish bilan birga 

tizimning boshqaruv sohasini tubdan yangilash, shuningdek ko‘p sonli 

pedagoglarni ham malaka talablarini oshirishni tashkil etishga to‘g‘ri 

keladi”.    

Kasbiy faoliyat jarayonida  pedagog  tajriba va mahoratini muntazam 

tarzda oshirib borishi, o‘z vazifasiga ijodkorona yondashib, quyidagi 

majburiyatlarni o‘z zimmasiga olishi zarur: avvalo muayyan mehnat 

ko‘nikmasiga ega bo‘lishi, o‘z zimmasidagi vazifani sidqidildan ado etishi, 

aqliy mehnat talablariga rioya etishi, hamkasblari, talaba va ularning ota-

onalari, shuningdek, ta’lim sohasining doimiy iste’molchisi bo‘lgan –

jamoatchilik bilan o‘zaro muloqot, munosabatni faol tashkil etishi kerak 

bo‘ladi. 

Pedagogik faoliyat yuritishda har bir shaxs avvalo kommunikativlik 

iqtidori va ko‘nikmasiga ega bo‘lishi zarur. Chunki ta’lim va tarbiya 

jarayonida o‘z bilim, ko‘nikma hamda tajribasini talabalarga yеtkazishi 

lozim bo‘ladi. U o‘z sohasining nafaqat tarixiy, evolyutsion jarayoni, 

shakllanishi, balki, jahonda amalga oshirilayotgan jarayonlarda ishtirok 

etishi yoki ularni masofadan tahlil etishi, istiqbol rejasi to‘g‘risida 

bashorat(prognoz) qilish ko‘nikmasiga ega bo‘lishi – uning 

kommunikativlik iqtidoridan dalolat beradi. Soha taraqqiyoti, istiqbolini 

bashorat qilish uchun esa fanga doir tadqiqot o‘tkazish sirlaridan ham 

boxabar bo‘lishi lozim bo‘ladi. 

Bozor munosabatlari sharoitida mehnat bozorida ustuvor o‘rin 

egallagan kuchli raqobatga bardoshli bo‘lish har bir mutaxassisdan kasbiy 

kompetentlikka ega bo‘lish, uni izchil ravishda oshirib borishni taqozo 

etmoqda.  

Xo‘sh, kompetentlik nima? Kasbiy kompetentlik negizida qanday 

sifatlar aks etadi? Pedagog o‘zida qanday kompetentlik sifatlarini yorita 

olishi zarur? 

Ayni o‘rinda shu va shunga yondosh g‘oyalar yuzasidan so‘z 

yuritiladi. 

Taniqli pedagog olim N.Muslimov o‘zining “Pedagogik 

kompetentlik va kreativlik asoslari” deb nomlangan o‘quv-metodik 

qo‘llanmasida  qayd etishicha, “kompetentlik” tushunchasi ta’lim 

sohasiga psixologik izlanishlar natijasida kirib kelgan. Shu sababli 

kompetentlik “noan’anaviy vaziyatlar, kutilmagan hollarda mutaxassisning 

o‘zini qanday tutishi, muloqotga kirishishi, raqiblar bilan o‘zaro 

munosabatlarda yangi yo‘l tutishi, noaniq vazifalarni bajarishda, 

ziddiyatlarga to‘la ma’lumotlardan foydalanishda, izchil rivojlanib 

boruvchi va murakkab jarayonlarda harakatlanish rejasiga egalik”ni 

anglatadi.  

Kasbiy kompetentlik pedagog tomonidan alohida bilim, 

malakalarning egallanishini emas, balki, har bir mustaqil yo‘nalish 

bo‘yicha integrativ, sohaga doir bilimlarni o‘zaro mujassam etgan holda 

kasbga yondashuvni nazarda tutadi. Shuningdek, kompetensiya 

mutaxassislik, sohaga doir bilim va ko‘nikmani muntazam tarzda boyitib, 

o‘z ustida tinimsiz izlanish olib borish, fanga oid yangi axborot, tajriba va 

tadqiqotlarni  o‘zlashtirishdek, muhim ijtimoiy talablarni anglagan holda 

ularni qayta ishlash va o‘z faoliyatida qo‘llay bilishni taqozo etadi. 

Kasbiy kompetentlik sifatlari mavjud, jumladan, ijtimoiy 

kompetentlik-ijtimoiy munosabatlarda faollik ko‘rsatish ko‘nikmasi va 

malakalariga egalik, kasbiy faoliyatda sub’ektlar bilan muloqotga kirisha 

olish xususiyatini shakllantiradi. 

 Jumladan, maxsus kompetentlik – kasbiy-pedagogik faoliyatni 

amalga oshirishda pedagog, kasbiy-pedagogik faoliyatini oqilona, samarali 

tashkil etishi, faoliyat natijasini real va adolatli baholashi zarur. 

 Kasbiy mahorati va bilim malakasini izchil rivojlantirib borish 

tufayli, ushbu kompetentlik negizida psixologik, metodik, informatsion, 

kreativ, innovatsion va kommunikativ kompetentlik ko‘zga tashlanadi. 

Ular o‘zida quyidagi mazmunni ifodalaydi: 

 1)psixologik kompetentlik – pedagogik jarayonda sog‘lom 

psixologik muhitni yarata olish, talabalar va ta’lim jarayonining boshqa 

ishtirokchilari bilan  ijobiy muloqotni tashkil etish, turli salbiy psixologik 

ziddiyatlarni o‘z vaqtida anglay olish va bartaraf eta olish; 

 2) metodik kompetentlik – pedagogik jarayonni metodik jihatdan 

oqilona tashkil etish, ta’lim yoki tarbiyaviy faoliyat shakllarini to‘g‘ri 

belgilash, metod va vositalarni maqsadga muvofiq tanlay olish, metodlarni 

samarali qo‘llay olish, vositalarni muvaffaqiyatli qo‘llash; 

 3) informatsion kompetentlik – axborot muhitida zarur, muhim, 

kerakli, foydali ma’lumotlarni izlash, yig‘ish, saralash, qayta ishlash va 

ulardan maqsadli, o‘rinli, samarali foydalanish; 

 4) kreativ kompetentlik – pedagogik faoliyatga tanqidiy, ijodiy 

yondashish, o‘zining ijodkorlik malakalariga egaligini namoyish eta olish; 

 5) innovatsion kompetentlik – pedagogik jarayonni 

takomillashtirish, ta’lim sifatini yaxshilash, tarbiya jarayonining 

samaradorligini oshirishga doir yangi g‘oyalarni ilgari surish, ularni 

amaliyotga samarali tatbiq etish; 

 6) kommunikativ kompetentlik – ta’lim jarayonining barcha 

ishtirokchilari, jumladan, talabalar bilan samimiy muloqotda bo‘lish, ularni 

tinglay bilish, ularga ijobiy ta’sir ko‘rsata olish. 

 3. Shaxsiy kompetentlik – izchil ravishda kasbiy o‘sishga erishish, 

malaka darajasini oshirib borish, kasbiy faoliyatda o‘z ichki 

imkoniyatlarini namoyon qilish. 

 4. Texnologik kompetentlik – kasbiy-pedagogik BKMni boyitadigan 

ilg‘or texnologiyalarni o‘zlashtirish, zamonaviy vosita, texnika va 

texnologiyalardan foydalana olish.  

 5. Ekstremal kompetentlik – favqulotda vaziyatlar (tabiiy ofatlar, 

texnologik jarayon ishdan chiqqan)da, pedagogik nizolar yuzaga kelganda 

oqilona qaror qabul qilish, to‘g‘ri harakatlanish malakasiga egalik.  

 Bir qator tadqiqotlarda bevosita pedagogga xos kasbiy kompetentlik 

va uning o‘ziga xos jihatlari o‘rganilgan. 

7.4. Jamiyatda ta’lim, pedagoglik kasbi va shaxsiga bo‘lgan 

munosabat. Aksariyat pedagoglar mashg‘ulot jarayonida o‘quvchi yoki 

talabalarning berilgan mavzu yuzasidan erkin fikrlashini emas, balki, 

ma’lum bir doirada ushlashni xoxlaydi, natijada esa o‘quvchi yoki talaba 

mazkur fan bo‘yicha cheklangan bilimga ega bo‘ladi. 

Deylik, A.Qodiriyning “O‘tkan kunlar” asaridagi bosh qahramon 

Otabek va Kumish o‘rtasidagi sevgi, muhabbatni fojeali,  tragik holatdagi 

yakunini   adabiy, badiiy tahlil qilish topshirig‘i qo‘yildi.  

Buning uchun dastlab talabalar bu asarni o‘qiganmi yoki kino, balki 

sahna talqinini ko‘rganmi –  shuni aniqlashtirib olish zarur. Agar, asarni 

o‘qib chiqqanlar ko‘pchilikni tashkil etsa,  ilk fikrni yozuvchi mahoratidan 

boshlab, so‘ng asar voqealari tahliliga o‘tish ko‘proq ma’qul bo‘ladi. 

Romandagi voqea va hodisalar yozuvchi tomonidan qanchalik ochib 

berilgan, bu bilan adib mahoratiga adabiyot nazariyasi, badiiy tanqidchilik 

metodiga ko‘ra yondashuvdan talabada badiiy asarni tahili qilish 

ko‘nikmasini ham shakllantirish imkoniyati yaratiladi. Asar bosh 

qahramonlari Otabek va Kumish o‘rtasidagi munosabatni makon va zamon 

hodisaviyligiga qanchalik mos kelishi, ular o‘rtasidagi munosabat, 

muloqotning namoyon bo‘lishiga sabab bo‘lgan, ijobiy obraz va salbiy 

obrazlarning muammoga aloqadorlik darajasini aniqlashtirish asosida tahlil 

etiladi. 

Yusufbek xoji, Hasanali, Safar bo‘zchi kabi ijobiy obrazlar bu ikki 

yoshni o‘zaro yaqinlashtirishga ta’sir ko‘rsatsa, O‘zbek oyim, Homid va 

gumashtalari kabi salbiy obrazlar asar voqeasini yuzaga kelishi hamda 

rivojiga dinamik ta’sir ko‘rsatadi. Yoki, ularning kirdikorlariga ishongan 

xon amaldorlarning nohaq tuhmatga ishonib, Otabek va Mirzakarim 

qutidorni dor tagiga olib keladi. Yoki, soxta taloq maktubi voqeasi, rashk 

tufayli Zaynabning, qotillikka qo‘l urishi, kabi voqelarga sabab bo‘lgan 

hodisa hamda jarayonlarga ham ahamiyat qaratish kerak bo‘ladi. 

Qolaversa, badiiy asar tahlili jarayonida  o‘quvchi yoki talaba asar 

voqealari kechgan davr haqida tarixiy, sotsial, madaniy, siyosiy va boshqa 

bir qator fanlar bo‘yicha bilim va ko‘nikmaga ega bo‘ladi.   

Agar, o‘qituvchi o‘z sohasi va pedagogik bilimlarni chuqur egallash 

bilan birga davriy shart-sharoitni belgilash uchun iqtisodiy, siyosiy va 

sotsial jarayonlarga to‘g‘ri hamda aniq yondashsa, mashg‘ulot jarayonida 

o‘quvchi yoki talabaga erkin fikr yuritish muhitini yaratadi. Biroq, 

pedagog sohaga oid bilimlar bilan cheklansa u holda esa ta’lim va tabiya 

jarayonida minimal natijadorlikka erishadi. 

Pedagog mahoratni shakllantirish va doimo rivojlantirib borish uchun 

pedagogik faoliyatning umumiy mazmun va mohiyatini chuqur anglagan 

holda ustuvor ahamiyat kasb etadigan uslub hamda uslubiyatlarni o‘z 

pedagogik faoliyatiga samarali tadbiq etish mexanizmini puxta egallashi 

lozim. 

A.Xoliqov o‘zining “Pedagogik mahorat” o‘quv qo‘llanmasida 

“Pedagogik mahorat o‘qituvchi –  tarbiyachiga pedagogik ijodkorlik, 

pedagogik texnika, ta’lim-tarbiya jarayonida o‘qituvchi va o‘quvchilarning 

o‘zaro hamkorligi, muloqot olib borish taktikasi, nutq madaniyati, 

tafakkuri, tarbiyachining ma’naviy-ma’rifiy va tarbiyaviy ishlarini tashkil 

etish va amalga oshirish, bu jarayonda xulq-atvorni va hissiyotni jilovlay 

olish xususiyatlarini o‘rgatadi va o‘z kasbini rivojlantirib boruvchi 

pedagogik faoliyatlar tizimi to‘g‘risida ma’lumotlar beradi. Pedagogik 

mahorat o‘qituvchining pedagogik faoliyati zamirida takomillashib boradi” 

– degan fikrni olg‘a suradi. 

Ta’lim jarayonining faol ishtirokchisi bo‘lgan shaxsning pedagogik 

mahorati uning shaxsi, ish tajribasi, fuqarolik maqomi va mutaxassis 

sifatidagi mavqei, u tomonidan pedagogik texnikaning yеtarli darajada 

egallanganligi hamda kasbiy faoliyatga individual yondashuvidan dalolat 

beradi. 

Pedagogik muloqot ruhiy-psixologik ta’sir kuchiga ega. Shu sababli 

uni tashkil etishda muloqot jarayonining ijobiy bo‘lishini ta’minlash 

pedagogning zimmasiga katta mas’uliyatni yuklaydi. Agarda to‘g‘ri tashkil 

etilgan pedagogik muloqot talabada qo‘rquvning yuzaga kelishi, 

ishonchsizlikning tug‘ilishi, diqqat, xotira va ish qobiliyatining susayishi, 

nutq me’yorining buzilishi kabilarga sabab bo‘lsa, aksincha, nazariy-

pedagogik va amaliy jihatdan to‘g‘ri tashkil etilgan muloqot yuqoridagi 

holatlarning aksini keltirib chiqaradi. Natijada talabalarda o‘qishga va 

mustaqil o‘rganishga, fikrlashga bo‘lgan qiziqish ortadi. 

Muloqot jarayonidagi axborot almashinuvi talabaning o‘zaro ijtimoiy 

jarayonlar, shaxs kamolotining kechishiga doir ma’lumotlar almashishini 

ta’minlaydi. Pedagog va talabalar o‘rtasida hamkorlikni qaror toptirish esa 

har qanday vaziyatda ham ular o‘rtasida o‘zaro axborot almashinuvi 

samarali ro‘y berishini uchun sharoit yaratadi. Bu jarayonda pedagog 

talabalarning eng yaqin maslahatchisi, yo‘lboshchisi va rahbariga aylanadi. 

Muloqot chog‘ida talabalar tomonidan o‘z shaxsini, “meni”ni, qadr-

qimmatini yеtarlicha baholash va o‘z oldidariga hayotiy maqsadlarni 

qo‘ygan holda olg‘a intilishlarini ta’minlashga jiddiy e’tibor qaratish 

lozim.  Pedagogik faoliyatni tashkil etishda pedagogning nafaqat o‘zi, 

balki, uning ijobiy ta’siri asosida talabalar ham muloqot madaniyatini 

o‘zlashtirib borishlari lozim. 

Xoh oliy ta’lim, xoh xalq ta’limi tizimida faoliyat yurituvchi 

o‘qituvchi, mustaqil pedagogik faoliyat yuritishga o‘z kompetentligini 

shakllantirish uchun ijtimoiy-gumanitar, ijtimoiy-iqtisodiy, tabiiy -ilmiy va 

matematik, pedagogik - psixologik hamda umumkasbiy tayyorgarlik fanlar 

bilan o‘zaro uzviyligini topishi lozim bo‘ladi. Maxsus tayyorgarlik talab 

etuvchi mashg‘ulotlarni tashkil etishda professional ta’lim tizimi, uning 

vazifasi va tarbiyaviy masala, munosabatlari usullari borasida to‘la 

tasavvurga ega bo‘lishi lozim bo‘ladi. O‘rganilayotgan hodisaning har 

tomonlama nazariy-metodik va tajriba-amaliy jihatdan o‘rganilishi, 

o‘qituvchining mustaqil pedagogik faoliyat yurita olish kompetentligini 

shakllantirish darajasini tizimli aniqlashda yuzaga kelgan ilmiy 

yondashuvni tasavvur etishga imkon beradi. 

Mavzuning dolzarbligi ta’lim paradigmasining o‘zgarishi, 

o‘qituvchilar ta’limining modernizatsiyasi bo‘lajak pedagogning (maktab 

va maktabgacha ta’lim sohasi) shaxsiga va uning pedagogik kasbiy 

mahoratining namoyon bo‘lish darajasiga alohida talablar qo‘yishi bilan 

bog‘liq.  

Nazariy tahlil shuni ko‘rsatdiki, ko‘plab tasvir xususiyatlari, bir 

tomondan, individual-shaxsiy mezonlar va kasbiy mezonlarga ko‘ra 

tuzilgan. Boshqa tomondan: pedagog obrazining tarkibiy qismlari turli 

bosqichlarda talabalar tasavvuridagi dinamikaga bo‘ysunadi, ta’lim, 

pedagogning baholashi va talabalar tomonidan pedagogning tasviriy 

xususiyatlarini baholash sezilarli darajada farqlanadi. 

Shuning uchun universitetda kasbiy tayyorgarlik jarayonida bo‘lajak 

pedagogning obraz yaratish faoliyatining o‘ziga xos xususiyatlariga 

alohida ahamiyat beriladi.   

O‘quv jarayonining samaradorligi ko‘p jihatdan pedagogning 

vaziyatda qanchalik adekvat ekanligiga va talabalar uni qanchalik to‘g‘ri 

qabul qilishiga bog‘liq. Pedagogning kasbiy faoliyati samaradorligi va 

pedagogik kasbiy mahoratini o‘rganuvchi tadqiqotchilar uchun tasvir va 

kasbiylik o‘rtasidagi bog‘liqlik ayon bo‘ladi.  

Bo‘lajak pedagogning ijodiy kasbiy faoliyatining individual uslubi, 

uning shaxsiy va kasbiy qiyofasining asosi sifatida uning individual 

“dastxati” ko‘zdan yiroq bo‘lib qoladi. 

Shunday qilib, bozor munosabatlari sharoitida mehnat bozorida 

yuzaga keladigan kuchli raqobatga bardoshli bo‘lish ehtiyoji har bir 

mutaxassisni o‘zida kasbiy kompetentlik va unga xos sifatlarni tarkib 

toptirishga undaydi. Lug‘aviy jihatdan “qobiliyat”, mazmunan esa 

“faoliyatda nazariy bilimlardan samarali foydalanish, yuqori darajadagi 

kasbiy malaka, mahorat va iqtidorni namoyon eta olish” ma’nosini 

anglatuvchi kompetentlik negizida ijtimoiy, maxsus (psixologik, metodik, 

kreativ hamda kommunikativ), shaxsiy, texnologik va ekstremal 

kompetentlik kabi sifatlar aks etadi.  

 

MAVZUNI MUSTAHKAMLASH VA AMALIY 

MASHG‘ULOTLARDA FOYDALANISHGA 

OID KONSULTATIV MATERIALLAR: 

 

Mavzuni o‘zlashtirish uchun savollar: 

1.“Mahorat” tushunchasi qanday ma’noni anglatadi?  

2. Kasbiy kompetentlik negizida qanday sifatlar aks etadi?  

 3. Ijtimoiy kompetentlik deganda nimani tushunasiz ?  

 4. Pedagogik mahorat qanday muhim tarkibiy qismlardan iborat?  

 5. “Pedagogik deontologiya” tushunchasi qanday ma’noni anglatadi?  

 6. Pedagogning kommunikativ qobiliyati nimalarda aks etadi?  

 7. Pedagogik muloqotning qanday turlari mavjud?  

 8. Pedagoglar talabalar bilan muloqot jarayonida qanday uslublarni 

qo‘llaydi? 

Mavzuni mustahkamlashga doir topshiriqlar: 

Z. M. Nasirovaning “Компетенция – основа диагностирования 

качества образования” mavzusi  asosida savol tuzib, asar haqidagi 

tushunchangizni  yozing... 

Mustaqil ta’lim uchun topshiriq: 

 Quyida berilgan tushunchalarni tahlil qiling... 

TUSHUNCHALAR TAHLILI 

Pedagogik kompetensiya  

Pedagogik mahorat  

Ta’lim sifati  

O‘ziga xoslik   

Kasbiy ma’naviyat  

Shaxs ma’naviyati  

 

MAVZUGA OID BILIM VA KO‘NIKMALARNI 

MUSTAHKAMLASHGA YO‘NALTIRILGAN 

TEST SAVOLLARI: 

1. O‘qituvchining talabalar oldida o‘zini tutishni bilishi, bolaning 

holatini, intilishlari, qiziqishlarini tushuna olishi va eng 

samarali ta’sir yo‘lini topa olishi, bu –… 

- Pedagog odobi 

- Pedagog imidji 

- Pedagog etikasi  

- Pedagogik takt 

2. Pеdаgоgning tа’lim оluvchilаr, kаsbdоshlаri, оtа-оnаlаr, tа’lim 

muаssаsаsi rаhbаrlаri bilаn munоsаbаtlаridа nаmоyon 

bo‘lаdigаn kаsbiy-ахlоqiy хususiyatlаri yig‘indisi, bu –… 

- Pedagog odobi 

- Pedagogik nazokat 

- Pedagog etikasi  

- Pedagogik takt 

3. O‘qituvchi axloqiy-ma’naviy qiyofasini namoyon etuvchi 

me’yor tuyg‘usi, bu –… 

- Pedagog odobi 

- Pedagogik nazokat 

- Pedagog etikasi  

- Pedagogik takt 

4. Nuqtalar o‘rnini to‘ldiring: ... – bu ta’lim va tarbiya jarayoni 

bilan bog‘liq bo‘lib, o‘ta murakkab tarzdagi dinamik, o‘z-o‘zini 

tartibga soluvchi, ko‘p darajali va o‘ziga xos rivojlanish 

omillariga ega bo‘lgan yaxlit tizim hisoblanadi. 

- Takt 

- Etika 

- Etiket  

- Imij 

5. Faoliyatda nazariy bilimlardan samarali foydalanish, yuqori 

darajadagi kasbiy malaka, mahorat va iqtidorni namoyon eta 

olish bu … 
- Kompetentlik 

- Salohiyat 

- Iqtidor 

- Qobiliyat  

6. Mazkur tushuncha nafaqat pedagogik, balki birichi navbatda 

psixologik tushuncha hisoblanadi va psixologiya fani orqali 

o‘rganiladi, o‘qitiladi. Bu qaysi tushuncha?  
- Kompetentlik 

- Salohiyat 

- Iqtidor 

- Qobiliyat  

7. Ijtimoiy munosabatlarda faollik ko‘rsatish ko‘nikma, 

malakalariga egalik, kasbiy faoliyatda sub’ektlar bilan 

muloqotga kirisha olish, bu – ...  

- Psixologik kompetentlik  

- Maxsus kompetentlik  

- Ijtimoiy kompetentlik 

- Metodik kompetentlik   

8. Kasbiy-pedagogik va psixologik faoliyatni tashkil etishga 

tayyorlanish, kasbiy-pedagogik vazifalarni oqilona hal qilish, 

faoliyati natijalarini real baholash, bu – ...  

- Psixologik kompetentlik  

- Maxsus kompetentlik  

- Ijtimoiy kompetentlik 

- Metodik kompetentlik   

9. Talabalar va ta’lim jarayonining boshqa ishtirokchilari bilan 

ijobiy muloqotni tashkil etish, bu – ...  

- Psixologik kompetentlik  

- Maxsus kompetentlik  

- Ijtimoiy kompetentlik 

- Metodik kompetentlik   

10. Pedagogik jarayonni metodik jihatdan oqilona tashkil etish, 

ta’lim yoki tarbiyaviy faoliyat shakllarini to‘g‘ri belgilash, bu- 

- Psixologik kompetentlik  

- Maxsus kompetentlik  

- Ijtimoiy kompetentlik 

- Metodik kompetentlik   

 

ATAMA(LUG‘AT) –  ГЛОССАРИЙ, GLOSSARY 

Pedagog odobi –  umuminsoniy va milliy axloqning qonuniyatlari, 

vazifalari, tamoyillari, tushunchalari, talablari, mezonlarini ta’limtarbiya 

jarayonida oydinlashtirib, pedagogning ta’lim oluvchilar, kasbdoshlari, 

ota-onalar, ta’lim muassasasi rahbarlari bilan munosabatlarida namoyon 

bo‘ladigan kasbiy-axloqiy xususiyatlari yig‘indisidir. 

Педагогическая этика – представляет собой свод общих 

принципов и норм педагогической этики, которыми руководствуются 

педагоги организatsiй образования. Знание и соблюдение педагогами 

положений педагогической этики является одним из критериев 

оценки качества их профессионалной деятелности и трудовой 

дисциплины. 

Pedagogical ethics – is a set of general principles and norms of 

pedagogical ethics, which are guided by teachers of educational 

organizations.  Knowledge and observance by teachers of the provisions of 

pedagogical ethics is one of the criteria for assessing the quality of their 

professional activities and work discipline. 

Kasbiy mahorat –  shaxsning jamiyatda o‘z o‘rnini topishga bo‘lgan 

intilish jarayoni bo‘lib, jarayonni tashkiliy, metodik, ruhiy va sub’ektiv 

jihatdan o‘ta mohirlik, ustalik bilan tashkil etish hamda boshqarish 

qobiliyati va malakasiga egaligidir.  

Профессионалные навыки – это личные качества, умения и 

способности, помогающие сотруднику организatsiи выполнят свои 

рабочие обязанности. В болшинстве случаев основными 

профессионалными навыками для успешного выполнения любой 

работы являются: хорошие коммуникативные качества, умение 

работат с текстовой информatsiей, способност преодолеват трудности 

и принимат решения. 

Professional skills – are personal qualities, skills and abilities that 

help an employee of an organization to fulfill their job responsibilities. In 

most cases, the main professional skills for the successful completion of 

any job are: good communication skills, the ability to work with textual 

information, the ability to overcome difficulties and make decisions. 

Kasbiy mahorat – shaxsning jamiyatda o‘z o‘rnini topishga bo‘lgan 

intilish jarayoni bo‘lib, jarayonni tashkiliy, metodik, ruhiy va sub’ektiv 

jihatdan o‘ta mohirlik, ustalik bilan tashkil etish hamda boshqarish 

qobiliyati va malakasiga egaligidir.  

Педагогическое мастерство – проявляется в высоком уровне 

овладения педагогической деятелностю на основе комплекса 

специалных знаний, умений и навыков, профессионално важных 

качеств личности, позволяющих педагогу эффективно управлят 

учебно-познавателной деятелностю учащихся и осуществлят 

целенаправленное педагогическое воздействие и взаимо-действие. 

Pedagogical skill – is manifested in a high level of mastery of 

pedagogical activity on the basis of a complex of special knowledge, 

abilities and skills, professionally important personality traits, which allow 

the teacher to effectively manage the educational and cognitive activities 

of students and carry out targeted pedagogical influence and interaction. 

“Atxarva veda” – “Afsun va jodular vedasi” – koinot bilan bog‘liq, 

mistik parchalar va sehr bilan aloqador duolardan iborat kitob. O‘sha 

davrda afsun va jodular olov ustida bajarilgani sababli, u afsonaviy 

ruhoniy Atxarvana – “Olov ruhoniysi” nomi bilan uzviy bog‘liq. Atxarva 

Veda 6000 she’rdan iborat 371 madhiyani o‘z ichiga oladi. Ular jami 20 

kitobda jamlangan. 

“Атхарваведа” – священный текст индуизма, одна из Вед, 

обычно располагающаяся на четвёртом месте в их нумерaции. В 

обеих сохранившихся редакциях состоит из 20 книг, обычно 

называемых кандами. По индуистскому преданию, “Атхарваведа” 

была в основном составлена двумя риши, извест-ными как Бхригу и 

Ангирас. 

“Atharvaveda” –  is the sacred text of Hinduism, one of the Vedas, 

usually located in fourth place in their numbering. In both surviving 

editions, it consists of 20 books, usually called kandas. According to 

Hindu tradition, the Atharvaveda was mainly composed by two rishis 

known as Bhrigu and Angiras. 

Axura Mazda – (yunoncha, Ormuzd)-zardushtiylikda 

donishmandlik sohibi, yaxshilik, ezgulik, yaratuvchanlik ibtidosi, 

yorug‘lik sohibi bo‘lib, yovuz Axriman va uning tarafdorlariga qarshi 

doimiy kurashda. 

В Авесте Ахура-Мазда – безначалный творец, пребывающий в 

бесконеч-ном свете, создател всех вещей и подател всего благого, 

всеведущий устроител и властител мира и высший объект почитания 

зороастрийцев, называющих себя по-авестийски mazdayasna, то ест 

почитателями Мазды. 

In the Avesta, Ahura Mazda –  is the beginningless creator, 

residing in infinite light, the creator of all things and the giver of all good 

things, the omniscient organizer and ruler of the world and the highest 

object of veneration of the Zoroastrians, who call themselves mazdayasna 

in Avestan, that is, admirers of Mazda. 

Bibliya (yunoncha, “kitoblar”) – yahudiylik va xristianlik dinlaridagi 

asosiy muqaddas manbaning nomlanishi. Yahudiylar “Bibliya”si “Kitve 

kadesh” va “Tanax” ham deb nomlanadi. Xristianlar tomonidan tan 

olinadigan “Bibliya” “Qadimgi Ahd” va “Yangi Ahd”dan iborat bo‘lib, 

umumiy hisobda 66 kitobdan iborat. 

Библия –собрание текстов, являющихся священными в 

иудаизме и христианстве и составляющих Священное Писание в этих 

религиях. В иудаизме Священным Писанием является Танах, 

именуемый также еврейской Библией; в христианстве-Ветхий Завет, 

состоящий из книг Танаха и дополнителных священных книг, и 

Новый Завет. 

The Bible – is a collection of texts that are sacred in Judaism and 

Christianity and constitute the Holy Scriptures in these religions. In 

Judaism, the Holy Scripture is the Tanakh, also called the Jewish Bible; in 

Christianity - the Old Testament, consisting of the books of the Tanakh 

and additional sacred books, and the New Testament. 

Butunjahon soborlari – xristian cherkovi еpiskoplarining ma’lum 

diniy masalalarni hal qilish maqsadida o‘tkaziladigan yig‘ilishi. Ilk sobor 

milodiy 325 yilda Nikeya shahrida bo‘lib o‘tgan. Hozirgacha 21 marta 

Butunjahon soborlari o‘tkazilgan. 

В самом начале истории Церкви термин «Σύνοδος»-«Собор» 

употреблялся применително ко всякому церковному собранию. 

Однако, в течение III века термин стали употреблят по отношению к 

собраниям епископов (хотя присутствоват могли не толко епископы) 

для управления Церковю. Самые первые из известных местных 

соборов проводилис во II веке, а к 300 году собрание епископов 

провинции стало привычным способом церковного управления. 

At the very beginning of the history of the Church, the term 

"Σύνοδος" - "Council" was used in relation to any church meeting. 

However, during the third century the term began to be used in relation to 

the meetings of bishops (although not only bishops could be present) to 

govern the Church. The earliest known local councils were held in the 2nd 

century, and by the еar 300 the assembly of the bishops of the province 

had become the customary method of ecclesiastical government. 

Diniy bag‘rikenglik – kishilar va jamiyatda diniy asosda o‘zaro bir–

birini tushunish, xolis va haqqoniy bilimlar, adolatli va haqiqiy baholar, 

o‘zaro hurmat va ishonchga, hamjihatlik va hamkorlikka asoslangan 

qarashlar va amaliy faoliyat tizimini o‘z ichiga oladigan ijtimoiy–madaniy 

hodisa. 

Религиозная терпимост – может означат “не более чем 

терпимост и разрешение, данное приверженцами доминирующей 

религии, на сущест-вование других религий, даже если на последние 

смотрят с неодобрением как на низшие, ошибочные или вредные”. 

Religious tolerance – can mean "nothing more than the tolerance 

and permission given by the adherents of the dominant religion for the 

existence of other religions, even if the latter are viewed with disapproval 

as inferior, wrong or harmful". 

Pedagogik qobiliyat –  pedagog tomonidan pedagogik faoliyatni 

oqilona tashkil etilishi va olib borilishini, amaliy vazifalarning samarali 

bajarilishini ta’minlashda ahamiyatli bo‘lgan xususiyatdir. 

Kardinallar kollegiyasi – Rim katolik cherkovidagi oliy kengash. 

Papa o‘rni bo‘shab qolganda uning vazifasini bajarish va yangi Papani 

saylash vazifalarini bajaradi. 

Коллегия кардиналов – или кардиналская коллегия, до 1983 

года носившая название Священная коллегия кардиналов -

коллегиалный орган, в который входят все кардиналы Римско-

католической церкви. 

The College – of Cardinals or the College of Cardinals, until 1983 

called the Sacred College of Cardinals, is a collegiate body that includes 

all the cardinals of the Roman Catholic Church. 

Kasta – hinduiylikda ayni ish bilan shug‘ullanuvchi, otalardan meros 

qolgan haq, vazifa va odatlar bilan qattiq bog‘langan shaxslar toifasidir. 

Kasta insonlar tomonidan saylanmaydi va tanlanmaydi, uning ichida 

faqatgina dunyoga kelish mumkin. Bu tizim 4 sinfdan tashkil topadi. 

Каста-общее – название социалных групп, на которые 

исторически разделяли индийское общество. Касты характеризуют 

эндогамией, наследственным закреплением и ограничениями по 

выбору профессии. 

Caste – is the general name of the social groups into which Indian 

society has historically been divided. Castes are characterized by 

endogamy, hereditary fixation and restrictions on the choice of profession. 

Kostel (polyakcha, chexcha, “cherkov”) –Rim katolik cherkoviga 

qarashli ibodatxonalarga nisbatan ishlatiladigan atama. Ushbu atama 

pravoslav yoki protestant cherkovlariga nisbatan qo‘llanilmaydi. 

Костёл – слово в полском, украинском, белорусском, чешском, 

словацком и силезском языках, обозначающее католический храм. В 

полском языке — также для обозначения в более широком значении 

христианской церкви как организatsiи. 

Church – is a word in Polish, Ukrainian, Belarusian, Czech, Slovak 

and Silesian, denoting a Catholic church. In Polish - also to refer to the 

broader meaning of the Christian church as an organization. 

Krishna – “qora” ma’nosini anglatadi, o‘zining tabiiy kelib 

chiqishiga ko‘ra juda murakkab obraz. U haqda olov, chaqmoq, 

momaqaldiroq, osmon, quyosh bilan bog‘liq afsonalar mavjud. Krishna 

jangovar, yеngilmas qahramon sifatida ta’riflanadi. U urushda ham, 

sevgida ham yеngilmas bahodir, ammo juda ayyor tabiatga ega. 

Кришна (санскр. ककककक, IAST: kṛṣṇa) – божество в индуизме, 

восмая аватара Вишну в вишнуизме, одно из наиболее популярных 

индуистских божеств. В кришнаизме почитается как верховное и 

изначалное проявление Бога, источник всех аватар. 

Krishna (Skt. ककककक, IAST: kṛṣṇa) – is a deity in Hinduism, the 

eighth avatar of Vishnu in Vishnuism, one of the most popular Hindu 

deities. In Krishnaism, it is revered as the supreme and original 

manifestation of God, the source of all avatars. 

Monofizitlar (yunoncha, «yakka, yagona», «tabiat») – ruhoniy 

Yevtixiy tomonidan asos solingan xristianlikdagi ilk yo‘nalishlardan biri 

bo‘lib, milodiy V asrda paydo bo‘lgan. Iso Masih xudo va inson tabiatida 

paydo bo‘lgan bo‘lsa–da, keyinchalik uning faqat xudolik tabiati saqlanib 

qolgan degan g‘oyani olg‘a surgan. Ushbu yo‘nalish vakillari 451 yilda 

Xalkidoniyada bo‘lib o‘tgan Butunjahon soborida kufrda ayblanishgan. 

Монофизицтво – христологическая доктрина в христианстве, 

возникшая в IV-V веках в Византии, постулирующая наличие в 

Иисусе Христе толко одной природы 

Monophysitism – is a Christological doctrine in Christianity that 

arose in the 4th-5th centuries in Byzantium, postulating the presence in 

Jesus Christ of only one nature. 

Muqaddas ruh – xristianlikda Xudoning uch ko‘rinishidan biri. 

Muqaddas Ruh dunyoning yaralishida ishtirok etgan, Bibi Maryam ham u 

orqali Isoga xomilador bo‘lgan. 

Святой дух – в христианском вероучении-Бог [в триадологии- 

трете Лицо (Ипостас) Троицы]; предвечно и­ходит от Отца (в 

католич. догматике – от Отца и от Сына, Filioque) и посылается в мир 

Сыном (Ин. 15:26), имеет личные особенности, сохраняя сущностное 

единство с другими Ипостасями. 

The Holy Spirit –  in the Christian doctrine, God [in triadology, the 

third Person (Hypostasis) of the Trinity]; eternally proceeds from the 

Father (in Catholic dogmatics - from the Father and from the Son, 

Filioque) and is sent into the world by the Son (John 15:26), has personal 

characteristics, maintaining essential unity with other Hypostases. 

Pedagog madaniyati – shaxs madaniyatining uzviy bir bo‘lagi 

bo‘lib, xulq-atvor, odob-axloq, nutqiy faoliyat tushunchalari uning 

zamiriga kiradi. Asrlar osha har bir xalqqa xos bo‘lgan, milliy-ma’naviy 

qadriyatlar yuksak madaniyat ramziga aylangan urf-odatlar, yurish-turish, 

yashash tarzi barchasi kishi shaxsiyatida aks etishi tabiiy. 

Педагогическая култура – высшая степен соответствия 

развитости личности и профессионалной подготовленности педагога 

к специфике педагогической деятелности. Это личностно 

опосредованный педагогический професси-онализм, позволяющий 

осуществлят педагогическую деятелност на высшем уровне ее 

социалных, гуманных, нравственных, собственно педагогических, 

научных и специалных критериев. 

Pedagogical culture – is the highest degree of correspondence of 

personality development and professional readiness of a teacher to the 

specifics of pedagogical activity. This is personally mediated pedagogical 

professionalism, which allows to carry out pedagogical activity at the 

highest level of its social, humane, moral, pedagogical, scientific and 

special criteria proper. 

Milliy qadriyatlar – millat yuzi, qalb shuuridir. Shunday ekan, 

milliy qadriyatlarimiz barobarida, mustaqillikni oliy qadriyat darajasiga 

ko‘tarish har birimizdan katta mas’uliyat talab etadi. Zero, biz 

erishayotgan jamiki yutuqlar ana shu muqaddas ne’mat sharofatidandir. 

Нaцоналные ценности – это наши нatsiоналные традиции и 

обычаи, култура и искусство нашего народа. Связывая нatsiоналные 

ценности с передовыми технологиями в деле воспитания и обучения 

нового поколения, необходимо в каждом молодом человеке воспитат 

нatsiоналного патриота, верящего в себя личност. 

National – values are our national traditions and customs, culture 

and art of our people. Linking national values with advanced technologies 

in the upbringing and training of a new generation, it is necessary to 

educate in every young man a national patriot who believes in himself as a 

personality. 

Qadriyat – voqelikdagi muayyan hodisalarning umuminsoniy, 

ijtimoiy axloqiy, madaniyma’naviy ahamiyatini ko‘rsatish uchun 

qo‘llanadigan tushuncha. Inson va insoniyat uchun ahamiyatli bo‘lgan 

barcha narsalar, mas, erkinlik, tinchlik, adolat, ijtimoiy tenglik, ma’rifat, 

haqiqat, yaxshilik, go‘zallik, moddiy va ma’naviy boyliklar, an’ana, urf-

odat va boshqalar Qadriyat hisoblanadi. 

Ценност – важност, значимост, полза, полезност чего-либо. 

Внешне ценност выступает как свойство предмета или явления. 

Однако значимост и полезност присущи им не от природы, не просто 

в силу внутренней структуры объекта самого по себе, а являются 

субъективными оценками конкретных свойств, которые вовлечены в 

сферу общественного бытия человека, человек в них заинтересован 

или испытывает потребност. 

Value – the importance, significance, benefit, usefulness of 

something. Outwardly, value appears as a property of an object or 

phenomenon. However, the significance and usefulness are inherent in 

them not by nature, not simply by virtue of the internal structure of the 

object itself, but are subjective assessments of specific properties that are 

involved in the sphere of human social being, a person is interested in 

them or feels a need for them. 

Ma’naviyat – inson ruhiy va aqliy olamini ifodalovchi tushuncha. U 

kishilarning falsafiy, huquqiy, ilmiy, badiiy, axloqiy, diniy tasavvurlarini 

o‘z ichiga oladi. Ma’naviyat atamasining asosida “ma’no” so‘zi yotadi. 

Ma’lumki, insonning tashqi va ichki olami mavjud. 

Идеология – это система концептуално оформленных 

представлений и идей, которая выражает интересы, мировоззрение и 

идеалы различных субъектов политики и служит формой или 

санкционирования и закрепления существующего в обществе 

господства и власти, или радикалного их преобразования. 

Ideologiya – eto sistema konseptualno oformlennyx predstavleniy i 

idey, kotoraya vыrajaet interesy, mirovozzrenie i idealy razlichnyx 

subjects tektiki i slujit formoy ili sankstsionirovaniya i zakrepleniya 

sushchestvuyushchego v obshchestve gospodstva i vlasti. 

Ma’naviyat – axloqiy barkamollikning asosiy qirralariga butun 

mamlakat xalq farovonligi haqida qayg‘urish, ajdodlardan yodgor bo‘lib 

qolgan madaniy merosni qadrlash. milliy qadriyatlarni e’zozlash va ularga 

sodiq bo‘lib qolish hamda vatanparvarlik, xalqparvarlik, insonparvarlik 

tuyg‘ularining barqaror bo‘lishidir. 

Духовност – личности характеризуется ориентatsiей на высшие 

человеческие ценности и смыслы; творческой самореализatsiей, 

отношением к другому человеку как к ценности, активной жизненной 

позицией; ответственностю за свою жизн, способностю оказыват себе 

и другим людям помощ. 

The spirituality – of a person is characterized by an orientation 

towards higher human values and meanings; creative self-realization, 

attitude towards another person as a value, active life position; 

responsibility for your life, the ability to help yourself and other people. 

Kasb axloqi – jamiyat tomonidan qabul qilingan axloq qoidalarini 

kishilarning ixtisoslariga nisbatan amalda tatbiq qiluvchi aniq kasbiy 

burch, sha’n, or-nomus, qadr-qimmat kabi xatti-harakatlarning majmui, 

umumiy axloqning kishilar kasb-koridagi o‘ziga xos ko‘rinishidir. Kasbiy 

etika - har bir kasb-hunarga xos axloqiy norma, prinsip va sifatlarni 

o‘rganadi va hayotga tatbiq etadi. 

Профессионалная этика – термин, исползуемый для того 

чтобы опре-делят: системы профессионалных моралных норм 

направления этических исследований относително оснований 

профессионалной деятелности. В настоящее время значение термина, 

как правило, определяется из контекста, либо оговаривается особо. 

Professional ethics – is a term used to define: systems of 

professional moral norms and directions of ethical research regarding the 

foundations of professional activity. Currently, the meaning of the term is 

usually determined from the context, or specified separately. 

Ma’naviy barkamol inson – tushunchasi, uning sharqona ta’rifi. 

barkamol avlodni tarbiyalashda ma’naviy va iqtisodiy g‘oyalarning o‘rni. 

vatanparvarlik, nnsonparvarlik va o‘z millatga sadoqat shaxc ma’naviyati 

mezonlari. shaxs ma’naviyatini rivojlantirish omillar. 

Когда человек достигает зрелости – в духовной жизни, он 

относится более спокойно к парадоксу, более правилно понимает 

неопределённости жизни, её многие уровни и глубинные конфликты. 

В полноте его сердца развивается ощущение жизненной иронии, 

метафоры и юмора, способност охватит целое с его красотой и 

оскорбителностю». 

When a person reaches maturity in spiritual life – he is more 

relaxed about the paradox, more correctly understands the uncertainties of 

life, its many levels and deep conflicts. In the fullness of his heart, a sense 

of life's irony, metaphor and humor develops, the ability to embrace the 

whole with its beauty and offensiveness. " 

Axloq – arabchadan olingan bo‘lib, insonning muomala va ruhiy 

xususiyatlari majmuini, fe’lini, tabiatini anglatadigan «xulq» so‘zining 

ko‘plik shaklidir. «Axloq« iborasi ikki xil ma’noga ega: umumiy 

tushuncha sifatida u fanning tadqiqot ob’ektini anglatadi. 

Морал – принятые в обществе представления о хорошем и 

плохом, правилном и неправилном, добре и зле, а также совокупност 

норм поведения, вытекающих из этих представлений. Иногда термин 

употребляется по отношению не ко всему обществу, а к его части, 

например: христианская морал, буржуазная морал и так далее. 

Morality – accepted in society ideas about good and bad, right and 

wrong, good and evil, as well as a set of norms of behavior arising from 

these ideas. Sometimes the term is used in relation not to the entire society, 

but to its part, for example: Christian morality, bourgeois morality, and so 

on. 

Kommunikasiya – (lot. Communicatio-umumlashtiraman, 

bog‘layman) – kibernetikada - informatsiya (axborot)larni almashish 

jarayoni. Kommunikatsiya guruh yoki tashqilot ichidagi, butun jamoa 

ichidagi alohida shaxslar o‘rtasida axborot almashish jarayonini o‘z ichiga 

oladi. 

Коммуникaция –сообщение, передача информatsiи от человека 

к человеку посредством языка, речи или иных знаковых систем в 

процессе межличностного взаимодействия. 

Communication – is a message, the transfer of information from 

person to person through language, speech or other sign systems in the 

process of interpersonal interaction. 

Muloqot – odamlar o‘rtasida birgalikdagi faoliyat ehtiyojlaridan 

kelib chiqadigan bog‘lanishlar rivojlanishining ko‘p qirrali jarayonidir. 

Общение – сложный многоплановый процесс установления и 

развития контактов между людми, порождаемый потребностями 

совместной деятел-ности и включающий в себя как минимум три 

различных процесса: коммуникaцию, интеракцию, перцепцию. 

Muloqot – (munosabat) birgalikda faoliyat ko‘rsatuvchilar o‘rtasida 

axborot ayirboshlashni o‘z ichiga oladi. 

Communication – is a complex multidimensional process of 

establishing and developing contacts between people, generated by the 

needs of joint activities and including at least three different processes: 

communication, interaction, perception. 

Парадигма – педагогическая – совокупност установок и 

стереотипов, принятых учителем, образователным учреждением или 

обществом в целом на определенном этапе развития. 

Pedogoik paradigma – yunoncha misol, namuna bo‘lib, fani 

rivojining ma’lum bosqichida ta’limiy va tarbiyaviy muammolarni hal 

etishda asos bo‘ladi.   

A pedagogical paradigm – is a set of attitudes and stereotypes 

adopted by a teacher, educational institution or society as a whole at a 

certain stage of development. 

Nirvana – inson ichki dunyosining mukammalligi, orzu–istaklari, 

yashash hissi, qanoat, tarki dunyochilik kabi ruhiy holatni o‘z ichiga olgan 

oliy intilish. 

Нирвана – нибба́на-понятие в индийской религиозной мысли, 

обозна-чающее  высшую цел и наиболее глубокую реализatsiю всех 

живых существ, прежде всего-людей, осуществляемую в ходе 

освоения практики медитatsiи и играющее важнейшую рол в 

буддизме. 

Nirvana – nibbana is a concept in indian religious thought, denoting 

the highest goal and the deepest realization of all living beings, primarily 

people, carried out in the course of mastering the practice of meditation 

and playing an important role in buddhism. 

Oriylar – oq tanli qavm hisoblanib, Hazar, ya’ni, hozirgi Kaspiy 

dengizining shimoliy, Yevropaning shimoli yoki Turkmaniston 

mintaqasida miloddan avvalgi XVII – XVI asrdan XII asrgacha turli qabila 

va guruhlar shaklida yashaganlar. 

“Арiйцы” или “арiйская раса” – (от “арии” - др.-инд. ārya-, 

авест. airya-, др.-перс. ariya-; на санскрите ārya – “достойный, 

уважаемый, благородный”) - псевдонаучный термин, раса, расовая 

группа, якобы включающая в себя индоевропейские народы и их 

предков и физически и интеллектуално превосходящая другие расы. 

“Aryans” – or “Aryan race” (from “aria” – Old Ind. ārya-, Avest. 

irya, old Persian ariya-; in Sanskrit ārya - "worthy, respected, noble") - a 

pseudoscientific term , race, racial group, allegedly including the Indo-

European peoples and their ancestors and physically and intellectually 

superior to other races. 

Presviter (lotincha, “oqsoqol, jamoa boshlig‘i”) – xristian ruhoniylik 

ierarxiyasida yuqori o‘rinni egallovchi diniy lavozim. Qadimda еpiskoplar 

ham presviter deb atalishgan. 

Пресвитер – (греч. πρεσβύτερος –“старейшина, глава общины”, 

церковный староста, а также “старец”, “священник”, иерей лат. 

presbyter)-древнейшее каноническое (то ест усвоенное древним 

церковным законодателством- правилами апостолов, вселенских и 

поместных соборов) название второй степени священства в 

христианстве. 

